
ᑭᓲᓂᖏᓐᓂᒃ ᓇᓗᓇᐃᖅᓯᔾᔪᑦ 

ᐱᔪᓐᓇᕐᓂᖃᖅᑐᒥᒃ, ᐊᐅᓚᓂᖃᑦᑎᐊᖅᑐᒥᒃ, ᑭᒡᒐᖅᑐᐃᓂᖅ ᐱᔨᑦᑎᕋᑦᑎᐊᕐᓂᕐᓗ 
ᓄᓇᕗᑦ ᒐᕙᒪᒃᑯᑦ ᐱᓕᕆᓂᐊᖅᑐᑦ ᐱᔪᓐᓇᕐᓂᖃᑦᑎᐊᕐᓗᑎ ᐊᐅᓚᑦᑎᑦᑎᐊᕐᓗᑎᒃ ᐱᔨᑦᑎᕋᕐᓗᑎᒃ ᑭᒡᒐᖅᑐᕐᓗᒋᑦ 

ᓄᓇᕗᒦᑦᑐᑦ.  

ᐱᔨᑦᑎᕋᑦᑎᐊᕐᓂᖅ ᐱᒋᐊᖅᓯᒪᖕᒪᑦ ᐊᔪᖖᒋᑦᑐᓂᒃ ᑲᔪᖖᒋᖅᑐᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ ᑲᔪᖖᒋᑦᑎᐊᖅᑐᓂᒃ 

ᐃᑲᔪᕈᒪᔪᓂᒃ ᓄᓇᕗᒻᒥᐅᑦ ᖃᓄᐃᖏᑦᑎᐊᕐᓂᖏᓐᓄᑦ ᓯᕗᓂᒃᓴᖃᑦᑎᐊᖁᓪᓗᒋᑦ ᓄᓇᕗᒻᒥ. ᐊᐅᓚᔪᓐᓇᑦᑎᐊᖁᓪᓗᒍ 

ᑕᒪᐃᓐᓂᓪᓗ ᐱᔨᑦᑎᖁᓪᓗᒍ, ᓄᓇᕗᒻᒥ ᐱᔨᑦᑎᕋᕐᓂᖅ ᐱᔪᒥᓇᕆᐊᖃᖅᐳᖅ ᐃᓄᖕᓂᓪᓗ ᐃᖅᑲᓇᐃᔭᖅᑎᑖᖅᐸᓪᓕᐊᓗᓂ 

ᐱᔪᓐᓇᑦᑎᐊᖅᑐᓂᒃ ᓄᓇᓕᓕᒫᖏᓐᓂᒃ. 

ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 

(ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ), ᐊᐅᓚᑎᑦᑎᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᐊᕐᓂᖏᓐᓂᒃ 

ᐱᔪᓐᓇᕐᓂᖏᓐᓂᒡᓗ ᐃᖅᑲᓇᐃᔭᖅᑎᑦ ᐱᓕᕆᕖᓪᓗ. ᐃᑲᔪᖅᓱᖅᑐᑦ ᑐᕌᖅᑕᖏᓐᓂᒃ ᐱᔨᑦᑎᕋᕐᓂᕐᒥᒃ ᐊᔪᖖᒋᑦᑐᓂᒃ 

ᐊᑑᑎᖃᖅᑐᓂᒃ, ᑮᓇᐅᔭᓕᐅᕆᓂᒃᑯᑦ ᐱᓕᕆᐊᓂᒃ ᐱᔨᑦᑎᕐᓂᕐᒥᓪᓗ ᓄᓇᕗᒻᒥᐅᓕᒫᓄᑦ ᑐᕌᖅᑐᓂᒃ ᐃᓅᑦᑎᐊᖁᓪᓗᒋᑦ 

ᐃᓱᐊᕐᓗᑎᒃ ᐱᓕᕆᔪᓐᓇᑦᑎᐊᕐᓗᑎᒃ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᕗᑦ 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᑦ 

ᓇᓗᓇᐃᖅᓯᓯᒪᔪᑦ ᑐᕌᒐᕐᓂᒃ ᓯᕗᓪᓕᖅᐸᐅᑎᒋᐊᓕᓐᓂᓪᓗ ᐱᒋᐊᕈᑎᔅᓴᓂᒃ ᑐᖖᒐᕕᖏᓐᓂ, ᐃᖅᑲᓇᐃᔭᕐᕕᖏᓐᓂ 

ᐅᑭᐅᖅᑕᖅᑑᓪᓗ ᐊᕕᑦᑐᖅᓯᒪᓂᖏᑦᑕ ᑯᐊᐳᕇᓴᒃᑯᖏᓐᓂ ᑕᒪᒃᑯᐊ ᓄᓇᕗᒻᒥ ᐱᔨᑦᑎᕋᐅᑏᑦ ᐃᖅᑲᓇᐃᔭᕐᕕᖕᓂᒃ 

ᑲᒪᒍᓐᓇᖁᓪᓗᒋᑦ ᒫᓐᓇᓕᓴᕐᓂᒃ ᓯᕗᓂᑦᑎᓂᓪᓗ ᐊᒃᓱᕉᑕᐅᔪᓐᓇᖅᑐᓂᒃ ᒪᑭᒪᔾᔪᑎᔅᓴᓂᓪᓗ.  

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ ᐱᕙᓪᓕᐊᖏᓐᓇᕐᓂᐊᖅᑐᖅ ᓄᑖᕈᖅᑎᑕᐅᖏᓐᓇᖃᑦᑕᕐᓗᓂᓗ 

ᐅᓂᒃᑳᓕᐅᖃᑦᑕᕐᓗᑎᒃ ᐊᕐᕌᒍᑕᒫᑦ ᐸᕐᓇᐅᑎᖏᑦ ᖃᓄᐃᓕᖓᓕᕐᒪᖔᑕ ᐱᕙᓪᓕᐊᖏᓐᓇᕐᓗᑎᒃ. ᓇᓗᓇᐃᖅᓯᒪᔫᒐᓗᐊᑦ 

ᑐᕌᒐᖏᑦ ᓯᕗᓪᓕᖅᐸᐅᑎᔭᕆᐊᓕᖏᓐᓂᓪᓗ ᑕᐃᒫᔅᓴᐃᓐᓇᖅ ᑲᔪᓰᓐᓇᕐᓗᑎᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᑦ, 

ᓄᑖᕐᓂᓪᓗ ᐱᒋᐊᕈᑎᖃᖃᑦᑕᕐᓗᑎᑦ ᐃᓚᔭᐅᖃᑦᑕᕐᓗᓂ ᐊᕐᕌᒍᑕᒫᑦ ᐱᓕᕆᐊᖑᓂᐊᖅᑐᓂᒃ ᑕᐃᒪᐃᒋᐊᖃᕋᐃᑉᐸᑕ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2014-2018 ᑕᑯᓐᓇᖅᑐᑦ ᐋᖅᑭᒃᓱᐃᓗᑎᒃ ᓯᕗᓪᓕᖅᐸᐅᑎᓪᓗᒋᓪᓗ ᐸᕐᓇᐅᑎᑦ 

ᓴᖖᒐᑎᒃᑲᓐᓂᖁᓪᓗᒋᑦ ᐊᐅᓚᑦᑎᓂᖏᓐᓂᒃ ᐱᔨᑦᑎᕋᕐᓂᖏᓐᓂ ᐃᖅᑲᓇᐃᔭᕐᕕᖕᓂ ᑲᒪᓯᓐᓈᖅᑎᓪᓗᒋᑦ 

ᐃᖅᑲᓇᐃᔭᖅᑐᓕᕆᓂᕐᒥᒃ ᐊᐅᓚᓂᖏᓐᓄᑦ ᑕᒪᒃᑯᐊ ᒪᕐᕈᓐᓄᒃ ᑐᓂᔭᐅᓛᖅᑐᑦ ᑐᑦᑕᕐᕕᖕᓄᑦ: ᑮᓇᐅᔭᓕᕆᔨᒃᑯᓐᓄᑦ 

ᓯᕗᓕᖅᑎᓄᓪᓗ ᒐᕙᒪᓕᕆᔨᒃᑯᓄᓪᓗ. ᑕᕝᕙᓂ, ᐱᕙᓪᓕᐊᔪᓪᓚᕆᐅᓚᖅᑐᑦ ᓯᕗᓪᓕᖅᐸᐅᑎᑦᑎᓂᐊᓕᖅᑐᑎᓪᓗ, 

ᒪᑯᐊᖑᓪᓗᑎᓪᓗ ᐃᓚᖏᑦ: 

• ᐃᓄᐃᑦ ᐃᖅᑲᓇᐃᔭᕐᓂᖏᑦ, 

• ᐊᑐᖅᑕᐅᒋᐊᖃᕐᓂᖏᑦ ᐃᓄᐃᑦ ᐃᓅᓯᓕᕆᓂᕐᒥᑦ ᐅᑉᐱᕆᔭᖏᑦ, 

• ᐃᖅᑲᓇᐃᔭᖅᑎᑖᕐᓂᖅ ᐃᖅᑲᓇᐃᔭᖅᑎᖃᕐᓂᕐᓗ,  

• ᐃᓕᓐᓂᐊᑎᑦᑎᓂᖅ ᐃᖅᑲᓇᐃᔮᕆᔪᒪᔭᒥᓂᓪᓗ ᐃᖅᑲᓇᐃᔭᖅᑎᑦᑎᓂᖅ, ᐊᒻᒪᓗ  

• ᓯᕗᓕᖅᑎᒃᓴᓕᐊᓂᖅ. 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 ᒪᑭᑉᐸᓪᓕᐊᓪᓗᑎᒃ ᐋᖅᑭᓱᖅᑕᐅᕙᓪᓕᐊᔪᓂᒃ 

ᐃᖅᑲᐅᒪᔭᐅᓂᐊᖅᑐᓂᒃ ᒪᓕᓪᓗᑎᓪᓗ ᓯᕗᓕᖅᑎᔅᓴᐅᓂᖏᓐᓂ ᐊᑐᐃᓐᓇᐅᑎᑕᐅᔪᓂᒃ ᓄᑖᕐᓂᒃ 

ᐃᖅᑲᓇᐃᔭᖅᑐᓕᕆᓂᕐᒥᑦ ᐊᑐᕋᔅᓴᓂᒃ, ᓴᖅᑭᖅᑕᐅᓚᐅᖅᓯᒪᓪᓗᓂ ᑕᒪᓐᓇ ᐊᐃᐳᓗ 1−ᒥ, 2019.  

ᐊᑐᓕᖅᑎᑦᑎᓂᖅ ᒫᓐᓇ ᐊᑐᖅᑕᐅᓚᐅᖅᓯᒪᖖᒋᑦᑐᓂ  
ᓄᑖᕈᖅᑎᒃᑲᓐᓂᖅᑐᒍ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ ᓯᕗᓪᓕᖅᐸᐅᔾᔭᐅᒋᐊᖃᓚᐅᖅᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓯᕗᓪᓕᖅᐹᖓᓐᓂ ᐊᕐᕌᒍᖓᓐᓂ ᐊᐅᓚᓕᖅᑎᓪᓗᒍ. ᑕᒪᓐᓇ ᑲᔪᓰᓐᓇᕐᓂᐊᖅᑐᖅ ᓄᑖᕐᓂᓪᓗ 

ᐱᒋᐊᕈᑎᖃᕐᓗᑎᒃ ᐱᓕᕆᐊᕆᔭᕆᐊᓕᖏᑦᑕ ᐸᕐᓇᐅᑎᖏᓐᓄᑦ ᐊᑐᓕᖅᑎᑕᐅᖏᓐᓇᕐᓗᑎᒃ ᑕᕝᕙᓂ 2019-20−ᒥ 

ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ.  

ᑕᒪᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 ᐱᔭᕇᔭᖅᑕᐅᕙᓪᓕᐊᑎᓪᓗᒍ ᐃᓱᐸᓗᖏᓐᓂ 2019-20, 

ᓯᓚᕐᔪᐊᒥ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᖅᓯᒪᔪᑦ ᓄᓇᕐᔪᐊᓕᒫᕐᒥ ᖃᓂᒪᓐᓈᓗᒻᒥᑦ 

ᓯᐊᕐᒪᐸᓪᓕᐊᓪᓗᓂ ᓄᕙᔾᔪᐊᕐᓈᓗᒃ 19, ᑕᒪᓐᓇ ᐱᔪᑕᐅᔪᖅ ᓄᑖᕐᒥᑦ ᓄᕙᔾᔪᐊᕐᓈᓗᒃ ᖃᐅᔨᒪᔭᐅᔪᖅ SARS-CoV2−ᒥᑦ.  

ᓄᓇᕗᑦ ᒐᕙᒪᒃᑯᑦ ᑲᔪᓯᑦᑎᐊᓚᐅᖅᑐᑦ ᐊᑐᓕᖅᑎᑦᑎᓪᓗᑎᒃ ᐅᖁᒪᐃᓐᓂᓂᐊᕐᕕᒻᒦᖖᒑᖅᑐᓂᒃ ᑲᒪᑦᑕᐅᑎᒋᓪᓗᑎᒃ 

ᐅᓗᕆᐊᓇᖅᑐᒥ ᓄᕙᕐᔪᐊᕐᓇᒥ ᓄᓇᕗᒻᒥ ᓴᖅᑭᑳᓪᓚᓂᖅᑲᑦ. ᒪᑯᐊᖑᓪᓗᑎᒃ ᐃᓕᓐᓂᐊᕐᕕᑦ ᒪᑐᔭᐅᓪᓗᑎᑦ 2019-20−ᒥᑦ 

ᐃᓱᓕᑉᐸᓪᓕᐊᓕᖅᑎᓪᓗᒋᑦ ᐊᖏᕐᕋᒥ ᐃᖅᑲᓇᐃᔭᕆᐊᖃᓕᖅᑐᑎᒃ  ᐃᖅᑲᓇᐃᔭᔅᓴᐃᓐᓇᕆᐊᖃᖖᒋᑦᑐᑦ ᒫᔾᔨᒥᑦ ᔫᓂᒧᑦ 

2020.  

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔭᕇᖅᓯᓚᐅᖅᑐᑦ ᐱᒋᐊᕈᑎᓕᒫᐸᓗᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᐋᖅᑭᒋᐊᕆᐊᓕᓐᓂᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023−ᒧᑦ ᑕᕝᕙᓂ 2019-20 ᐸᕝᕕᓴᒃᑲᓗᐊᖅᑎᓪᓗᒋᑦ ᐃᓚᖏᓐᓂ 

ᒐᕙᒪᒃᑯᑦ ᐊᐅᓚᓂᖏᓐᓂ ᓄᖖᒍᕈᔪᐊᓂ 2019-20 ᐱᒋᐊᕐᖓᕐᓂᕈᔪᖏᓐᓂ 2020-21. 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 ᐊᒃᑐᐃᓂᖃᖅᑐᖅ ᓯᕗᓂᖓᓐᓂ ᖃᓂᒪᓐᓇᐅᔪᒥᑦ ᓄᓇᕗᒻᒥ. ᑕᒪᓐᓇ 

ᓱᒃᑲᐃᓪᓕᑎᑦᑎᓯᒪᔪᖅ ᐃᓚᖏᓐᓂ ᐋᖅᑭᓱᖅᑕᐅᓇᓱᐊᖅᑎᓪᓗᒋᑦ ᒐᕙᒪᒃᑯᓐᓂ ᐱᒋᐊᕈᑎᔅᓴᐃᑦ ᐃᖅᑲᓇᐃᔭᖅᑖᖅᑐᖅᑎᑦᑎᓂᕐᒥᒃ, 

ᐃᓕᓐᓂᐊᑎᑦᑎᓂᕐᒥᒃ, ᐃᓕᓐᓂᐊᑲᐃᓐᓇᖅᑎᑦᑎᓂᕐᒥᒃ, ᐱᕙᓪᓕᐊᑎᑦᑎᓂᕐᒥᓪᓗ ᐊᐅᓚᔾᔪᑕᐅᔪᓂᒃ ᓯᕗᓪᓕᖅᐸᐅᑎᒋᐊᓕᖏᓐᓂᒃ 

ᑲᑎᑎᑦᑎᖃᑦᑕᕆᐊᖃᖏᓐᓂᖏᓐᓂᓗ ᐃᓄᒋᐊᓂᒃ ᐊᐅᓪᓚᖃᑦᑕᕆᐊᖃᕐᓇᑎᓪᓗ. ᐱᒋᐊᕈᑏᑦ ᐃᑲᔪᖅᑐᐃᔪᑦ 

ᐃᖅᑲᓇᐃᔭᑦᑎᐊᕐᓂᕐᒥᒃ ᐃᓱᒪᑐᑦᑎᐊᕋᓱᒋᐊᖃᕐᓂᒥᓪᓗ ᐱᒻᒪᕆᐅᓂᖏᓐᓂᓪᓗ ᒪᓂᒪᔾᔪᑎᔅᓴᓂᒃ, ᐱᐅᓯᕙᓪᓕᐊᑎᑦᑎᓂᕐᒥᒃ  

ᐱᓯᒪᑦᑏᓐᓇᕋᓱᐊᕐᓂᕐᒥᒡᓗ ᐱᔨᑦᑎᕋᖅᑎᖏᓐᓂᒃ.  

ᐃᖅᑲᓇᐃᔭᕐᕕᑦ ᑲᓇᑕᒥ ᓄᓇᕐᔪᐊᕐᒥᓗ ᓂᕆᐅᒋᔭᖃᖅᑐᑦ ᓱᓕ ᐊᑦᑐᖅᑕᐅᖃᑦᑕᕐᓂᐊᕐᓂᖏᓐᓂ ᓄᕙᓐᓈᓗᒻᒥᑦ 
ᒪᑭᒪᔾᔪᑎᔅᓴᑎᒍᑦ, ᐋᓐᓂᐊᖅᑕᐃᓕᒪᓂᒃᑯᑦ ᐃᓅᓇᓱᐊᑦᑎᐊᕐᓂᒥᓪᓗ, ᐃᖅᑲᓇᐃᔭᕐᕕᖕᓂᒃ, 
ᐃᖅᑲᓇᐃᔭᕐᕕᐅᓛᖅᑐᓂᓪᓗ ᐅᑭᐅᒐᓚᓐᓂᒃ ᐊᒡᒋᖅᑐᓂᒃ. GN−ᑯᑦ ᐋᖅᑭᒋᐊᕆᓂᐊᖅᑐᑦ ᐊᑐᓕᖅᑎᒋᐊᓕᖕᓂᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 ᐊᕐᕌᒍᑕᒫᑦ ᐸᕐᓇᐅᑎᖏᓐᓂ ᐱᓕᕆᐊᕆᔭᕆᐊᓕᖏᓐᓂ 
ᓄᓇᓕᓐᓂᑦ, ᑲᓇᑕᒥ ᓯᓚᕐᔪᐊᒥᓪᓗ ᓂᕆᐅᓇᖖᒋᑦᑐᑕᖃᖅᑎᓪᓗᒍ ᒫᓐᓇᐅᔪᖅ 

 

 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 5 

 ᐅᑉᐱᕆᔭᑦ ᑐᖖᒐᕕᐅᔪᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ ᑐᕌᖅᑐᑦ ᓴᖖᒐᑎᑦᑎᒃᑲᓐᓂᕋᓱᐊᖅᑐᑎᒃ ᐃᑲᔪᖅᑐᐃᓪᓗᑎᓪᓗ ᐊᑐᖅᑕᐅᓗᑎᒃ 

ᐃᓄᐃᑦ ᐅᑉᐱᕆᔭᖏᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ, ᐱᖁᔭᕐᓂᑦ ᐃᑲᔫᑎᔅᓴᓂᓪᓗ ᐋᖅᑭᔅᓱᐃᓪᓗᑎᒃ, 

ᐊᑐᐃᓐᓇᐅᑎᑦᑎᓪᓗᑎᓪᓗ ᒐᕙᒪᒃᑯᑦ ᐱᔨᑦᑎᕋᐅᑎᖏᑦᑎᒍᑦ ᓄᓇᕗᒻᒥᐅᑕᕐᓄᑦ, ᐃᒪᐃᑦᑐᓄᑦ ᐊᑐᐊᕈᑎᖃᕐᓗᑎᒃ: 

ᐃᓅᖃᑎᒌᑦᑎᐊᕐᓂᖅ: ᐊᓯᒥᓂᒃ ᐊᑕᖅᑭᓯᑦᑎᐊᕐᓂᖅ, ᐱᓕᕆᖃᑎᖃᑦᑎᐊᕐᓂᖅ, ᑲᒥᑦᑎᐊᕐᓂᕐᓗ ᐃᓅᖃᑎᒥᓂᒃ 

ᑐᖖᒐᓇᕐᓂᖅ: ᐃᓅᑦᑎᐊᕐᓗᓂ ᐅᐸᒐᕐᓂᕐᓗᓂ, ᑐᖖᒐᓇᕐᓗᓂ ᐃᓅᖃᑎᖃᕈᓐᓇᕐᓗᓂ ᑕᐃᒪᐃᓐᓂᒃ 
 
ᐱᔨᑦᑎᕐᓂᖅ: ᐱᔨᑦᑎᕐᓗᓂ ᐊᑐᐃᓐᓇᐅᓗᓂᓗ ᐃᓚᒌᓐᓄᒃ ᓄᓇᓕᓐᓄᓪᓗ. 
 
ᐋᔩᖃᑎᒌᖕᓂᖅ: ᐃᓱᒪᓕᐅᕈᓐᓇᕐᓂᖅ ᐅᖃᖃᑎᖃᓚᐅᕐᓗᓂ ᐊᖏᖃᑎᒌᓪᓗᓂ. 
 
ᐱᓕᒻᒪᓴᕐᓂᖅ/ᐱᔭᕆᐅᖅᓴᕐᓂᖅ: ᐱᓕᒻᒪᔅᓴᖅᐸᓪᓕᐊᓗᓂ ᑕᑯᓐᓇᕐᓂᒃᑯᑦ, ᐃᓕᓐᓂᐊᖅᑎᑕᐅᓂᒃᑯᑦ, ᐱᔭᕆᐅᖅᓴᓂᒃᑯᑦ 
ᐊᔅᓱᕈᓐᓂᒃᑯᓪᓗ.  
 
ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: ᐱᓕᕆᖃᑎᖃᑦᑎᐊᖅᐸᓪᓗᓂ ᐱᓕᕆᐊᕆᔭᖏᓐᓂᒃ.   
 
ᖃᓄᖅᑑᕐᓂᖅ: ᓴᓇᑐᓗᓂ ᐃᒻᒥᓂᒃ ᐱᓕᕆᔪᓐᓇᕐᓗᓂ.  
 
ᐊᕙᑎᑦᑎᓐᓂ ᑲᒪᑦᑎᐊᕐᓂᖅ: ᐊᑕᖅᑭᓗᒍ ᐃᒃᐱᒋᑦᑎᐊᕐᓗᒍ ᓄᓇ, ᐆᒪᔪᑦ ᐊᕙᑎᓗ.  

ᑐᓴᕋᒃᓴᑦ ᒥᓂᔅᑕᐃᑦ ᓯᕗᓕᖅᑎᖏᓐᓂᑦ 

ᖁᕕᐊᑉᐳᒍᑦ ᓴᖅᑮᒍᓐᓇᕋᑦᑕ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓂᒃ ᐱᒋᐊᖅᑐᒋᑦ 2019 ᑎᑭᓪᓗᒍ 2023.  

ᓄᑖᖅ ᐃᑲᓇᐃᔭᖅᑐᓕᕆᕕᒃ ᓴᖅᑭᓚᐅᖅᓯᒪᔪᖅ ᐊᐃᐳᓗ 1−ᒥ, 2019 ᐊᑐᐊᕈᑕᐅᓂᐊᖅᑐᑎᒃ ᐃᑲᔪᖅᑐᕐᓂᐊᖅᑐᑎᓪᓗ 

ᐱᐅᓯᕚᓪᓕᖁᓪᓗᒋᑦ ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ ᐊᑐᐊᒐᑦ, ᐃᑲᔫᑎᑦ ᐊᑐᖅᑕᐅᖃᑦᑕᕐᓗᑎᓪᓗ ᑕᒪᐃᓐᓄᑦ 

ᐱᔨᑦᑎᕋᖅᑎᓪᓗᒋᑦ. ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ 2019-2023 ᒪᓕᑦᑐᖅ ᓯᕗᓪᓕᖅᐸᐅᑎᒋᐊᓕᖕᓂᒃ ᓄᑖᕐᒥ 

ᐃᖅᑲᓇᐃᔭᕐᕕᒻᒥ ᐊᓯᖏᓐᓂᓪᓗ ᐃᓚᒋᔭᐅᔪᓂᒃ ᐊᑐᐃᓐᓇᐅᑎᑦᑎᔪᓂᒃ ᒐᕙᒪᒃᑯᑦ ᐃᓗᐊᓂ ᐃᑲᔫᑎᓂᒃ ᑕᒪᐃᓐᓄᑦ 

ᐱᔨᑦᑎᕋᖅᑐᓄᑦ.  

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ 2019-2023 ᐃᑲᔪᖅᑐᐃᔪᖅ ᐊᑑᑎᖃᑦᑎᐊᖅᑐᒥᒃ, ᓈᒻᒪᑦᑐᒥᒃ 

ᐊᐅᓚᑕᐅᑦᑎᐊᕈᓐᓇᖅᑐᓂᒃ ᑕᒪᐃᓐᓄᑦ ᐱᔨᑦᑎᕋᕐᓂᕐᒧᑦ ᐱᓕᒻᒪᔅᓯᒪᔪᓂᒃ ᐱᔪᓐᓇᑦᑎᐊᖅᑐᓂᒃ  ᓯᕗᓕᖅᑎᓂᒃ 

ᑭᒡᒐᖅᑐᐃᔪᓂᒃ ᐃᓄᓐᓂᒃ ᓄᓇᕗᒻᒥ. ᐊᑐᓕᖅᑎᑦᑎᕗᖅ ᐊᑐᓂ ᐃᖅᑲᓇᐃᔭᕐᕕᖕᓂ ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᔪᑦ 

ᑯᐊᐳᕇᓴᒃᑯᖏᓐᓂ ᒪᑭᒪᔾᔪᑎᔅᓴᓂᑦ ᐊᑐᐃᓐᓇᐅᑎᑦᑎᓗᓂ ᐃᖅᑲᓇᐃᔭᖅᑎᑖᖑᕙᓪᓕᐊᔪᓄᑦ, ᐋᖅᑮᓗᑎᓪᓗ 

ᓯᕗᕙᖅᑎᑦᑎᓗᑎᓪᓗ ᑕᒪᐃᓐᓂᒃ ᐱᔨᑦᑎᕋᕐᓂᕐᒥᒃ ᐃᑲᔪᖅᑐᖅᑕᐅᓗᑎᒡᓗ ᐃᖅᑲᓇᐃᔭᕐᕕᖕᓂ. ᐱᕕᖃᖅᑎᑦᑎᒻᒥᔪᑦ 

ᑕᒪᐃᓐᓄᑦ ᐱᔨᑦᑎᕋᕐᓂᕐᒧᑦ ᐊᔾᔨᐅᖖᒋᑦᑐᓂᑦ ᐱᒋᐊᖅᑎᑎᒍᓐᓇᕐᓗᑎᑦ ᐱᔨᑦᑎᕋᕐᓂᒃᑯᑦ ᐃᓄᑦᑐᑦ ᐊᓯᖏᓐᓂᓪᓗ 

ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᓄᓇᕗᒻᒥ. 

ᐸᕐᓇᐅᑎᑦ ᓇᓗᓇᐃᖅᓯᓯᒪᔪᑦ ᑐᕌᒐᕐᓂᒃ, ᓯᕗᓪᓕᖅᐸᐅᑎᒋᐊᓕᖕᓂᒃ ᐱᒋᐊᕈᑎᒃᓴᖏᓐᓂᓪᓗ ᑲᔪᓯᑦᑎᐊᖁᓪᓗᒋᑦ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᔪᑦ ᑯᐊᐳᕇᓴᖏᓐᓂ ᐃᒫᒃ: 

• ᐊᑐᓕᖅᑎᑦᑎᓗᑎᒃ ᐸᕐᓇᐅᑎᖏᓐᓂ ᐊᒥᓱᕈᖅᐹᓪᓕᖁᓪᓗᒋᑦ ᐱᐅᓯᕚᓪᓕᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᕐᓂᖏᑦ; 

• ᐃᓕᓐᓂᐊᑎᑦᑎᖃᑦᑕᕐᓗᑎᒃ, ᐃᓕᓐᓂᐊᑲᐃᓐᓇᖅᑐᓂᓪᓗ ᐃᖅᑲᓇᐃᔮᕆᔪᒪᔭᖏᓐᓂᓪᓗ ᐃᓕᓐᓂᐊᕐᓗᑎᑦ 

ᑕᒪᐃᓐᓂᒃ ᐱᔨᑦᑎᕋᖅᑐᓕᒫᓂᒃ, ᐊᒥᓱᕈᖅᐹᓪᓕᑎᒃᑲᓐᓂᕋᓱᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᐱᓕᕆᔨᒻᒪᕆᐅᓪᓗᑎᒃ ᓯᕗᓕᖅᑎᐅᓗᑎᓪᓗ; ᐊᒻᒪᓗ 

• ᓴᖅᑮᓗᑎᒃ ᐱᐅᔪᓂᒃ ᐅᑉᐱᕐᓇᑦᑎᐊᖅᑐᓂᒃ ᐃᖅᑲᓇᐃᔭᕐᕕᖕᓂ ᐱᔨᑦᑎᕋᕐᓂᒥᓪᓗ. 

ᒥᓂᔅᑕᐃᑦ ᑐᖏᓕᖏᑦ, ᐃᓕᓴᖅᓯᓯᒪᕗᒍᑦ ᐱᓕᕆᐊᕆᔭᕆᐊᖃᕋᑦᑎᒍ ᐃᖅᑲᓇᐃᔭᖅᑐᓕᕆᓂᖅ ᐊᐅᓚᓪᓗᒋᑦ 

ᐊᑐᐃᓐᓇᐅᔪᑦ ᐅᕙᑦᑎᓐᓄᑦ. ᐊᑐᓕᖅᑎᑦᑎᒍᒪᒐᑦᑕ ᐱᒋᐊᕈᑎᒃᓴᓕᐊᕆᔭᐅᓯᒪᔪᓂᒃ ᑕᕝᕙᓂ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐸᕐᓇᐅᑏᑦ ᑲᑐᔾᔨᖃᑎᒌᑦᑎᓐᓂ ᓄᓇᕗᒻᒥᑦ ᓄᓇᓕᓐᓂ, ᐱᓕᕆᖃᑎᒌᓪᓗᑕ ᑲᔪᓯᑐᓪᓗᒋᑦ ᑐᕌᒐᕗᑦ. 

ᑕᑎᒋᔭᔅᓴᐃᓐᓇᓕᒫᖑᒐᑦᑕ ᑕᒪᒃᑯᐊ ᐊᒃᓱᕉᑕᐅᕙᑦᑐᑦ ᑲᒪᒋᓇᓱᐊᕐᓗᒋᑦ, ᒪᑭᒪᔾᔪᑎᒃᓴᓪᓗ ᑎᒍᕙᓪᓕᐊᓗᒋᑦ, 

ᑲᔪᓯᑎᑦᑎᑦᑎᐊᕋᓱᐊᕐᓗᑕᓗ ᐸᕐᓇᐅᑎᑦᑎᓐᓂ ᐃᑲᔫᑕᐅᖁᓪᓗᒋᑦ ᓄᓇᕗᒻᒥᐅᑕᕐᓄᑦ. 

ᐊᓯᔾᔨᐸᓪᓕᐊᓃᑦ ᐱᔨᑦᑎᕋᕐᓂᑦᑕ ᖃᓄᐃᑦᑐᕈᖅᐸᓪᓕᐊᓕᕐᓂᖏᑦ   

ᐱᖓᓱᐃᑦ ᐊᑐᖅᑕᐅᔪᑦ ᐊᓯᔾᔨᖅᐸᓪᓕᐊᔪᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2014-2018 ᓇᓗᓇᐃᖅᑕᐅᓯᒪᔪᑦ ᐱᖓᓱᑦ ᐊᓯᔾᔨᕈᑕᐅᓯᒪᔪᑦ ᑲᔪᓰᓐᓇᕐᓂᐊᖅᑐᑎᒃ 

ᖃᓄᐃᑦᑑᓂᖓᓂ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᓂᕐᒧᑦ ᐃᖅᑲᓇᐃᔭᕐᕕᓐᓂᒃ ᐱᒋᐊᕐᓗᒍ 2019 ᑎᑭᓪᓗᒍ 2023: 

• ᐱᓕᒻᒪᓴᕐᓂᖅ ᐅᓪᓗᒥ, 

• ᓯᕗᓕᖅᑏᑦ ᐅᓪᓗᒥ ᖃᐅᑉᐸᒧᓪᓗ, ᐊᒻᒪᓗ 

• ᑭᒡᒐᖅᑐᐃᑦᑎᐊᕐᓗᑎᒃ  ᐱᔨᑦᑎᕋᖅᑏᑦ ᓯᕗᓂᑦᑎᓐᓂ. 

ᓯᕗᓂᖓᓂ 2016, ᓄᓇᕗᑦ ᒐᕙᒪᒃᑯᑦ ᑐᑭᓯᒋᐊᕈᑎᖃᑦᑎᐊᓚᐅᖖᒋᑦᑐᑦ ᓄᓇᕗᒻᒥ ᐃᖅᑲᓇᐃᔭᖅᑎᓂᒃ ᐅᐱᓐᓇᕋᓂ 

ᓴᖅᑭᖅᑕᐅᖏᓐᓇᖃᑦᑕᕐᖓᑕ ᑭᓪᓕᓯᓂᐊᖅᑎᒃᑯᓐᓄᑦ ᑲᓇᑕᒥ ᖃᐅᔨᓴᓚᐅᖅᑎᓪᓗᒋᑦ. 

ᒪᐃᒥ 2015, ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᖖᒐᕕᒃᑯᑦ ᐊᑎᓕᐅᓚᐅᖅᓯᒪᒻᒪᑕ 

ᓄᓇᓕᖕᓄᑦ ᐊᖏᕈᑎᒥᒃ ᖁᓕᓄᑦ ᐊᕐᕌᒍᓄᑦ ᐱᒋᐊᖅᑐᒍ 2013 ᑎᑭᓐᓂᐊᕐᓗᒍ 2023. ᒪᕐᕉᓐᓂᒃ ᐱᒻᒪᕆᐅᔫᓐᓂᒃ 

ᓴᖅᑭᖅᑐᖃᓚᐅᖅᓯᒪᒻᒪᑦ ᓄᓇᓕᓐᓄᑦ ᐊᖏᕈᑎᒥᒃ ᓄᓇᕗᑦ ᒐᕙᒪᒃᑯᑦ ᒪᓐᓇ ᐃᓱᒪᒋᔭᖏᑦ ᐊᓯᔾᔨᕆᐊᓕᓐᓂᒃ ᑕᒪᐃᓐᓄᑦ 

ᐱᔨᑦᑎᕋᕐᓂᕐᒧᑦ ᐃᖅᑲᓇᐃᔭᕐᕕᓐᓅᖓᓂᐊᖅᑐᓂᒃ: 

• ᑲᓇᑕᐅᑉ ᒐᕙᒪᒃᑯᖏᑦ ᖃᐅᔨᓴᕐᓗᑎᑦ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑐᓂᒃ ᐃᑲᔪᖅᑐᖁᓪᓗᒋᑦ ᐃᓄᖕᓂᒃ 

ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᖏᓐᓂ. ᑲᓇᑕᐅᑉ ᒐᕙᒪᒃᑯᖏᑦ ᖃᐅᔨᓴᖅᐸᓪᓕᐊᓕᓚᐅᖅᑐᑦ ᓄᓇᕗᒻᒥ ᐃᓄᖕᓂᒃ 

ᐃᖅᑲᓇᐃᔭᖅᑐᓄᑦ ᐅᓂᒃᑲᓕᐅᖅᑐᑎᒃ (NILFA) 2016-17 ᐱᖓᓲᓕᖅᑲᖓᔪᒃᑯᑦ ᐱᓕᕆᖃᑎᒌᓐᓂᒃ NILFA 

ᐸᕐᓇᑦᑎᓂᒃ. GN−ᑯᑦ ᒪᓕᑦᑎᐊᓚᐅᖅᑐᑦ NILFA ᐅᓂᒃᑳᖏᓐᓂᒃ ᓇᓗᓇᐃᔭᖅᓯᒪᓪᓗᑎᒡᓗᑦ ᖃᐅᔨᓴᐅᑎᒥᓃᒃ 

ᐃᖅᑲᓇᐃᔭᕐᕕᓐᓅᖓᔪᑦ ᒥᔅᓵᓄᑦ. 

 

• ᓄᑖᓂᓪᓗ ᒐᕙᒪᑐᖃᒃᑯᓐᓂ ᑮᓇᐅᔭᐃᑦ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ ᐱᒋᐊᕈᑎᔅᓴᓄᑦ 

ᐊᑐᐃᓐᓇᖅᑕᖃᓕᓚᐅᖅᑐᓂ ᒪᐃᒥ 2015−ᖑᑎᓪᓗᒍ. GN−ᑯᑦ ᐋᖅᑭᓚᐅᖅᑐᑦ ᓄᑖᕐᒥᑦ ᐊᕐᕌᒍᒐᓴᕐᓄᑦ 

ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᔅᓴᓂᒃ (IEP) ᐸᕐᓇᐅᑎᑎᒍᑦ ᖃᓄᐃᓕᖓᓂᐊᕐᓂᖏᓐᓂᒃ ᐅᖃᖅᓯᒪᔪᓂᒃ 

ᐃᓄᐃᑦ ᐃᖅᑲᓇᐃᔭᕐᓂᕐᒨᖓᔪᓂᒃ ᐊᑐᐊᖅᓯᔾᔪᑎᒋᓗᑎᒍᓗ ᑮᓇᐅᔭᐃᑦ ᐊᑐᐃᓐᓇᕈᖅᑎᑕᐅᓚᐅᖅᓯᒪᔪᑦ ᒫᔾᔨ 

31−ᒥ, 2023. ᑖᒃᑯᐊ IEP ᐊᑑᑎᖃᖅᑎᑦᑎᐊᕐᓗᒋᑦ ᑐᓯᒋᐊᕈᑏᑦ ᐃᓱᒪᒋᔭᐅᔪᓂᓪᓗ NILFA−ᒥᑦ ᐅᓂᒃᑳᖏᓐᓂ 

ᐊᒻᒪᓗ GN−ᑯᑦ ᐃᖅᑲᓇᐃᔭᕐᕕᖕᓂᑦ ᖃᐅᔨᓴᕐᓂᖏᑦ. 

ᐱᓕᒻᒪᒃᓴᕈᑏᑦ ᐅᓪᓗᒥᐅᔪᖅ 

ᓄᓇᕗ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᒋᑦ ᖃᐅᔨᒋᐊᓕᑦ ᐱᓕᒻᒪᒃᓯᒪᓗᑎᒡᓗ 

ᓄᓇᕗᑦ ᐃᓄᑐᐊᖑᖖᒋᑦᑐᖅ ᐊᒃᓱᕉᑎᐅᕙᑦᑐᓂᒃ ᑕᒪᒃᑯᐊ  ᐱᔨᑦᑎᕋᕐᕖᑦ ᐃᖅᑲᓇᐃᔭᖅᑎᖃᑦᑎᐊᖁᓪᓗᒋᑦ ᖃᐅᔨᒪᑦᑎᖅᑐᓂᒃ 

ᐱᓕᒻᒪᒃᓯᒪᓗᑎᒡᓗ ᐃᖅᑲᓇᐃᔭᕐᕕᖕᒥᓂᒃ. ᑲᓇᑕᒥ,  ᐃᖅᑲᓇᐃᔭᕐᕖᑦ ᐋᖅᑮᓯᒪᒻᒪᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓂᒃ 

ᓴᖅᑭᔮᖅᑎᑦᑎᑲᓐᓂᕋᓱᐊᖅᑐᑎᒃ ᐱᓯᒪᑦᑏᓐᓇᕋᓱᐊᖅᑐᑎᓪᓗ ᐱᔨᑦᑎᕋᕈᓐᓇᖅᑐᓂᒃ ᐊᑭᑦᑐᕋᐅᑎᑦᑎᐊᕙᐅᓂᖅᓴᐅᔪᒃᑯᓗ 

ᐱᓇᓱᓪᓗᑎᒃ.  

ᓄᓇᕗᑦ ᒐᕙᒪᒃᑯᑦ ᐊᖏᓂᖅᐹᖑᓪᓗᑎᖅ ᐃᖅᑲᓇᐃᔭᕐᕕᐅᕙᑦᑐᑦ ᑕᐃᒪᖖᒐᓂᑦ ᓄᓇᕗᑦ ᓴᖅᑭᓚᐅᖅᓯᒪᒻᒪᑦ ᐊᐃᐳᓗ 1, 

1999. ᐃᖅᑲᓇᐃᔭᖅᑏᑦ ᐊᒥᓱᕈᖅᓯᒪᔪᑦ 2,717 ᒫᔾᔨᒥ 2001 ᑎᑭᑦᑐᒍ 5,144 ᐃᖅᑲᓇᐃᔭᐃᓐᓇᖅᑐᑦ (FTE) ᑏᓰᑉᐱᕆᒥ 

2019. GN ᐃᖅᑲᓇᐃᔮᖑᓚᐅᖅᑐᑦ ᓄᓇᓕᓕᒫᓂ ᓄᓇᕗᒻᒥ, ᑕᒪᓂ ᐱᒋᐊᖅᑐᑎᑦ 23−ᒥᑦ ᐅᖅᓱᖅᑑᒥ ᑕᕝᕗᖓ 524 

ᑲᖏᖅᖠᓂᕐᒥ ᐊᒻᒪᓗ 2,116 ᐃᖃᓗᖕᓂ. 

ᑲᓇᑕ ᐱᖃᖅᑐᖅ ᑲᓇᑕᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᓇᓗᓇᐃᒃᑯᑎᒥᒃ ᓇᓗᓇᐃᖅᓯᓯᒪᔪᕐᒥᒃ ᖃᓄᐃᑦᑑᓂᖏᓐᓂᒃ 

ᐃᖅᑲᓇᐃᔮᑦ ᖃᓄᐃᑦᑐᓂᒡᓗ ᐃᓕᓐᓂᐊᖅᓯᒪᒻᒪᖔᑕ ᐃᓕᓐᓂᐊᒃᑲᓐᓂᖅᓯᒪᒻᒪᖔᑕᓘᓐᓃᑦ (ᐱᓕᒻᒪᔅᓯᒪᔪᑦ) 

ᐃᖅᑲᓇᐃᔭᕐᓂᐊᕐᓗᓂ ᐊᔪᖖᒋᑦᑕᕆᐊᓕᖕᓂᒃ. GN−ᑯᑦ ᐃᖅᑲᓇᐃᔭᖅᑎᖏᓐᓂᒃ ᖃᐅᔨᓴᐅᑦ ᑖᔅᓱᒥᖓ ᐊᑐᖅᓯᒪᒋᕗᖅ 

ᖃᐅᔨᓇᓱᐊᖅᑐᑎᒃ ᐱᔨᑦᑎᕋᕐᓂᕐᒥᒃ. 

GN−ᑯᑦ ᐃᖅᑲᓇᐃᔭᕐᕕᖏᑦ ᐃᓕᓐᓂᐊᑲᓐᓂᖅᓯᒪᔭᕆᐊᓕᑦ ᓯᓚᑦᑐᖅᓴᕐᕕᖕᓂ/ᐃᖅᑲᓇᐃᔭᖅᓯᒪᔭᕆᐊᓖᑦ, ᐊᓯᖏᑎᑐᑦ 

ᐱᔨᑦᑎᕋᕐᓂᐊᕐᓗᓂ. ᑕᐃᒪᖖᒐᓐᓂ 2007−ᒥ, GN−ᑯᑦ ᐊᔾᔨᑐᐃᓐᓇᖏᓐᓂᒃ ᐃᖅᑲᓇᐃᔭᖃᐃᓐᓇᖅᓯᒪᒻᒪᑕ ᐊᑐᓂ 

ᐱᓕᒻᒪᔅᓯᒪᓂᖃᕆᐊᖃᖅᑐᑎᒃ: 

• 55% ᐃᖅᑲᓇᐃᔮᑦ ᐃᓕᓐᓂᐊᖅᓯᒪᒋᐊᓖᑦ ᓯᓚᑦᑐᖅᓴᕐᕕᔾᔪᐊᕐᒥ ᐸᐃᑉᐹᖃᕐᓗᑎᑦ ᐊᒻᒪᓘᓐᓂᑦ 

ᐃᖅᑲᓇᐃᔭᖅᓯᒪᖃᑦᑕᕐᓗᑎᑦ (ᖃᓄᐃᑦᑑᓂᖓ ᐱᓕᒻᒪᔅᓯᒪᓂᖓ A)  

• 24% ᐃᖅᑲᓇᐃᔮᑦ ᓯᓚᑦᑐᖅᓴᕐᕕᒻᒥ 

ᐸᐃᑉᐹᖅᑖᖅᓯᒪᓗᑎᒃ ᐊᐃᑉᐸᖓᓐᓂ 

ᐅᕝᕙᓘᓐᓃᑦ ᐃᖅᑲᓇᐃᔮᕆᔪᒪᔭᕐᒥᓂᒃ 

ᐃᓕᓐᓂᐊᖅᓯᒪᓗᑎᒃ (ᖃᓄᐃᑦᑑᓂᖓ 

ᐱᓕᒻᒪᔅᓯᒪᓂᖓ B) 

• 17% ᐃᖅᑲᓇᐃᔮᑦ ᐃᓕᓐᓂᐊᕕᔾᔪᐊᕐᒥ 

ᐸᐃᑉᐹᖃᕐᓗᑎᑦ (ᖃᓄᐃᑦᑑᓂᖓ 

ᐱᓕᒻᒪᔅᓯᒪᓂᖓ C)  

• 4% ᐃᖅᑲᓇᐃᔮᑦ 

ᐃᓕᓐᓂᐊᖅᓯᒪᔪᐊᓘᖖᒋᒃᑲᓗᐊᖅᑲᑦ 

ᐃᓕᓐᓂᐊᖅᓯᒪᖖᒋᑉᐸᓪᓘᓐᓃᑦ 

(ᖃᓄᐃᑦᑑᓂᖓ ᐱᓕᒻᒪᔅᓯᒪᓂᖓ D) 

 

GN−ᑯᑦ ᕿᒥᕐᕈᒐᔪᒻᒪᑕ ᐃᖅᑲᓇᐃᔮᑦ ᐃᓗᐊᓃᑦᑐᓂᒃ ᓴᖅᑭᔮᖅᑎᑕᐅᔪᓂᓪᓗ ᑕᐃᒫᒃ ᐃᓕᓐᓂᐊᕐᓂᖅ, 

ᐊᑐᖅᓯᒪᓂᖏᓐᓂᓪᓗ ᐊᓯᖏᓐᓂᓪᓗ ᐱᓕᕆᔪᓐᓇᕆᐊᖃᕐᖓᑕ ᐃᖅᑲᓇᐃᔭᕐᓂᐊᕐᓗᑎᑦ ᓴᖅᑭᕚᓪᓗᖏᓪᓗᒋᑦ. ᑭᓯᐊᓂᓕ, 

ᐊᕝᕙᐸᓗᖏᑦ GN−ᑯᑦ ᓯᓚᑦᑐᖅᓴᕐᕕᔾᔪᐊᕐᒥ ᐃᓕᓐᓂᐊᖅᓯᒪᒋᐊᓖᑦ (ᖃᓄᐃᑦᑑᓂᖓ ᐱᓕᒻᒪᔅᓯᒪᓂᖓ A) 

ᐱᓕᕆᔨᒻᒪᕆᐅᒋᐊᖃᖅᑐᑎᑦ, ᒪᑭᓂᖓ ᑮᓇᐅᔭᓕᕆᔨᓂᒃ, ᐊᐅᓚᐅᓯᕆᔨᓂᒃ, ᒪᓕᒐᓕᕆᔨᓂᒃ, ᐋᓐᓂᐊᓲᖅᑎᓂᒃ, ᐊᒻᒪᓗ 

ᐃᓕᓴᐃᔨᓂᒃ. ᐱᔪᓐᓇᕐᓂᕆᔭᕆᐊᓕᖏᑦ ᐊᑐᓂ ᒪᓕᒋᐊᓖᑦ ᐱᓕᕆᔨᐅᓗᑎᒃ ᓯᓚᑖᓃᖖᒑᖅᓯᒪᔪᓂᒃ ᒪᓕᒡᓗᑎᒃ ᒪᓕᒐᕐᓂᓪᓗ 

ᒪᓕᑦᑎᐊᕐᓗᑎᑦ ᐊᑐᖃᑦᑕᕐᓗᓂᒋᓪᓗ. ᐱᔭᕆᖅᑐᑦ ᓚᐃᓴᔅᓯᖃᕐᓗᑎᑦ ᓯᓚᑖᓂ ᑎᒥᖓᑦᑕ ᐱᓕᕆᔨᐅᓂᐊᕐᓗᑎᑦ. 

ᓄᓇᓕᓕᒫᓂᑦ, GN ᐱᑕᖃᕆᐊᖃᓪᓚᕆᒻᒪᑕ ᐃᓕᓐᓂᐊᖅᑐᓕᕆᓂᕐᒥᑦ, ᐃᓄᓕᕆᓂᕐᒥᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓂᓪᓗ 

ᐃᖅᑲᓇᐃᔭᕐᓂᑦ, ᑭᓯᐊᓂᓕ ᐊᒥᓲᓗᐊᖖᒋᑦᑐᑦ ᓄᓇᕗᒻᒥᐅᑕᐃᑦ ᐃᓕᓐᓂᐊᑲᓐᓂᖅᓯᒪᓗᐊᖖᒋᒻᒪᑕ ᐱᔪᓐᓇᕐᓂᖃᓕᕐᓗᑎᑦ 

ᑕᒪᒃᑯᓄᖓ. 

ᐊᒥᓲᓂᖏᑦ ᐃᖅᑲᓇᐃᔭᑦ ᐊᔾᔨᒌᓐᖏᑦᑐᑦ ᐱᒋᐊᖅᑐᒋᑦ ᒫᔾᔨ 31, 2018 

ᓯᓚᑦᑐᖅᓴᕐᕕᔾᔪᐊᒥ 
(ᐱᓕᒻᒪᔅᓴᐅᑏᑦ A) 

 

ᓯᓚᑦᑐᖅᓴᕐᕕᒻᒦᑦᑐᑦ 
(ᐱᓕᒻᒪᔅᓴᐅᑏᑦ B) 

 

ᐃᓕᓐᓂᐊᕕᔾᔪᐊᕐᒦᑦᑐᑦ 
(ᐱᓕᒻᒪᔅᓴᐅᑏᑦ C ᐃᓕᓐᓂᐊᖅᓯᒪᓐᖏᑦᑐᑦ 

(ᐱᓕᒻᒪᔅᓴᐅᑏᑦ D) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐱᖃᓯᐅᔾᔨᓯᒪᔪᑦ ᐊᑐᐃᓐᓇᐅᑎᑦᑎᔪᒫᕐᓂᐊᖅᑐᑎᒃ 
ᐃᓄᓱᑦᑐᓄᑦ ᓄᓇᕗᒻᒥᐅᑕᕐᓄᑦ ᑐᑭᓯᒋᐊᕈᑎᒃᓴᓂᒃ ᐃᖅᑲᓇᐃᔭᕐᓂᕐᒥᑦ ᐱᔨᑦᑎᕋᕐᓂᕐᒥᑦ ᐃᓕᓐᓂᐊᕐᓂᕐᒥᒡᓗ 
ᐃᓕᓐᓂᐊᑲᓐᓂᕐᓂᕐᒥᓪᓘᓐᓃᑦ ᐱᔪᓐᓇᖅᓯᖁᓪᓗᒋᑦ ᓇᓗᓇᐃᖅᓯᒪᔪᓂᒃ ᐃᖅᑲᓇᐃᔮᓄᑦ ᐱᔭᐅᒋᐊᓕᓪᓚᕆᖕᓂᒃ.  

ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᖅ ᓯᕗᓪᓕᖅᐸᐅᑎᒋᐊᓕᒃ  
GN−ᑯᑦ ᓇᓗᓇᐃᖅᓯᓯᒪᔪᑦ ᐃᖅᑲᓇᐃᔮᖅᑖᖅᑐᕋᓱᐊᕐᓂᖅ ᐊᒥᓱᓂᒃ ᐱᐅᓯᕙᓪᓕᖅᓯᒪᔪᓂᒃ ᐃᓂᐅᔪᓂᒃ ᐃᓐᓄᔅᓯᒪᔪᓂᒃ 

ᐃᖅᑲᓇᐃᔮᓪᓚᕆᓐᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᖑᑲᐃᓐᓇᖅᑐᓂᒃ. ᐊᒥᓲᓂᖏᓐᓂ ᐆᑦᑐᖅᑕᐅᔪᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐃᓐᓇᐅᔪᓂᒃ ᐱᓕᕆᐊᖑᓂᐊᖅᑐᓂᒡᓗ ᑲᔪᓯᑎᑕᐅᒐᓱᐊᖅᑐᓂᒃ ᒐᕙᒪᒃᑯᓐᓄ ᐱᓕᕆᐊᕆᔭᕆᐊᓕᖏᓐᓂᒃ 

ᐊᐅᓚᑦᑎᓂᖏᓐᓂᓪᓗ ᓯᕗᓪᓕᖅᐸᐅᑎᒋᐊᓕᓐᓂᒃ ᐊᑐᓂ ᐃᖅᑲᓇᐃᔭᕐᕕᖕᓂ ᑯᐊᐳᕇᓴᓂᓪᓗ. ᐃᓂᐅᔪᑦ ᐱᖃᓯᐅᔾᔨᖖᒋᑦᑐᑦ  

ᐃᖅᑲᓇᐃᔮᖑᑲᐃᓐᓇᖅᐸᒃᑐᓂᒃ, ᑭᖑᕐᕕᖅᓯᕙᑦᑐᓂᒃ ᐅᕝᕙᓘᓐᓃᑦ ᐃᓇᖐᑲᐃᓐᓇᖃᑦᑕᖅᑐᓂᒃ ᐃᓕᓴᐃᔨᓂᒃ. 

GN ᐃᓄᖃᕐᓂᖏᑦ 71%-ᒦᑦᑐᕕᓃᑦ ᑏᓰᑉᐱᕆᒥ 2019. ᑕᐃᒪᐃᓕᖓᑏᓐᓇᖁᓪᓗᒍ ᐊᒥᓱᕈᒃᑲᓂᕐᓗᑎᓪᓗ, ᐃᖅᑲᓇᐃᔭᕐᕖᑦ 

ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᔪᓂᒃ ᑯᐊᐳᕇᓴᓂᒃ ᓄᑖᕐᓂᑦ ᐃᖅᑲᓇᐃᔮᕐᓂᒃ ᐃᓐᓄᐃᑐᐃᓐᓇᖃᑦᑕᖖᒋᑦᑐᑦ ᑭᓯᐊᓂᓕ 

ᐃᓐᓄᐃᕙᒃᑐᑦ ᐃᓄᖃᕈᓐᓃᖅᑐᓂᒃ ᐃᖅᑲᓇᐃᔮᖑᐃᓐᓇᖅᑐᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᖑᑲᐃᓐᓇᖅᑐᒥᒃ ᕿᒪᒃᑕᕐᒥᒃ GN−ᑯᓐᓂ.  

ᐃᖅᑲᓇᐃᔭᖅᑎᖃᐃᓐᓇᕐᓂᖅ ᓇᓗᓇᐃᖅᓯᒪᔪᖅ  ᐃᖅᑲᓇᐃᔭᖅᑏᑦ ᐊᒥᓲᓂᖏᑦ ᐅᕝᕙᓘᓐᓃᑦ ᐃᖅᑲᓇᐃᔭᑲᐃᓐᓇᖅᑐᑦ  

GN−ᑯᓐᓃᖏᓐᓇᖅᑐᑦ ᐊᕐᕌᒍᒥ. ᐊᕐᕌᒍᑕᒫᑦ ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᖅ ᐊᓯᔾᔨᖃᑦᑕᖅᑐᖅ ᐊᕐᕌᒍᑕᒫᑦ, ᑭᓯᐊᓂᓕ 

ᑕᒫᓂᐸᓘᖅᑐᖅ 85%−ᐸᓗᒻᒥ. 

ᐱᓯᒪᑦᑏᓐᓇᕋᓱᐊᕐᓂᖅ ᐃᖅᑲᓇᐃᔭᖅᑎᓂᒃ ᐃᓐᓄᒋᐊᓕᖕᓂᒡᓗ ᐃᓐᓄᐃᓗᓂ ᐱᔨᑦᑎᕋᖅᑎᐅᓂᐊᖅᑐᓂᒃ ᓴᖖᒐᑎᑦᑎᒃᑲᓐᓂᖅᑐᑦ 

ᐊᐅᓚᑦᑎᓂᖏᓐᓂᒃ ᐃᑲᔪᖅᑐᐃᓪᓗᑎᓪᓗ ᐃᖅᑲᓇᐃᔮᕆᔪᒪᔭᒥᓂᒃ ᐃᖅᑲᓇᐃᔮᖃᕐᓂᕐᒥᒃ, ᐃᓕᓐᓂᐊᒃᑲᓐᓂᖅᑎᑦᑎᓂᕐᒥᑦ 

ᐃᓕᓐᓂᐊᑎᑦᑎᓂᕐᒥᑦ, ᐊᒥᓱᕈᖅᐹᓪᓗᖁᓪᓗᒋᓪᓗ ᐱᐅᓯᕚᓪᓕᒃᑲᓐᓂᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᕐᓂᖏᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐱᖃᓯᐅᔾᔨᓯᒪᔪᑦ ᐱᒋᐊᕈᑎᓂᒃ ᐃᑲᔪᖅᑐᐃᒐᔭᖅᑐᓂᒃ 
ᐱᐅᑦᑎᐊᖅᑐᒥᑦ ᐃᖅᑲᓇᐃᔭᕐᕕᑦᑎᐊᕙᑦᑕᖃᕐᓗᓂ ᐊᒻᒪᓗ ᐱᔪᓐᓇᖅᑎᓪᓗᒋᑦ GN-ᑯᑦ ᐃᖅᑲᓇᐃᔭᖅᑎᓄᑦ ᐃᓯᖁᓪᓗᒋᑦ, 
ᐱᕙᓪᓗᐊᓗᑎᒃ ᖁᕝᕙᕆᐊᕐᓗᑎᓪᓗ ᐃᖅᑲᓇᐃᔮᕆᓯᒪᔪᒪᔭᕐᒥᓂᒃ.  

ᐃᖅᑲᓇᐃᔭᖅᑎᑐᖃᐅᓕᖅᑐᑦ ᐊᒥᓲᑦ ᑭᖑᕝᕕᖅᑕᐅᔭᕆᐊᖃᓕᖅᓲᑦ 
ᐊᕐᕌᒍᖃᒐᔪᒃᑐᑦ 40−ᓂᒃ ᐃᖅᑲᓇᐃᔭᖅᑏᑦ, ᓄᓇᕗᒻᒥ ᐱᔨᑦᑎᕋᖅᑏᑦ ᐃᓅᓱᓐᓂᖅᓴᓂᑦ ᐊᒥᓱᓂᒃ ᑭᒡᓕᖃᖅᑐᓂᒃ ᑲᓇᑕᒥ 

ᐃᖅᑲᓇᐃᔭᖅᑎᖃᐅᖅᑐᑦ. ᑭᓯᐊᓂᓕ, ᖃᐅᔨᓴᖅᓯᒪᔭᑦᑎᓐᓂ ᑕᑯᔅᓴᐅᔪᑦ GN−ᒥ ᐃᖅᑲᓇᐃᔭᕐᕕᖕᓂᑦ ᐃᒫᒃ ᐅᑭᐅᓕᖕᓂᒃ 

ᐃᖅᑲᓇᐃᔭᖅᑎᓖᑦ: 

• 2013−ᒥ, ᑕᒫᓂᖃᐃ 32% ᑲᑎᑦᑐᒋᑦ GN−ᒥ ᐃᖅᑲᓇᐃᔭᖅᑐᑦ ᐅᑭᐅᓖᑦ 50 ᐅᖓᑖᓄᓪᓗ.  

• ᑎᑭᑦᑐᒍ 2017, 36%−ᖑᓪᓗᑎᑦ ᐃᖅᑲᓇᐃᔭᕐᕕᑦᑎᓐᓂ ᐅᑭᐅᓖᑦ 50 ᐅᖓᑖᓄᓪᓗ.  

 

ᐅᑭᐅᒃᑭᐅᓂᖅᐹᑦ ᐃᖅᑲᓇᐃᔭᖅᑐᓂᑦ ᐃᖅᑲᓇᐃᔭᖅᓯᓐᓈᖅᑐᓂ ᐃᓕᓐᓂᐊᖅᑐᖅ ᐃᓕᓐᓂᐊᓪᓚᕆᒃᓯᒪᖖᒋᑦᑐᑦ. ᐅᑭᐅᑭᓐᓂᖅᐹᖅ 

ᐃᖅᑲᓇᐃᔭᖅᑐᑦ ᐃᓕᓐᓂᐊᕕᔾᔪᐊᕐᒥ ᐱᔭᕇᖅᑐᒥᓂᕐᓂᒃ, ᑭᓯᐊᓂᓕ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᓯᒪᖖᒋᑦᑐᖅ. 

ᐃᖅᑲᓇᐃᔭᖅᑏᑦ ᐊᓯᔾᔨᑕᖃᑦᑕᕐᖓᑕ ᐃᖅᑲᓇᐃᔭᐃᓐᓇᖅᑐᓂᒃ ᐅᕝᕙᓘᓐᓃᑦ ᐃᓕᓯᒪᑲᐃᓐᓇᖅᑐᓂᑦ ᓄᖅᑲᖅᑐᒥᓂᕐᓂᑦ 

GN−ᑯᓐᓄᑦ ᐊᕐᕌᒍᑕᒫᑦ ᐊᓯᔾᔨᒌᖃᑦᑕᖖᒋᑦᑐᑦ ᐱᔾᔪᑎᖏᑦ, ᒪᑯᐊ ᐃᓱᓕᑦᑎᔪᑦ ᐃᖅᑲᓇᐃᔮᕐᒥᓂᒃ, ᓄᖅᑲᖅᑐᑦ, 

ᐃᖅᑲᓇᐃᔭᕈᑎᒃᑰᕐᓂᖓ ᐃᓱᓕᑦᑐᖅ, ᓄᖅᑲᖅᑎᑕᐅᔪᑦ, ᐊᒻᒪᓗ ᐃᓛᓐᓂᒃᑯᑦ ᐊᕕᑕᐅᕙᒃᑐᑦ. ᑕᐃᒃᑯᓇᖖᒐᑦ 766 

ᐃᖅᑲᓇᐃᔭᖅᑏᑦ ᓄᖅᑲᖅᓯᒪᔪᑦ GN-ᑯᓐᓂ 2018-19, 97 (13%) ᐃᖅᑲᓇᐃᔮᒥᓂᒃ ᐃᓱᓕᑦᑎᔪᑦ.  

ᐃᓐᓇᕈᖅᐸᓪᓕᐊᔪᓂᒃ ᐃᖅᑲᓇᐃᔭᖅᑐᓂᒃ ᐃᓱᓕᑦᑎᕙᓪᓕᐊᓕᖅᑎᓪᓗᒋᑦ ᐊᓯᔾᔨᖅᑕᕈᓐᓇᖅᑐᑦ ᐃᖅᑲᓇᐃᔭᖅᑏᑦ. GN-ᑯᓐᓂ, 

ᐃᖅᑲᓇᐃᔮᖑᐃᓐᓇᖅᑐᒥᒃ ᐃᖅᑲᓇᐃᔭᖅᑐᑦ ᐃᓱᓕᑦᑎᒍᓐᓇᖅᓯᓲᑦ ᐅᑭᐅᖏᑦ ᒪᓕᑦᑐᒋᑦ ᐱᔨᑦᑎᕋᕐᓂᖏᑕᓗ ᐊᒥᓲᓂᖏᑦ 

ᒪᓕᑦᑐᒋᑦ. ᑕᒪᒃᑯᐊ ᐊᑐᓲᕗᑦ “ᐃᓱᓕᑦᑎᒍᓐᓇᖅᓯᔪᓂᒃ” ᐃᖅᑲᓇᐃᔭᖅᑏᑦ ᐃᓱᓕᑦᑎᒍᓐᓇᖅᓯᒐᓗᐊᖅᑐᑎᒃ 

ᐱᔪᒪᖖᒋᑐᐃᓐᓇᕆᐊᖃᓲᖑᒻᒥᒻᒪᑕ.  

ᓯᕗᓂᑦᑎᓐᓂ ᐃᖅᑲᓇᐃᔭᖅᑏᑦ ᐃᓱᓕᑦᑎᒐᔭᖖᒍᐊᖅᑐᑦ ᒥᔅᓴᐅᓴᑦᑕᐅᔪᓐᓇᖅᑐᑦ, ᐊᓯᖏᓪᓕ ᐊᔾᔨᒋᖖᒋᑕᖏᑦ ᐊᓯᔾᔨᑕᕐᓂᑦ. 

ᐃᖅᑲᓇᐃᔭᕐᕕᑎᓐᓂ ᖃᐅᔨᓴᖅᑕᐅᔪᑦ ᐱᖃᓯᐅᔾᔨᕗᑦ ᒥᔅᓴᐅᓴᑦᑕᐅᓂᖏᑦ ᐃᓱᓕᑦᑎᒐᔭᖅᑐᓂᒃ ᐃᖅᑲᓇᐃᔭᖅᑐᓂᒃ 

ᐃᖅᑲᓇᐃᔭᐃᓐᓇᖅᑐᓂᒃ ᐱᒋᐊᕐᓗᒍ 2017 ᑎᑭᓪᓗᒍ 2023. ᐱᒋᐊᖅᑐᒍ ᒫᔾᔨ 2017, ᑲᑎᑦᑐᒋᑦ ᐃᓱᓕᑦᑎᒍᓐᓇᖅᓯᓛᖅᑐᑦ 

ᐃᖅᑲᓇᐃᔭᕐᒥᓂᑦ ᑕᒫᓂᖃᐃ 16%−ᖑᓪᓗᑎᒃ ᒫᓐᓇ GN−ᑯᓐᓄᑦ ᐃᖅᑲᓇᐃᔭᖅᑐᑦ, ᐃᒪᐃᒃᑭᓪᓗᑎᒃ: 

• 21% ᐃᖅᑲᓇᐃᔭᖅᑐᑦ ᐃᖅᑲᓇᐃᔮᕐᒦᑦᑐᑦ ᓯᓚᑦᑐᖅᓴᕐᕕᔾᔪᐊᒥ ᐸᐃᑉᐹᑖᖅᓯᒪᒋᐊᓕᖕᓂᒃ; 

• 11% ᐃᖅᑲᓇᐃᔭᖅᑐᑦ ᐃᖅᑲᓇᐃᔮᕐᒦᑦᑐᑦ ᓯᓚᑦᑐᖅᓴᕐᕕᖕᒥ ᐸᐃᑉᐹᖅᑖᕆᐊᓕᖕᓂᒃ 

ᐃᖅᑲᓇᐃᔭᖅᐸᓪᓕᐊᓗᑎᒡᓘᓐᓃᑦ ᐃᓕᓐᓂᐊᕆᐊᓕᖕᓂᒃ; 

• 9% ᐃᖅᑲᓇᐃᔭᖅᑐᑦ ᐃᖅᑲᓇᐃᔮᕐᒦᑦᑐᑦ ᐃᓕᓐᓂᐊᕕᕐᕕᐊᓗᖕᒥᒃ ᐱᔭᕇᖅᓯᒪᒋᐊᓕᖕᓂᒃ; ᐊᒻᒪᓗ 

• 18% ᐃᖅᑲᓇᐃᔭᖅᑐᑦ ᐃᖅᑲᓇᐃᔮᕐᒦᑦᑐᑦ ᐃᓕᓐᓂᐊᒐᓛᒃᓯᒪᔪᑦ ᐃᓕᓐᓂᐊᖅᓯᒪᖏᑦᑎᐊᒻᒪᕆᑦᑐᓪᓘᓐᓃᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐸᕐᓈᖃᖃᓯᐅᔾᔨᔪᑦ ᑭᖑ ᕝᕖᔪᒃᓴᖅᓯᐅᕐᓂᒥᒃ, ᐱᓪᓗᐊᑕᖃᖅᑐᑎᒃ 
ᓇᓗᓇᐃᖅᓯᕙᓪᓕᐊᓗᑎᒃ ᓯᕗᓂᒃᓴᒥ ᓯᕗᓕᖅᑎᐅᔪᒫᖅᑐᓂᒃ. 

ᓄᓇᕗᑦ ᒐᕙᒪᒃᑯᑦ ᐊᑭᑦᑐᕋᐅᑎᖃᕐᖓᑕ ᐊᓯᖏᓐᓂᒃ ᐃᖅᑲᓇᐃᔭᕐᕕᓐᓂᑦ ᓄᓇᕗᒻᒥ 
ᓄᓇᕗᑦ ᐊᔾᔨᒌᖖᒋᑦᑐᓂᒃ ᒪᑭᒪᔾᔪᑎᖃᕐᖓᑕ ᐊᒥᓱᓂᒃ ᒐᕙᒪᒃᑯᓐᓂ ᑎᒥᐅᖏᓐᓂ ᐊᖏᓪᓕᕙᓪᓕᐊᑐᐃᓐᓇᖅᑐᓂᒡᓗ 

ᐅᔭᕋᕐᓂᐊᕐᕕᖕᓂᑦ. ᒪᑭᒪᔪᑎᔅᓴᐃᑦ ᐱᕈᖅᐸᓪᓕᐊᑎᓪᓗᒋᑦ ᐊᔾᔨᒌᖖᒋᑦᑐᓪᓗ, ᓄᓇᕗᒻᒥᐅᑦ ᐊᒥᓲᓂᖅᓴᓂᒃ 

ᓂᕈᐊᕈᓐᓇᓕᕐᒪᑕ ᐃᖅᑲᓇᔭᕐᕕᒃᓴᓂᒃ ᑎᒥᐅᔪᓂᒃ, ᐃᖅᑲᓇᐃᔭᕐᕕᖕᓂᒃ, ᖃᓄᐃᑦᑑᓂᖏᑦ ᐃᖅᑲᓇᐃᔮᑦ, ᖃᖓᒃᑯᓪᓗ 

ᐃᖅᑲᓇᐃᔭᕈᒪᓂᖓᓐᓂᒃ. 

ᑕᒪᓐᓇ ᐊᑭᑦᑐᕋᐅᑎᓂᖅᑕᖃᑦᑎᐊᖅᑐᖅ ᐃᖅᑲᓇᐃᔭᕐᕕᐅᔪᒪᔪᓂᒃ ᓄᓇᕗᒻᒥᐅᓄᑦ ᖃᐅᔨᒪᓂᖏᓐᓂᓪᓗ ᐊᑐᕐᓗᑎᑦ, 

ᐱᓕᒻᒪᔅᓯᒪᓂᖏᓐᓂᓪᓗ ᐊᑐᖅᓯᒪᔭᖏᓐᓂᓪᓗ. ᓄᓇᕗᒻᒥ ᐃᖅᑲᓇᐃᔭᕐᕕᑦ ᓱᓕ ᐱᕙᓪᓕᐊᓯᒪᓗᐊᖖᒋᒻᒪᑕ, ᑭᓯᐊᓂ. 

ᐃᓕᓐᓂᐊᖅᓯᒪᓂᖏᑦ ᓄᓇᕗᒻᒥᐅᑦ ᐊᔾᔨᒋᖖᒋᑦᑎᐊᕐᖓᒋᑦ ᐃᓐᓇᕐᓂᑦ ᑲᓇᑕᒥᐅᑕᕐᓂᑦ. ᑕᐃᒪᐃᓐᓂᖓᓐᓄᑦ, GN−ᑯᑦ 

ᐊᑭᑦᑐᕋᐅᑎᖃᕋᓱᒋᐊᓕᑦ ᐃᖅᑲᓇᐃᔭᕐᕕᖕᓄᑦ ᓄᓇᕗᒻᒥ, ᑲᓇᑕᒥ ᓯᓚᑖᓂᓗ  ᖃᐅᔨᒪᔪᓂᒃ ᐱᓕᒻᒪᔅᓯᒪᔪᓂᒃ ᐊᒥᓱᓄᑦ 

ᐃᖅᑲᓇᐃᔮᓄᑦ.   

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐱᖃᓯᐅᔾᔨᓯᒪᔪᑦ ᐱᒋᐊᕈᑎᓂᒃ ᐃᖅᑲᓇᐃᔮᕐᓄᑦ GN-ᑯᓐᓂ 
ᒪᓂᒪᔾᔪᑎᖃᕋᓱᐊᖅᑐᑎᒃ ᐃᖅᑲᓇᐃᔮᒃᓴᖅᓯᐅᖅᑐᓄᑦ ᓄᓇᕗᒻᒥ ᓯᓚᑖᓂᓗ. ᐱᖃᓯᐅᔾᔨᒻᒥᔪᑦ ᐱᒋᐊᕈᑎᓂᒃ 
ᐊᑐᐃᓐᓇᐅᕕᒋᓪᓗᒋᑦ ᐃᓅᓱᑦᑐᐃᑦ ᓄᓇᕗᒻᒥᐅᑕᐃᑦ  GN-ᑯᓐᓄᑦ ᐃᖅᑲᓇᐃᔭᓚᐅᖅᓯᒪᖁᓪᓗᒋᑦ.  

ᓯᕗᓕᖅᑏᑦ ᐅᓪᓗᒥ ᖃᐅᑉᐸᒧᓪᓗ 

ᓯᕗᓕᖅᑏᑦ ᐱᕙᓪᓕᐊᒋᐊᖃᕐᓂᖏᑦ ᐱᒻᒪᕆᐊᓗᕗᖅ 
ᑎᒥᐅᔪᑦ ᓯᕗᓕᖅᑎᖏᑦ ᐱᔭᕆᐊᑐᓂᖅᓴᕈᖅᐸᓪᓕᐊᑐᐃᓐᓇᕐᖓᑕ ᐱᓕᕆᖃᑎᒋᓇᓱᐊᖅᑐᒋᑦ ᒐᕙᒪᒃᑯᓐᓂ 

ᓇᒻᒥᓂᖃᖅᑎᐅᔪᓪᓗ. ᐱᔭᕆᐊᑐᔪᓂᒃ ᐃᓄᓕᕆᓂᕐᒧᑦ ᒪᑭᒪᔾᔪᑎᒃᓴᓂᒃ ᐊᑲᐅᖖᒋᓕᐅᕈᑎᖃᖅᑐᑎᒃ ᓴᖖᒋᓂᖅᓴᓂᒃ 

ᐱᖁᔭᖃᕐᓗᑎᒃ ᐊᑲᐅᖖᒋᓕᐅᕈᑎᐅᔪᓂᓪᓗ ᐋᖅᑮᒍᓐᓇᓂᖅᓴᐅᓗᑎᒃ ᐃᖅᑲᓇᐃᔭᕈᓐᓇᑦᑎᐊᕐᓗᑎᒡᓗ ᑲᑐᔾᔨᖃᑎᒌᓐᓂᐅᑉ 

ᐃᓗᐊᓂ.  

ᓄᓇᕗᑦ ᑕᐃᒪᐃᑐᐃᓐᓇᕐᒥᔪᖅᑕᐅ. ᓯᕗᓕᖅᑏᑦ ᐱᓕᒻᒪᔅᓯᒪᒋᐊᖃᕐᖓᑕ ᐱᓕᕆᖃᑎᖃᕐᓂᐊᖅᑐᑎᒃ ᐊᓯᖏᓐᓂ 

ᐊᔾᔨᒌᖖᒋᑦᑐᓂᒃ ᐊᑐᓕᖅᑎᑦᑎᓗᑎᓪᓗ ᓄᓇᕗᑦ ᐊᖏᕈᑎᖓᓐᓂ, ᑲᒪᒋᓗᒋᓪᓗ ᐊᔅᓱᕉᑕᐅᕙᑦᑐᑦ ᓄᓇᕗᒻᒥ ᐊᓯᖏᓐᓂᓪᓗ 

ᐱᔪᓐᓇᕐᓂᖏᓐᓂ. 

ᒐᕙᒪᑐᖃᒃᑯᓪᓗ, ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᔪᓕᒫᓂᑦ ᑲᓇᑕᒥᓪᓗ ᐊᕕᑦᑐᖅᓯᒪᔪᓂᒃ ᐱᕙᓪᓕᐊᒐᓱᐊᕐᖓᑕ 

ᓇᒻᒥᓂᖃᕐᓂᕐᒧᑦ ᓯᕗᓕᖅᑎᔅᓴᓂᒃ ᐅᓪᓗᒥᐅᔪᖅ ᐊᒃᓱᕉᑕᐅᕙᒃᑐᓄᑦ ᐸᕐᓇᒋᐊᖃᕐᓂᖏᓐᓄᓪᓗ ᐃᓱᒪᒋᔭᐅᔪᓄᑦ ᑕᒪᒃᑯᓄᖓ 

ᐃᓱᓕᑦᑎᓂᐊᖅᑐᓄᑦ ᐃᖅᑲᓇᐃᔮᒥᓄᑦ.  

ᐃᓱᓕᑦᑎᓂᐊᖅᑐᑦ ᐃᖅᑲᓇᐃᔮᕐᒥᓂᒃ ᐊᖏᔪᖅᑳᑦ GN−ᒥ ᐊᔾᔨᒌᖖᒋᓐᓂᖏᓐᓂᒃ ᖃᐅᔨᒍᓐᓇᖅᑕᕗᑦ ᐊᓯᖏᓪᓕ 

ᑭᓪᓕᖃᖅᑐᑦ ᑲᓇᑕᒥ. ᐱᒋᐊᖅᑐᒍ ᒫᔾᔨ 2018, ᑕᒫᓂᖃᐃ: 

• 21% GN ᐃᖅᑲᓇᐃᔭᖅᑎᖏᑦ ᐊᖏᔪᖅᑲᐅᑎᓂᑦ ᖁᕝᕙᓯᓐᓂᖅᓴᓂᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᓯᕗᓕᖅᑏᑦ 

ᐃᓱᓕᑦᑎᒍᓐᓇᖅᓯᓛᕐᖓᑕ ᐃᖅᑲᓇᐃᔮᒥᓂᒃ 2023−ᒥ; ᐊᒻᒪᓗ 

• 15% GN ᐃᖅᑲᓇᐃᔭᖅᑎᖏᑦ ᐊᑯᓐᓈᕿᔪᓂᒃ ᐊᖏᔪᖅᑲᐅᑎᓂᒃ ᐃᓱᓕᑦᑎᒍᓐᓇᖅᓯᓛᖅᑐᑦ  

ᐃᖅᑲᓇᐃᔭᕐᒥᓂᒃ 2023−ᒥ.  

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2014-2018 ᐋᖅᑮᓯᒪᔪᑦ ᓄᑖᕐᓂᒃ ᓯᕗᓕᖅᑎᐅᓂᕐᒧᑦ ᐱᕙᓪᓕᐊᒍᑎᒃᓴᓂᒃ  

ᓯᕗᓕᖅᑎᖖᒍᖅᐸᓪᓕᐊᔪᓄᑦ, ᐊᖏᔪᖅᑲᐅᑎᒃᓴᕗᑦ ᐊᖏᔪᖅᑲᐅᑎᒻᒪᕆᒃᓴᓄᑦ ᐱᔨᑦᑎᕋᕐᓂᕐᒧᑦ. ᓄᑖᓂᑦ ᐃᓕᓐᓂᐊᕈᑎᒃᓴᓂᒃ 

ᐃᖅᑲᓇᐃᔮᕆᔪᒪᔭᒥᓂᓪᓗ ᐃᓕᓐᓂᐊᕈᓐᓇᓕᖅᑎᑕᐅᓪᓗᑎᒃ ᐃᓄᐃᑦ ᐃᖅᑲᓇᐃᔭᖅᑏᑦ ᐊᖏᔪᖅᑳᕈᕈᒪᔪᓂᒃ 

ᓯᕗᓕᖅᑎᐅᓂᕐᒥᓪᓗ GN−ᑯᓐᓄᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᑲᔪᓰᓐᓇᕐᓂᐊᖅᑐᑦ ᐃᓕᓐᓂᐊᒐᒃᓴᓕᐅᖅᐸᓪᓕᐊᓗᑎᒃ  
ᐃᓕᓐᓂᐊᑎᑦᑎᒍᓐᓇᕐᓗᑎᑦ ᐃᖅᑲᓇᐃᔮᕆᔪᒪᔭᒥᓂᓪᓗ ᐃᓕᓐᓂᐊᕈᒪᔪᓂᒃ ᐃᑲᔪᖅᑐᐃᓗᑎᒃ GN-ᑯᑦ 
ᓯᕗᓕᖅᑎᔅᓴᖏᓐᓄᑦ. 

ᑭᒡᒐᖅᑐᐃᔨᐅᔪᒫᖅᑐᑦ ᐱᔨᑦᑎᕋᕐᓂᒥᒃ ᓯᕗᓂᑦᑎᓐᓂ 

ᐃᓄᐃᑦ ᐃᖅᑲᓇᐃᔭᕆᐊᖃᕐᓂᖏᓐᓄᑦ ᐸᕐᓇᐅᑏᑦ ᐊᔪᕆᖅᓲᔾᔨᔾᔪᑎᑦ ᐱᒋᐊᕈᑏᑦ 
ᓄᓇᕗᑦ ᒐᕙᒪᒃᑯᑦ ᑲᔪᓰᓐᓇᓂᐊᖅᑐᑦ ᐱᔭᕆᐊᓕᖕᓂᒃ ᓴᖅᑮᓇᓱᐊᕐᓗᑎᒃ ᐊᖏᕈᑦ 23−ᒥᑦ ᓄᓇᕗᑦ ᐊᖏᕈᑎᖓᓐᓃᑦᑐᒥᒃ  

2015−ᒥᓪᓗ ᓄᓇᓕᖕᓄᑦ ᐊᖏᕈᑎᒥᑦ. ᑕᑎᒋᔭᐅᑦᑎᐊᕐᓗᑎᑦ ᐱᕙᓪᓕᐊᓂᖏᓐᓂ ᐊᑐᓕᖅᑎᑦᑎᓂᖏᓐᓂᓪᓗ ᐃᓄᐃᑦ 

ᐃᖅᑲᓇᐃᔭᕆᐊᖃᕐᓂᖏᓐᓄᑦ ᐸᕐᓇᐅᑎᓂᒃ (IEP) ᐊᒥᓱᕈᒃᑲᓐᓂᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ ᑭᒃᑯᑐᐃᓐᓇᕐᓄᑦ 

ᐱᔨᑦᑎᕋᖅᑎᓄᑦ ᑎᒥᐅᔪᓂᒃ, ᐃᖅᑲᓇᐃᔭᕐᕕᐅᔪᓂᒃ ᐅᑭᐅᖅᑕᖅᑐᒥᓪᓗ ᑯᐊᐳᕇᓴᐅᔪᓄᑦ.  

GN−ᑯᑦ ᐊᕐᕌᒍᒐᓚᖕᓄᑦ ᑲᒪᐃᓐᓇᖅᑐᑦ, GN−ᒥᓪᓗ IEP−ᖏᑦ ᓄᓇᕗᑦ ᑕᐃᒪᖖᒐᓂᑦ ᓴᖅᑭᓚᐅᖅᓯᒪᒻᒪᑦ 1999−ᒥ. 

ᐃᖅᑲᓇᐃᔭᕐᕕᓕᒫᑦ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᒃ ᑯᐊᐳᕇᓴᐃᑦ ᐸᕐᓇᖃᑦᑕᖅᑐᑦ ᐊᕐᕌᒍᑕᒫᑦ IEP−ᓂᒃ 

ᐃᓚᒋᔭᐅᓪᓗᓂ ᐱᓕᕆᐊᖑᓂᐊᖅᑐᓄᑦ ᐸᕐᓇᖃᑦᑕᕐᓂᒥ 2006−ᒥᓂᑦ. 

ᓄᑖᕐᓂᒃ ᒐᕙᒪᑐᖃᒃᑯᓐᓂ ᑮᓇᐅᔭᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐱᒋᐊᕈᑏᑦ ᐊᑐᐃᓐᓇᕈᓚᐅᖅᓯᒪᔪᖅ ᒪᐃᒥ 

2015−ᒥ ᓄᓇᓕᖕᓄᑦ ᐊᖏᕈᑎᒥ ᐱᒋᐊᖅᑐᒍ 2013 ᑎᑭᓪᓗᒍ 2023. ᐊᑐᐊᕈᑎᐅᓂᐊᖅᑐᓂᒃ ᓄᑖᕐᓂᒃ ᑮᓇᐅᔭᓂᒃ 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 12 

ᐊᑐᓕᖅᑎᑦᑎᕙᓪᓕᐊᓚᐅᖅᑐᑎᒃ ᐊᖏᔪᒥᒃ ᐃᓄᐃ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᖓᓐᓂ ᑕᐃᑯᖓ 2023 ᑕᐃᑲᓂ 2017-

18. ᐃᖅᑲᓇᐃᔭᕐᕕᑦ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᑦ ᑯᐊᐳᕇᓴᐃᑦ (ᓄᓇᕗᑦ ᓯᓚᑦᑐᖅᑕᕐᕕᖓ, ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ) ᐋᖅᑮᓚᐅᖅᓯᒪᒻᒥᔪᑦ ᐊᑐᓕᖅᑎᑦᑎᕙᓪᓕᐊᓪᓗᑎᓪᓗ 

ᐊᕐᕌᒍᒐᓴᓄᑦ IEP−ᓂᑦ 2017-18−ᒧᑦ. ᑖᓐᓇ ᐊᖏᔪᖅ IEP ᐃᖅᑲᓇᐃᔭᕐᕕᓪᓗ ᑕᐃᒪᐃᑦᑐᓂᒃ IEP ᐅᓪᓗᒥᒧᑦ 

ᐋᖅᑭᓱᖅᑕᐅᓪᓗᑎᑦ ᓴᖅᑭᖅᑕᐅᓚᐅᖖᒋᓐᓂᖏᓐᓂᒃ ᓄᖖᒍᐸᓗᐊᓂ 2019-20. ᐃᖅᑲᓇᐃᔭᕐᕕᓕᒫᑦ ᐅᑭᐅᖅᑕᖅᑐᒥᓪᓗ 

ᐊᕕᑦᑐᖅᓯᒪᔪᓂᒃ ᓇᓗᓇᐃᖅᓰᓐᓇᖅᑐᑦ ᐊᕐᕌᒍᑕᒫᑦ ᓯᕗᓪᓕᖅᐸᐅᑎᔭᕆᐊᓕᖏᓐᓂᒃ ᐱᒋᐊᕈᑎᒋᔭᕆᐊᓕᖏᓐᓂᒃ 

IEP−ᒦᑦᑐᓂᑦ ᐱᖃᓯᐅᑎᓪᓗᒋᑦ ᐱᓕᕆᐊᖑᔭᕆᐊᓖᑦ ᐸᕐᓇᐅᑎᖏᑦ ᐊᕐᕌᒍᑕᒫᑦ.  

ᐊᖏᓂᖅᐹᖅ IEP ᐃᖅᑲᓇᐃᔭᕐᕕᒻᒦᑦᑐᓪᓗ IEP ᑎᑭᓪᓗᒍ 2023 ᐸᕐᓇᐅᑎᐅᔪᑦ ᒪᓕᑦᑐᒋᑦ ᐊᒥᓱᑲᓪᓚᐃᑦ ᓄᓇᕗᒻᒥ 

ᐃᓄᐃᑦ ᐃᖅᑲᓇᐃᔭᖅᑎᓄᑦ ᖃᐅᔨᓴᕐᓂᐅᓚᐅᖅᓯᒪᔪᒥ (NILFA) ᐅᓂᒃᑳᓕᐊᖑᓯᒪᔪᒥᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ  

GN−ᑯᓪᓗ ᓇᒻᒥᓂᖅ ᖃᐅᔨᓴᕐᓂᕆᓚᐅᖅᓯᒪᔭᒥᓂᒃ  ᐱᔨᑦᑎᕋᕐᓂᕐᒧᑦ ᐃᖅᑲᓇᐃᔭᖅᑐᓄᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᓇᐃᓈᖅᓯᒪᔪᒥᒃ ᐅᓂᒃᑳᓕᐅᖅᓯᒪᔪᖅ GN-ᑯᓐᓄᑦ 
ᐱᒋᐊᕈᑎᒃᓴᓂᑦ ᐱᔪᓐᓇᕐᓂᖃᖅᑐᓂᑦ ᐃᓄᓐᓂᒃ ᐱᔨᑦᑎᕋᖅᑎᐅᖁᓪᓗᒋᑦ ᐃᖅᑲᓇᐃᔭᖅᐸᓪᓕᐊᓕᖅᑎᓪᓗᒋᑦ 
ᐱᕙᓪᓕᐊᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑏᑦ ᐱᓕᒻᒪᓴᕐᓂᕐᒥᑦ ᐊᓪᓚᑦᑎᐅᓂᕐᒥᑦ ᓯᕗᓂᑦᑎᓐᓂᓪᓗ ᓯᕗᓕᖅᑎᔅᓴᐅᓗᑎᒃ. 

ᐃᖅᑲᓇᐃᔭᕐᕕᑦ ᐊᒥᒐᖅᓯᖕᒥᒻᒪᑕ  ᐱᓕᒻᒪᔅᓯᒪᔪᓂᒃ ᐱᔪᓐᓇᖅᑐᓂᓪᓗ ᐃᓐᓄᓐᓂᒃ 
ᐃᖏᕐᕋᑦᑎᐊᕐᓂᐊᖅᑲᑦ  ᐱᔨᑦᑎᕋᕐᓂᖅ  ᐱᓕᒻᒪᔅᓯᒪᔪᓂᒃ ᐊᔪᖖᒋᑦᑐᓂᒃ ᐃᖅᑲᓇᐃᔭᖅᑎᖃᕆᐊᖃᖅᐳᖅ  ᑲᔪᓯᓂᐊᖅᑲᑕ 

ᒐᕙᒪᒃᑯᑦ ᐱᓕᕆᓂᐊᖅᓯᒪᔭᖏᑦ ᒪᓕᑦᑐᒋᑦ ᓯᕗᓪᓕᖅᐸᐅᑎᒋᐊᓖᓪᓗ. ᑕᒪᓐᓇ ᑐᑭᓕᒃ ᐃᒫᒃ GN−ᑯᑦ 

ᐃᖅᑲᓇᐃᔭᖅᑏᑖᕆᐊᖃᖅᑐᑦ ᐱᔪᓐᓇᖅᓯᓯᒪᔪᓂᒃ ᐱᓕᒻᒪᒃᓯᒪᔪᓂᒃ ᐅᕝᕙᓘᓐᓃᑦ ᐃᓕᓐᓂᐊᕐᓂᕐᒥᑦ ᑐᖖᒐᕕᖃᕐᓗᑎᒃ, ᒪᑯᓂᖓᓗ 

ᐅᖃᓕᒫᕈᓐᓇᓂᕐᒥᒃ ᓈᓴᐅᓯᕆᔪᓐᓇᓂᕐᒥᓪᓗ, ᐱᓕᒻᒪᐸᓪᓕᐊᖁᓗᒋᑦ ᖃᐅᔨᒪᓕᖅᐸᓪᓕᐊᖁᓗᒋᓪᓗ ᐃᖅᑲᓇᐃᔮᕐᒥᒃ 

ᐃᓕᓐᓂᐊᓯᓐᓈᕐᓗᑎᑦ. 

ᐃᓕᓐᓂᐊᑲᓐᓂᕐᓂᐊᖅᓯᒪᓂᖏᑦ ᐃᓄᐃᑦ ᓄᓇᕗᒻᒥ ᖁᕝᕙᐸᓪᓕᐊᔪᑦ. ᑭᓯᐊᓂᓕ, ᐃᓄᐃᑦ ᐱᔭᕇᖅᐸᓪᓕᐊᖖᒋᓗᐊᕐᖓᑕ 

ᐃᓕᓐᓂᐊᕕᔾᔪᐊᕐᓂᑦ ᐱᔭᕆᐊᓕᖏᓐᓂ GN−ᑯᑦ ᐊᓯᖏᓪᓗ ᐃᖅᑲᓇᐃᔭᕐᕕᖕᓄᑦ ᓄᓇᕗᒻᒥ. ᑕᐃᒫᒃ ᐅᓂᒃᑳᓃᖅᑐᖅ 2018 

NILFA−ᒥ: 

• ᐊᒥᓲᓂᖏᑦ ᐃᓄᐃᑦ (ᐅᑭᐅᓖᑦ 20 ᐅᖓᑖᓄᓪᓗ) ᐃᓕᓐᓂᐊᕕᔾᔪᐊᕐᒥ ᐸᐃᑉᐹᓖᑦ ᐊᒥᓱᕈᕆᐊᖅᓯᒪᔪᑦ 800−ᒥᑦ 

2001−ᖑᑎᓪᓗᒍ ᐅᖓᑖᓅᖅᓯᒪᔪᑦ 2,600 2016−ᒥᑦ.  

 

• ᐊᒥᓲᓂᖏᑦ ᐃᓄᐃᑦ (ᐅᑭᐅᓖᑦ 20 ᐅᖓᑖᓄᓪᓗ) ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᑐᑦ, ᑕᐃᒫᓪᓗ ᐅᕝᕙᓘᓐᓃᑦ 

ᓯᓚᑦᑐᖅᓴᕐᕕᒻᒥ ᐊᐃᑉᐹᖅᑖᖅᓯᒪᔪᑦ ᐊᒥᓲᓂᖅᓴᕈᖅᓯᒪᔪᑦ 2,600 2001−ᒥᑦ ᑕᒪᐅᖓᐸᓗᒃ 4,100 2016−ᒥᑦ. 

 

• ᐊᒥᓲᓂᖏᑦ ᐃᓄᐃᑦ (ᐅᑭᐅᓖᑦ 20 ᐅᖓᑖᓄᓪᓗ) ᓯᓚᑦᑐᖅᓴᕐᕕᔾᔪᐊᒥ ᐸᐃᑉᐹᖅᑖᖅᓯᒪᔪᑦ 

ᓯᕗᓪᓕᖅᐹᖅᓯᐅᑎᒥᑦ, ᐊᐃᑉᐸᖓᓐᓂ ᖁᕝᕙᓯᓐᓂᖅᐹᒥᓪᓘᓐᓃᑦ ᐊᒥᓱᕈᕆᐊᖅᓯᒪᔪᑦ 190−ᒥ 2001−ᒥᑦ 

ᐅᖓᑖᓅᖅᓯᒪᔪᑦ 450 2016−ᒥᑦ. 

•  

2018 NILFA ᓴᖅᑮᓯᒪᔪᑦ ᐊᒥᓱᑦ ᓯᓚᑦᑐᖅᓴᕐᕕᓐᓂᑦ ᐃᓕᓐᓂᐊᖅᑕᐅᒐᔪᑦᑐᑦ ᐃᓄᓐᓄᑦ 

ᐃᖅᑲᓇᐃᔮᓪᓚᕆᑦᑖᕈᑕᐅᕙᖖᒋᑦᑐᑦ GN−ᑯᓐᓄᑦ.  

 

ᓄᓇᓕᓕᒫᑦᑎᐊᓂᑦ, GN ᐃᓕᓐᓂᐊᕈᑎᒃᓴᓂᒃ ᐱᔪᒪᓪᓚᕆᑦᑐᑦ ᐃᓕᓐᓂᐊᖅᑐᓕᕆᓂᕐᒧᑦ, ᐃᓄᓕᕆᓂᕐᒧᑦ, 

ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑭᓯᐊᓂᓕ ᐊᒥᓲᓗᐊᖖᒋᑦᑐᑦ ᐱᔭᕇᖅᓯᓯᒪᔪᑦ ᑕᐃᒪᐃᑦᑐᓂᒃ. 

ᐃᓄᐃᑦ ᐊᒥᓲᓂᖅᓴᑦ 

ᐃᓕᓐᓂᐊᕋᔪᓐᓂᖅᓴᐅᓲᑦ 

ᐃᖅᑲᓇᐃᔮᕆᔪᒪᔭᒥᓄᑦ 

ᓲᕐᓗ ᐃᓪᓗᓕᐅᕐᓂᖅ, 

ᐅᔭᕋᕐᓂᐊᕐᕕᒃ 

ᕼᐊᒻᒪᓚᒃᑯᓄᓪᓘᓐᓃᑦ.  

ᖁᕝᕙᓯᓐᓂᖅᐹᖅ 

ᐃᓕᓐᓂᐊᖅᑕᐅᔪᖅ 

ᐊᒥᓱᓄᑦ GN−ᑯᓐᓄᑦ 

ᐃᖅᑲᓇᐃᔮᕆᔭᐅᓪᓗᑎᑦ: 

ᓇᒻᒥᓂᖃᕐᓂᖅ, 

ᐊᐅᓚᑦᑎᔨ ᓄᓇᓕᖕᓄᓪᓗ 

ᐊᓪᓚᑦᑏᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐱᖃᓯᐅᔾᔨᓯᒪᔪᑦ ᐱᒋᐊᕈᑎᓂᒃ ᐊᑐᐃᓐᓇᐅᑎᑦᑎᕗᑦ 
ᐃᓅᓱᒃᑐᓄᑦ ᓄᓇᕗᒻᒥᐅᑕᕐᓄᑦ ᑐᑭᓯᒋᐊᕈᑎᑕᖃᖅᑐᑎᒃ ᐃᓕᓐᓂᐊᖅᑐᓕᕆᓂᕐᒥᒃ ᐃᓕᓐᓂᐊᒃᑲᓐᓂᓂᕐᒥᓪᓘᓐᓃᑦ 
ᐱᔪᓐᓇᕐᓂᕆᔭᕆᐊᓕᖏᓐᓄᑦ GN-ᑯᓐᓄᑦ ᐃᖅᑲᓇᐃᔭᕐᓂᐊᕐᓗᓂ ᐱᔭᕆᐊᖃᓪᓚᕆᑦᑐᓂᓗ. ᐱᖃᓯᐅᔾᔨᒻᒥᔪᑦ 
ᐱᒋᐊᕈᑎᓂᒃ ᐃᖅᑲᓇᐃᔭᓕᒻᒪᓴᕐᓗᓂ ᐃᓕᓐᓂᐊᕈᑎᔅᓴᓂᒃ ᐃᓄᖕᓄᑦ GN-ᑯᓐᓄᑦ ᐃᖅᑲᓇᐃᔭᕈᒪᔪᓂᒃ 
ᓯᕗᓪᓕᖅᐸᐅᔾᔭᐅᓪᓗᓂ ᐊᐅᓚᑕᐅᑦᑎᐊᖅᑐᑎᓪᓗ ᐃᖅᑲᓇᐃᔭᕐᕕᓐᓂ ᐅᑭᐅᖅᑕᖅᑐᒥᓗ ᑯᐊᐳᕇᓴᒃᑯᖏᓐᓂ. 

ᐃᓄᐃᑦ ᐃᖅᑲᓇᐃᔭᖅᑏᑦ ᐊᒥᓱᕈᖅᐸᓪᓕᐊᔪᑦ 
ᓄᓇᕗᒻᒥ ᐃᖅᑲᓇᐃᔭᕐᕕᑦ ᐱᔨᑦᑎᕋᕐᓂᕐᒥᑦ ᐊᒥᓲᖖᒋᑦᑑᒐᓗᐊᑦ, GN−ᑯᑦ ᐊᒥᓱᕈᖅᑎᑦᑎᕙᓪᓕᐊᔪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑖᖅᑐᖅᑐᑎᒃ ᐱᒋᐊᕈᑎᑦᑎᐊᕙᖕᓂᒃ ᓇᓗᓇᐃᖅᓯᓯᒪᓪᓗᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ 

ᐸᕐᓇᐅᑎᓅᖓᔪᓂᒃ. 

GN-ᑯᑦ ᓯᕗᓪᓕᖅᐹᒥ ᐊᐅᓚᓕᕐᖓᑕ, ᐱᔨᑦᑎᕋᖅᑎᖏᑦ ᑲᑎᑦᑐᒋᑦ ᑕᒫᓂ 1,380 ᐃᖅᑲᓇᐃᔮᖑᓚᐅᖅᓯᒪᔪᑦ 

ᐃᖅᑲᓇᐃᔭᕐᕕᖕᓂ, ᓄᓇᕗᑦ ᓯᓚᑦᑐᖅᓴᕐᕕᖓᓐᓂ ᓄᓇᕗᓪᓗ ᐃᓪᓗᓕᕆᔨᕐᔪᐊᒃᑯᖏᓐᓂ. GN−ᑯᑦ 

ᐱᕈᖅᑐᕐᔪᐊᕌᓘᓯᒪᓕᖅᑐᑦ 2,700 ᐃᖅᑲᓇᐃᔮᑦ ᒫᔾᔨᒥᓂᑦ 2001−ᒥ ᐊᒻᒪᓗ 5,010 ᐃᖅᑲᓇᐃᔮᑦ (FTE) ᒫᔾᔨᒥᓂᑦ 

2019−ᒥ (ᐱᖃᓯᐅᑎᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ).  

ᐊᒥᓲᓂᖏᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐅᑭᐅᖅᑕᖅᑐᒥ ᐱᔨᑦᑎᕋᕐᓂᖏᓐᓄᑦ ᐊᒥᓱᕈᖅᐸᓪᓕᐊᔪᑦ ᑕᕝᕙᖖᒐᑦ 943 ᒫᔾᔨᒥ 

2001 ᑕᒫᓂᐸᓗᒃ 1,787 (FTE) ᒫᔾᔨᒥ 2019. 

ᐱᒋᐊᖅᑐᒍ 2008 ᑎᑭᑦᑐᒍ 2014, ᐃᓄᐃᑦ ᐃᖅᑲᓇᐃᔭᖅᑎᑖᖑᕙᓪᓕᐊᔪᑦ GN−ᑯᑦ ᓱᒃᑲᐃᓐᓂᖅᓴᐅᓪᓗᓂ 

ᐃᓄᓪᓚᕆᐅᖖᒋᑦᑐᓂᒃ ᐃᖅᑲᓇᐃᔭᖅᑎᑖᖑᕙᒃᑐᓂᒃ. ᑭᓯᐊᓂᓕ, ᑲᔪᓯᑦᑎᐊᖏᓐᓇᖅᑐᒍᑦ ᐱᐅᓯᕚᓪᓕᖅᑏᓐᓇᕋᓱᐊᖅᑐᑎᒍ.  

• 2016-17−ᒥ, ᐃᓄᐃᑦ ᑐᓂᓯᓚᐅᖅᓯᒪᔪᑦ 24% ᐃᖅᑲᓇᐃᔭᖅᑎᑖᕋᓲᑎᓂᒃ ᐃᖅᑲᓇᐃᔮᖅᑖᖅᓯᒪᔪᑦ 47% 

ᐃᖅᑲᓇᐃᔮᒃᓴᓄᑦ ᓄᓇᕗᒻᒥ.  

• 2017-18−ᒥ, ᐃᓄᐃᑦ 53%−ᖑᓪᓗᑎᑦ ᐃᖅᑲᓇᐃᔭᖅᑖᖅᑐᑦ, ᑖᒃᑯᐊ 18%−ᖑᓪᓗᑎᒃ ᐃᓄᐃᑦ 

ᐃᖅᑲᓇᐃᔮᖅᑖᕋᓱᐊᖅᑐᑦ.  

ᐱᒋᐊᖅᑐᒋᑦ 2008−ᒥ 2014−ᒧᑦ, ᐃᓄᐃᑦ ᐃᖅᑲᓇᐃᔭᖅᑎᑖᖑᓂᖅᓴᐅᓚᐅᖅᑐᑦ ᓄᓇᓕᖕᓂ ᐃᖃᓗᓐᓂᐅᖏᑦᑐᖅ. 

ᐃᖃᓗᐃᑦ ᓯᓚᑖᓂ, ᐃᓄᐃᑦ ᐃᖅᑲᓇᐃᔭᖅᑎᑖᖑᓪᓗᑎᒃ 70-75% ᑖᒃᑯᓇᓂ ᐊᕐᕌᒍᓂᑦ. 

ᐊᖏᓂᖅᐹᓂᑦ ᐃᓄᐃᑦ ᐃᖅᑲᓇᐃᔭᖅᑎᑖᖑᓇᓱᐊᕐᓂᕐᒧᑦ ᐸᕐᓇᐅᑎᖓᓂ  ᐃᖅᑲᓇᐃᔭᕐᕖᓪᓗ IEP ᑎᑭᑦᑐᒍ 2023 

ᐱᖃᓯᐅᔾᔨᔪᑦ ᖃᐅᔨᓴᖅᑕᐅᓯᒪᓪᓗᑎᑦ ᐃᓄᐃᑦ ᐃᖅᑲᓇᐃᔭᖅᑏᑦ ᒪᑭᒪᔾᔪᑎᒃᓴᐅᔪᓂᒃ ᐊᒃᓱᕉᑕᐅᔪᓂᓪᓗ, ᓇᓗᓇᐃᔭᖅᓯᒪᔪᓂᒃ 

ᐱᒋᐊᕈᑎᓂᒃ ᐸᕐᓇᐅᑎᑕᓕᒻᒦᑦᑐᖅ ᐊᒥᓱᕈᖅᓯᒪᓂᖅᓴᐅᓪᓗᑎᑦ ᐃᓄᐃᑦ ᐃᖅᑲᓇᐃᔭᖅᑏᑦ.  

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐱᖃᓯᐅᔾᔨᓯᒪᔪᑦ ᐱᒋᐊᕈᑏᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᐊᕐᓂᖅ ᑲᒪᒋᔭᐅᒌᖅᑎᓪᓗᒋᓪᓗ ᐊᕝᕕᐊᓗᑕᕐᓂᒡᓗ ᐲᔭᐃᓪᓗᑎᒃ ᐊᒥᓱᕈᒃᑲᓐᓂᖁᓪᓗᒋᑦ 
ᐱᐅᓯᕙᓪᓕᑲᓐᓂᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑖᖑ ᔪᑦ ᐱᔨᑦᑎᕋᖅᑎᑦ.  

ᑐᕌᒐᕗᑦ ᓯᕗᓪᓕᖅᐸᐅᑎᔭᕆᐊᓕᕗᓪᓗ ᐱᒋᐊᕈᑎᑦᑎᓐᓂ 

ᑐᕌᒐᐃᑦ ᐊᑯᓂ-ᐊᑐᖅᑐᒃᓴᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ ᓇᓗᓇᐃᔭᐃᓯᒪᔪᑦ ᑎᓴᒪᓂᒃ ᑐᕌᒐᕐᓂᑦ ᓴᖖᒐᑦᑎᑉᐸᓪᓕᐊᖁᓪᓗᒋᑦ ᓄᓇᕗᒻᒥ  

ᐱᔨᑦᑎᕋᐅᑏᑦ. ᑖᒃᑯᐊ ᑎᓴᒪᑦ ᐊᑯᓂᒨᖓᔪᑦ; ᐱᒋᐊᕈᑎᓂᒃ ᐊᒥᓱᓂᒃ ᑲᒪᓂᐊᖅᑐᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓂᒃ  

ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᖏᓐᓂᓪᓗ  ᑲᔪᓯᑎᑦᑎᒍᒪᓪᓗᑕ.  

ᑐᕌᒐᖅ 1 ᑐᕌᖓᓪᓗᐊᑕᖅᑐᖅ GN−ᒥ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐱᓕᕆᐊᒃᓴᐃᑦ, ᑐᕌᒐᐃᓪᓕ 2, 3 ᐊᒻᒪᓗ 4 

ᐃᑲᔪᖅᑐᐃᔾᔪᑎᒋᓂᐊᖅᑕᖏᑦ ᐱᓇᓱᐊᖅᑕᐅᑎᓪᓗᒋᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᖕᓂᖅ 

ᐱᐅᓯᕚᓪᓕᕋᓱᓐᓂᖏᓪᓗ. 

ᑐᕌᒐᐃᑦ 1: ᐃᓄᐃᑦ ᐃᖅᑲᓇᐃᔭᕐᓂᖏᑦ 
ᑲᔪᓰᓐᓇᖅᑐᒍᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᒃᑲᓐᓂᕋᓱᐊᖅᑐᑕ  ᐱᐅᓯᕚᓪᓕᖅᑎᒐᓱᐊᖅᑐᒍᓗ ᐱᔨᑦᑎᕋᕐᓂᒥ.  

ᑐᕌᒐᐃᑦ 2: ᐱᓕᒻᒪᒃᓯᒪᔪᑦ ᐃᓄᐃᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᔪᒍᑦ, ᐱᓕᒻᒪᒃᓴᖅᑎᑕᑉᐸᒃᑐᒋᑦ ᐊᔪᕈᓐᓃᖅᓴᑉᐸᓪᓕᐊᓪᓗᒋᑦ. 

ᑐᕌᒐᐃᑦ 3: ᓴᓐᖏᔪᐊᓗᐃᑦ ᓯᕗᓕᖅᑏᑦ 
ᓯᕗᓕᖅᑎᑖᖅᐸᓪᓕᐊᔪᒍᑦ ᐊᔪᖏᑦᑐᓂᒃ ᐊᑑᑎᖃᑦᑎᐊᖅᑐᓂᒃ. 

ᑐᕌᒐᐃᑦ 4: ᐃᖅᑲᓇᐃᔭᕐᕕᑦᑎᐊᕙᐅᔪᖅ 
ᐃᑲᔪᖅᑐᐃᒐᑦᑕ ᐃᓱᐊᖅᑐᓂᒃ ᐊᑕᖅᑭᒍᓱᒃᑐᓂᒃ  ᐱᔨᑦᑎᕋᑦᑎᐊᕐᕕᖕᓂᒃ. 

ᓯᕗᓪᓕᖅᐸᐅᑎᒋᐊᓕᑦ 2019-2023 

ᐱᕙᓪᓕᐊᖏᓐᓇᕐᓂᐊᖅᑐᒍᑦ ᐸᕐᓇᐅᑎᑦᑕ ᑐᕌᒐᖏᓐᓄ ᑕᑯᓐᓇᓂᖅᓴᐅᓗᑕᓗ ᐃᓚᖏᓐᓂ. ᑎᓴᒪᓂᒃ 

ᓯᕗᓪᓕᖅᐸᐅᔾᔨᒋᐊᖃᕋᑦᑕ ᐱᒋᐊᕈᑎᑦᑎᓐᓂ ᑕᒪᑐᒪᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒥᑦ ᐱᒋᐊᕐᓗᒍ 2019 

ᑎᑭᓪᓗᒍ 2023: 

• ᐃᖅᑲᓇᐃᔭᖅᑎᑖᖅᑐᕐᓗᑎᑦ ᐱᓕᒻᒪᔅᓯᒪᔪᓂᒃ ᐱᔭᕆᐊᓕᑦᑎᓐᓂ; 

• ᐱᕙᓪᓕᐊᓗᑎᒃ ᐃᖅᑲᓇᐃᔭᖅᑎᓂᒃ; 

• ᐱᐅᓯᕚᓪᓕᑎᑦᑎᓇᓱᐊᕐᓗᓂ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ; ᐊᒻᒪᓗ 

• ᑐᑭᓯᒋᐊᕈᑎᓂᒃ ᐊᑐᕐᓗᑎᑦ ᐸᕐᓇᐅᑎᓅᕐᓗᒋᑦ ᐃᓱᒪᓕᐅᕈᑕᐅᓂᐊᖅᑐᓄᓪᓗ. 

ᐱᓕᕆᖃᑎᒌᓪᓗᑕ ᑐᕌᒐᕗᑦ ᓯᕗᓪᓕᖅᐸᐅᑎᒋᐊᓕᕗᓪᓗ ᐱᒋᐊᖅᑎᓪᓗᑎᒍ ᑎᒥᐅᔪᓂᒃ, ᐃᖅᑲᓇᐃᔭᕐᕕᓐᓂᑦ 

ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᔪᑦ ᑯᐊᐳᕇᓴᒃᑯᖏᓐᓂ.  

ᐃᖅᑲᓇᐃᔭᖅᑎᑖᖅᑐᕐᓂᖅ ᐱᓕᒻᒪᔅᓯᒪᔪᓂᒃ ᐱᔭᕆᐊᓕᑦᑎᓐᓂ 
ᑐᕌᒐᕗᑦ ᐃᖅᑲᓇᐃᔭᖅᑎᑖᖅᑐᕐᓗᓂ ᐱᔪᒥᓴᐅᑎᖃᕐᓗᓂ ᐃᖅᑲᓇᐃᔭᕈᒪᒐᔭᖅᑐᓂᒃ ᐱᔪᒪᓕᕐᓂᖏᑦ ᒪᓕᓪᓗᒋᑦ. 

ᐱᒋᐊᕈᑎᑦᑎᐊᕙᐅᔪᓐᓇᖅᑐᖅ ᐃᖅᑲᓇᐃᔭᖅᑎᑖᖅᑐᕐᓂᖅ − ᐱᔪᒪᔪᓄᑦ ᐃᖅᑲᓇᐃᔮᓂᒃ ᒪᓂᒪᔾᔪᑎᖃᕐᓗᓂ 

ᒪᑭᒪᔾᔪᑎᔅᓴᐅᒐᔭᖅᑐᓂᒃ, ᐅᕝᕙᓘᓐᓃᑦ ᐱᐅᔪᒃᑯᑦ − ᐃᖅᑲᓇᐃᔮᖅᑖᕋᓱᐊᖅᑐᓄᑦ ᒪᓂᒪᔾᔪᑎᖃᕐᓗᓂ.  



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 16 

GN−ᑯᑦ ᐱᓕᕆᓂᐊᖅᑐᑦ ᐊᑑᑎᖃᑦᑎᐊᖅᑐᓂᒃ ᐱᔨᑦᑎᕋᕐᓂᕐᒥᑦ ᑕᐃᒪᐃᓪᓗᐊᖅᑐᒃᑯᑦ ᐊᓯᔾᔨᑦᑎᐊᕐᓗᑎᒃ 

ᐃᖅᑲᓇᐃᔭᖅᑐᓂᒃ ᐊᓯᔾᔨᕆᐊᓕᓐᓂᒃ. ᐃᖅᑲᓇᐃᔭᖅᑎᑖᖅᑐᕐᓂᖅ ᐊᑐᐊᕈᑎᖃᖅᑐᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᒐᖅᑎᒍᑦ ᑎᓕᔭᐅᔾᔪᑎᑎᒍᓪᓗ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐱᖃᓯᐅᔾᔨᓯᒪᔪᑦ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐱᒋᐊᕈᑎᓕᒃ 
ᒪᓕᑦᑎᐊᖅᑐᓂᒃ ᓴᖖᒋᔪᓂᓪᓗ ᐃᓕᓐᓂᐊᕈᑎᓂᒃ ᒪᓂᒪᔪᑎᔅᓴᓂᒃ ᐃᖅᑲᓇᐃᔭᖅᑎᑖᖅᑐᓂᕐᒥᓪᓗ ᐱᓕᒻᒪᒃᓯᒪᔪᓂᒃ 
ᐊᔪᖖᒋᑦᑐᓂᓪᓗ ᓯᕗᓕᖅᑎᖃᐅᕐᓗᑎᒃ ᐱᔭᕆᐊᓕᖕᓂᑦ ᐱᔨᑦᑎᕋᕐᓂᒃᑯᑦ. ᐃᓚᖏᑦ ᑕᒪᒃᑯᐊ ᐃᑲᔫᑏᑦ ᐋᖅᑭᓱᖅᓯᒪᔪᑦ 
ᐊᑐᓕᖅᑎᑕᐅᓗᑎᒃ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᑐᕌᒐᖏᑦ. 

ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᓗ 
ᐃᖅᑲᓇᐃᔭᕐᕖᑦ ᐊᕕᑦᑐᖅᓯᒪᔪᓂᒃ ᐃᓕᓴᖅᓯᓯᒪᔪᓕᒫᑦ ᐱᒻᒪᕆᐅᓂᖓᓐᓂ ᐃᓕᓐᓂᐊᖏᓐᓇᓂᕐᒥᑦ ᐱᕙᓪᓕᐊᖏᓐᓇᓂᕐᒥᓪᓗ 

ᐃᑲᔪᕐᓗᒋᑦ ᐃᖅᑲᓇᐃᔭᖅᑎᑦ ᑲᔪᓯᑦᑎᐊᖁᓪᓗᒋᑦ ᒫᓐᓇᐅᔪᖅ ᐱᓕᕆᐊᖑᔪᓂᒃ ᐱᕙᓪᓕᐊᓂᖏᓐᓂᓪᓗ ᐃᖅᑲᓇᐃᔮᖏᓐᓂᒃ.  

 

GN−ᑯᑦ ᐊᑐᐃᓐᓇᐅᑎᑦᑎᓂᐊᖅᑐᑦ ᐃᓕᓐᓂᐊᕐᓂᕐᒥᒃ, ᐃᓕᓐᓂᐊᑲᓐᓂᕐᓂᕐᒥᒃ ᐃᖅᑲᓇᐃᔮᕐᒥᓪᓗ ᐃᓕᓐᓂᐊᕈᒪᔭᒥᓂᒃ 

ᐱᔨᑦᑎᕋᖅᑎᐅᔪᒪᔪᓄᑦ, ᓇᓗᓇᐃᔭᖅᓯᒪᓗᒋᓪᓗ ᒪᑭᒪᔾᔪᑎᔅᓴᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ  ᐃᓄᖕᓄᑦ 

ᐃᖅᑲᓇᐃᔭᑲᐃᓐᓇᖃᑦᑕᕈᓐᓇᕐᓂᐊᖅᑐᓄᓪᓗ. GN−ᑯᓐᓂ ᐊᑐᐃᓐᓇᐅᑎᑕᐅᓗᑎᒃ ᐃᑲᔪᖅᑕᐅᓗᑎᓪᓗ ᐃᖅᑲᓇᐃᔭᕐᕕᑦ 

ᑕᐃᒪᐃᑦᑐᓂᒃ ᐱᔪᒪᔭᑦ ᐃᖅᑲᓇᐃᔭᖅᓯᓐᓈᕐᓗᑎᑦ ᐃᓕᓐᓂᐊᕈᒪᔪᑦ ᐃᖅᑲᓇᐃᔭᖅᑎᑖᖅᑲᐅᑦ ᐱᓗᐊᖅᑐᒥᑦ 

ᐃᖅᑲᓇᐃᔮᕆᔪᒪᔭᒥᓂᒃ ᐃᓕᓐᓂᐊᕐᓗᑎᒃ. 

  

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐱᖃᓯᐅᔾᔨᓯᒪᔪᑦ ᓇᓗᓇᐃᔭᖅᓯᒪᔪᓂᒃ ᐱᒋᐊᕈᑎᓂᒃ 
ᐊᒥᓱᕈᖅᐸᓪᓕᐊᑎᓪᓗᒋᑦ ᐱᐅᓯᕚᓪᓕᑎᓪᓗᒋᓪᓗ ᐃᓕᓐᓂᐊᕐᓃᑦ, ᐃᓕᓐᓂᐊᑎᑦᑎᑲᓐᓂᕐᓂᖅ, ᐃᖅᑲᓇᐃᔮᕆᔪᒪᔭᒥᓂᒃ 
ᐃᓕᓐᓂᐊᕐᓂᖏᓐᓂ ᐊᒥᓱᕈᖅᑎᑲᓐᓂᕐᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑐᑦ ᐊᒻᒪᓗ ᑕᒪᒃᑯᐊ ᐱᓕᒻᒪᔅᓯᒪᔪᑦ ᐊᔪᖖᒋᑦᑐᓪᓗ 
ᓯᕗᓕᖅᑏᑦ ᐱᔭᐅᒋᐊᓕᑦ ᐱᔨᑦᑎᕋᕐᓂᕐᒥᒃ ᑲᔪᓯᖁᓪᓗᒋᑦ.  

ᐱᐅᓯᕚᓪᓕᑎᖅᑎᓪᓗᒋᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᑦ ᐱᔨᑦᑎᕋᐅᑎᓪᓗ 
ᐱᐅᓂᖅᐹᑦᑎᒍᑦᑎᐊᖅ ᐊᑐᐃᓐᓇᕆᓗᒋᑦ ᐃᓕᓐᓂᐊᕈᑏᑦ ᐱᔨᑦᑎᕋᐅᑏᓪᓗ ᒪᓕᑦᑐᑦ ᐃᖅᑲᓇᐃᔭᖅᑎᓂᒃ ᖃᐅᔨᒪᓂᖃᖅᑐᓂᒃ, 

ᐱᓕᒻᒪᔅᓯᒪᔪᓂᒃ, ᓴᓇᕐᕈᑎᖃᖅᑐᓂᒃ, ᐅᖃᐅᓯᖅᑎᒍᑦ ᐱᔪᓐᓇᑦᑎᐊᖅᑐᓂᒃ ᐃᖅᑲᓇᐃᔭᕐᒥᓂᑦ. GN−ᑯᑦ ᐃᖅᑲᓇᐃᔭᖅᑎᖏᑦ 

ᐊᑐᐃᓐᓇᐅᑎᑦᑎᕗᑦ ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ ᓯᓚᑖᓄᑦ ᐃᓗᐊᓂᓗ ᐱᓕᕆᐊᖏᓐᓄᑦ. ᓯᓚᑖᓃᑦᑐᓂ 

ᐱᔨᑦᑎᕋᖅᑐᓂᒃ; ᐱᔨᑦᑎᕋᕐᓂᐅᑉᐃᓗᐊᓂᑦᑐᓂᒡᓗ ᐱᔨᑦᑎᕋᖅᑐᓂᒃ.  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐱᖃᓯᐅᔾᔨᓯᒪᔪᑦ ᓇᓗᓇᐃᔭᖅᓯᒪᔪᑦ ᐱᒋᐊᕈᑏᑦ ᕿᒥᕐᕈᔭᐅᒋᐊᓖᑦ 
ᐱᐅᓯᕚᓪᓕᖅᑕᐅᓪᓗᑎᓪᓗ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ ᐃᓕᓐᓂᐊᕈᑏᑦ ᐊᒥᓱᕈᕆᐊᖁᓪᓗᒋᑦ ᐃᑲᔪᖅᑐᕐᓗᒋᓪᓗ 
ᐃᓄᐃᑦ ᐃᖅᑲᓇᐃᔭᖅᑐᑦ GN-ᑯᓐᓄᑦ ᐃᖅᑲᓇᐃᔭᕐᕕᑦᑎᐊᕙᖃᕐᓗᑎᑦ ᐃᓱᐊᖅᑐᒥᒃ ᐊᑕᖅᑭᒃᓯᔪᒥᒃ  ᐱᔨᑦᑎᕈᓐᓇᕐᓗᑎᑦ 
ᐃᖅᑲᓇᐃᔭᖅᑎᓕᒫᓂᒃ ᐱᔨᑦᑎᕋᖅᑐᓂᒃ. 
 

ᐊᑐᖅᑕᐅᓂᖏᑦ ᑐᑭᓯᔾᔪᑏᑦ ᐸᕐᓇᓂᕐᒧᑦ ᐃᓱᒪᓕᐅᕋᓱᐊᕐᓂᒧᓪᓗ 
ᐃᖅᑲᓇᐃᔭᕐᕖᑦ ᓇᒥᑐᐃᓐᓇᑦᑎᐊᖅ ᑐᑭᖃᑦᑎᐊᖅᑐᓂᒃ ᓈᒻᒪᑦᑎᐊᖅᑐᓂᓪᓗ ᑐᑭᓯᒋᐊᕈᑎᖃᕆᐊᖃᖅᑐᑦ 

ᐃᖅᑲᓇᐃᔭᕐᕕᖕᓂ  ᓄᓇᓕᓐᓂᓪᓗ ᐃᖅᑲᓇᐃᔭᕐᕕᐅᕙᑦᑐᓂᒃ ᓇᓗᓇᐃᔭᕐᓗᒋᑦ ᑲᒪᒋᖃᑦᑕᕐᓗᒋᓪᓗ ᐊᔅᓱᕉᑕᐅᕙᑦᑐᑦ  

ᒪᓂᒪᔾᔪᑕᐅᕙᑦᑐᓪᓗ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ, ᐱᓯᒪᑦᑏᓐᓇᕋᓱᐊᕐᓂᕐᒧᑦ  ᐱᓕᒻᒪᓴᕐᓂᕐᒧᓪᓗ. 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᓯᕗᓂᖓᓂ 2016, GN−ᑯᑦ ᑲᒪᐃᓐᓇᖅᓯᒪᒻᒪᑕ ᑭᓪᓕᓯᓂᐊᖅᓯᒪᔭᒥᓂᒃ ᐱᔨᑦᑎᕋᖅᑎᐅᕙᑦᑐᓂᒃ ᑐᑭᓯᒋᐊᕈᑎᖃᕐᒥᔪᓪᓗ 

ᓄᓇᕗᑦ ᐃᖅᑲᓇᐃᔭᕐᕕᐅᕙᑦᑐᓂᒃ ᓴᖅᑭᖅᑕᐅᒐᔪᖃᑦᑕᖅᑐᓂᒃ ᑭᓪᓕᓯᓂᐊᖅᑎᒃᑯᓐᓄᑦ ᑲᓇᑕᒥ. 

ᐊᑎᓕᐅᖅᑕᐅᓚᐅᖅᑎᓪᓗᒍ 2015 ᓄᓇᓕᓐᓄᑦ ᐊᖏᕈᑎ, ᑲᓇᑕᐅᑉ ᒐᕙᒪᒃᑯᖏᑦ  

ᐊᑐᐃᓐᓇᖃᖃᑦᑕᓕᓚᐅᖅᑐᑦ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖃᑦᑕᖅᑐᑦ ᐃᑲᔪᖅᑐᕈᒪᓪᓗᒋᑦ 

ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᖏᓐᓂ. GN−ᑯᑦ ᐋᖅᑭᔅᓱᐃᖃᑕᐅᓯᒪᒻᒥᔪᑦ ᑖᒃᑯᓂᖓ NILFA ᐅᓂᒃᑳᓂᑦ 

ᓇᓗᓇᐃᔭᖅᓯᒪᓪᓗᑎᑦ ᐱᔨᑦᑎᕋᖃᑦᑕᖅᑐᓂᒃ ᐃᖅᑲᓇᐃᔭᕐᕕᖕᓂ. 

GN−ᑯᑦ ᑲᒪᐃᓐᓇᖅᑐᑦ ᐊᔾᔨᒌᖖᒋᑦᑐᓂᒃ ᑎᑎᕋᖅᓯᒪᔪᓂᒃ ᐃᖅᑲᓇᐃᔭᖅᑏᑦ ᒥᒃᓵᓄᑦ ᐃᖅᑲᓇᐃᔭᖅᑎᑖᕐᓂᒧᓪᓗ, 

ᐃᓕᓐᓂᐊᖅᑎᑦᑎᑲᓐᓂᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᓪᓗ, ᐃᖅᑲᓇᐃᔭᖅᑏᑦ ᐱᓕᕆᖃᑎᒌᓐᓂᖏᑦ, ᐃᓱᐊᓂᖅ 

ᐊᑦᑕᓇᖅᑕᐃᓕᒪᓂᕐᒧᓪᓗ, ᐃᖅᑲᓇᐃᔭᖅᑏᓪᓗ ᐱᕚᓪᓕᐊᓂᖏᑦ ᓄᖅᑲᓐᓂᖏᓐᓄᓪᓗ ᐊᐱᖅᓱᖅᑕᐅᓂᖏᑦ. 

ᐊᑐᓕᖅᑎᑕᐅᓯᒪᔪᑦ ᖃᕋᓴᐅᔭᒃᑯᑦ ᐊᐅᓚᑕᐅᔪᑦ ᐊᒻᒪᓗ ᓇᒦᓐᓂᖏᓐᓂ ᖃᐅᔨᒋᐊᖅᑕᐅᔪᓐᓇᖅᑐᑦ ᑕᒪᒃᑯᐊ 

ᐱᐅᓯᕙᓪᓕᑲᓐᓂᕈᓐᓇᕐᓂᖏᓐᓄᑦ ᐊᑐᕐᓗᒋᑦ ᖃᐅᔨᓴᖅᑕᐅᑦᑎᐊᕐᓂᖏᓐᓂᓪᓗ ᐊᓯᔾᔨᖅᑕᐅᔪᓐᓇᖅᑐᑎᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ 2019-2023 ᐱᖃᓯᐅᔾᔨᓯᒪᔪᑦ ᐊᔾᔨᐅᖏᑦᑐᓂᑦ ᐱᒋᐊᕈᑎᖃᖅᑐᑦ ᐊᑐᓕᖅᑎᑕᐅᓗᑎᒃ, 
ᐊᐅᓚᑕᐅᓗᑎᒃ ᐊᑐᖅᑕᐅᖃᑦᑕᕐᓗᑎᓪᓗ ᐃᖅᑲᓇᐃᔭᕐᕕᖕᓂ, ᐃᖅᑲᓇᐃᔭᖅᑐᓕᕆᓂᕐᒥᓪᓗ ᐊᐅᓚᑦᑎᓂᕐᒧᑦ 
ᐸᕐᓇᐅᑎᓕᐅᖅᑎᓪᓗᒋᑦ ᐃᓱᒪᓕᐅᖅᑎᓪᓗᒋᓪᓗ ᐊᒥᓱᕈᒃᑲᓐᓂᕆᐊᖃᖅᑎᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ, ᐱᐅᓯᕙᓪᓕᕐᓗᒋᓗ 
ᐃᖅᑲᓇᐃᔭᕐᕕᐅᕙᑦᑐᑦ, ᐱᓕᒻᒪᔅᓯᒪᔪᓂᓪᓗ ᐊᔪᖖᒋᑦᑐᓂᒃ ᐱᒋᔭᕆᐊᓕᑦᑎᓐᓂ  ᐱᔨᑦᑎᕋᕐᓂᒧᑦ ᐱᖃᓕᕐᓗᑕ.  

ᕿᒥᕐᕈᔭᐅᓂᖏᑦ ᑐᕌᒐᐃᑦ ᓯᕗᓪᓕᖅᐸᐅᑎᒋᐊᓖᓪᓗ 2019-2023 

ᑐᕌᒐᐃᑦ 

ᐃᓄᐃᑦ ᐃᖅᑲᓇᐃᔭᖅᑐᑦ ᐱᓕᒻᒪᔅᓯᒪᔪᑦ ᐊᔪᖖᒋᑦᑐᑦ ᓯᕗᓕᖅᑏᑦ ᐃᖅᑲᓇᐃᔭᕐᕕᑦᑎᐊᕙᒃ 

ᐊᒥᓱᕈᖅᑏᓐᓇᕋᓱᐊᖅᑕᕗᑦ 
ᐱᐅᓯᕙᓪᓕᕐᓗᑎᒍᓪᓗ ᐃᓄᐃᑦ 

ᐃᖅᑲᓇᐃᔭᕐᓂᖏᑦ ᐱᔨᑦᑎᕋᓂᕐᒥᑦ 
ᑭᒃᑯᑐᐃᓐᓇᕐᓂᑦ 

ᒪᓂᒪᔾᔪᑎᔅᓴᓂᒃ, ᐱᕙᓪᓕᐊᓪᓗᑕᓗ 
ᐱᓯᒪᑦᑏᓐᓇᕋᓱᐊᕐᒥᔪᒍᑦ 
ᐱᓕᒻᒪᔅᓯᒪᔪᓂ ᐃᓄᖕᓂᒃ 

 ᐊᔪᖏᑦᑐᓂᒃ 
ᐊᑑᑎᖃᑦᑎᐊᖅᑐᓂᒃ 
ᓯᕗᓕᖅᑎᑖᖅᐸᓪᓕᐊᓂᖅ 

ᐃᑲᔪᖅᑐᐃᔪᒍᑦ 
ᐃᖅᑲᓇᐃᔭᕐᕕᑦᑎᐊᕙᖃᕋᓱᐊᖅᑐᑕ 

ᐱᔨᑦᑎᑦᑎᐊᕐᓗᒋᓪᓗ 

ᓯᕗᓪᓕᖅᐸᐅᑎᒋᐊᓖᑦ 

• ᐃᖅᑲᓇᐃᔭᖅᑎᑖᖅᑐᕐᓂᖅ 
ᐱᓕᒻᒪᔅᓯᒪᔪᓂᒃ ᐱᔭᕆᐊᓕᑦᑎᓐᓂ 

• ᐱᐅᓯᕚᓪᓕᕐᓗᑎᒃ 
ᐱᕙᓪᓕᐊᓗᑎᓪᓗ 
ᐃᖅᑲᓇᐃᔭᖅᑏᑦ 

• ᐱᐅᓯᕚᓪᓕᕐᓗᑎᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑏᑦ ᐱᔨᑦᑎᕋᐅᑏᓪᓗ 

• ᑐᑭᓯᔭᑦ ᐊᑐᕐᓗᒋᑦ 
ᐸᕐᓇᐅᑎᓕᐅᕐᓗᑎᒃ 
ᐃᓱᒪᓕᐅᕐᓗᑎᓪᓗ 

• ᐃᖅᑲᓇᐃᔭᖅᑎᑖᖅᑐᕐᓂᖅ 
ᐱᓕᒻᒪᒃᓯᒪᔪᓂᒃ 
ᐱᔭᕆᐊᓕᑦᑎᓐᓂᒃ 

• ᐱᐅᓯᕚᓪᓕᕐᓗᑎᒃ 
ᐱᕙᓪᓕᐊᓗᑎᓪᓗ 
ᐃᖅᑲᓇᐃᔭᖅᑏᑦ 

• ᐱᐅᓯᕚᓪᓕᕐᓗᑎᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑏᑦ 
ᐱᔨᑦᑎᕋᐅᑏᓪᓗ 

• ᑐᑭᓯᔭᑦ ᐊᑐᕐᓗᒋᑦ 
ᐸᕐᓇᐅᑎᓕᐅᕐᓗᑎᒃ 
ᐃᓱᒪᓕᐅᕐᓗᑎᓪᓗ 

• ᐃᖅᑲᓇᐃᔭᖅᑎᑖᖅᑐᕐᓂᖅ 
ᐱᓕᒻᒪᔅᓯᒪᔪᓂᒃ 
ᐱᔭᕆᐊᓕᑦᑎᓐᓂᒃ 

• ᐱᐅᓯᕚᓪᓕᕐᓗᑎᑦ 
ᐱᕙᓪᓕᐊᓗᑎᓪᓗ 
ᐃᖅᑲᓇᐃᔭᖅᑏᑦ 

• ᐱᐅᓯᕚᓪᓕᕐᓗᑎᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑏᑦ 
ᐱᔨᑦᑎᕋᐅᑏᓪᓗ 

• ᑐᑭᓯᔭᑦ ᐊᑐᕐᓗᒋᑦ 
ᐸᕐᓇᐅᑎᓕᐅᕐᓗᑎᒃ 
ᐃᓱᒪᓕᐅᕐᓗᑎᓪᓗ 

• ᐃᖅᑲᓇᐃᔭᖅᑎᑖᖅᑐᕐᓂᖅ 
ᐱᔨᒻᒪᔅᓯᒪᔪᓂᒃ 
ᐱᔭᕆᐊᓕᑦᑎᓐᓂᒃ 

• ᐱᐅᓯᕚᓪᓕᕐᓗᑎᒃ 
ᐱᕙᓪᓕᐊᓗᑎᓪᓗ 
ᐃᖅᑲᓇᐃᔭᖅᑏᑦ 

• ᐱᐅᓯᕚᓪᓕᕐᓗᑎᒃ  
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑏᑦ 
ᐱᔨᑦᑎᕋᐅᑏᓪᓗ 

• ᑐᑭᓯᔭᑦ ᐊᑐᕐᓗᒋᑦ 
ᐸᕐᓇᐅᑎᓕᐅᕐᓗᑎᒃ 
ᐃᓱᒪᓕᐅᕐᓗᑎᓪᓗ 

 
ᑭᖑ ᓪᓕᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ ᓇᓗᓇᐃᔭᐃᓯᒪᔪᑦ ᑐᕌᒐᕐᓂᑦ, ᓯᕗᓪᓕᐅᑎᒋᐊᓕᓐᓂᒃ ᐱᒋᐊᕈᑎᔅᓴᓐᓂᓪᓗ 
ᐱᒋᐊᓗᒋ 2019 ᑎᑭᓪᓗᒍ 2023. 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 18 

ᑐᕌᒐᐃᑦ 1: ᐃᓄᐃᑦ ᐃᖅᑲᓇᐃᔭᕐᓂᖏᑦ 

ᐊᖅᑭᒃᑎᐊᖅᐸᓪᓕᐊᖏᓐᓇᕐᓂᖅ ᐃᖅᑲᓇᐃᔭᖅᑎᑖᖅᐸᓪᓕᐊᖏᓐᓇᕐᓂᕐᓗ 
ᒪᓕᒐᖅ 23 ᓄᓇᕗᑦ ᐊᖏᕈᑎᖓᓐᓂ ᐱᓕᕆᖁᔨᒻᒪᑕ ᒐᕙᒪᒃᑯᓐᓂ “ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᖁᓪᓗᒋᑦ 
ᒐᕙᒪᒃᑯᓐᓂ ᓄᓇᕗᒻᒥ ᓈᒻᒪᑦᑐᒥᑦ ᐊᒥᓲᓂᖃᕐᓗᑎᑦ.” ᓄᓇᕗᑦ ᓴᖅᑭᓚᐅᖅᓯᒪᒻᒪᑦ ᐊᐃᐳᓗ 1−ᒥ, 1999. ᑕᐃᒪᐃᖖᒐᓂᑦ, 
ᓄᓇᕗᑦ ᒐᕙᒪᒃᑯᖏᑦ ᐊᐅᓚᑦᑎᖃᑦᑕᖅᓯᒪᒻᒪᑕ ᐃᓄᓂᒃ ᐃᖅᑲᓇᐃᔭᖅᑎᒃᓴᓂᒃ ᐸᕐᓈᖃᕐᓂᕐᒥᒃ ᑲᔪᓰᓐᓇᖅᑐᑎᓪᓗ ᑕᒪᑐᒥᖓ 
ᐱᓕᕆᐊᕆᔭᕆᐊᓕᖏᓐᓂ ᐱᓕᕆᑎᓪᓗᒋᑦ.  
 
ᐅᑭᐅᖅᑕᖅᑐᒥᑦ ᐱᔨᑦᑎᕋᖅᑏᑦ ᒪᕐᕈᐊᖅᑎᖖᒍᐊᒻᒪᕆᓕᖅᑐᖅ ᐊᒥᓲᓂᖏᑦ ᐅᑭᐅᓂᑦ ᐊᕙᑎᓂᑦ ᐊᓂᒍᖅᑐᓂᒃ, 
ᐅᐱᒋᑦᑎᐊᖅᑐᑎᒍᓪᓗ ᐊᒥᓲᓂᖅᓴᐅᖃᑦᑕᓕᕐᖓᑕ ᐃᓄᐃᑦ ᐃᖅᑲᓇᐃᔮᓪᓚᕆᓐᓂᒃ ᐃᓕᓯᒪᑲᐃᓐᓇᖅᑐᓂᓪᓗ 50%-ᓂᒃ 
ᐊᒥᓱᕈᖅᐸᓪᓕᐊᓪᓗᑎᒃ.  ᐃᓄᓐᓂᒡᓗ ᐊᒥᓲᓂᖅᓴᓂᒃ ᐃᖅᑲᓇᐃᔭᑲᐃᓐᓇᖅᑎᑦᑎᖃᑦᑕᖅᐳᑦ, ᑭᖑᕝᕕᖅᑕᖅᑎᑦᑎᖃᑦᑕᖅᐳᑦ 
ᐃᓕᓴᐃᔨᓂᓪᓗ ᑭᖑᕝᕖᖃᑦᑕᕆᕗᑦ.. 
 

GN−ᑯᑦ ᐱᕕᒃᓴᖃᖅᑎᑦᑎᖃᑦᑕᖅᐳᑦ ᐃᓄᖕᓂᒃ ᐃᖅᑲᓇᐃᔮᖅᑖᓪᓚᕆᒃᑎᓇᓱᐊᖅᑐᑎᒃ. ᐱᕕᖃᖅᑎᑦᑎᕙᒃᑭᕗᑦ  

ᐃᓕᓐᓂᐊᑲᓐᓂᕈᑎᒃᓴᓂᒃ, ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᕐᒥᓂᒡᓗ ᐃᓕᓐᓂᐊᖅᓯᓐᓈᖅᑐᓂᒃ ᐃᓄᓐᓄᑦ ᐃᖅᑲᓇᐃᔮᕐᓂᒃ 

ᐱᓕᒻᒪᖁᓪᓗᒋᑦ ᐃᖅᑲᓇᐃᔮᕆᔪᒪᔭᒥᓂᒡᓗ ᐃᓕᓐᓂᐊᕈᓐᓇᕐᓗᑎᑦ. 
 

2014-ᒥᓂᑦ ᐱᕙᓪᓕᐊᖏᓐᓇᖅᑐᑦ  
GN−ᑯᑦ ᑕᑎᖃᖃᑦᑕᕐᖓᑕ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ ᐊᐅᓚᑦᑎᓂᖏᓐᓄᑦ ᐃᑲᔪᖅᑐᐃᓂᕐᒧᓪᓗ ᐊᑐᓕᖅᑎᑦᑎᓂᕐᒧᑦ 
ᓄᓇᕗᒻᒥ ᐊᖏᕈᑎᖏᓐᓂ, ᐱᖃᓯᐅᑎᓗᒋᑦ ᒪᓕᒐᕐᓂᑦ 23. ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2014-2018 
ᑎᑎᕋᖅᑕᐅᓚᐅᖅᓯᒪᔪᖅ GN-ᑯᑦ ᐃᓱᖃᖅᑐᓂᒃ ᐊᑐᓕᖅᑎᑦᑎᔾᔪᑎᔅᓴᒧᑦ ᑮᓇᐅᔭᓂᒃ ᐱᖃᑦᑕᑎᓪᓗᒋᑦ, ᑕᐃᒪᓐᓂᖓᓐᓄᑦ 
ᐊᓯᔾᔨᓗᐊᕌᓗᓚᐅᖖᒋᑦᑐᑦ ᐋᖅᑭᑦᑎᐊᖅᐹᓪᓕᖅᑎᑦᑎᓂᖅ ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᐊᕐᓂᖅ ᐃᓄᖕᓂᒃ ᐃᒫᒃ: 
 
• ᑲᒪᒋᔭᐅᖏᓐᓇᕐᓗᑎᒃ ᐃᓄᓂᒃ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐸᕐᓇᐅᑏᑦ ᐃᖅᑲᓇᐃᔭᕐᕕᖕᓂ ᐅᑭᐅᖅᑕᖅᑐᒥᓗ 

ᐊᕕᑦᑐᖅᓯᒪᔪᓂᒃ ᑯᐊᐳᕇᓴᒃᑯᓐᓂ; 
• ᓴᖅᑭᔮᖅᑎᑦᑎᖃᑦᑕᕐᓗᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᑕᑯᓐᓇᒐᑦᑎᐊᕙᐅᔪᓂᒃ; 
• ᕿᒥᕐᕈᖃᑦᑕᕐᓗᒋᑦ ᐱᐅᓯᕚᓪᓕᖅᑎᖃᖅᑕᕐᓗᒋᓪᓗ ᓯᕗᓕᖅᑎᒃᓴᓄᑦ ᐃᓕᓐᓂᐊᕈᑏᑦ; 
• ᐃᒻᒥᒃᑰᖅᑐᓄᑦ ᐃᑲᔪᖅᑐᐃᖃᑦᑕᕐᓗᑎᒃ ᐃᓄᓐᓂᑦ ᐃᓕᓐᓂᐊᕐᓂᕐᒥᒃ, ᐃᓕᓐᓂᐊᑲᓐᓂᓂᕐᒥᒃ ᐃᖅᑲᓇᐃᔮᕆᔪᒪᔭᒥᓂᒡᓗ 

ᐃᓕᓐᓂᐊᕐᓂᖏᓐᓂᒃ; 
• ᓴᖅᑭᔮᖅᑎᑦᑎᖃᑦᑕᕐᓗᑎᖅ ᐃᓕᓐᓂᐊᕈᒪᔪᓄᑦ ᓄᖅᑲᖓᑎᑕᐅᑲᐃᓐᓇᕈᓐᓇᕐᓂᖏᑦ ᑮᓇᐅᔾᔭᔅᓴᓗᑎᒃ ᐃᓄᓐᓄᑐᐊᖅ; ᐊᒻᒪᓗ 
• ᐃᖅᑲᓇᐃᔭᖅᑎᓄᑦ ᐃᓄᒃᑐᑦ ᐃᓕᓐᓂᐊᕈᓐᓇᕐᓗᑎᒃ ᐅᖃᐅᓯᖃᕐᓗᑎᑦ ᓯᕗᓪᓕᖅᐹᖓᓐᓂ. 

 
ᓄᑖᑦ ᒐᕙᒪᑐᖃᒃᑯᑦ ᑮᓇᐅᔭᖏᑦ ᐃᓄᖕᓂᒃ ᐃᖅᑲᓇᐃᔭᑎᖃᕐᓂᕐᒧᑦ ᐱᒋᐊᕈᑏᑦ ᐊᑐᐃᓐᓇᕈᓚᐅᖅᓯᒪᔪᑦ ᒪᐃᒥ 2015 
ᓄᓇᓕᖕᓄᑦ ᐊᖏᕈᑎᖓᓐᓂ ᐅᑭᐅᓄᑦ ᖁᓕᓄᑦ ᐱᒋᐊᖅᑐᓂ 2013−ᒥᑦ 2023−ᒧᑦ. ᐊᖏᕈᑎ 
ᐊᑐᐃᓐᓇᐅᑎᑦᑎᓂᐊᕐᒥᔪᖅ ᓄᑖᓂᒃ ᑐᑭᓯᒋᐊᕈᑎᓂᒃ ᐃᓄᓐᓂᑦ ᐃᖅᑲᓇᐃᔭᖅᑐᓂᑦ ᓄᓇᕗᒻᒥ. ᑕᐃᒪᐃᓐᓂᖓᓐᓄᑦ, 
ᐊᑐᓕᖅᑎᑦᑎᓚᐅᖅᑐᒍ ᐃᓄᓐᓅᖓᓂᖅᓴᓄᑦ ᐃᖅᑲᓇᐃᔭᕆᐊᖃᕐᓂᖏᓐᓂ ᐱᒋᐊᕈᑎᓂᒃ ᐸᕐᓇᑦᑐᑕ 2014-2018. 
 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒥ 2014-2018, ᐊᒥᓲᓂᖏᑦ ᐃᓄᐃᑦ ᐃᖅᑲᓇᐃᔭᕆᐊᓖᑦ (FTE) 

ᐃᖅᑲᓇᐃᔭᐃᓐᓇᖅᑐᓂᒃ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᓪᓗ ᐊᒥᓱᕈᕆᐊᖅᓯᒪᓕᖅᑐᑦ 1,642−ᒥᑦ (ᒫᔾᔨᒥ 2014) 

1,787−ᒧᑦ (ᒫᔾᔨᒧ 2019), ᐱᖃᓯᐅᑎᓐᓇᒋᑦ ᑲᑎᒪᔨᕈᔪᐃᑦ ᐃᖅᑲᓇᐃᔭᖅᑏᑦ, ᓯᕗᓕᖅᑎᒃᓴᑦ ᐃᓕᓐᓂᐊᖅᐸᑦᑐᑦ, 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ, ᑭᖑᕐᕕᑦᑏᑦ, ᐃᓇᖐᔩᑦ ᐃᓕᓴᐃᔨᓄᓪᓗ. 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᐱᕙᓪᓕᐊᔪᒍᑦ…  

ᐋᖅᑭᒃᓱᐃᓯᒪᔪᒍᑦ ᓇᓗᓇᐃᔭᖅᓯᒪᔪᓂᒃ, ᐊᕐᕌᒍᒐᓴᓐᓄᑦ ᐃᓄᖕᓄᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓂᒃ 

ᐊᑎᓕᐅᓚᐅᖅᑎᓪᓗᒋᑦ 2015 ᓄᓇᓕᖕᓄᑦ ᐊᖏᕈᑎᒥᑦ, GN−ᑯᑦ ᑎᑎᕋᓕᓚᐅᕐᒥᔪᑦ ᐋᖅᑭᒋᐊᕆᐊᓕᖕᓂᒃ 

ᐊᑐᓕᖅᑎᑦᑎᓕᖅᑐᑎᓪᓗ ᒐᕙᒪᓕᒫᒥ ᐊᖏᓂᖅᐹᖑᔪᒥᒃ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑎᒥᒃ (IEP) 

ᐊᑐᐊᕈᑕᐅᓂᐊᖅᑐᖅ ᐊᑐᖅᑕᐅᖃᑦᑕᕐᓂᖏᓐᓂ ᓄᑖᑦ ᑮᓇᐅᔭᑦ ᐊᑐᐃᓐᓇᐅᓂᐊᖅᑐ ᑎᑭᓪᓗᒍ 2023. 

ᐃᖅᑲᓇᐃᔭᕐᕕᑦ ᐊᖏᔪᓪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᑦ ᑯᐊᐳᕇᓴᐃᑦ ᐋᖅᑭᒃᓱᐃᓚᐅᕐᒥᔪᑦ ᐊᑐᓕᖅᑎᑦᑎᓕᖅᑐᑎᒃ 

ᐊᕐᕌᒍᒐᓴᕐᓄᑦ IEP−ᓂᒃ 2017-18−ᒥ.  

ᐊᖏᓂᖅᐹᖅ IEP ᐃᖅᑲᓇᐃᔭᕐᕕᓪᓗ IEP−ᖏᑦ 2023−ᒧᑦ ᓴᖅᑭᖅᑕᐅᓚᐅᖅᓯᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᕋᓴᐅᔭᒃᑯᑦ ᑐᑭᓯᒋᐊᕈᑎᖓᓐᓂ ᐅᕙᓂ 
https://gov.nu.ca/iu/iqkanaijaqtulirijikku/information/inungnik-iqkanaijaqtittinirmut-
parnautit-2023  

ᐊᑐᓕᖅᑎᑦᑎᓯᒪᔪᒍᑦ ᐃᓱᖃᖅᑎᑦᑎᓪᓗᑕ ᐊᑭᑦᑐᕋᐅᑎᓂᕐᒧᑦ ᐱᖁᔭᕐᓂᒃ ᐃᓕᖅᑯᓯᖏᓐᓂᓪᓗ 

GN−ᑯᑦ ᐊᑐᓕᖅᑎᑦᑎᓚᐅᖅᑐᑦ ᓄᑖᕐᒥᑦ ᐃᓱᖃᖅᑎᑦᑎᓪᓗᑎᑦ ᐊᑭᑦᑐᕋᐅᑎᓂᕐᒧᑦ ᐱᖁᔭᕐᓂᒃ ᐃᓕᖅᑯᓯᖏᓐᓂᓪᓗ 

2015-16 ᐱᕕᖃᖅᑎᑦᑎᑲᓐᓂᖁᓪᓗᒋᑦ ᐃᓄᓐᓂᑦ ᐊᑑᑎᖃᑦᑎᐊᕐᓂᖅᓴᐅᓕᕐᓗᑎᒃ ᐃᖅᑲᓇᐃᔭᖅᑎᑖᕐᓂᕐᒧᑦ. 

ᐃᖅᑲᓇᐃᔮᑦ ᓴᖅᑭᔮᖅᑐᑦ ᐃᓱᖃᖅᑎᑕᐅᓂᖅᓴᐅᓗᑎᑦ ᓄᓇᕗᒻᒧᑐᐊᖑᓗᑎᒃ ᐃᓄᖕᓄᑐᐊᖅ, ᓄᓇᕗᒻᒥ ᐃᓄᖕᓄᑦ 

ᓄᓇᓕᖕᓂ, ᐅᕝᕙᓘᓐᓃᑦ GN−ᑯᓐᓄᑦ ᐃᖅᑲᓇᐃᔭᖅᑎᓄᑐᐊᖅ (ᐃᓄᐃᑦ ᓄᓇᕗᒻᒥ ᓯᕗᓪᓕᖅᐸᐅᔾᔭᐅᓗᑎᒃ).  

ᐃᓄᓐᓄᑦ ᐊᒥᓱᕈᕆᐊᖅᓯᒪᔭᕗᑦ ᐃᓕᓐᓂᐊᕈᑎᒃᓴᐃᑦ ᐱᕙᓪᓕᐊᓂᕐᒧᓪᓗ ᐃᑲᔫᑏᑦ 

ᓄᑖᕐᓂᒃ ᒐᕙᒪᑐᖃᒃᑯᓐᓂ ᑮᓇᐅᔭᐃᑦ ᐊᑐᓕᖅᑎᑕᐅᓯᒪᔪᑦ ᒪᓕᑦᑐᒍ ᒪᓕᒐᖅ 23 ᐃᑲᔪᕐᓗᑎᒃ ᓄᑖᕐᓂᒃ 

ᐃᓕᓐᓂᐊᕈᑎᓂᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑎᑭᓪᓗᒍ 2023:  

• Hᐃᕗᓕᖅᑎᒃᕼᐊᓄᑦ ᐃᓕᓐᓂᐊᕈᑎ ᐱᕕᖃᖅᑎᑦᑎᔪᖅ ᐃᓄᓐᓂᑦ ᐱᖃᑕᐅᔪᒪᔪᓂᒃ ᒪᑯᓂᖓ ᐃᓕᓐᓂᐊᕈᒪᔪᓂᒃ, 

ᖃᐅᔨᒪᓕᒃᑲᓐᓂᕈᒪᔪᓂᒃ ᐱᓕᒻᒪᑲᓐᓂᕈᒪᔪᓂᒃ ᐱᓕᕆᔨᒻᒪᕆᐅᓂᕐᒧᑦ ᐊᐅᓚᑦᑎᔨᐅᓂᕐᒧᓪᓗ. ᓯᓚᑦᑐᖅᓴᕐᕕᒻᒥ 

ᐊᖏᔪᖅᑳᖑᓂᕐᒧᑦ ᐃᓕᓐᓂᐊᕈᑎ ᓂᕈᐊᖅᑕᐅᓯᒪᔪᓪᓗ ᐃᓕᓐᓂᐊᕈᑎᒃᓴᐃᑦ ᑖᓪᕼᐊᐅᓯᐅᑉ (Dalhousie) 

ᓯᓚᑦᑐᖅᓴᕐᕕᔾᔪᐊᖓᓐᓂ. 

• ᐱᖁᔭᕐᓂᑦ ᑐᖖᒐᕕᖃᕐᓗᑎᑦ ᐃᓕᓐᓂᐊᕈᑏᑦ ᐊᕕᑦᑐᖅᓯᒪᔪᓂᒃ ᐃᓕᓐᓂᐊᕈᑎᐅᓪᓗᑎᒃ, ᐃᓕᓐᓂᐊᕕᒻᒥᓪᓗ 

ᐃᓕᓐᓂᐊᕈᓐᓇᕐᓗᑎᒃ ᐃᓄᐃᑦ ᐃᖅᑲᓇᐃᔭᖅᑏᑦ ᐃᓄᐃᓪᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 

ᕿᒥᕐᕈᑲᓐᓂᕐᓂᐊᕐᖓᑕ ᒪᑯᓂᖓ ᖃᐅᔨᒪᓕᒃᑲᓂᕐᓗᑎᑦ, ᐱᓕᒻᒪᓴᕐᓗᑎᑦ ᐃᖅᑲᓇᐃᔮᕆᔪᒪᔭᒥᓄᑦ ᓯᕗᓂᑦᑎᓐᓂ 

ᐊᑐᐊᒐᑦ ᒪᓕᑦᑐᒋᑦ.  

• ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕈᓐᓇᕐᓂᖅ ᐊᐳᖅᑕᕈᑎᓂᒃ ᐲᖅᓯᓯᒪᒻᒪᑦ 

ᐃᓕᓐᓂᐊᑲᓐᓂᕈᒪᔪᓂᒃ ᓯᓚᑦᑐᖅᓴᕐᕕᒻᒧᑦ ᐊᑯᓂ ᐃᓕᓐᓂᐊᕈᒪᔪᓂᒃ ᐃᓄᓐᓂᑦ ᐃᖅᑲᓇᐃᔭᖅᑐᓂᒃ 

ᐱᔪᓐᓇᖅᓯᒍᒪᓪᓗᑎᑦ ᐃᓐᓄᒐᔅᓴᐅᑦᑎᐊᖖᒋᑦᑐᓄᑦ GN−ᑯᓐᓂ ᐃᖅᑲᓇᐃᔮᓂᒃ ᐱᓕᕆᔨᒻᒪᕆᓂᓪᓘᓐᓃᑦ. 

• ᐃᖅᑲᓇᐃᔮᓂᒃ ᐊᓯᖏᓐᓂᒃ ᐱᔪᓐᓇᕐᓂᖏᓐᓄ ᐃᖅᑲᓇᐃᔭᖅᓯᓐᓈᕐᓗᑎᒃ ᐃᓕᓐᓂᐊᕈᓐᓇᖅᑐᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᓄᐃᓪᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐃᖅᑲᓇᐃᔮᕐᒥᓂᒃ ᐱᓕᒻᒪᓴᒃᑲᓂᕐᓗᑎᒃ 

ᐊᑐᓕᒻᒪᒃᓴᕐᓗᑎᓪᓗ.  

• ᐃᓕᓐᓂᐊᓂᕐᒧᑦ ᐊᐅᓪᓚᕈᒪᔪᓄᑦ ᑮᓇᐅᔭᐃᑦ ᑐᕌᖓᔪᑦ ᐊᒥᓲᓂᖅᓴᐃᑦ ᐱᖃᑕᐅᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔮᕆᔪᒪᔭᒥᓂᒃ ᐃᓕᓐᓂᐊᕐᓗᑎᑦ ᐊᑭᓕᖅᑕᐅᓗᑎᒃ ᐃᖅᑲᓇᐃᔭᕐᕕᖕᓂ  

ᐅᑭᐅᖅᑕᖅᑐᒥᓗ ᑯᐊᐳᕇᓴᓄᑦ ᐊᑭᖏᑦ ᐃᖅᑲᓇᐃᔭᖅᑏᑦ ᖃᖓᑦᑕᐅᑎᖏᑦ ᐊᑭᓕᑕᐅᓗᑎᒃ.  

https://gov.nu.ca/iu/iqkanaijaqtulirijikku/information/inungnik-iqkanaijaqtittinirmut-parnautit-2023
https://gov.nu.ca/iu/iqkanaijaqtulirijikku/information/inungnik-iqkanaijaqtittinirmut-parnautit-2023

ᓯᕗᓪᓕᖅᐸᐅᑎᒋᐊᓖᑦ 2019-2023 
ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᓐᓂ 2019-2023, ᐊᒥᓱᕈᕆᐊᕐᓂᐊᖅᑕᕗᑦ ᐋᖅᑭᒋᐊᖅᐹᓪᓕᖅᑎᓪᓗᒍᓗ 
ᐃᓄᖕᓂᒃ ᐃᖅᑲᓇᐃᔭᖅᑎᑖᕐᓂᖅ ᐃᒫᒃ: 

• ᐃᖅᑲᓇᐃᔭᖅᑎᑖᖅᑐᕐᓗᑎᒃ ᐱᓕᒻᒪᔅᓯᒪᔪᓂᒃ ᐱᔭᕆᐊᓕᑦᑎᓐᓂ; 
• ᐃᖅᑲᓇᐃᔭᖅᑎᑖᖅᐸᓪᓕᐊᓗᑎᒃ; 

• ᐋᖅᑭᒋᐊᖅᑎᓐᓇᓱᐊᕐᓗᒍ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕈᑏᑦ ᐱᔨᑦᑎᕋᐅᑏᓪᓗ; ᐊᒻᒪᓗ 

• ᑐᑭᓯᒋᐊᕈᑎᓂᒃ ᐊᑐᕐᓗᑎᑦ ᐸᕐᓇᐅᑎᓅᕐᓗᒋᑦ ᐃᓱᒪᓕᐅᕈᑕᐅᓂᐊᖅᑐᓄᓪᓗ. 

ᐃᖅᑲᓇᐃᔭᖅᑎᑖᖅᑐᐸᓪᓕᐊᓂᖅ ᐱᓕᒻᒪᒃᓯᒪᔪᓂᒃ ᐱᔭᕆᐊᓕᑦᑎᓐᓂᒃ 

ᐃᖅᑲᓇᐃᔭᕐᕕᒋᔪᒥᓇᕐᓗᓂ ᓄᓇᕗᒻᒥ ᐃᓄᖕᓄᑦ 

“ᐃᖅᑲᓇᐃᔭᖅᑎ ᐃᖅᑲᓇᐃᔮᕆᔪᒪᔭᒥᓂᒃ ᓂᕈᐊᖅᓯᒪᔪᖅ” ᐊᓯᖏᓐᓄᑦ ᐃᖅᑲᓇᐃᔭᕐᕕᖕᓄᑦ ᑕᑯᔭᐅᔪᓇᖅᑐᖅ 

ᐃᖅᑲᓇᐃᔭᕐᕕᐅᖃᑦᑕᖅᑐᓂᒃ. ᐱᐅᑦᑎᐊᖅᑐᖅ ᐅᐱᓐᓇᖅᑐᖅ ᑕᑯᔅᓴᐅᓪᓗᓂᓗ ᐃᖅᑲᓇᐃᔮᒃᓴᖅᓯᐅᖅᐸᑦᑐᓄᑦ 

ᐃᖅᑲᓇᐃᔭᖅᑎᕈᕈᓐᓇᖅᑐᓄᓪᓗ. ᐱᔪᓐᓇᕐᓂᖃᖅᑐᓪᓗ ᐃᖅᑲᓇᐃᔮᒃᓴᖅᓯᐅᓕᕐᓗᑎᒃ ᑕᐃᒪᐃᑦᑐᓂᒃ ᑲᑐᔾᔨᖃᑎᒌᓂᒃ  

ᐃᖅᑲᓇᐃᔭᖅᑎᓄᓪᓗ ᐅᐱᒍᓱᑦᑎᐊᕐᓗᑎᑦ ᐱᒃᑯᒍᓱᓪᓗᑎᓪᓗ. 

ᑕᕝᕙᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓂᑦ 2019-2023, ᐊᑐᓕᖅᑎᑦᑏᓇᕐᓂᐊᖅᑐᒍᑦ ᐊᕐᕌᒍᒐᓴᖕᓂᑦ 
ᐊᖏᓂᖅᐹᕐᒥ ᐃᓄᖕᓄᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᒥ GN−ᑯᑦ ᐃᖅᑲᓇᐃᔭᕐᕕᖕᓂ ᓂᕈᐊᕈᓐᓇᕋᔭᖅᑐᑦ ᐃᓄᐃᑦ 
ᐃᓕᓐᓂᐊᕈᑎᒃᓴᓄᑦ ᐱᒋᐊᕈᑎᒃᓴᓄᓪᓗ ᐃᒫᒃ ᐊᑐᖅᑕᐅᔪᓐᓇᕋᔭᖅᑐᓂᒃ ᐃᒪᐃᑦᑑᓗᑕ: 

• ᐊᐅᓚᑦᑎᒍᓐᓇᐃᓐᓇᕐᓗᑎᒃ ᑭᒡᒐᖅᑐᐃᓗᑎᓪᓗ ᐱᔨᑦᑎᕋᖅᑎᓄᑦ; 
• ᐊᔪᖖᒋᑦᑐᓂᒃ, ᐱᓕᒻᒪᒃᓯᒪᔪᓂᒃ ᐃᖅᑲᓇᐃᔭᖅᑎᖃᕐᓗᑎᒃ; ᐊᒻᒪᓗ 

• ᑐᖖᒐᓇᕐᓗᑎᒃ ᐊᑕᖅᑭᒍᓱᒡᓗᓂᓗ ᐃᖅᑲᓇᐃᔭᕐᕕᒃ. 

ᑲᔪᓰᓐᓇᕐᓗᑎᒃ ᓴᖅᑭᔮᖅᑎᑦᑎᓂᕐᒥᒃ ᐃᓄᓐᓂᒃ ᐃᖅᑲᓇᐃᔮᑎᓂᒃ ᑕᑯᓐᓇᒐᑦᑎᐊᕙᐅᓂᖏᓐᓂ 
GN−ᑯᑦ ᓇᓗᓇᐃᔭᐃᓯᒪᔪᑦ ᐃᑲᔪᕐᓂᐅᔪᓂᒃ ᑲᔪᓯᓯᒪᔭᖏᓐᓂᓪᓗ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᓴᖅᑭᖅᑕᐅᓯᒪᔪᑦ 
ᐅᓂᒃᑳᓂ, ᐱᕚᓪᓕᐊᔪᒃᑯᑦ ᑐᓴᕈᑎᒃᑯᓪᓗ ᓴᖅᑭᖅᑕᐅᓯᒪᓪᓗᑎᑦ ᐅᔾᔨᕈᓱᑦᑎᑦᑎᔪᓂᒃ ᐃᖅᑲᓇᐃᔮᕐᓂ ᓴᖅᑯᒪᑎᑦᑎᓗᑎᒃ 
ᐱᔨᑦᑎᕋᕐᕕᖕᓂ. [ᑲᔪᓰᓐᓇᖅᑐᖅ] 

ᐊᑕᖏᖅᑐᑎᒃ Hᐃᕗᓕᖅᑎᒃᕼᐊᓄᑦ ᐱᕙᓪᓕᐊᔪᑦ ᐱᖅᑯᓯᓂᓪᓗ ᐱᓕᒻᒪᓴᕐᓂᕐᒧᑦ ᐃᓕᓐᓂᐊᕈᑏᑦ ᐃᓗᐊᓃᑦᑐᓄᑦ 
ᓯᓚᑖᓃᑦᑐᓄᓪᓗ ᐅᓂᒃᑳᕆᐊᖅᑐᕐᕕᐅᕙᑦᑐᑎᒃ, ᑕᐃᒪᒃ ᐃᓄᓐᓂᒃ ᐊᐅᓚᑦᑎᔨᖃᖁᔨᓪᓗᑎᒃ ᓯᕗᓕᖅᑎᓂᓪᓗ 
ᑕᑯᔭᒐᑦᑎᐊᕙᐅᓪᓗᑎᓪᓗ ᐃᓕᓐᓂᐊᕈᑎᓄᑦ ᐱᖃᑕᐅᓚᐅᖅᓯᒪᔪᒥᓂᕐᓄᑦ. [ᑲᔪᓰᓐᓇᖅᑐᖅ] 

ᓴᖅᑮᓗᑎᑦ ᐃᓄᖕᓂᒃ ᐃᖅᑲᓇᐃᔭᓕᒻᒪᒃᓴᒍᓐᓇᖅᑐᓄᑦ ᐸᕐᓇᒃᑎᓂᒃ ᑲᑎᒪᔨᕋᓛᒃᓴᓂᒃ  
ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑏᑦ ᑎᑎᕋᖅᑕᐅᓯᒪᔪᑦ ᐊᓯᖏᓐᓂᒃ ᐃᖅᑲᓇᐃᔭᕐᕕᖕᓄᑦ ᐅᑭᐅᖅᑕᖅᑐᒥᓪᓗ 
ᐊᕕᑦᑐᖅᓯᒪᔪᑦ ᑯᐊᐳᕇᓴᒃᑯᖏᓐᓄᑦ ᐱᖃᓯᐅᔾᔨᔪᑦ ᐃᖅᑲᓇᐃᔭᓕᒻᒪᒃᓴᕈᓐᓇᕐᓂᖏᓐᓂ ᐃᑲᔫᑎᖃᕋᓱᐊᖅᑐᑦ ᐃᓄᖕᓄᑦ 
ᖃᐅᔨᕙᓪᓕᐊᓗᑎᒃ ᐱᓕᒻᒪᐸᒃᓕᐊᓗᑎᓪᓗ ᐱᔪᒪᔭᒥᕐᓂᒃ ᐱᓇᓱᐊᕐᓗᑎᒃ  ᑲᔪᓯᓗᑎᓪᓗ ᐃᖅᑲᓇᐃᔮᖅᑖᕐᓗᑎᒃ ᐱᔪᒪᔭᒥᓂᒃ 
ᐃᖅᑲᓇᐃᔮᓪᓗ ᒪᓕᒐᖏᓐᓂᒃ ᒪᓕᓪᓗᑎᒃ.  

ᓄᑖᖅ ᐃᓄᓐᓂᒃ ᐃᖅᑲᓇᐃᔭᓕᒻᒪᒃᓴᒍᒪᔪᓄᑦ ᐸᕐᓇᑦᑏᑦ ᑲᑎᒪᔨᕋᓛᖏᑦ (IPESC) ᑲᒪᔪᑦ ᐊᑐᓕᖅᑎᑦᑏᓐᓇᕐᓗᑎᒃ 
ᐃᖅᑲᓇᐃᔭᓕᒻᒪᒃᓴᕈᒪᔪᓄᑦ ᐃᓕᓐᓂᐊᕈᑎᒃᓴᓂᒃ ᐱᒋᐊᕈᑕᐅᓯᒪᔪᓂᒃ ᒫᓐᓇ ᐋᖅᑭᒃᑕᐅᓯᒪᔪᑦ ᐃᖅᑲᓇᐃᔭᕐᕕᑦ IEP−ᖏᓐᓄᑦ,  
ᑲᔪᓰᓐᓇᕐᓗᑎᓪᓗ ᓇᓗᓇᐃᔭᕐᓗᒋᑦ ᐊᑐᓕᖁᔭᓂᓪᓗ ᓄᑖᓂᒃ ᐃᖅᑲᓇᐃᔭᓕᒻᒪᒃᓴᕈᓐᓇᕐᓂᖏᓐᓄᑦ ᓯᕗᓪᓕᖅᐸᐅᔾᔭᐅᓗᑎᑦ  
ᐱᒋᐊᖅᑕᐅᓗᑎᓪᓗ. IPESC ᑲᒪᓂᐊᕐᒥᔪᑦ GN−ᑯᑦ ᐱᖃᑕᐅᓂᖏᓐᓂ ᐋᖅᑭᔅᓱᐃᓗᑎᒃ ᐊᑐᓕᖅᑎᑦᑎᓗᑎᓪᓗ ᓄᑖᓂᒃ 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᐊᒥᓱᓄᑦ ᐱᓕᕆᖃᑎᖃᕐᓗᑎᒃ ᐃᓄᖕᓂᒃ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᐅᑎᖓᓐᓂ, ᐋᖅᑭᔅᓱᐃᖃᑕᐅᓗᑎᒃ 
ᐅᑯᐊ ᓄᓇᕗᑦ ᒐᕙᒪᒃᑯᖏᑦ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᖖᒐᕕᒃᑯᑦ [2021-22 ᑲᔪᓰᓐᓇᖅᑐᓂᓗ]  

ᐃᓕᓐᓂᐊᕈᓐᓇᖅᑎᑦᑎᓗᑎᒃ ᐃᓕᓐᓂᐊᑲᓐᓂᕐᓂᕐᒥᓪᓗ ᐃᓄᖕᓄᑦ ᐊᕕᑦᑐᖅᑕᐅᓯᒪᔪᓅᖓᔪᓂᒃ ᐃᖅᑲᓇᐃᔮᕐᓂᑦ 

ᐋᒡᒌᔅᓯᐅᑎᓪᓗᒍ 2019, ᓄᓇᕗᑦ ᓄᓇᓕᕆᔨᒃᑯᑦ ᐊᕕᑦᑐᖅᓯᒪᔪᓄᓪᓗ ᐊᖏᕈᑕᐅᓯᒪᔪᓂᒃ (AIP) ᐊᑎᓕᐅᖅᓯᓚᐅᖅᓯᒪᔪᑦ 
ᐱᖓᓱᑦ - ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᖏᑦ ᓄᓇᕗᑦ ᑐᖖᒐᕕᒃᑯᓪᓗ. ᒪᓕᑦᑐᒋᑦ ᑕᐃᒪᐃᑦᑐᒥᑦ AIP−ᒥᑦ, 
ᑖᒃᑯᐊ  ᐋᖅᑮᓚᐅᖅᓯᒪᔪᑦ ᐸᕐᓇᐅᑎᓂᒃ ᑲᒪᖁᓪᓗᒋᑦ ᐃᖅᑲᓇᐃᔭᖅᑐᓕᕆᓂᕐᒨᖓᔪᓂᒃ ᐱᔭᐅᒋᐊᓕᖕᓂᒃ ᐊᕐᕌᒍᓄᑦ 
ᑕᓪᓕᒪᓄᑦ ᓅᑉᐸᓪᓕᐊᓂᖏᓐᓄᑦ ᐊᑎᓕᐅᖅᑕᐅᓚᐅᖅᑎᓪᓗᒋ AIP ᓅᑕᐅᕕᔅᓴᖓᓐᓂᓗ ᐅᓪᓗᖓᓐᓂ.ᐊᑐᐊᒐᐃᑦ 
ᑖᒃᑯᓄᖓ ᓅᑕᐅᔪᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓂᒃ (“ᓅᑕᐅᕙᓪᓕᐊᓂᖏᓐᓄᑦ ᐸᕐᓇᐅᑎ”) ᐊᖏᓂᖅᐹᖑᔪᖅ 
ᐃᓄᐃᑦ ᐃᖅᑲᓇᐃᔭᕐᓂᖏᓐᓄᑦ ᐱᓕᕆᐊᖑᔪᓂᒃ ᐃᓗᐊᓂ ᐃᖅᑲᓇᐃᔮᕐᓂᑦ ᓴᖅᑭᖅᑕᐅᓯᒪᔪᓂᒃ GN−ᑯᓐᓂ 
ᓅᑕᐅᓂᖏᓐᓄᑦ, ᑕᒪᒃᑯᐊᓗ GN−ᑯᓐᓂ ᐃᖅᑲᓇᐃᔭᕐᕕᑦᑕᖃᑦᑎᐊᖁᓪᓗᒋᑦ ᑲᔪᓯᖁᓪᓗᒋᓪᓗ ᐱᓕᕆᐊᖑᓂᐊᖅᑐᑦ 
ᑎᒍᔭᐅᕙᓪᓕᐊᔪᑦ ᑲᓇᑕᐅᑉ ᒐᕙᒪᒃᑯᖏᓐᓂ. 

ᐊᐅᓪᓛᖅᑎᑕᐅᕙᓪᓕᐊᓂᖏᓐᓄᑦ ᐸᕐᓇᐅᑏᑦ ᐱᖃᓯᐅᔾᔨᓚᐅᖅᓯᒪᔪᑦ ᐃᓕᓐᓂᐊᑲᓐᓂᕐᓂᕐᒥᑦ ᓯᓚᑦᑐᖅᓴᕐᕕᓐᓂ  
ᐃᖅᑲᓇᐃᔭᖅᓯᓐᓈᕐᓗᑎᓪᓗ ᐃᓕᓐᓂᐊᕐᓗᑎᑦ ᐸᕐᓇᓪᓗᑎᒃ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᕈᓐᓇᕐᓂᖏᓐᓂ ᐱᕕᖃᖁᓪᓗᒋᑦ 
GN−ᑯᓐᓂ ᓅᑕᐅᓯᒪᔪᓅᖓᔪᓂᒃ. ᐱᖓᓱᑦ ᑕᐃᒃᑯᐊ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑲᒪᓪᓗᑎᑦ ᖃᐅᔨᓴᖃᑦᑕᖅᑐᑎᓪᓗ 
ᐊᑐᓕᖅᑎᑕᐅᒋᐊᓖᓐᓂᒃ ᑕᒪᒃᑯᓂᖓ ᓅᑕᐅᔪᓂᒃ ᐸᕐᓇᐅᑎᓂᒃ. GN-ᑯᑦ ᓅᑕᐅᓂᖏᓐᓄᑦ ᑮᓇᐅᔭᓂᒃ ᐸᐸᑦᑎᔨᖏᑦ 
ᑐᑭᒧᐊᖅᑎᑦᑎᓗᑎᑦ ᑕᒪᑐᒥᖓ GN-ᒨᖓᔪᓄᑦ ᐱᓕᕆᐊᕆᓂᐊᖅᑕᖏᓐᓂ ᓇᓗᓇᐃᖅᓯᒪᔪᓂᒃ ᓅᑕᐅᓂᐊᕐᓂᖏᓐᓄᑦ 
ᐸᕐᓇᐅᑎᓂᒃ ᐊᐅᓚᑕᐅᓗᑎᒡᓗ ᐃᖅᑲᓇᐃᔭᖅᑎᑦᑎᖃᑦᑕᕐᓂᒥᒃ  ᐱᔨᑦᑎᕋᖅᑎᓄᑦ ᐊᑐᐃᓐᓇᐅᑎᑦᑎᔪᓄᑦ ᐊᓯᖏᓐᓄᓪᓗ 
ᐊᑐᓕᖅᑎᑕᐅᒋᐊᓕᖕᓄᑦ ᐱᓕᕆᐊᒃᓴᓄᑦ. [2020-21 ᑲᔪᓰᓐᓇᖅᑐᓂᓗ] 

ᐱᐅᓯᕚᓪᓕᑎᑦᑎᓂᖅ ᐱᕙᓪᓕᐊᓂᖏᓪᓗ ᐃᖅᑲᓇᐃᔭᖅᑏᑦ 

ᐊᑑᑎᖃᑦᑎᐊᖅᑎᓪᓗᒋᑦ ᑮᓇᐅᔭᑦ ᐃᓄᐃᑦ ᐃᓕᓐᓂᐊᕈᑎᒃᓴᖏᓐᓄ ᐃᓕᓐᓂᐊᒃᑲᓐᓂᓂᕐᒧᓪᓗ 
ᒐᕙᒪᑐᖃᒃᑯᓐᓂ ᑮᓇᐅᔭᐃᑦ GN-ᒧᑦ ᐊᑐᓕᖅᑎᑦᑎᒋᐊᖃᕐᓂᖓᓐᓂ ᒪᓕᒐᒥ 23−ᒥ ᐃᑲᔫᑎᐅᔪᑦ ᓄᑖᓄᑦ 
ᐃᓕᓐᓂᐊᕈᑎᒃᓴᓄᑦ ᐃᓕᓐᓂᐊᑲᓐᓂᓂᕐᒧᓪᓗ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑎᑭᓪᓗᒍ 2023−ᒧᑦ. ᑮᓇᐅᔭᐃᑦ 
ᐱᔭᐅᔪᓐᓇᖅᑐᓄᑦ ᐱᖓᓱᓄᑦ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓂᑦ (NIP) ᒪᑭᒋᐊᖅᑕᓗ ᐃᓄᐃᑦ 
ᐃᓕᓐᓂᐊᑲᓐᓂᖅᑎᑦᑎᓂᕐᒧᑦ, ᐃᓚᒋᔭᐅᓪᓗᑎᑦ ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᖏᑦ ᐃᓄᐃᓪᓗ ᑲᑐᔾᔨᖃᑎᒌᑦ 
ᐊᐅᓚᑦᑎᖃᑦᑕᖅᑐᑎᒃ ᑖᒃᑯᓂᖓ ᑮᓇᐅᔭᓂᒃ. 

ᐊᑐᐃᓐᓇᐅᑎᑦᑏᓇᕐᓂᐊᖅᑐᒍᑦ ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᕈᑎᓂᒃ, ᐊᑐᐊᒐᕐᓂᑦ ᑐᖖᒐᕕᓕᕆᓂᖅ, ᐊᒫᖅᑖᕐᓂᖅ 

ᐃᓕᓐᓂᐊᖅᑐᓕᕆᓂᖅ, ᐃᖅᑲᓇᐃᔮᕐᓂᑦ ᐊᖏᓂᖅᓴᓂᑦ ᐃᑲᔫᑏᑦ ᐃᓕᓐᓂᐊᕈᒪᔪᓄᓪᓗ ᖃᖓᑦᑕᐅᑏᑦ ᐃᓄᖕᓄᑦ 

ᐃᖅᑲᓇᐃᔭᖅᑎᓅᖓᔪᑦ. [ᑲᔪᓰᓐᓇᖅᑐᖅ] 

GN−ᑯᑦ ᑮᓇᐅᔭᖅᓯᐅᖃᑦᑕᕐᓂᐊᖅᑐᑦ NIP−ᑯᑎᒍᑦ ᒪᑭᒋᐊᖅᑕᒃᑯᑎᒍᑦ, ᓄᑖᕐᓂᑦ ᐃᖅᑲᓇᐃᔭᓕᒻᒪᒃᓴᐅᑎᐅᒐᔭᖅᑐᓄᑦ  
ᐃᖅᑲᓇᐃᔮᕐᒥᓂᒡᓗ ᐃᓕᓐᓂᐊᕐᓂᕐᒧᑦ ᐱᒋᐊᕈᑎᓂᒃ ᐃᓄᖕᓄᑦ ᐊᑐᓕᖅᑎᑕᐅᓂᖓᓂ ᐱᔪᓐᓇᐅᑎᖃᕐᓂᕆᒃᑯᑦ ᑎᑭᓪᓗᒍ 
2023. [ᑲᔪᓰᓐᓇᖅᑐᖅ] 

ᑲᔪᓯᑐᐃᓐᓇᕐᓗᑎᒃ ᐃᓕᓐᓂᐊᓂᕐᒧᑦ ᓄᖅᑲᖓᒍᒪᔪᓄᑦ ᐃᑲᔫᑎᓂᒃ ᐃᓄᓐᓄᑦ 
ᐊᒫᖅᑖᕐᓂᖅ ᐃᓕᓐᓂᐊᓂᕐᒧᑦ ᓄᖅᑲᖓᒍᒪᔪᓄᑦ ᐃᑲᔫᑏᑦ ᐊᐳᖅᑕᕈᑕᐅᕙᒃᑐᓂᒃ ᐲᖅᓯᓇᓲᑎ ᐃᓕᓐᓂᐊᑲᓐᓂᕈᒪᔪᓄᑦ 
ᐊᑯᓂ ᓄᖅᑲᖓᑲᐃᓐᓇᕐᓗᑎᒃ ᐃᓄᐃᑦ ᐃᖅᑲᓇᐃᔭᖅᑐᑦ ᐃᖅᑲᓇᐃᔮᕐᒨᕈᒪᔪᑦ ᐃᓐᓄᒃᑕᐅᒐᔪᐃᑦᑐᓄᑦ GN-ᑯᓐᓂ. GN−ᑯᑦ 
ᐃᖅᑲᓇᐃᔭᖅᑎᓂᒃ ᑕᐃᒫᒃ ᐃᖅᑲᓇᐃᔭᐃᓐᓇᖅᑐᓂᒃ ᐊᒫᖅᑖᕐᓂᖅ ᐃᓱᓕᓐᓂᖅᑲᑦ ᑕᐃᒪᐃᓕᖓᔪᑦ.  

ᑖᓐᓇ ᐊᑐᐃᓐᓇᐅᑏᓐᓇᕐᓂᐊᖅᑕᕗᑦ ᐃᖅᑲᓇᐃᔭᐃᓐᓇᖅᑐᓄᑦ, ᐃᓕᓯᒪᑲᐃᓐᓇᖅᑐᓄᑦ, 
ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᓪᓗ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ. [ᑲᔪᓰᓐᓇᖅᑐᖅ] 

ᑲᔪᓯᑐᐃᓐᓇᕐᓗᑎᑦ ᐃᖅᑲᓇᐃᔮᕆᔪᒪᔭᒥᓂᒃ ᐃᓕᓐᓂᐊᕈᒪᔪᓄᑦ ᐃᓄᓐᓂᑦ 

ᐃᖅᑲᓇᐃᔮᕆᔪᒪᔭᒥᓂᒃ ᐃᓕᓐᓂᐊᕈᒪᓂᕐᒧᑦ ᐊᑐᐃᓐᓇᐅᑎᑕᐅᔪᑦ ᐃᖅᑲᓇᐃᔭᖅᓯᓐᓈᕐᓗᑎᒃ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕐᓗᑎᒃ ᖃᐅᔨᕙᓪᓕᐊᒃᑲᓐᓂᕐᓗᑎᑦ ᐱᓕᒻᒪᒃᑲᓐᓂᕐᓗᑎᓪᓗ ᖁᕝᕙᓯᓐᓂᖅᓴᒨᕈᓇᖁᓪᓗᒋᑦ GN−ᑯᓐᓂ. 

ᑎᓕᔭᐅᖃᑦᑕᕋᔭᖅᑐᑦ ᐱᔭᒃᓴᖃᖅᑎᑕᐅᓗᑎᒃ ᑕᖅᑭᓄᑦ ᑎᓴᒪᐅᔪᖅᑐᓄᑦ ᑎᑭᓪᓗᒍ 12−ᓄᑦ ᑕᖅᑭᓄᑦ. ᐊᑐᓂ 

ᐱᓕᕆᐊᕆᔭᕆᐊᓕᖏᑦ ᐃᓕᓐᓂᐊᕐᓂᕐᒧᑦ ᐸᕐᓇᐅᑎᖃᖅᑐᐃᓐᓇᐅᓗᑎᒃ.  

ᑖᓐᓇ ᐊᑐᐃᓐᓇᐅᑏᓐᓇᕐᓂᐊᖅᑕᕗᑦ ᐃᖅᑲᓇᐃᔭᐃᓐᓇᖅᑐᓄᑦ, ᐃᓕᓯᒪᑲᐃᓐᓇᖅᑐᓄᑦ, 
ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᓪᓗ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ. [ᑲᔪᓰᓐᓇᖅᑐᖅ] 

ᑲᔪᓯᑐᐃᓐᓇᕐᓗᓂ ᐃᖅᑲᓇᐃᔭᕐᕕᖕᓂᑦ ᐃᓕᓐᓂᐊᕈᑏᑦ ᐃᓄᓐᓄᑦ ᐃᓕᓐᓂᐊᖅᓯᓐᓈᖅᑐᓄᑦ 
ᐃᓕᓐᓂᐊᑲᐃᓐᓇᖃᑦᑕᖅᑐᓄᓪᓗ 
ᐃᖅᑲᓇᐃᔭᕐᕕᓐᓂ ᐃᓕᓐᓂᐊᖅᓯᓐᓈᕐᓗᓂ ᐃᓕᓐᓂᐊᑲᐃᓐᓇᖃᑦᑕᕐᓗᓂᑎᒃ ᐃᖅᑲᓇᐃᔭᕐᓂᖏᓐᓂᒃ ᐱᕙᓪᓕᐊᖏᓐᓇᕐᓗᑎᒃ 

ᐃᓄᐃᑦ ᐃᖅᑲᓇᐃᔭᖅᑏᑦ. ᐃᖅᑲᓇᐃᔭᕐᕕᒻᒥ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᑦ ᑯᐊᐳᕇᓴᓂᑦ ᐱᒋᐊᖅᑎᓯᒪᔭᖏᑦ 

ᑲᔪᓯᑐᐃᓐᓇᕐᓂᐊᖅᑐᑦ ᐃᓕᓐᓂᐊᕈᒪᔪᓄᑦ ᐃᖅᑲᓇᐃᔭᖅᓯᓐᓈᖅ ᑮᓇᐅᔭᖃᖅᑎᑕᐅᓗᑎᓪᓗ ᐃᖅᑲᓇᐃᔭᕐᕕᒋᔭᖏᓐᓂ. 

[ᑲᔪᓰᓐᓇᖅᑐᖅ] 

ᐱᐅᓯᕚᓪᓕᑎᑦᑎᓂᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐃᑲᔫᑎᓂᒃ ᐱᔨᑦᑎᕋᐅᑎᓂᓪᓗ 

ᕿᒥᕐᕈᓗᒋᑦ ᐱᐅᓯᕚᓪᓕᕐᓗᒋᓪᓗ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ ᐃᓕᓐᓂᐊᕈᑏᓪᓗ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 

ᓄᓇᕗᒻᒥ ᐱᔨᑦᑎᕋᕐᓂᕐᒧᑦ ᒪᓕᒐᑦ  ᐅᓪᓗᒥᒧᑦ ᐋᖅᑭᒃᓱᖅᑕᐅᓚᐅᖅᓯᒪᔪᑦ 2013-14−ᒥ ᐊᐅᓚᑦᑎᓂᕐᒧᑦ ᐱᔨᑦᑎᕋᕐᓂᕐᒧᑦ. 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ ᑎᓕᓯᔾᔪᑏᓪᓗ ᐅᓪᓗᒥᒧᑦ ᐋᖅᑭᒃᓱᖅᑕᐅᓛᖅᑐᑦ ᒪᓕᖁᓪᓗᒋᑦ ᐊᓯᔾᔨᖅᓯᒪᔪᓂᒃ 
ᐊᑐᐊᒐᕐᓂᒃ, ᑕᒪᓐᓇ GN− ᐊᓯᔾᔨᐸᓪᓕᐊᒋᐊᖃᖃᑦᑕᕐᓂᖓᓐᓄᑦ, ᐱᐅᓯᕚᓪᓕᖁᓪᓗᒋᓪᓗ ᐃᓄᐃᑦ ᐅᑉᐱᕆᔭᖏᑦ, 
ᐱᔪᓇᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ. 
 
ᕿᒥᕐᕈᐃᓐᓇᖃᑦᑕᕐᓂᐊᖅᑐᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᕐᓂᑦ ᐃᓕᓐᓂᐊᕈᑎᓂᓪᓗ ᐊᒥᓱᕈᖅᐹᓪᓕᖁᓪᓗᒋᑦ ᐃᓄᐃᑦ 
ᐃᖅᑲᓇᐃᔭᖅᑏᑦ ᓴᖖᒐᑎᒃᑲᓐᓂᖁᓪᓗᒋᓪᓗ ᐃᖅᑲᓇᐃᔭᖅᑐᓕᕆᓂᖅ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᕐᓂᕐᒧᑦ. 
ᓯᕗᓪᓕᖅᐸᐅᑎᒋᐊᓖᑦ ᑕᒪᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᑐᓂ ᐊᕐᕌᒍᓂᑦ, ᐱᖃᓯᐅᑎᓗᒋᑦ:  
 

• ᐊᓯᔾᔨᕐᓗᒋᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎᓄᑦ ᐊᑐᐊᒐᐃᑦ ᐊᐳᖅᑕᕈᑕᐅᔪᑦ ᐲᔭᕐᓗᒋᑦ 
ᐱᖃᑕᐅᔪᓐᓇᖁᓪᓗᒋᑦ ᐃᓕᓐᓂᐊᕈᑎᓄᑦ [2019-20];  

• ᐋᖅᑭᒋᐊᕐᓗᒋᑦ ᓄᖅᑲᖓᑎᑦᑎᔪᑦ ᐊᑭᑦᑐᕋᐅᑎᒍᑏᑦ ᐊᑐᐊᒐᖏᑦ ᐃᖅᑲᓇᐃᔮᓕᒫᑦ ᐊᓪᓚᑦᑎᓄᑦ ᐃᓄᖕᓅᖓᓗᒋᑦ 

[2019-20]; ᐊᒻᒪᓗ 

• ᐅᓪᓗᒥᒧᑦ ᐋᖅᑭᓱᕐᓗᒋᑦ ᐃᓕᓐᓂᐊᑎᑦᑎᓂᕐᒨᖓᔪᑦ ᐱᕙᓪᓕᐊᓂᕐᒧᓪᓗ ᐱᖁᔭᕐᓂᑦ  ᑎᓕᓯᔾᔪᑎᓂᓪᓗ 
ᐱᐅᓯᕚᓪᓕᖁᓪᓗᒋᓪᓗ ᑕᒪᒃᑯᐊ ᐅᓂᒃᑳᓕᐅᕈᓐᓇᕐᓗᑎᓪᓗ ᐃᓕᓐᓂᐊᕈᑎᔅᓴᓂᒃ ᐱᕙᓪᓕᐊᓂᕐᒧᓪᓗ 
ᑐᑭᓯᒋᐊᕈᑎᓂᒃ. [2020-21] 

ᐊᑐᖅᑕᐅᓂᖏᑦ ᑐᑭᓯᒋᐊᕈᑏᑦ ᐸᕐᓇᖕᓂᕐᒧᑦ ᐃᓱᒪᓕᐅᕋᓱᐊᕐᓂᒧᓪᓗ 

ᑲᒪᐃᓐᓇᕐᓗᑎᑦ ᐊᑐᓕᖅᑎᑦᑎᖃᑦᑕᕐᓗᑎᓪᓗ ᐊᕐᕌᒍᑕᒫᑦ ᐅᑭᐅᒐᓴᖕᓄᓪᓗ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓄᑦ 
GN−ᑯᑦ ᑲᒪᐃᓐᓇᕐᖓᑕ ᒐᕙᒪᒃᑯᓐᓃᑦᑐᓂᒃ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓂᒃ (IEP) 1999−ᒥᓂᑦ, ᓄᓇᕗᑦ 

ᐱᒋᐊᕐᒪᑦ. ᑖᒃᑯᐊ ᐸᕐᓇᐅᑏᑦ, ᐅᑭᐅᒐᓴᖕᓄᑦ IEP ᐊᑐᐊᒐᑦ ᐊᕐᕌᒍᑕᒫᕐᓗ ᐱᒋᐊᕈᑕᐅᕙᒃᑐᑎᒃ ᐅᓪᓗᒥᒧᓪᓗ 

ᐋᖅᑭᒃᓱᖅᑕᐅᕙᑦᑐᑎᒃ ᐊᓯᔾᔨᖅᑕᐅᓚᐅᖅᐸᑦᑐᑎᓪᓗ, ᐊᕐᕌᒎᑕᒫᑦ IEP ᐱᖃᓯᐅᔾᔭᐅᕙᑦᑐᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ 

ᐃᖅᑲᓇᐃᔭᕐᕕᓕᒫᓂᑦ ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᔪᓂᒃ ᑯᐊᐳᕇᓴᓄᑦ. 

ᓄᑖᖅ GN−ᒦᑦᑐᑦ ᐊᖏᓂᖅᐹᖅ IEP ᑎᑭᓪᓗᒍ 2023 ᑎᑎᕋᖅᑕᐅᓚᐅᖅᓯᒪᔪᖅ 2017-18−ᒥ. ᓇᓗᓇᐃᔭᐃᓯᒪᓪᓗᑎᑦ 
ᐊᔅᓱᑕᐅᓯᒪᔪᓂᒃ ᒪᑭᒪᔾᔪᑎᔅᓴᓂᑦ ᐃᓄᓐᓄᑦ ᐃᖅᑲᓇᐃᔭᕐᓂᕐᒧᑦ, ᓇᐃᓈᖅᓯᒪᓪᓗᑎᓪᓗ ᐅᓂᒃᑳᑦ ᒐᕙᒪᒃᑯᓂᓕᒫᖅ ᐃᓄᐃᑦ 
ᐃᖅᑲᓇᐃᔭᖅᑎᓄᑦ ᑐᕌᒐᖏᑦ ᐱᒋᐊᕈᑎᒃᓴᖏᓪᓗ 2023. ᐃᖅᑲᓇᐃᔮᑦ ᐊᖏᔪᓪᓗ ᑯᐊᐳᕇᓴᐃᑦ (ᓄᓇᕗᑦ 
ᓯᓚᑦᑐᖅᓴᕐᕕᒃᑯᑦ, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ) ᐋᖅᑮᓚᐅᖅᓯᒪᒻᒥᔪᑦ ᐊᕐᕌᒍᒐᓚᓐᓄᑦ 
IEP−ᓂᑦ 2017-18−ᒥ, ᐱᖃᓯᐅᔾᔨᓯᒪᓪᓗᑎᒃ ᑐᕌᒐᕐᓂᑦ ᐱᒋᐊᕈᑎᔅᓴᓂᓪᓗ ᐸᕐᓇᐅᑎᓂᒃ ᑕᕝᕗᖓ 2023.  

ᐊᕐᕌᒍᒐᓚᖕᓄᑦ ᐊᖏᓂᖅᐹᖅ IEP ᐃᖅᑲᓇᐃᔭᕐᕕᓪᓗ IEP−ᖏᑦ ᐅᓪᓗᒥᒧᑦ ᐋᖅᑭᓱᖅᑕᐅᓚᐅᖅᑐᑦ 2019−ᒥ 
ᓴᖅᑭᖅᑕᐅᓚᐅᖅᑎᓐᓇᒋᑦ ᐃᓄᑐᐃᓐᓇᕐᓄᑦ ᒫᔾᔨᒥ 2020. ᑕᐃᑲᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023, 
ᐃᒪᐃᓛᖅᑐᒍᑦ: 

• ᑲᔪᓯᑐᐃᓐᓇᕐᓗᑕ ᐸᕐᓇᓪᓗᑕ ᐊᕐᕌᒍᑕᒫᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑎᓂᒃ 
ᐃᖅᑲᓇᐃᔭᕐᕕᓕᒫᓂᑦ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᑦ ᑯᐊᐳᕇᓴᓂᒃ ᐊᐅᓚᑦᑎᓂᕐᒧᑦ 
ᐸᕐᓇᐅᑎᒨᖃᓯᐅᑎᓗᒋᑦ;  

• ᑲᒪᒌᓐᓇᕐᓗᒋᑦ ᐊᑐᓕᖅᑎᓪᓗᒋᓪᓗ ᐊᕐᕌᒍᒐᓴᖕᓄᑦ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑏᑦ GN−ᑯᓐᓄᑦ 

ᐃᓗᐃᑦᑑᓗᓂ ᐃᖅᑲᓇᐃᔭᖅᑏᓪᓗ ᑎᒥᖁᑎᕐᔪᐊᓪᓗ ᑯᐊᐳᕇᓴᑦ; ᐊᒻᒪᓗ 

• ᖃᐅᔨᓴᐃᓐᓇᖃᑦᑕᕐᓗᒋᑦ ᐱᕙᓪᓕᐊᓂᖏᑦ ᑕᒪᒃᑯᐊ, ᐃᖅᑲᓇᐃᔭᕐᕕᓐᓂ ᐊᖏᔫᑎᓂᓪᓗ ᑯᐊᐳᕇᓴᐅᔪᓂᒃ 
ᐊᑐᓕᖅᑎᑕᐅᒋᐊᖃᕐᓂᖏᓐᓂᒃ ᐱᒋᐊᕈᑏᑦ ᑖᒃᑯᓄᖓ ᐃᓄᓐᓄᑦ ᐃᖅᑲᓇᐃᔭᕆᐊᖃᕐᓂᕐᒧᑦ ᐸᕐᓇᐅᑎᖏᓐᓄᑦ.  

ᐊᑐᖅᑕᐅᓗᑎᒃ ᐃᖅᑲᓇᐃᔭᕐᕕᖕᓂᑦ ᖃᐅᔨᔭᑦ ᐋᖅᑮᔾᔪᑕᐅᓗᑎᒃ ᐃᓄᐃᑦ ᐃᖅᑲᓇᐃᔭᕐᓂᖏᑕ ᐸᕐᓇᐅᑎᓄᑦ 
ᐃᑲᔫᑎᓄᓪᓗ 
ᐊᖏᔪᖅᑳᖅ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ ᑎᑭᓪᓗᒍ 2023 ᐸᕐᓇᐅᑎ ᐃᖅᑲᓇᐃᔭᕐᕕᓐᓂ ᐸᕐᓇᐅᑏᑦ ᒪᓕᑦᑐᒋᑦ 

ᑐᓴᖅᑕᐅᓯᒪᔪᓂᒃ ᖃᐅᔨᓴᐅᑎᒥᓂᕐᓂᒃ ᓄᓇᕗᒻᒥ ᐃᖅᑲᓇᐃᔭᖅᑐᓂᑦ ᐊᒻᒪᓗ GN−ᑯᓐᓄᑦ ᐃᖅᑲᓇᐃᔭᕐᕕᖕᓂᑦ.  

ᑖᓐᓇ ᓯᕗᓪᓕᖅᐹᖅ GN−ᑯᑦ ᐃᖅᑲᓇᐃᔭᕐᕕᖕᓂᒃ ᑐᑭᓯᒋᐊᕈᑎᓂᒃ ᐱᔭᕆᐊᓕᖏᓐᓂ ᐸᕐᓇᐅᑎᓂᑦ ᐱᓚᐅᖅᑐᑦ. ᑕᐃᒫᒃ 
ᓇᓗᓇᐃᖅᓯᒪᒻᒪᑕ 2015 ᓄᓇᓕᓐᓄᑦ ᐊᖏᕈᑎᖓᓐᓂ, ᑲᓇᑕᐅᑉ ᒐᕙᒪᒃᑯᖏᓐᓂ ᖃᐅᔨᓴᕆᐊᖃᕐᖓᑕ ᓄᓇᕗᒻᒥ ᐃᓄᐃᑦ 
ᐃᖅᑲᓇᐃᔭᕐᓂᖏᓐᓄᑦ ᐃᑲᔪᖅᑐᕈᒪᓪᓗᒋᑦ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓂᒃ. ᑖᒃᑯᐊ ᓄᓇᕗᑦ ᐃᓄᐃᑦ 
ᐃᖅᑲᓇᐃᔭᕐᓂᕐᒧᑦ ᖃᔨᐅᓴᖅᑕᐅᓂᖏᓐᓂ (NILFA) ᐅᓂᒃᑳᑦ ᐊᑐᐃᓐᓇᐅᑎᑕᐅᔪᑦ GN−ᑯᓐᓄᑦ ᓇᓗᓇᐃᔭᖅᓯᒪᓪᓗᑎᑦ 
ᐊᑐᐃᓐᓇᐅᑎᑦᑎᓂᖏᓐᓂ, ᐸᕐᓇᒃᓯᒪᓂᖏᓐᓂ ᐱᔪᒪᓂᖏᓐᓂᓪᓗ ᐃᓄᐃᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᓄᑦ.  

GN−ᑯᑦ ᐃᓚᓯᓯᒪᔪᑦ NILFA ᕿᒥᕐᕈᔭᐅᓯᒪᓂᖏᓐᓂ ᓄᓇᕗᒻᒥ ᐃᖅᑲᓇᐃᔭᕐᓂᐅᔪᓂᒃ ᓈᒪᑦᑎᐊᖅᑐᓂᓪᓗ ᕿᒥᕐᕈᓯᒪᓪᓗᑎᑦ 
ᓇᒻᒥᓂᖅ ᐃᖅᑲᓇᐃᔭᕐᕕᖕᓂ. ᕿᒥᕐᕈᓯᒪᔭᕗᑦ ᑕᑯᓐᓇᖅᑐᑦ ᐃᖅᑲᓇᐃᔭᕐᕕᓐᓂ ᐱᔨᑦᑎᕋᖅᑐᓂᒃ ᖃᓄᐃᑦᑑᓂᖏᓐᓂᓪᓗ 
ᐱᓕᒻᒪᔅᓯᒪᔭᖏᓐᓂ, ᐃᓕᓐᓂᐊᑲᓐᓂᖅᓯᒪᔭᖏᓐᓂ ᐃᓕᓐᓂᐊᖅᓯᒪᔭᖏᓐᓂᓪᓗ ᑕᒪᒃᑯᓄᖓ ᐃᖅᑲᓇᐃᔮᓅᖓᔪᓄᑦ. 
ᓇᓗᓇᐃᔭᐃᓯᒪᔪᑦ ᐅᐊᑦᑎᐊᕈ ᐊᓯᔾᔨᕈᑐᑕᐅᓚᐅᖅᓯᒪᔪᓂᒃ ᒫᓐᓇᓗ ᐊᒃᓱᕉᑕᐅᕙᒃᑐᓂᒃ ᒪᓂᒪᔾᔪᑎᔅᓴᓂᒡᓗ ᐃᓄᖕᓄᑦ 
ᐃᖅᑲᓇᐃᔭᖅᑎᓄᑦ. 

ᑲᔪᓰᓐᓇᕐᓂᐊᖅᑐᒍᑦ ᐊᑐᐃᓐᓇᕐᓗᑎᒍ ᑕᒪᒃᑯᐊ ᑐᑭᓯᒋᐊᕈᑏᑦ  ᐃᓱᒪᒋᔭᐅᔪᓪᓗ ᑖᒃᑯᓇᖖᒐᑦ NILFA ᐅᓂᒃᑳᖏᓐᓂ 
ᐃᖅᑲᓇᐃᔭᕐᕕᓂᓪᓗ ᖃᐅᔨᓴᕐᓂᖏᓐᓂ ᐸᕐᓇᐅᑎᒌᓐᓇᕐᓂᐊᖅᑕᕗᑦ ᐱᒋᐊᕈᑎᖃᖃᑦᑕᕐᓗᑕᓗ 
ᐊᒥᓱᕈᖅᐸᓪᓕᐊᖏᓐᓇᕋᓱᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐱᔨᑦᑎᕋᕐᓂᕐᒥᑦ. [ᑲᔪᓰᓐᓇᖅᑐᖅ] 

ᕿᒥᕐᕈᓗᒋᑦ ᐊᐳᖅᑕᕈᑕᐅᔪᓐᓇᖅᑐᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ 

2015-16−ᒥ, ᐃᖅᑲᓇᐃᔭᕐᕕᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᒃᑏᑦ ᑲᑎᒪᔨᕋᓛᖏᑦ (IESC) ᓇᓗᓇᐃᖅᓯᓚᐅᖅᓯᒪᒻᒪᑕ 
ᐊᐳᖅᑕᕈᑕᐅᖃᑦᑕᕐᓂᖏᓐᓂ ᐊᒥᓲᓂᖅᓴᓂᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕋᓱᐊᖅᑐᓂᑦ ᓄᓇᕗᑦ ᒐᕙᒪᒃᑯᖏᓐᓂ 
ᐊᑐᓕᖁᔭᒥᓂᒡᓗ ᓴᖅᑮᓪᓗᑎᑦ ᓇᓗᓇᐃᖅᑕᐅᓯᒪᓪᓗᑎᓪᓗ ᐊᖏᓂᖅᐹᒥ IEP ᑕᐃᑯᖓ 2023. 

IESC ᕿᒥᕐᕈᓛᖅᑐᑦ 2016 “ᐊᐳᖅᑕᕈᑕᐅᔪᑦ ᐲᔭᖅᑕᐅᓗᑎᒃ” ᐅᓂᒃᑳᓕᐅᕐᓗᑎᑦ ᐊᑐᓕᖁᔭᒥᓂᓪᓗ ᓴᖅᑮᓗᑎᑦ 
ᐅᕝᕙᓘᓐᓃᑦ ᓄᑖᕐᓂᒃ ᐊᐳᖅᑕᕈᑕᐅᕙᑦᑐᓂᒃ ᓇᓗᓇᐃᖅᓯᓗᑎᑦ. ᐊᑐᓕᖁᔭᐅᔪᓪᓗ ᐸᕐᓇᐅᑎᒧᑦ 
ᐱᐅᓯᕚᓪᓕᑎᑦᑎᒍᑕᐅᓗᑎᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᖏᓐᓂ ᐃᓕᓐᓂᐊᕈᑎᔅᓴᖏᓐᓂᓪᓗ  

ᓯᕗᓪᓕᖅᐸᐅᑎᒋᐊᓕᖏᓐᓄᓪᓗ ᐊᒥᓱᕈᒃᑲᓐᓂᖁᓪᓗᒋᑦ ᐱᐅᓯᕚᓪᓕᑲᓐᓂᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑏᑦ 
ᐅᖓᑖᓅᖓᓗᒋᑦ 2023. [2021-22] 

ᐸᕐᓇᓪᓗᑎᑦ ᓄᑖᕈᖅᑎᑲᓐᓂᕐᓗᒋᓪᓗ ᐊᕐᕌᒍᒐᓴᕐᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑏᑦ ᐅᖓᑖᓄᑦ 2023 

ᐊᕐᕌᒍᒐᓴᓐᓄᑦ ᐊᖏᓂᖅᐹᖑᔪᖅ IEP ᐃᖅᑲᓇᐃᔭᕐᕕᓪᓗ IEP−ᖏᑦ ᐊᕐᕌᒍᓄᑦ ᖁᓕᓅᖓᔪᑦ ᓄᓇᕗᒻᒥ ᐊᑐᓕᖅᑎᑕᐅᓯᒪᔪᑦ 

ᐃᖅᑲᓇᐃᔭᕈᓐᓇᐅᑎᖓᑦ ᑎᑭᓪᓗᒍ 2023. 

ᐃᓚᖃᕐᓂᐊᖅᑐᒍᑦ ᐊᕕᒃᑐᖅᓯᒪᔪᓂᒃ ᒐᕙᒪᒃᑯᓐᓂᖖᒑᖅᑐᓂᒃ ᑲᑎᒪᔨᕋᓛᓂᒃ, ᐃᖅᑲᓇᐃᔭᕐᕕᖕᓂ ᐅᑭᐅᖅᑕᖅᑐᒥᓗ 

ᐊᕕᑦᑐᖅᓯᒪᔪᓂᒃ ᑯᐊᐳᕇᓴᓐᓂᒃ ᓇᓗᓇᐃᔭᕐᓗᒋᑦ ᓯᕗᓪᓕᖅᐸᐅᑎᒋᐊᓖᓪᓗ ᐃᓄᐃᑦ ᐃᖅᑲᓇᐃᔭᕆᐊᓖᑦ 

ᐃᖅᑲᓇᐃᔭᕐᕕᓐᓂᓪᓗ ᐱᒋᐊᕈᑎᓂᒃ, ᐸᕐᓇᓪᓗᒋᑦ ᓄᑖᕈᕆᐊᖅᑎᓪᓗᒋᓪᓗ ᐊᕐᕌᒍᒐᓴᓐᓄᑦ IEP−ᒧᑦ ᓄᓇᕗᒻᒥ 

ᐊᑐᓕᖅᑎᑦᑎᓂᕐᒧᑦ ᑰᓐᑐᓛᖓᓐᓂ ᐊᐃᕙᔾᔪᑕᐅᒍᒫᖅᑐᑦ ᐅᖓᑖᓄᖁᓗᒋᑦ 2023. [2022-23] 

ᑐᕌᒐᖅ 2: ᐱᓕᒻᒪᒃᓯᒪᔪᑦ ᐃᓄᐃᑦ 

ᐱᔪᒥᒋᔭᐅᕙᒃᑐᒍᑦ, ᐱᕙᓪᓕᐊᓪᓗᑕ ᐱᓯᒪᑦᑏᓐᓇᕋᓱᐊᖅᑐᑕᓗ ᐱᓕᒻᒪᒃᓯᒪᔪᓂᒃ ᐃᓄᓐᓂᒃ 

ᑲᓇᑕᒥᐅᑦ ᐱᕕᖃᕐᖓᑕ ᐃᓕᓐᓂᐊᑲᓐᓂᕈᓐᓇᖅᑐᑎᒃ ᐃᖅᑲᓇᐃᔮᕆᔪᒪᔭᒥᓂᓪᓗ ᐊᔾᔨᒌᖖᒋᑦᑐᓂᒃ ᑎᒥᐅᔪᓂᒃ, ᐊᓯᐊᓄᓪᓗ 

ᓅᒍᓐᓇᑦᑎᐊᖅᑐᑎᒃ ᐃᖅᑲᓇᐃᔮᕐᒧᑦ ᐃᓅᓯᖓᓪᓗ ᐊᔾᔨᒋᖖᒋᑕᖓᓐᓄᑦ ᐱᐅᒋᔭᒥᓄᑦ. ᐃᖅᑲᓇᐃᔭᖅᑏᑦ ᑲᓇᑕᒥ 

ᐊᑭᑦᑐᕋᐅᑎᖃᑦᑕᕐᖓᑕ ᐱᔪᒥᓇᕋᓱᐊᖅᑐᑎᒃ ᐱᓯᒪᑦᑏᓐᓇᕋᓱᐊᖅᑐᑎᓪᓗ ᐃᖅᑲᓇᐃᔭᖅᑎᓂᒃ ᖃᐅᔨᒪᓂᖏᓐᓂᑦ, 

ᐱᓕᒻᒪᔅᓯᒪᓂᖏᓐᓂᒃ ᐱᔪᓐᓇᑦᑎᐊᕐᓂᖏᓐᓂᓪᓗ ᐱᔭᕆᐊᓕᖏᓐᓂᒃ.  

ᓄᓇᕗᒻᒥ ᐊᖏᓂᖅᐹᖑᓪᓗᑎᑦ ᐃᖅᑲᓇᐃᔭᕐᕕᐅᕙᑦᑐᓂᑦ, GN−ᑯᑦ ᐱᔭᐅᔪᒪᓪᓚᕆᑦᑐᓂᒃ ᐊᑐᐃᓐᓇᐅᑎᑦᑎᒻᒪᑕ 

ᐱᓕᒻᒪᓴᖅᓯᒪᔪᓂᒃ ᖃᐅᔨᒪᔪᓂᓪᓗ ᐃᖅᑲᓇᐃᔭᖅᑎᖃᖅᑐᓂ ᓄᓇᕗᒻᒥ ᐊᑭᑦᑐᕋᐅᑎᖃᖅᐸᑦᑐᓂ 

ᐱᕈᖅᐸᓪᓕᐊᑐᐃᓐᓇᖅᑐᓂᑦ ᐃᖅᑲᓇᐃᔭᕐᕕᓐᓂᑦ,  ᕼᐊᒻᒪᓚᒃᑯᓐᓂᓪᓗ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᒃ. 

ᓄᓇᕗᑦ ᐅᖓᓯᑦᑐᐊᓘᒻᒪᑦ ᐃᓱᖃᖅᑐᑎᓪᓗ ᐃᖅᑲᓇᐃᔮᔅᓴᐃᑦ ᐱᔭᕆᐊᑐᓪᓗᑎᓪᓗ. GN−ᑯᑦ ᑕᑎᖃᐃᓐᓇᖃᑦᑕᕐᖓᑕ 

ᐱᓕᒻᒪᔅᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᓯᓚᑖᓂᖖᒑᖅᓯᒪᔪᓂᒃ ᓄᓇᕗᑦ, ᐱᓗᐊᖅᑐᒥᑦ ᖃᐅᔨᓴᖅᑐᓕᕆᓂᕐᒥᒃ 

ᖃᐅᔨᒪᔭᕆᐊᓕᖕᓂᒃ, ᐱᓕᕆᔨᒻᒪᕆᖕᓂᒃ ᐊᖏᔪᖅᑲᐅᑎᓂᒃ ᐃᓕᓐᓂᐊᒃᑲᓐᓂᖅᓯᒪᒋᐊᖃᖅᑐᓄᑦ ᑭᓯᐊᓂ 

ᐃᖅᑲᓇᐃᔮᖑᓪᓗᑎᒃ. ᐃᓚᖏᓪᓕ ᐊᑯᓂᐊᓗᒃ ᑕᒫᓃᒍᒫᕐᓂᐊᖅᑐᑦ ᓄᓇᕗᒻᒧᑦ ᐃᖅᑲᓇᐃᔭᕆᐊᓱᑦ, ᐊᒥᓱᑦ 

ᓯᓚᑖᓃᖖᒑᖅᓯᒪᔪᑦ ᐃᖅᑲᓇᐃᔮᖅᑖᖅᑎᑕᐅᓪᓗᑎᑦ ᑭᓯᐊᓂ ᐅᑭᐅᒐᓴᐅᓗᐊᖖᒋᑦᑐᓄᑦ ᐱᔨᑦᑎᕋᖅᐸᒃᑐᑦ. ᑕᒪᓐᓇ 

ᐊᒃᓱᕈᑎᒋᓕᖅᐸᑲᑦᑎᒍ, ᐃᒫᒃ:  

• ᑲᒪᒋᔭᕆᐊᖃᖅᑐᒋᑦ ᐊᓯᔾᔨᑕᖅᑐᑦ ᐃᖅᑲᓇᐃᔭᖅᑏᑦ ᐃᓄᖃᖖᒋᑦᑐᓪᓗ, ᐱᓗᐊᖅᑐᒥ ᐃᓐᓄᒐᕐᓂᖏᑦᑐᑦ; 
• ᒥᒃᓴᐅᓴᑦᑐᒋᑦ ᐃᓱᓕᑦᑎᓂᐊᓕᖅᑐᑦ ᐃᖅᑲᓇᐃᔮᒥᓂᒃ ᓯᓚᑖᓂᓪᓗ ᐃᖅᑲᓇᐃᔭᖅᑎᑖᕆᐊᖃᖅᑐᑎ 

ᐅᐊᑦᑎᐊᕈᒃᑲᓐᓂᖅ ᐃᖅᑲᓇᐃᔮᕆᔪᒪᔭᒥᓅᖅᑲᑕ; 
• ᐃᖅᑲᓇᐃᔭᖅᑎᑖᕌᖓᑕ ᑕᐃᒫᑦᑕᐅ ᖃᐅᔨᒪᔪᒥᒃ ᐱᓇᓱᐊᖃᑦᑕᖅᑐᓂ ᓯᕗᓂᖓᓂ ᕿᒪᑦᑕᐅᓚᐅᖖᒋᓐᓂᖓᓂ 

ᐃᖅᑲᓇᐃᔭᖅ ᑕᑯᓐᓇᕋᓱᐊᖃᑦᑕᖅᑕᕗᑦ; ᐊᒻᒪᓗ 
• ᐱᓕᕆᓕᒪᖖᒋᓂᖅᓴᒥᑦ ᓄᓇᕗᒻᒥᐅᑕᕐᒥᑦ ᐃᖅᑲᓇᐃᔭᖅᑎᑖᖅᑐᑕ ᐃᖅᑲᓇᐃᔭᕐᕕᖕᒥ ᐃᓂᓪᓚᒃᓯᒪᔪᒥᒃ, ᑲᒪᔨᓄᑦ 

ᐅᐊᑦᑎᔭᐅᖃᑦᑕᖅᑐᑎᒃ ᐃᓕᓐᓂᐊᖅᑎᑕᐅᖃᑦᑕᖅᑐᑎᒃ ᖃᐅᔨᒪᓕᕈᒫᕐᒪᑕ ᐱᓕᒻᒪᓴᖅᑕᐅᖃᑦᑕᖅᑐᑎᒡᓗ. 
 

GN−ᑯᑦ ᐊᓯᖏᓪᓗ ᐃᖅᑲᓇᐃᔭᕐᕕᑦ ᒐᕙᒪᒃᑯᓐᓂ, ᓯᕗᓪᓕᖅᐹᒥ ᐱᔪᒥᓵᕆᕙᒃᑐᒍᑦ ᐱᓕᒻᒪᒃᓯᒪᔪᓄᑦ ᐱᔨᑦᑎᕋᕈᒪᒐᔭᖅᑐᓄᑦ 

ᐱᔪᒪᔪᓄᑦ, ᐊᒃᓱᕈᓐᓇᖅᑐᓂᓪᓗ ᐃᖅᑲᓇᐃᔮᖃᕈᒪᔪᓄᑦ, ᖁᕕᐊᓇᖅᑐᓂᓪᓗ ᐃᖅᑲᓇᐃᔮᖃᓕᖅᑐᑎᒃ. ᐅᐱᒋᓂᐊᖅᑕᒥᖕᓂᒃ 

ᐃᖅᑲᓇᐃᔭᕐᓂᖏᓐᓂ ᐱᓇᓱᑦᑎᑦᑎᔪᒍᑦ ᒫᓐᓇ ᐃᖅᑲᓇᐃᔭᖅᑐᓂᒃ, ᐃᓚᒥᓐᓄᑦ ᐅᓂᒃᑳᖃᑦᑕᕐᓂᐊᕐᖓᑕ, ᐱᖃᓐᓇᕆᔭᒥᓄᑦ 

ᓄᓇᓕᓐᓄᓪᓗ ᐱᐅᔪᓂᓪᓗ ᐅᓂᒃᑳᖃᑦᑕᕐᓗᑎᒃ. 

ᐱᕙᓪᓕᐊᖏᓐᓇᖅᑐᑦ 2014-ᒥᓂᑦ 

ᐃᖅᑲᓇᐃᔭᕐᕕᐅᓪᓗᑕ, GN−ᑯᑦ ᓇᓗᓇᐃᖅᑕᐅᓯᒪᔪᖅ ᐃᖅᑲᓇᐃᔮᖅᑖᐸᓪᓕᐊᓪᓗᓂ ᐃᓐᓄᒃᐸᓪᓕᐊᓪᓗᓂ; ᐃᓄᖕᓂᒃ 

ᐃᖅᑲᓇᐃᔮᖅᑖᖅᑎᑦᑎᓇᓱᐊᖏᓐᓇᖅᑐᑕ; ᐱᔾᔪᐊᖁᑎᐊᖅᑐᑕ ᐱᓐᓇᕆᔭᑦᑎᓐᓂᒃ ᐱᓕᕆᕕᖕᓂᒃ. 

ᑕᕝᕙᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒥᑦ 2014-2018, ᑕᑯᓐᓇᓂᖅᓴᐅᕗᒍᑦ ᐅᑯᓂᖓ: 

• ᐱᔪᒥᒋᔭᑦᑎᓐᓂᒃ ᐃᖅᑲᓇᐃᔭᖅᑎᑖᖅᑐᕋᓱᐊᖅᑐᑦᑕ ᐱᓕᒻᒪᒃᓯᒪᔪᓂᒃ; 

• ᑕᑯᓐᓇᖅᑐᑕ ᐃᓕᓐᓂᐊᕐᓂᕐᒥᒃ, ᐃᓕᓐᓂᐊᒃᑲᓐᓂᕐᓂᕐᒥᓪᓗ ᐱᕙᓪᓕᐊᓂᕐᒥᓪᓗ ᐃᓂᖃᑦᑎᐊᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑏᑦ;  



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

• ᖁᑦᑎᒃᓯᕙᓪᓕᐊᖁᓪᓗᒋᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᕆᔪᒪᔭᕐᒥᓂᒃ ᐃᓕᓐᓂᐊᕈᓐᓇᕐᓗᑎᑦ ᐊᖏᔪᖅᑲᐅᑎᓄᓪᓗ 

ᐃᓕᒍᓐᓇᕐᓗᑎᑦ; ᐊᒻᒪᓗ  

• ᐱᓕᕆᐊᖑᓂᐊᖅᑐᓂᒃ ᐊᐅᓚᑦᑎᔨᓄᑦ ᐃᖅᑲᓇᐃᔭᖅᑐᓕᕆᓂᕐᒥᒃ ᐋᖅᑮᓯᒪᓗᑎᒃ, ᑐᖖᒐᕕᒋᔭᐅᓗᑎᒃ ᐃᓄᐃᑦ 

ᐃᓅᓯᓕᕆᓂᕐᒧᑦ ᐅᑉᐱᕆᔭᖏᑦ. 

ᐃᓂᑖᖅᑎᓪᓗᒋᑦ ᐃᓄᐃᑦ ᐃᓅᓯᓕᕆᓂᕐᒧᑦ ᐅᑉᐱᕆᔭᖏᑦ ᐱᖅᑯᓯᑐᖃᖏᓪᓗ ᐊᑐᐊᒐᓕᐅᖅᑎᓪᓗᒋᑦ 

ᓯᕗᓪᓕᖅᐸᐅᔾᔭᐅᒍᒪᔪᖅ ᑕᒪᓐᓇ GN−ᑯᓐᓄᑦ. ᓄᑖᕐᓂᒃ ᐊᑐᐊᒐᓕᐅᕐᓗᑎᑦ ᐱᓕᒻᒪᒃᓴᔪᓐᓇᕐᓂᕐᒧᑦ ᐃᑲᔫᑎᒃᓴᓂᒃ 

ᓴᖅᑭᓚᐅᖅᓯᒪᓪᓗᓂᓗ 2017-18−ᒥ ᓴᖖᒐᑦᑎᒃᑲᓐᓂᕈᒪᓪᓗᒋᑦ ᐊᑐᐊᒐᒃᓴᓕᐅᕐᓂᒧᑦ, ᖃᐅᔨᓴᕐᓂᕐᒥᒃ ᐱᕚᓪᓕᐊᓂᕐᒥᓪᓗ 

ᓄᓇᕗᒻᒨᖓᔪᓂᑦ. ᐃᑲᔫᑎᑦ ᐃᓕᓐᓂᐊᕈᑎᑕᓕᒃ ᐊᕕᑦᑐᖅᓯᒪᔪᓂᒃ, ᐃᓕᓐᓂᐊᕕᒻᒥᓪᓗ ᐃᓕᓐᓂᐊᕈᓐᓇᖅᑐᑎᒃ GN−ᑯᓐᓄᑦ 

ᐃᖅᑲᓇᐃᔭᖅᑐᓕᒫᑦ ᐊᑐᐊᒐᓕᕆᓂᕐᒨᖓᔪᓂᒃ ᐅᖓᑖᓄᓪᓘᓐᓃᑦ. ᐊᑐᐊᒐᕐᓂᒃ ᑐᖖᒐᕕᖃᖅᑐᑎᒃ ᐃᓕᓐᓂᐊᕈᑏᑦ 

ᐃᓄᖕᓄᑦ ᐃᖅᑲᓇᐃᔭᖅᑎᓅᖓᔪᑦ ᐃᓄᖕᓄᓪᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄ GN−ᑯᓐᓄᑦ ᐊᑐᐊᒐᓕᕆᓂᕐᒥᒃ 

ᐱᓕᒻᒪᒃᓯᒪᔪᓂᓪᓗ ᐱᔭᕆᐊᖃᖅᑐᑎᑦ ᑲᔪᓯᖁᓪᓗᒋᑦ ᐃᖅᑲᓇᐃᔮᕆᔪᒪᔭᕐᒥᓂᒃ ᐱᖁᔭᓕᕆᓂᕐᒥ. 

ᐱᕙᓪᓕᐊᔪᒍᑦ…  

ᐃᓕᓴᕆᔭᐅᓯᒪᒐᑦᑕ ᐃᖅᑲᓇᐃᔭᕐᕕᐅᓂᖅᐹᖑᕙᓐᓂᑎᓐᓂ ᐃᓅᓱᒃᑐᓄᑦ 

ᓄᓇᕗᑦ ᒐᕙᒪᒃᑯᖏᑦ ᐊᑦᑎᖅᑕᐅᓯᒪᔪᑦ ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓂᖅᐹᖑᓪᓗᑎᑦ ᒪᕐᕈᓐᓄᒃ ᐃᒫᒃ: ᑲᓇᑕᒥ 

ᐱᐅᓂᖅᐹᖅ ᐃᖅᑲᓇᐃᔭᕐᕕᐅᒋᐊᖓ ᐃᓕᓐᓂᐊᕇᖅᑐᓄᑦ (2018, 2019, ᐊᒻᒪᓗ 2020) ᑲᓇᑕᒥᓗ 

ᐃᖅᑲᓇᐃᔭᕐᕕᐅᓂᖅᐹᖑᓪᓗᓂ ᐃᓅᓱᑦᑐᓄᑦ (2019 ᐊᒻᒪᓗ 2020). ᑖᓐᓇ ᐊᑭᑦᑐᕋᐅᑎ ᐃᓕᓴᖅᓯᓯᒪᔪᖅ 

ᐃᖅᑲᓇᐃᔭᕐᕕᒃ ᑲᓇᑕᒥ ᐱᐅᓂᖅᐹᖑᓪᓗᑎᑦ ᐃᖅᑲᓇᐃᔭᕐᕕᒻᒥ ᐃᑲᔫᒃᓴᓂᓪᓗ ᐃᓅᓱᑦᑐᓄᑦ ᐱᒋᐊᖅᐸᓪᓕᐊᔪᓄᑦ.  

ᐱᐅᓯᕚᓪᓕᖅᓯᒪᔭᕗᑦ ᐊᐱᖅᓱᕐᓂᐅᕙᑦᑐᑦ ᐃᖅᑲᓇᐃᔮᖅᑖᕋᓱᐊᖅᑐᓄᑦ  

ᖃᕋᓴᐅᔭᒃᑯᑦ ᐊᐱᖅᓱᖅᑕᐅᔪᖃᕐᓗᓂ ᑕᑯᓐᓇᕐᓗᑎᓪᓗ, ᓄᑖᓂᑦ ᑐᑭᓯᔭᕐᓂᖅᑐᓂᑦ ᐊᐱᖅᓲᑎᖃᓕᖅᑐᑕ, ᐊᐱᖅᓱᖅᑐᑦ 

ᐃᓕᓐᓂᐊᖅᑎᑕᐅᓯᒪᓪᓗᑎᒃ, ᐆᑦᑑᑕᐅᓂᐊᖅᑐᓂᒃ ᐊᐱᖅᓲᑎᖃᖃᑦᑕᖅᑐᑎᒃ ᐅᖄᓚᐅᑎᒃᑯᑦ 2017-18. 

ᓄᑖᖖᒍᕆᐊᖅᑐᑎᒍᑦ ᐃᓕᓐᓂᐊᖅᑎᑦᑎᔾᔪᑎᑦ  

ᓄᑖᖖᒍᕆᐊᓚᐅᖅᑕᕗᑦ ᐃᓕᓐᓂᐊᖅᑎᑦᑎᔾᔪᑎᑦ 2017-18, ᐱᖃᓯᐅᑎᓪᓗᒋᑦ ᑐᑭᓯᒋᐊᕈᑏᑦ ᐅᖃᓕᒫᒐᕋᓛᑦ ᓄᓇᕗᑦ 

ᐃᓕᓴᖅᓯᓯᒪᓂᖓᓂ ᐅᖃᐅᓯᕐᓂᑦ, ᐃᓕᓐᓂᕈᑎᒃᓴᖅᑕᖃᕐᓂᖓᓂᓗ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ. ᑐᑭᓯᒋᐊᕈᑏᑦ 

ᐃᓕᓐᓂᐊᓂᐅᑉ ᒥᔅᓵᓄᑦ ᐃᓄᑐᐊᖑᓪᓗᑎᑦ ᐃᓄᒋᐊᓪᓗᑎᓪᓘᓐᓂᑦ ᐃᓕᓐᓂᐊᖅᑎᑕᐅᔪᓐᓇᕐᓂᖏᓐᓂ; 

ᐱᖓᓲᔪᖅᑐᕌᕐᓗᑎᒃ ᐃᓕᓐᓂᐊᕐᓗᑎᑦ ᑏᕕᒃᑯᑦ ᖃᐅᔨᓴᐅᑕᐅᓪᓗᓂ ᑕᒪᓐᓇ.  

ᓴᖅᑮᓚᐅᖅᑐᒍᑦ ᓄᑖᒥᒃ ᐊᑐᐊᒐᓕᕆᓂᕐᒥᒃ ᐃᓕᓐᓂᐊᕈᑎᒥᑦ 
ᓄᑖᒥᒃ ᐊᑐᐊᒐᓕᕆᔨᒃᓴᐅᓂᕐᒧᑦ ᐃᓕᓐᓂᐊᕋᔅᓴᒥᑦ ᓴᖅᑮᓚᐅᖅᑐᒍᑦ 2017-18  ᐱᖁᔭᕐᓂᑦ ᖃᐅᔨᓴᕐᓂᕐᒨᖓᔪᓂᒃ, 

ᕿᒥᕐᕈᓂᕐᒧᑦ ᐱᕙᓪᓕᐊᓂᕐᒧᓪᓗ ᓄᓇᕗᒻᒨᖓᔪᓂᒃ ᐊᒥᓱᕈᖅᑎᑲᓐᓂᕋᓱᐊᖅᑐᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᐊᑐᐊᒐᓕᕆᓂᕐᒥ.  

ᓯᕗᓪᓕᖅᐸᐅᑎᒋᐊᓖᑦ 2019-2023 

ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᓐᓂᑦ 2019-2023, ᑲᔪᓰᓐᓇᕐᓂᐊᖅᑐᒍᑦ ᐱᔪᒥᓵᕈᑎᒃᓴᓂᒃ, ᐊᔪᖖᒋᑦᑐᓂᒃ 

ᐃᖅᑲᓇᐃᔭᖅᑎᖃᐃᓇᕈᒪᓪᓗᑕ ᐃᒫᒃ: 

• ᐃᖅᑲᓇᐃᔭᖅᑎᑖᖅᑐᕐᓗᑎᒃ ᐊᔪᖖᒋᑦᑐᓂᒃ ᐱᔭᕆᐊᓕᑦᑎᓐᓂ; 

• ᐃᖅᑲᓇᐃᔭᖅᑎᑖᖅᐸᓪᓕᐊᓗᑕ, 

• ᐱᐅᓯᕚᓪᓕᑎᑦᑎᓇᓱᐊᕐᓗᓂ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ; ᐊᒻᒪᓗ 

• ᑐᑭᓯᒋᐊᕈᑎᓂᒃ ᐊᑐᕐᓗᑎᑦ ᐸᕐᓇᐅᑎᓅᕐᓗᒋᑦ ᐃᓱᒪᓕᐅᕈᑕᐅᓂᐊᖅᑐᓄᓪᓗ. 

ᐃᖅᑲᓇᐃᔭᖅᑎᑖᖅᑐᕐᓂᖅ ᐱᓕᒻᒪᔅᓯᒪᔪᓂᒃ ᐱᔭᕆᐊᓕᑦᑎᓐᓂ 

ᓴᖅᑭᔮᖅᑏᓐᓇᕋᓱᐊᕐᓗᒍ ᐱᒻᒪᕆᐅᓂᖓ GN-ᑯᑦ ᐃᖅᑲᓇᐃᔭᕐᕕᑦᑎᐊᕙᐅᓂᖓᓂᑦ 

ᑐᖖᒐᕕᑦ ᑎᒥᐅᔪᑦ, ᐃᖅᑲᓇᐃᔭᕐᕕᑦ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᒃ ᑯᐊᐳᕇᓴᐅᔪᑦ ᓴᖅᑭᔮᖅᑎᑦᑏᓐᓇᖃᑦᑕᕐᖓᑕ 

ᐃᖅᑲᓇᐃᔮᒃᓴᓂᒃ GN−ᒥ ᐃᖅᑲᓇᐃᔭᖅᑖᕈᒪᔪᓄᑦ ᖃᕋᓴᐅᔭᒃᑯᑦ, ᕿᒥᕐᕈᔭᐅᒐᔪᑦᑐᒃᑯᑦ ᐃᓄᖕᓄᑦ ᓴᖅᑭᖅᑕᐅᕙᑦᑐᓂᑦ,  

ᐊᑭᓐᓇᕐᒥᓪᓗ, ᐃᖅᑲᓇᐃᔮᕐᓂᒃ ᓴᖅᑭᔮᖅᑎᑦᑎᔪᓂᒃ, ᐊᓯᖏᓐᓂᓪᓗ ᓴᖅᑮᔮᖅᑎᑦᑎᓗᑕ. 

ᓴᖅᑭᔮᖅᑎᑦᑎᕙᑦᑐᒍᑦ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᕈᒪᔪᓄᑦ ᐃᓕᓐᓂᐊᕈᑎᒃᓴᓂᒃ ᓇᒥᓕᒫᑦᑎᐊᖅ 

ᐊᕕᑦᑐᖅᓯᒪᔪᓂᒃ ᐱᖓᓱᓄᑦ ᓄᓇᕗᒻᒥᐅᑕᕐᓄᑦ ᐃᓕᓐᓂᐊᖅᑎᓄᑦ ᐃᖅᑲᓇᐃᔮᖅᑖᕈᒪᒐᔭᖅᑐᓂᒃ ᐱᔨᑦᑎᕋᕐᓂᕐᒥᑦ. 

[ᑲᔪᓰᓐᓇᖅᑐᖅ] 

ᐋᖅᑭᒃᓱᐃᓂᐊᖅᑐᒍᑦ ᑲᒪᒋᖃᑦᑕᕐᓗᑎᒍᓪᓗ ᐸᕐᓇᐅᑎᕗᑦ ᑕᑯᒃᓴᐅᑎᑦᑎᑲᓐᓂᕋᓱᐊᖅᑐᑕ GN−ᑯᓐᓂ 

ᐃᖅᑲᓇᐃᔭᕆᐅᖅᓴᔪᒪᔪᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᐃᖅᑲᓇᐃᔭᖅᑎᑉᐸᓪᓗᒋᑦ, ᐃᓄᓐᓂᑦ ᐱᒃᑲᓐᓂᕋᓱᐊᖃᑦᑕᕐᓗᑕ. [2019-

20 ᑲᔪᓰᓐᓇᖅᑐᓂᓗ] 

ᐅᓪᓗᒥᒧᑦ ᐋᖅᑭᒃᓯᖃᑦᑕᕐᓂᐊᖅᑐᒍᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ GN-ᑯᓐᓂ ᖃᕋᓴᐅᔭᒃᑯᑦ ᑕᑯᒃᓴᐅᑎᑦᑎᓗᑕ 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᑦᑎᐊᕙᐅᓂᖅᐹᖑᓂᕋᕐᓗᑎᒍ ᓄᓇᕗᒻᒥᐅᑕᕐᓄᑦ. [2020-21] 

ᐃᖅᑲᓇᐃᔭᕐᕕᑦ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᒃ ᑯᐊᐳᕇᓴᓂᒃ ᐊᑐᓕᖅᑎᑦᑏᓐᓇᕐᓂᐊᖅᑐᑦ ᐸᕐᓇᐅᑎᒥᓂᒃ 

ᑐᓴᐅᒪᖃᑦᑕᐅᑎᓕᕆᓂᕐᒥᑦ ᐃᖅᑲᓇᐃᔮᔅᓴᓂᓪᓗ ᐊᑐᐃᓐᓇᐅᔪᓂᒃ ᐱᓗᐊᖅᑐᒥᑦ ᑲᑐᔾᔨᖃᑎᒌᖏᓐᓄᑦ ᐃᓕᓐᓂᐊᓂᕐᒧᓪᓗ 

ᐃᓕᓐᓂᐊᑲᓐᓂᓂᕐᒧᓪᓗ ᐱᔭᕆᐊᓕᖏᓐᓂ, ᒪᓂᒪᔾᔪᑎᖃᕐᓂᖅᓴᐅᓗᑕᓗ ᐃᓄᖕᓄᑦ. [ᑲᔪᓰᓐᓇᖅᑐᖅ] 

ᕿᒥᕐᕈᓗᒋᑦ ᓄᑖᖖᒍᕆᐊᕐᓗᒋᓪᓗ ᐃᖅᑲᓇᐃᔭᖅᑎᑖᕋᓱᐊᕈᑎᓄᑦ ᒪᓕᒋᐊᓖᑦ ᐃᖅᑲᓇᐃᔭᑲᐃᓐᓇᖅᐸᒃᑐᓄᑦ 

ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᖅᑐᓄᑦ GN−ᑯᓐᓂ ᐃᖅᑲᓇᐃᔭᕐᕕᓐᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓄᑦ 

ᑯᐊᐳᕇᓴᓐᓄᑦ ᐃᖅᑲᓇᐃᔭᖅᑎᑕᐅᑲᐃᓐᓇᕐᓂᐊᖅᑐᓂᒃ ᐱᓕᕆᑎᑕᐅᓗᑎᑦ, ᐃᑲᔪᕐᓗᒋᑦ ᐱᔭᔅᓵᓗᖏᓐᓂ, ᐅᕝᕙᓘᓐᓃᑦ 

ᓄᖅᑲᖓᑲᐃᓐᓇᖅᑐᒥᑦ ᐃᓇᖐᓂᖏᓐᓂ. ᐊᒻᒪᓗ ᐃᑲᔪᕐᓗᒋᑦ ᐊᐅᓚᑦᑎᓂᕐᒧᑦ ᐱᔭᕆᐊᓕᓪᓚᕆᖕᓂᒃ, 

ᐃᖅᑲᓇᐃᔭᑲᐃᓐᓇᖅᑐᑦ ᐃᓕᓐᓂᐊᖅᑎᑕᐅᓗᑎᒃ ᐱᕙᓪᓕᐊᑎᑕᐅᓗᑎᒡᓗ  ᐃᖅᑲᓇᐃᔭᖅᑎᒻᒪᕆᖖᒍᖅᑎᑕᐅᔪᒫᕐᓂᖏᑦ 

ᐃᖅᑲᓇᐃᔭᑲᐃᓐᓇᕐᓂᐊᖅᑐᓪᓘᓐᓃᑦ.  

ᕿᒥᕐᕈᓂᐊᕋᑦᑎᒍ ᓄᑖᕐᖖᒍᕆᐊᕐᓗᒋᑦ ᐃᖅᑲᓇᐃᔭᑲᐃᓐᓇᖃᑦᑕᓂᕐᒨᖓᔪᑦ ᒪᓕᒋᐊᓖᑦ ᐱᓇᓱᐊᖅᑐᓂᒃ 

ᓯᕗᓪᓕᖅᐸᐅᔾᔭᐅᖃᑦᑕᖁᓪᓗᒋᑦ ᐊᑐᐊᒐᐃᑦ ᒪᓕᑦᑐᒋᑦ, ᐅᖓᕙᕆᐊᑐᐃᓐᓇᖃᑦᑕᖏᓪᓗᑎᒍ ᐃᖅᑲᓇᐃᔭᑲᐃᓐᓇᕐᓂᖏᑦ, 

ᐊᑯᓂᐅᓂᖅᓴᕐᓗ ᐃᖅᑲᓇᐃᔭᑲᐃᓐᓇᕐᓗᑎᒃ ᐃᖅᑲᓇᐃᔮᓪᓚᕆᐅᑦᑕᓕᖅᑯᑦ ᐅᕝᕙᓘᓐᓃᑦ ᐃᓕᓯᒪᑲᐃᓐᓇᑦᑎᐊᒻᒪᕆᓪᓗᒋᑦ. 

[2019-20 ᑲᔪᓰᓐᓇᖅᑐᓂᓗ] 

ᐋᖅᑭᒋᐊᕐᓗᒋᑦ ᐱᐅᓯᕚᓪᓕᑎᓪᓗᒋᓪᓗ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐊᑐᐊᒐᖏᑦ, ᐊᐅᓚᔾᔪᓯᖏᑦ ᐃᑲᔫᑎᖏᓪᓗ 

ᓄᓇᕗᑦ ᒐᕙᒪᒃᑯᑦ ᐃᑲᔫᑎᖃᖃᑦᑕᕐᖓᑕ ᐃᒡᓗᖃᖅᑎᑦᑎᓪᓗᑎᑦ ᐃᖅᑲᓇᐃᔭᐃᓐᓇᖅᑐᓂᒃ ᐃᓕᓯᒪᑲᐃᓐᓇᖅᑐᓂᓪᓘᓐᓃᑦ 

ᐃᖅᑲᓇᐃᔭᖅᑎᑖᕐᓂᕐᒨᖓᔪᓂᒃ ᐃᖅᑲᓇᐃᔭᐃᓐᓇᖁᔨᒧᓪᓗ. ᐃᖅᑲᓇᐃᔭᖅᑏᑦ ᓇᒻᒥᓂᖅ ᐃᒡᓗᖃᕈᓐᓇᕆᐊᓕᐅᒐᓗᐊᑦ, 

ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐊᑐᐃᓐᓇᐅᑎᑕᐅᕗᑦ ᐃᑲᔫᑏᑦ ᐱᔨᑦᑎᕋᕐᓂᖏᓐᓂᓪᓗ ᑲᔪᓯᑦᑎᐊᖁᓪᓗᒋᑦ.  

ᐋᖅᑭᒋᐊᓛᕋᑦᑎᒍ ᐃᖅᑲᓇᐃᔭᖅᑎᓄᑦ ᐃᒡᓗᖃᕐᓂᕐᒧᑦ ᐊᑐᐊᒐᐃᑦ ᐱᐅᓯᕙᓪᓕᕐᓗᒋᓪᓗ ᐊᑐᐊᖅᑕᐅᕙᒃᑐᑦ ᐃᑲᔫᑏᓪᓗ 

ᐃᖅᑲᓇᐃᔭᖅᑎᑖᖅᑐᒃᑲᓐᓂᕈᒪᓪᓗᑕ ᐱᓯᒪᑦᑏᓐᓇᕋᓱᐊᕐᓗᑕᓗ ᓯᕗᓪᓕᖅᐸᐅᑎᒋᐊᖃᕋᑦᑎᒍ, ᐃᑲᔪᖅᑐᕐᓗᒋᓪᓗ ᓄᓇᕗᒻᒥ 

ᐃᒡᓗᖃᑎᑦᑎᓂᕐᒧᑦ, ᓇᒻᒥᓂᖃᓕᖅᑎᒃᑲᓐᓂᕋᓱᐊᕐᓗᒋᓪᓗ ᐃᒡᓗᓂᒃ, ᐊᑭᑐᓗᐊᖖᒋᑦᑐᓂᒃ ᐊᖏᕐᕋᓂᒃ 

ᐊᑐᖅᑐᐊᖅᑎᖃᑦᑕᕐᓗᒋᑦ ᓇᒻᒥᓂᖅᑖᖅᑐᖅᑎᖃᑦᑕᕐᓗᒋᓪᓗ ᓄᓇᕗᒻᒥ. [2019-20 ᑲᔪᓰᓐᓇᖅᑐᓂᓗ] 

ᕿᒥᕐᕈᓗᒋᑦ ᖃᐅᔨᓴᕐᓗᒋᓪᓗ ᖃᓄᖅᑑᕈᑎᒃᓴᓂᒃ ᑲᒪᒋᓇᓱᐊᕐᓗᒋᑦ ᐊᑯᓂ ᐃᓐᓄᔅᓯᒪᖖᒋᑦᑐᑦ ᐃᖅᑲᓇᐃᔮᑦ 

GN−ᑯᑦ ᐃᖅᑲᓇᐃᔮᖏᑦ ᐊᑯᓂ ᐃᓄᖃᖖᒋᑦᑐᑦ ᐊᕐᕌᒎᓄᑦ ᒪᕐᕉᖕᓄ ᐃᓐᓄᓚᐅᖅᓯᒪᖖᒋᑉᐸᑦ 

ᐃᖅᑲᓇᐃᔭᖅᑎᒃᓴᖅᑕᖃᕐᓇᑎᒃ. 

ᐅᓂᒃᑳᓕᐅᕈᒫᖅᑐᒍ ᐊᑐᓂ ᐃᖅᑲᓇᐃᔭᕐᕕᖕᓂᑦ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᒃ ᑯᐊᐳᕇᓴᒃᑯᓐᓂ ᕿᒥᕐᕈᓗᒋᓪᓗ 

ᖃᓄᖅᑑᕈᑎᒃᓴᓂᓪᓗ ᐊᑯᓂ ᐃᓐᓄᒃᓯᒪᖖᒋᑦᑐᓂᒃ ᐃᓱᒪᒃᓴᖅᓯᐅᕐᓗᑕ. [2020-21 ᑲᔪᓰᓐᓇᖅᑐᓂᓗ] 

ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᐊᕐᓂᖅ  

ᑲᔪᓰᓐᓇᕐᓗᑎᑦ ᐃᓕᓐᓂᐊᕈᑎᒃᓴᓂᑦ ᐊᒥᓱᖖᒍᖅᐸᓪᓕᐊᓗᒋᓪᓗ  ᐱᕙᓪᓕᐊᔾᔪᑎᒃᓴᐃᑦ 

ᐱᔨᑦᑎᕋᕐᓗᑎᒃ ᒪᑯᓂᖓ ᑭᓪᓕᓕᖕᓂᑦ ᕿᒥᕐᕈᔭᑎᑦ ᐊᔾᔨᒌᖖᒋᑦᑐᓂᑦ ᐊᓯᖏᓐᓂᒃ ᐃᖅᑲᓇᐃᔮᓂᒃ − ᐅᕝᕙᓘᓐᓃᑦ ᐊᓯᐊᓂ 

ᐃᖅᑲᓇᐃᔮᖅᑖᕈᒪᓐᓂᖅᑲᑕ − ᑕᐃᒫᔅᓴᐃᓐᓇᖅ ᐃᑲᔫᓯᐊᖅᑖᕈᓐᓇᕐᓗᑎᒃ ᐊᑯᓂᐅᓂᖅᓴᕐᓗ. GN-ᑯᑦ ᐱᕕᖃᖅᑎᑦᑎᓗᑎᒃ 

ᓄᓇᕗᒻᒥᐅᑕᕐᓂᒃ ᐃᓯᕈᓐᓇᕐᓗᑎᒃ, ᐱᕙᓪᓕᐊᒍᓇᕐᓗᑎᒃ ᖁᕝᕙᕆᐊᕈᓐᓇᕐᓗᑎᓪᓗ  ᐱᔨᑦᑎᕋᕐᓂᕐᒥᑦ ᐃᖅᑲᓇᐃᔭᖅᓯᓐᓈᖅ 

ᐃᓕᓐᓂᐊᕐᓗᑎᒃ ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕐᓗᑎᒃ, ᑲᑎᒪᓂᒃᑯᓪᓗ ᐊᓯᐊᒍᓪᓗ ᐊᕕᑦᑐᖅᓯᒪᔪᓂᒃ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ. 

ᑲᔪᓰᓐᓇᕐᓗᑎᑦ ᐃᓕᓐᓂᐊᑎᑦᑎᖃᑦᑕᕐᓗᑎᒃ ᐱᔪᓐᓇᓂᖅᑖᖅᐸᓪᓕᐊᓗᑎᒃ ᐃᓕᓐᓂᐊᖅᑎᑕᐅᓂᒃᑯᑦ ᐃᖅᑲᓇᐃᔭᖅᑎᓕᒫᑦ 

ᖃᐅᔨᒪᓕᒃᑲᓂᕐᓗᑎᒃ, ᐱᓕᒻᒪᒃᑲᓐᓂᕐᓗᑎᑦ ᐱᔪᓐᓇᖅᓯᕙᓪᓕᐊᖏᓐᓇᕐᓗᑎᒃ ᐱᔨᑦᑎᕋᖅᑎᐅᓂᕐᒥᑦ. [ᑲᔪᓰᓐᓇᖅᑐᖅ] 

ᕿᒥᕐᕈᐃᓐᓇᕐᓗᑕ ᓇᓖᕌᕈᑎᒃᓴᓂᒃ ᐃᖅᑲᓇᐃᔭᕐᕕᓐᓂ ᐃᓕᓐᓂᐊᕐᓂᐅᒍᓐᓇᖅᑐᓂᒃ ᐃᓕᓐᓂᐊᒃᑲᓐᓂᓂᕐᒥᓪᓗ 

ᐱᔨᑦᑎᕋᕐᓂᕐᒥᒃ ᓄᓇᓕᓕᒫᓄᑦ, ᒪᑯᓂᖓᓗ ᐃᓕᓐᓂᐊᖅᑕᐅᓗᑎᒃ ᑕᑯᓐᓇᕐᓗᒋᑦ, ᖃᕋᓴᐅᔭᒃᑯᑦ, ᐅᖄᓚᐅᑎᒃᑯᑦ 

ᐊᓯᖏᑎᒍᓪᓗ. [2019-20 ᑲᔪᓰᓐᓇᖅᑐᓂᓗ] 

ᐋᖅᑭᒃᓱᐃᓗᑕ ᐊᐅᓚᑦᑎᓗᑕ ᐃᓕᓐᓂᐊᕈᑎᒃᓴᓂᒃ ᐸᕐᓇᐅᑎᓂᒃ ᐃᖅᑲᓇᐃᔭᕐᕕᖕᓂ ᐃᓕᓐᓂᐊᕐᓗᑎᒃ 

ᐃᓕᓐᓂᐊᒃᑲᓐᓂᕐᓗᑎᓪᓗ ᐱᔨᑦᑎᕋᕐᓂᕐᒥᒃ. [2019-20 ᑲᔪᓰᓐᓇᖅᑐᓂᓗ] 

ᐋᖅᑭᒃᓱᐃᓗᑕ ᐊᑐᓕᖅᑎᑦᑎᓗᑕᓗ ᐃᑲᔪᖅᑐᕐᓂᕐᒥᒃ ᐃᖅᑲᓇᐃᔭᕐᕕᖕᓂ ᐃᓕᓐᓂᐊᖅᑎᑲᐃᓐᓇᕐᓗᒋᑦ ᓄᑖᑦ 

ᐃᖅᑲᓇᐃᔭᕆᐊᖅᑐᑦ, ᐱᓕᕆᖃᑎᒋᒃᑲᓐᓂᕈᓐᓇᕐᓗᒋᑦ ᐱᓯᒪᐃᓐᓇᕋᓱᐊᕐᓗᒋᓪᓗ. [2021-22 ᑲᔪᓰᓐᓇᖅᑐᓂᓗ] 

ᑲᔪᓰᓐᓇᕐᓗᑎᒃ ᐃᓕᓐᓂᐊᖅᑕᐅᔭᕆᐊᓖᑦ 

ᐱᕙᓪᓕᐊᒍᑎᒃᓴᓄᑦ ᑮᓇᐅᔭᐃ ᐊᔾᔨᒌᖖᒋᑦᑐᓂᒃ ᐃᓕᓐᓂᐊᑎᑦᑎᓂᕐᒧᑦ ᑮᓇᐅᔭᑦ ᐊᑐᐃᓐᓇᐅᔪᑦ ᐃᖅᑲᓇᐃᔭᕐᕕᓕᒪᓄᑦ  

ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᔪᓄᑦ ᑯᐊᐳᕇᓴᓄᑦ ᒪᑯᓄᖓ ᓴᓇᔨᒻᒪᕆᓐᓄᑦ, ᐃᖅᑲᓇᐃᔮᓄᑦ ᐱᓕᒻᒪᐸᓪᓕᐊᓂᖅ 

ᐊᔾᔨᐅᔾᔨᐅᖖᒋᑦᑐᓂᒡᓗ ᐃᓕᓐᓂᐊᖅᑐᖃᕆᐊᖃᕐᓂᖅᑲᑦ ᐃᖅᑲᓇᐃᔭᕐᕕᖕᓂ, ᐊᓯᖏᓐᓂᓪᓗ. ᐊᑐᓂ ᐃᓕᓂᐊᕈᑎᒃᓴᐃᑦ 

ᐋᖅᑭᓱᖅᓯᒪᔪᑦ ᑮᓇᐅᔭᖃᖅᑎᑦᑎᓗᑎᒃ ᐃᖅᑲᓇᐃᔭᕐᕕᖕᓂ, ᑐᓂᓯᒋᐊᖃᕆᓪᓗᑎᒃ ᑐᒃᓯᕋᐅᑎᓂᒃ ᐊᓪᓚᕕᐅᑉ ᐃᓗᐊᓂ 

ᑲᑎᒪᔨᕋᓛᓄᑦ ᐊᖏᖅᑕᐅᒋᐊᖃᕐᒪᑕ. ᐊᕐᕌᒍᑕᒫᓪᓗ ᐊᑐᐃᓐᓇᐅᑎᑕᐅᕙᒃᑐᑎᒃ. 

ᑮᓇᐅᔭᓂᒃ ᐊᑐᐃᓐᓇᖃᐃᓐᓇᕐᓂᐊᖅᑐᒍᑦ ᐊᔾᔨᐅᖏᑦᑐᓄᑦ ᐃᓕᓐᓂᐊᕈᒪᔪᓂᒃ ᐱᕙᓪᓕᐊᔪᒪᔪᓂᓪᓗ 

ᐃᖅᑲᓇᐃᔭᑦᑎᑦᑎᐊᕙᐅᒐᓱᐊᕐᓂᕐᒧᑦ ᐱᓕᕆᔨᒻᒪᕆᐅᓂᕐᒧᓪᓗ ᑲᒪᔨᒻᒪᕆᐅᓂᕐᒧᓪᓗ ᐱᓇᓱᐊᖃᑦᑕᕐᓗᑎᒃ. [ᑲᔪᓰᓐᓇᖅᑐᖅ] 

ᑲᔪᓰᓐᓇᕐᓗᓂ ᐊᑐᐊᒐᓕᕆᔨᐅᓂᕐᒥᒃ ᐃᓕᓐᓂᐊᕐᓂᖅ 

ᐱᐅᓯᕚᓪᓕᖅᑎᓪᓗᒍ ᐊᑐᐊᒐᓕᕆᐅᔨᐅᓂᕐᒥᒃ ᖃᐅᔨᓴᕐᓂᖅ, ᕿᒥᕐᕈᓂᕐᒥᒃ ᐱᕙᓪᓕᐊᓂᕐᒥᓪᓗ ᓄᓇᕗᒻᒨᖓᔪᓂᒃ, 

ᐊᑐᐊᒐᓂᓪᓗ ᐱᕙᓪᓕᐊᓂᕐᒧᑦ ᐃᓕᓐᓂᐊᕈᑦ ᐊᕕᑦᑐᖅᓯᒪᓪᓗᑎᒃ ᐃᓕᓐᓂᐊᕋᔅᓴᐃᑦ, ᐃᓕᓐᓂᐊᕐᕕᐅᑉ ᐃᓗᐊᓂ ᒐᕙᒪᒃᑯᑦ 

ᐃᖅᑲᓇᐃᔭᕐᕕᓕᒫᖏᓐᓂᑦ ᐱᖁᔭᓕᕆᓂᕐᒨᖓᔪᑦ ᖁᕝᕙᕆᐊᕈᒪᔪᒥᓂᕐᓂᓪᓗ. ᐊᑐᐊᒐᕐᓂᒃ ᐃᓕᓐᓂᐊᕈᑏᑦ ᒪᑯᓄᖓ 

ᐃᓄᖕᓄᑦ ᐃᖅᑲᓇᐃᔭᖅᑐᓄᑦ  ᐃᓄᖕᓄᓪᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ GN−ᒥ ᐊᑐᐊᒐᓕᕆᓂᕐᒧᑦ ᐱᕙᓪᓕᐊᔪᓂᒃ  

ᐱᓕᒻᒪᒋᐊᓕᓐᓂᒡᓗ  ᐃᖅᑲᓇᐃᔮᖃᕈᒪᓐᓂᕈᑎᒃ ᐱᖁᔭᓕᕆᓂᕐᒦᓪᓗᑎᒃ. 

ᑲᔪᓰᓐᓇᕐᓂᐊᖅᑐᒍᑦ ᐊᑐᐊᒐᓕᕆᓂᕐᒥᒃ ᐃᓕᓐᓂᐊᕐᓂᕐᒥᒃ  ᐱᓕᒻᒪᓴᕐᓂᕐᒥᓪᓗ ᑕᐃᒫᒃ ᐸᕐᓇᓯᒪᒻᒪᑕ. [ᑲᔪᓰᓐᓇᖅᑐᖅ] 

ᐃᓕᓐᓂᐊᑎᑦᑏᓐᓇᖃᑦᑕᕐᓗᑎᒃ ᐋᖅᑭᑦᑎᐊᖅᐸᓪᓕᐊᖏᓐᓇᕐᓗᑎᒃ 

ᐃᓕᓐᓂᐊᑎᑦᑎᖃᑦᑕᕐᓗᑎᒃ ᐃᖅᑲᓇᐃᔭᖅᑐᓂᒃ ᑐᖖᒐᕕᖃᖅᑐᓂ ᐃᓄᐃᑦ ᐃᓄᓯᓕᕆᓂᕐᒧᑦ ᐅᑉᐱᕆᔭᖏᓐᓂᒃ. ᒪᑐᐃᖓᔪᖅ 

GN−ᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ.  

ᑲᔪᓰᓐᓇᕐᓂᐊᖅᑐᒍᑦ ᑕᐃᒪᒃ ᐃᓕᓐᓂᐊᑎᑦᑎᖃᑦᑕᕐᓗᑕ ᐃᖅᑲᓇᐃᔭᖅᑎᑖᖅᑲᐅᓂᒃ ᐱᓕᕆᕙᓪᓕᐊᓕᖅᑐᓂᒃ 

ᐃᓕᓐᓂᐊᖃᑕᐅᓗᓂ ᐃᖅᑲᓇᐃᔮᕆᔪᒪᔭᒥᓂᓪᓘᓐᓃᑦ ᐃᓕᓐᓂᐊᕈᒪᔪᓂᒃ. [ᑲᔪᓰᓐᓇᖅᑐᖅ] 

ᕿᒥᕐᕈᖃᑦᑕᕐᓂᐊᕋᑦᑎᒍ ᓄᑖᕈᖅᑎᖃᑦᑕᕐᓗᑎᒍᓪᓗ ᑯᐊᐳᕇᓴᐃᑦ ᑐᕌᒐᖏᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ ᐃᓄᖕᓂᒃ 

ᐊᔪᕈᓐᓃᖅᑎᑉᐸᓪᓕᐊᓗᒋᑦ ᐃᓄᐃᑦ ᓯᕗᓕᖅᑏᑦ ᒐᕙᒪᒃᑯᓐᓂ ᓄᓇᕗᒻᒥᓪᓗ. [2019-20 ᑲᔪᓰᓐᓇᖅᑐᓂᓗ] 

ᐱᐅᓯᕙᓪᓕᑎᑦᑎᓂᖅ ᐃᖅᑲᓇᐃᔭᖅᑐᓕᕆᓂᕐᒥᑦ ᐃᑲᔫᑎᑦ ᐱᔨᑦᑎᕋᕐᓂᕐᓗ 

ᐱᐅᓯᕙᓪᓕᖁᓪᓗᒋᑦ ᐱᔪᓐᓇᕐᓂᖏᑦ ᖃᖓᒃᑯᓪᓗ ᐃᖅᑲᓇᐃᔮᖅᑖᕋᓱᐊᕐᓂᖏᑦ ᐱᔨᑦᑎᕋᐅᑎᓂᓪᓗ 

ᓄᑖᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᖅᑕᐅᓚᐅᖅᓯᒪᔪᑦ ᐊᐃᐳᓗ 1−ᖑᑎᓪᓗᒍ, 2019 ᑲᑐᔾᔨᖃᑎᒌᑦ ᐋᖅᑭᔅᓯᒪᓂᖏᑦ 

ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐃᑲᔪᖅᑐᐃᓂᐊᖅᑐᑎᒃ ᐃᖅᑲᓇᐃᔭᖅᑎᑖᖅᑐᕋᓱᐊᖅᑎᓪᓗᒋᑦ.  

ᖃᕋᓴᐅᔭᒃᑯᑦ ᑕᑯᒃᓴᐅᑎᑦᑎᒍᓐᓇᕐᓗᑕ  ᓄᑖᓂᓪᓗ ᐱᔨᑦᑎᕋᐅᑎᓂᒃ ᓇᓖᕌᕈᑎᒃᓴᓂᒃ ᐱᐅᓯᕚᓪᓕᕈᑎᒃᓴᓂᒃ. ᐸᕐᓇᐅᑏᑦ 

ᐱᒋᐊᕈᑎᓄᑦ ᐃᒪᐃᑦᑑᒍᓐᓇᖅᑐᑦ: 

• ᓇᓗᓇᐃᔭᕐᓗᒋᑦ ᐃᖅᑲᓇᐃᔭᕐᕖᑦ ᐱᓕᕆᐊᕆᔭᕆᐊᓕᖏᑦ ᐊᕕᑦᑐᖅᓯᒪᔪᓂᓪᓗ ᐃᖅᑲᓇᐃᔭᖅᑏᑦ ᑲᒪᒋᔭᕆᐊᓕᖏᑦ 

ᖃᓄᕐᓗ ᐱᐅᓯᕚᓪᓕᕆᐊᖃᕐᒪᖔᑕ ᐊᑑᑎᖃᑦᑎᐊᕐᓗᑎᓪᓗ; [2019-20] 

 

• ᕿᒥᕐᕈᓗᒋᑦ ᐋᖅᑭᒋᐊᕐᓗᒋᓪᓗ ᐃᖅᑲᓇᐃᔭᖅᑎᓄᑦ ᒪᓕᒐᐅᔪᑦ ᐱᐅᓯᕚᓪᓕᕈᑎᔅᓴᓄᑦ ᖃᖓᒃᑯᓪᓗ 

ᐊᑑᑎᖃᑦᑎᐊᕐᓂᖏᓐᓂᓪᓗ; [2019-20 ᑲᔪᓰᓐᓇᖅᑐᓂᓗ] 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

• ᕿᒥᕐᕈᓗᒋᑦ ᐋᖅᑭᒋᐊᕐᓗᒋᓪᓗ ᐅᓐᓂᕐᓘᑎᓄᑦ ᐃᓕᖅᑯᓯᐅᔪᑦ ᑐᕌᒐᖏᓪᓗ ᒪᓕᒐᐃᓪᓗ ᐱᑕᖃᕆᐊᖃᕐᓂᖏᑦ  
ᐱᔨᑦᑎᕋᐅᑏᑦ ᒪᓕᒐᖏᑦ ᒪᓕᑦᑕᐅᑦᑎᐊᖁᓪᓗᒋᑦ; [2020-21] 

• ᐋᖅᑮᓗᑎᒃ ᐊᑐᓕᖅᑎᑦᑎᓗᑎᓪᓗ ᓄᑖᓂᒃ ᓇᓂᔭᕐᓂᕈᓐᓇᕐᓗᑎᒃ ᐃᖅᑲᓇᐃᔮᑦ ᓱᒃᑲᓕᑦᑎᒋᐊᕐᓗᒋᑦ 

ᐃᖅᑲᓇᐃᔭᖅᑎᑖᖅᑐᕋᓱᐊᖅᑎᓪᓗᒋᑦ ᐱᔭᕆᐊᑭᓐᓂᖅᓴᐅᒐᓱᐊᕐᓗᒋᓪᓗ; [2020-21 ᐊᒻᒪᓗ 2021-22] 

• ᐋᖅᑮᓗᑎᑦ ᐊᑐᕐᓗᑎᒡᓗ ᖃᕋᓴᐅᔭᒃᑯᑦ ᐃᖅᑲᓇᐃᔭᖅᑏᑦ ᓇᒻᒥᓂᖅ ᐱᔪᓐᓇᕋᔭᕐᖓᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐱᓕᕆᔨᒥᑦ ᐃᖅᑲᓇᔭᖅᑎᖅᑖᖅᑐᓂᕐᒥᓪᓗ ᐊᖏᔪᖅᑲᐅᑎᓂᒃ; [2021-22] 

• ᐋᖅᑮᓗᑎᑦ ᓴᖅᑮᓗᑎᓪᓗ ᖃᕋᓴᐅᔭᒃᑯᑦ ᐃᖅᑲᓇᐃᔮᓂᒃ ᓇᓗᓇᐃᔭᖅᓯᒪᔪᓂᒃ ᐊᐅᓚᑦᑎᔩᑦ ᑎᑎᕋᕈᓐᓇᕐᓂᐊᕐᖓᑕ 

ᐊᑑᑎᖃᕐᓂᖅᓴᓂᒃ ᓈᒻᒪᑦᑎᐊᖅᑐᓂᓪᓗ; [2022-23] 

• ᐋᖅᑮᓗᑎᒃ ᐊᑐᓕᖅᑎᑦᑎᓗᑎᓪᓗ ᓄᑖᓂᒃ ᐃᖅᑲᓇᐃᔮᖅᑖᕋᓱᐊᖅᑐᓄᑦ ᓇᓂᔭᔅᓴᐅᔪᓐᓇᕐᓗᑎᑦ ᑭᓇᐅᓂᖏᓐᓂ 

ᖃᐅᔨᔭᐅᒍᓐᓇᕋᔭᕐᖓᑕ, ᖃᕋᓴᐅᔭᒃᑯᓪᓗ ᑎᑎᕋᖅᓯᒪᓗᑎᒃ ᐃᖅᑲᓇᐃᔮᖅᑖᕋᓱᐊᓕᖅᑲᑕ ᐊᑐᖅᑕᐅᔪᓐᓇᕐᓗᑎᒃ 

GN−ᑯᓐᓄᑦ ᖃᐅᔨᒃᑲᐃᒍᓐᓇᑦᑎᐊᕈᓐᓇᕐᓗᑎᓪᓗ GN−ᑯᑦ ᒪᓂᒪᔾᔪᑎᖏᓐᓂ; [2022-23] ᐊᒻᒪᓗ 

• ᐋᖅᑮᓗᑎᒃ ᐊᐱᖅᓲᑕᐅᒐᔭᖅᑐᓂᒃ ᓇᓗᓇᐃᖅᓯᑦᑎᐊᕈᓐᓇᖁᓪᓗᒋᑦ ᒪᓕᒍᓐᓇᕐᓗᑎᒃ GN−ᑯᓪᓗ ᐅᑉᐱᕆᔭᖏᓐᓂᒃ. 

[2022-23] 

ᐊᑐᖅᑕᐅᓂᖏᑦ ᑐᑭᓯᒋᐊᕈᑏᑦ ᐸᕐᓇᓂᕐᒧᑦ ᐃᓱᒪᓕᐅᕋᓱᐊᕐᓂᒧᓪᓗ 

ᖃᐅᔨᔭᑦ ᖃᐅᔨᓇᓲᑎᒃᑯᑦ ᐃᖅᑲᓇᐃᔭᕐᕕᖕᓂᒃ ᐃᖅᑲᓇᐃᔭᖅᑎᓂᓪᓗ ᐸᕐᓇᐃᔾᔪᑎᓄᑦ ᐊᑐᖅᑕᐅᓗᑎᒃ 

ᐸᕐᓇᐅᑎᓕᐅᕐᓗᑎᒃ ᐃᖅᑲᓇᐃᔭᕐᕕᓐᓄᑦ ᐸᕐᓇᐅᑎᒥᒃ ᐊᐅᓚᑦᑎᖃᑦᑕᕐᓗᑎᒃ ᐊᑐᖅᑕᐅᖓᔭᖅᑐᓂᒃ  ᓇᒻᒥᓂᖃᖅᑐᓂᓪᓗ 

ᐃᖅᑲᓇᐃᔭᕐᕕᖕᓄᑦ ᑲᓇᑕᒥ ᓯᓚᕐᔪᐊᒥᓗ. ᐃᖅᑲᓇᐃᔭᖅᑏᑦ ᑐᑭᓯᒃᑲᓐᓂᕋᔭᖅᑐᑦ ᐸᕐᓇᐅᑎᓕᐅᕐᓗᑎᓪᓗ ᓯᕗᓂᑦᑎᓐᓂ 

ᐊᑐᕆᐊᓕᖏᓐᓂ.  

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᒫᒃ ᑲᔪᓰᓐᓇᕐᓂᐊᖅᑐᑦ: 

• ᐃᖅᑲᓇᐃᔭᕐᕕᖕᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᒃ ᑯᐊᐳᕇᓴᕐᓂᑦ ᓇᐃᓈᖅᓯᒪᔪᓄᑦ ᐅᓂᒃᑳᓕᐅᖃᑦᑕᕐᓗᑎᒃ 

ᖃᐅᔨᓴᐅᑎᒥᓂᖏᓐᓂᒃ ᑕᐃᑲᖖᒐᑦ NILFA ᐅᓂᒃᑳᕐᒥ ᓇᒻᒥᓂᕐᓗ ᐃᖅᑲᓇᐃᔭᕐᕕᖕᒥ ᖃᐅᔨᓴᖅᓯᒪᔭᖏᓐᓂ; 

[ᑲᔪᓰᓐᓇᖅᑐᖅ] ᐊᒻᒪᓗ 

• ᐃᖅᑲᓇᐃᔭᕐᕕᖕᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᒃ ᑯᐊᐳᕇᓴᓂᑦ ᑐᑭᓯᒃᑲᓐᓂᕋᓱᐊᕐᓗᑎᒃ ᐊᑐᑦᑎᐊᕐᓗᑎᓪᓗ 

ᐃᖅᑲᓇᐃᔭᕐᕕᖕᓂ ᐸᕐᓇᐅᑎᓂᒃ ᐃᓕᖅᑯᓯᖏᓐᓂᒃ ᓯᕗᓪᓕᖅᐸᐅᑎᑉᐸᓪᓕᐊᓗᒋᑦ ᐃᑲᔪᖅᑐᕐᓗᑎᒡᓗ ᐃᖅᑲᓇᐃᔭᖅᑏᑦ 

ᐱᕙᓪᓕᐊᓂᖏᓐᓂᒃ. [ᑲᔪᓰᓐᓇᖅᑐᖅ] 

ᐋᖅᑭᓗᑎᒃ ᐃᓕᓐᓂᐊᒃᑲᓐᓂᕐᓂᕐᒧᑦ ᐱᕙᓪᓕᐊᓂᕐᒧᓪᓗ ᑲᑎᒪᔨᕋᓛᕐᓂᒃ 

ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑏᑦ ᐃᓕᓐᓂᐊᑲᐃᓐᓇᕈᓐᓇᕐᓗᑎᒃ ᐊᔾᔨᒌᖖᒋᑦᑐᓂᒃᐱᕙᓪᓕᐊᓂᕐᒧᑦ, ᐱᖃᓯᐅᑎᓗᒋᑦ 

ᐱᕚᓪᓕᕈᑎᒃᓴᓄᑦ, ᐃᓕᓐᓂᐊᕈᒪᔪᓄᑦ ᓄᖅᑲᖓᔾᔪᑎᒃᓴᓄᑦ, ᐅᑎᖅᑎᑦᑎᕕᐅᓗᑎᒃ ᐊᑭᓕᐅᑎᒥᓂᖏᓐᓂᒃ, ᐃᓕᓴᐃᕙᒃᑐᑦ 

ᐊᑭᓕᖅᑕᐅᔾᔪᑎᖏᓐᓂᒃ, ᐃᓕᓐᓂᐊᑲᐃᓐᓇᕈᑎᓂᒃ, ᑭᖑᓕᕇᑦᑐᓂᓪᓗ ᐃᓕᓐᓂᐊᕈᑐᓂᒃ. 

ᐋᖅᑮᓗᑕ ᑲᒪᒋᖃᑦᑕᕐᓗᒋᓪᓗ ᐊᓪᓚᕕᐅᑉ ᐃᓗᐊᓂ ᐱᕙᓪᓕᐊᔪᓂᓪᓗ ᑲᑎᒪᔨᕋᓛᖃᕐᓗᑎᑦ ᐊᖏᔪᖅᑳᖃᕐᓗᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᖃᑕᐅᔪᓄᑦ ᐃᓕᓐᓂᐊᖅᑐᓂᒃ ᐊᓯᖏᓐᓂᓪᓗ ᕿᓂᖅᑐᓂᒃ ᖃᐅᔨᒐᓱᐊᖅᑐᓂᓪᓗ 

ᐃᑲᔪᖅᑕᐅᔪᓐᓇᕐᓗᑎᒃ ᐃᖅᑲᓇᐃᔭᕐᕕᖕᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᒃ ᑯᐊᐳᕇᓴᓂᒃ ᐸᕐᓇᓂᖏᓐᓂ ᓯᕗᑦᑎᓂᓐᓗ 

ᐃᖅᑲᓇᐃᔭᕐᕕᓐᓂ ᐊᑐᖅᑕᐅᒍᓐᓇᖅᑐᓂᒃ. [2021-22 ᑲᔪᓰᓐᓇᖅᑐᓂᓗ] 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 31 

ᑐᕌᒐᖅ 3: ᐊᔪᖖᒋᑦᑐᑦ ᓯᕗᓕᖅᑏᑦ 

ᐊᔪᖖᒋᑦᑎᐊᖅᑐᑦ ᐊᑑᑎᖃᑦᑎᐊᖅᑐᑦ ᓯᕗᓕᖅᑎᑦ 

GN−ᑯᑦ ᑲᔪᓯᓐᓂᕆᒐᔭᖅᑕᖏᑦ ᒪᓕᑦᑐᑦ ᐆᑦᑐᖅᑕᐅᓂᖏᓐᓂᒃ ᐱᔪᓐᓇᕐᓂᕗᑦ ᑕᑯᔅᓴᐅᑎᑦᑎᓂᑦᑎᓐᓂ, 

ᐃᖅᑲᓇᐃᔭᖅᑎᑖᖃᑦᑕᕐᓂᑦᑎᓐᓂ, ᐱᕙᓪᓕᐊᓂᕐᒥᑦ, ᐊᔪᖖᒋᑦᑎᐊᖅᑐᓂᒃ  ᓯᕗᓕᖅᑎᖃᑦᑎᐊᕐᓂᒥᓪᓗ ᐱᔨᑦᑎᕋᖅᑐᓂᒃ − 

ᒫᓐᓇ ᓯᕗᓂᑦᑎᓄᓪᓗ. 

GN−ᑯᑦ ᐃᓕᓐᓂᐊᑎᑦᑎᔪᒪᔪᑦ ᐱᕙᓪᓕᐊᑎᑦᑎᓂᕐᒥᓪᓗ ᐱᔨᑦᑎᕋᕐᓂᕐᒧᑦ ᓯᕗᓕᖅᑎᓂᒃ, ᐸᕐᓇᒍᓐᓇᖁᓪᓗᒋᑦ ᓄᓇᕗᒻᒥᐅᑦ 

ᐊᖏᔪᖅᑲᐅᑎᒃᓴᖏᓐᓂᒃ. ᐃᓕᓴᖅᓯᓯᒪᕗᒍᑦ ᓯᕗᓕᖅᑎᕈᖅᐸᓪᓕᐊᓲᖑᒻᒪᑕ ᐃᓅᓯᕐᒥᓂᒃ ᐃᖅᑲᓇᐃᔮᕆᔪᒪᔭᒥᓂᓪᓗ 

ᐊᑐᖅᓯᒪᑎᓪᓗᒋᑦ, ᐃᑲᔪᖅᑐᖅᑕᐅᑎᓪᓗᒋᑦ ᓇᒻᒥᓂᕐᓗᑦ, ᑕᑯᓐᓇᒐᑦᑎᐊᕙᐅᓗᑎᓪᓗ ᐃᓕᓐᓂᐊᕈᒪᔭᒥᓂᓪᓗ 

ᐋᖅᑮᓯᒪᑦᑎᐊᕐᓗᓂ ᐃᓕᒍᒪᓂᖏᑦ ᒪᓕᑦᑐᒋᑦ. ᐱᑕᖃᕇᖅᑐᑦ ᓄᑖᕐᓂᓪᓗ ᐃᓕᓐᓂᐊᕈᑎᔅᓴᓂᑦ ᐃᓕᓐᓂᐊᕐᕕᒻᒥ 

ᐃᓕᓐᓂᐊᕐᓗᑎᑦ ᒪᑯᑎᒎᓇᖅ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᐃᖅᑲᓇᐃᔭᖅᓯᓐᓈᑦ. 

ᐱᓕᕇᓐᓇᕐᓗᑕᓗ ᐱᔨᑦᑎᕋᕐᓂᕐᒥᒃ ᓄᓇᕗᒻᒧᑦ ᑐᕌᖓᔪᓂᒃ. ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖖᒋᓐᓂᖏᓐᓄᑦ ᐊᖏᔪᖅᑲᐅᑏᑦ 

ᐃᓂᐅᔪᑦ ᐱᓕᕆᔨᒻᒪᕆᐅᓂᕐᒧᓪᓗ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᐊᖏᔪᖅᑲᐅᑎᐅᓂᕐᒥᑦ. ᐊᒻᒪᓗ ᐃᓕᓐᓂᐊᕈᑎᓂᒃ 

ᐊᑐᐃᓐᓇᐅᕕᒋᓗᒋᑦ ᐃᓄᐃᑦ ᓯᕗᓕᖅᑎᕈᕈᒪᔪᑦ ᐱᔨᑦᑎᕐᓂᕐᒥ, ᓄᓇᕗᑦ ᒐᕙᒪᒃᑯᑦ ᓯᕗᓪᓕᖅᐸᐅᔾᔭᐅᓗᑎᒃ ᐃᓄᐃᑦ 

ᐱᖃᑕᐅᔪᓐᓇᕐᓂᖏᑦ ᓯᕗᓕᖅᑎᕈᕋᓱᐊᕐᓂᕐᒥ ᐊᑐᐃᓐᓇᐅᓪᓗᑎᒃ ᐃᖅᑲᓇᐃᔭᖅᑎᓄᑦ. 

ᐱᕙᓪᓕᐊᖏᓐᓇᖅᑐᑦ 2014-ᒥᓂ 

ᐊᓯᔾᔨᐸᓪᓕᐊᔪᑦ ᑕᑯᒃᓴᐅᔪᑦ ᑲᔪᓯᓯᒪᑦᑎᐊᖅᑐᑦ ᑲᑐᔾᔨᖃᑎᒌᑦ ᓯᕗᓕᖅᑎᑖᖅᓯᒪᖖᒋᑦᑐᑦ, ᓇᒻᒥᓂᖅ ᐊᒥᓱᖖᒍᖅᐸᓪᓕᐊᔪᑦ . 

GN−ᑯᑦ ᐊᒥᓱᖖᒍᖅᐸᓪᓕᐊᔪᑦ ᓯᕗᓕᖅᑎᒃᓴᒥᓂᒃ ᓇᒻᒥᓂᖅ ᕼᐃᕗᓕᖅᑎᒃᕼᐊᐅᓂᕐᒧᑦ ᐃᓕᓐᓂᐊᕈᑎᖏᑦᑎᒍᑦ, 

ᓴᖅᑭᖅᑕᐅᓚᐅᖅᓯᒪᓪᓗᓂ 2015-16−ᒥ. 

ᕼᐃᕗᓕᖅᑎᒃᕼᐊᓄᑦ ᑐᑭᓕᒃ “ᓯᕗᓂᑦᑎᓐᓂ ᓯᕗᓕᖅᑎᒃᓴᖅ” ᐃᓄᐃᓐᓇᖅᑐᑦ. ᓈᒪᑦᑎᐊᖅᑐᓂ ᓯᕗᓕᖅᑎᒃᓴᐅᓂᕐᒧᑦ 

ᐃᓕᓐᓂᐊᕈᑏᑦ ᐋᖅᑭᑦᑕᐅᓯᒪᔪᑦ ᑲᔪᓯᑦᑎᐊᓚᐅᖅᑎᓪᓗᒋᑦ ᓯᕗᓕᖅᑎᔅᓴᐅᓂᕐᒧᑦ ᐃᓕᓐᓂᐊᕈᑎᓂᒃ ᑲᓇᑕᒥ ᐊᓯᖏᓐᓂ − 

ᑭᓯᐊᓂᓕ ᐃᓗᐊᓂ ᓄᓇᕗᑦ − ᐃᓄᖕᓄᑦ ᑐᕌᖓᔪᖅ ᐊᑐᖅᑕᐅᔪᖅ.  

ᐋᖅᑭᒃᓱᖅᓯᒪᔪᑦ ᐅᕙᑦᑎᓐᓄᑦ ᓯᕗᓕᖅᑎᒃᓴᐅᓂᕐᒧᑦ ᓈᒪᔪᖅ, ᐋᖅᑭᑦᑕᐅᓚᐅᖅᓯᒪᓪᓗᓂ 2013-2014−ᒥ, ᓇᓗᓇᐃᔭᖅᓯᒪᔪᑦ 

ᖃᓄᖅ ᐃᓕᖅᑯᓯᖃᖃᑦᑕᕐᒪᖔᑕ GN−ᑯᓐᓂ, ᐊᖏᔪᖅᑲᐅᑎᓂᒃ ᐊᐅᓚᑦᑎᔨᓂᒃ ᐃᑲᔪᖅᑎᓄᑦ ᒥᓂᔅᑕᐅᑉ ᑐᖏᓕᖏᓐᓄᑦ. 

ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᕈᑎᖏᑦᑕ ᑐᕌᒐᖏᑦ ᐊᑐᐊᖅᓯᔪᑦ ᓈᒪᔪᓂᒃ ᐃᓕᓐᓂᐊᕈᑎᒃᓪᓴᓂᒃ. 

ᕼᐃᕗᓕᖅᑎᒃᕼᐊᓄᑦ ᒪᓕᑦᑐᖅ ᐱᑦᑎᐊᕆᐊᖃᕐᓂᕐᒧᑦ ᐃᓱᒪᑐᒋᐊᖃᕐᓂᖏᓐᓂᒃ ᐃᓄᐃᑦ. ᐃᓄᐃᑦ ᐃᓅᓯᓕᕆᓂᕐᒧᑦ 

ᐅᑉᐱᕆᔭᐃᑦ ᐊᑐᖅᑕᐅᔪᖅ ᑕᕝᕙᓂ ᓈᒪᔪᒥ ᐃᓱᒪᓇᓱᒋᐊᖃᕐᓂᒥᓪᓗ ᐊᑐᖅᑕᐅᒋᐊᓕᓐᓂᓪᓗ ᕼᐃᕗᓕᖅᑎᒃᕼᐊᓄᑦ. 

ᐃᓄᐃᑦ ᐃᓐᓇᐃᑦ ᐃᓚᒋᔭᐅᓪᓗᑎᑦ ᕼᐃᕗᓕᖅᑎᒃᕼᐊᓄᑦ ᐅᓂᒃᑳᕆᐊᖅᑐᐸᑦᑐᒃᑎᒃ ᐃᓄᐃᑦ ᐅᑉᐱᕆᔭᖏᓐᓂ ᐃᓄᐃᓪᓗ 

ᖃᐅᔨᒪᔭᑐᖃᖏᓐᓂᒃ GN ᐃᖅᑲᓇᐃᔭᕐᕕᖕᓂ, ᐱᖁᔭᕐᓂᒃ, ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ. ᐃᓄᐃᑦ ᓯᕗᓕᖅᑏᑦ 

ᐃᓗᐊᓂ ᓯᓚᑖᓂᓗ GN−ᑯᑦ ᐱᖃᑕᐅᔪᖃᖅᑐᓂ ᐃᓱᒪᒋᔭᐅᓪᓗᑎᑦ ᑖᒃᑯᐊ ᐃᓄᐃᑦ ᖃᐅᔨᒪᔭᖏᑦ ᒪᓕᒐᖏᓪᓗ 

ᐊᑐᖅᑕᐅᖃᑦᑕᕐᓗᑎᒃ ᒪᓕᒐᕆᔭᐅᓗᑎᓪᓗ ᐱᔨᑦᑎᕋᕐᓂᖏᓐᓄᑦ ᒐᕙᒪᒃᑯᑦ. 

ᐱᖓᓱᓂᒃ ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᕈᑎᓂᒃ ᐱᑕᓕᒃ ᓯᕗᓕᖅᑎᒃᓴᐅᓂᕐᒧᑦ ᐱᔨᑦᑎᕋᖅᑎᐅᒐᔭᖅᑐᓂᒃ: ᒪᑯᓄᖓ 

ᓯᕗᓕᖅᑎᒃᓴᓄᑦ ᓱᓕ ᐊᖏᔪᖅᑳᖑᖖᒋᑦᑐᓄᑦ, ᐊᖏᔪᖅᑳᓄᑦ ᐊᐅᓚᑦᑎᖃᑦᑕᖅᑐᓂᒃ ᐃᓄᖕᓂᒃ, ᐊᖏᔪᖅᑲᐅᑎᓄᓪᓗ 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ 2019-2023 32 

ᖁᕝᕙᓯᖕᓂᖅᓴᓄᑦ. ᐊᕕᑦᑐᖅᓯᒪᓪᓗᑎᑦ ᐃᓕᓐᓂᐊᕈᑎᔅᓴᐃᑦ, 18-21 ᐅᓪᓗᓄᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐊᑐᓂ. 

ᐱᔭᕇᖅᑐᑦ ᕼᐃᕗᓕᖅᑎᒃᕼᐊᓄᑦ ᐸᐃᑉᐹᖅᑖᕋᔭᖅᑐᑦ ᓲᕐᓗ ᓄᓇᕗᑦ ᓯᓚᑦᑐᖅᓴᕐᕕᖓᑎᑐᑦ ᐊᖏᔪᖅᑳᒃᓴᐅᓂᕐᒧᑦ 

ᐃᓕᓐᓂᐊᕈᑎᓂᒃ ᓂᕈᐊᕐᓗᑎᓪᓗ ᐃᓕᓐᓂᐊᕈᑎᓂᑦ ᑖᓪᕼᐊᐅᓯᒥᑦ (Dalhousie) ᓯᓚᑦᑐᖅᓴᕐᕕᔾᔪᐊᒥ. 

ᕼᐃᕗᓕᖅᑎᒃᕼᐊᓄᑦ ᐱᔭᐅᓯᒪᔪᖅ ᐃᑲᔪᖅᑐᖅᑕᐅᓗᓂᓗ ᐊᓯᖏᓐᓄᑦ ᐃᓕᓐᓂᐊᕈᑎᔅᓴᓄᑦ ᐱᕙᓪᓕᐊᓪᓗᑎᒃ, 

ᓴᖅᑭᔮᖅᑎᑦᑎᓂᕐᒥᒃ ᐱᓯᒪᑦᑏᓐᓇᕋᓱᐊᕐᓂᒥᓪᓗ ᐃᖅᑲᓇᐃᔭᖅᑐᓂᑦ GN−ᑯᓐᓂ, ᐱᖃᓯᐅᔾᔭᑦ ᓯᕗᓕᖅᑎᒃᓴᑦ 

ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᕈᑎᒥᒃ, ᐃᓕᓐᓂᐊᖅᑎᑕᐅᓗᑎᒃ, ᐃᖅᑲᓇᐃᔮᕆᔪᒪᔭᒥᓂᒃ ᐃᓕᓐᓂᐊᕐᓗᑎᒃ, 

ᐃᓕᓐᓂᐊᕐᓂᖏᓐᓂ ᓄᖅᑲᖓᑎᑕᐅᑲᐃᓐᓇᕐᓗᑎᑦ ᐃᑲᔫᑏᑦ.  

ᐱᕙᓪᓕᐊᔪᒍᑦ…  

ᐃᑲᔫᑎᓕᖕᓂᒃ ᑕᑯᓕᕇᖅᑐᒍᑦ HᐃᕕᓕᖅᑎᒃHᐊᓄᑦ ᐃᓕᓐᓂᐊᕈᑎᒥ 

ᑕᐃᒪᖖᒐᓂᑦ ᐱᒋᐊᕐᖓᑦ ᓰᑏᑉᐱᕆᒥ 2015, 122 ᐃᖅᑲᓇᐃᔭᖅᑏᑦ ᐱᔭᕇᖅᓯᒪᓕᖅᑐᑦ ᕼᐃᕗᓕᖅᑎᒃᕼᐊᓄᑦ. 

ᑕᒫᓂᐸᓗᒃ 50% GN−ᑯᑦ ᐃᖅᑲᓇᐃᔭᖅᑎᖏᑦ ᐃᓄᐃᑦ, ᑭᓯᐊᓂᓕ ᒫᔾᔨᒥ 2019, 65% ᕼᐃᕗᓕᖅᑎᒃᕼᐊᓄᑦ 

ᐱᔭᕇᓚᐅᖅᑐᑦ ᐃᓄᐃᑦ. ᐱᖃᑕᐅᔪᑦ ᐅᖃᓚᐅᖅᑐᑦ ᖃᐅᔨᒃᑲᓂᓪᓚᕆᓐᓂᕋᖅᑐᑎᒃ, ᐱᓕᒻᒪᑲᓐᓂᖅᑐᑎᒃ, 

ᐱᔪᓐᓇᖅᓯᑲᓐᓂᕐᓂᕋᖅᑐᑎᑦ, ᐃᒻᒥᓂᓪᓗ ᑕᑯᓂᖅᓴᐅᓕᖅᑐᑎᒃ, ᓯᕗᓕᖅᑎᐅᒍᓐᓇᖅᓯᔫᔮᖅᑐᑎᓪᓗ. ᐊᒥᓱᑦ 

ᕼᐃᕗᓕᖅᑎᒃᕼᐊᓄᑦ ᐱᖃᑕᐅᔪᑦ ᐃᖅᑲᓇᐃᔭᖃᒃᑲᓐᓂᓕᖅᑐᑦ ᖁᕝᕙᓯᓐᓂᖅᓴᒥᑦ ᐅᕝᕙᓘᓐᓃᑦ ᐃᓕᓐᓂᐊᑲᓐᓂᓕᖅᑐᑎᑦ 

ᐊᓯᐊᓂ ᐱᔭᕇᓚᐅᖅᑎᓪᓗᒋᑦ.  

HᐃᕗᓕᖅᑎᒃHᐊᓄᑦ ᐱᔭᕇᖅᑐᑦ ᐱᔨᑦᑎᕋᖅᑎᐅᔪᑦ ᐃᓕᓐᓂᐊᑎᑦᑎᖔᓕᖅᑐᑎᑦ ᐊᓯᖏᓐᓂ  

ᐃᓕᓐᓂᐊᖅᑏᑦ ᐱᔭᕆᖅᓯᒪᔪᑦ ᐃᓕᓐᓂᐊᑎᑦᑎᖃᑦᑕᖅᑐᑦ ᒫᓐᓇ ᕼᐃᕗᓕᖅᑎᒃᕼᐊᓄᑦ ᐃᓄᑑᖃᑎᖃᖃᑦᑕᖅᑐᑎᒃ 

ᐃᓕᓐᓂᐊᖅᑎᑦᑎᕙᑦᑐᑦ. 

GN ᐃᓚᒋᔭᐅᖃᑕᐅᓚᖅᑐᖅ ᑭᖑᓪᓕᖅᐹᖑᓪᓗᑎᑦ IPAC/Deloitte ᐱᔨᑦᑎᕋᖅᑎᓂᒃ ᓵᓚᖃᖅᑐᑎᒃ 

2017−ᒥ, GN−ᑯᑦ ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᕈᑎᒃ ᐃᓕᓴᕆᔭᐅᓯᒪᔪᖅ ᑎᒥᐅᔪᒥᑦ ᐃᓕᓐᓂᐊᑎᑦᑎᓂᕐᒧᑦ ᑲᓇᑕᒥ 

(IPAC) ᑭᖑᓪᓕᖅᐹᖑᖃᑕᐅᓪᓗᑎᑦ ᑐᓂᕐᕈᓯᐊᓄᑦ ᐃᓕᓴᕆᔭᐅᓚᐅᖅᑐᑦ ᑲᑐᔾᔨᖃᑎᒌᖏᓪᓗᑎᑦ ᐊᔪᖖᒋᑦᑐᓂᒃ 

ᓯᕗᓕᖅᑎᖃᕐᓂᖏᓐᓄᑦ ᐱᐅᓯᕚᓪᓕᖅᑎᑕᐅᓇᓱᐊᖅᑐᑎᒃ ᑲᓇᑕᒥ ᐊᑐᐊᒐᓕᕆᓂᕐᒥᒃ ᐊᐅᓚᑦᑎᔨᐅᓂᕐᒥᓪᓗ. 

ᓯᕗᓕᖅᑎᒃᓴᒥᒃ ᐃᓕᓐᓂᐊᖅᓯᓐᓈᖅᑐᑦ ᐃᖅᑲᓇᐃᔭᖅᑐᑎᒃ ᑲᔪᓰᓐᓇᖅᑐᖅ ᐃᖅᑲᓇᐃᔭᕐᕕᒋᔪᒪᔭᕐᒥᓂᒃ 
ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᑐᑦ ᐊᒥᓲᕈᖅᑎᑦᑎᑲᓐᓂᕋᓱᐊᖅᑐᖅ ᐃᓄᓐᓂᑦ ᐊᐅᓚᑦᑎᔨᕈᖅᑐᒃᓴᓂᒃ 

ᐊᓯᖏᓐᓂᓪᓗ ᐃᖅᑲᓇᐃᔮᖃᓕᕐᓗᑎᑦ ᐊᔾᔨᐅᖖᒋᑦᑐᓂᑦ. ᒪᓕᒐᑦᑎᓐᓃᖖᒑᖅᑐᖅ ᑖᓐᓇ ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ 

− ᐱᓕᒻᒪᒃᓴᖅᑐᖅ ᑕᑯᓐᓇᕐᓂᒃᑯᑦ, ᐃᓄᑑᓗᓂ ᐃᓕᓐᓂᐊᖅᑎᑕᐅᓂᒃᑯᑦ, ᐆᑦᑐᕋᕐᓗᓂ ᐊᒃᓱᕈᕐᓗᓂᓗ − 

ᐱᐅᓯᕚᓪᓕᑲᓐᓂᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᕐᓂᖏᑦ. ᐊᑯᓐᓂᖏᓐᓂ 2014-15 ᐊᒻᒪᓗ 2018-19, 11 

ᐃᓕᓐᓂᐊᖅᓯᓐᓈᖅᑐᑎᑦ ᐃᖅᑲᓇᐃᔭᕐᓂᖏᓐᓂᒃ ᐱᔭᕇᕈᓐᓇᓚᐅᖅᓯᒪᔪᑦ.     

ᓯᕗᓪᓕᖅᐸᐅᑎᒋᐊᓖᑦ 2019-2023 
ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᓐᓂ 2019-2023, ᐱᐅᓯᕙᓪᓕᐊᖏᓐᓇᕐᓂᐊᖅᑐᑦ ᐊᑑᑎᖃᑦᑎᐊᕐᓗᑎᓪᓗ 

ᓯᕗᓕᖅᑎᖏᑦ ᐃᒫᒃ: 

• ᐃᖅᑲᓇᐃᔭᖅᑎᑖᖅᑐᕐᓗᑎᑦ ᐱᓕᒻᒪᔅᓯᒪᔪᓂᒃ ᐱᔭᕆᐊᓕᑦᑎᓐᓂ; 

• ᐱᕙᓪᓕᐊᓗᑎᑦ ᐃᖅᑲᓇᐃᔭᖅᑎᓂᒃ; 

• ᐱᐅᓯᕚᓪᓕᑎᑦᑎᓇᓱᐊᕐᓗᓂ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ; ᐊᒻᒪᓗ 

• ᑐᑭᓯᒋᐊᕈᑎᓂᒃ ᐊᑐᕐᓗᑎᑦ ᐸᕐᓇᐅᑎᓅᕐᓗᒋᑦ ᐃᓱᒪᓕᐅᕈᑕᐅᓂᐊᖅᑐᓄᓪᓗ. 

ᐃᖅᑲᓇᐃᔭᖅᑎᑖᖅᑐᕐᓂᖅ ᐱᓕᒻᒪᒃᓯᒪᔪᓂᒃ ᐱᔭᕆᐊᓕᑦᑎᓐᓂ 

ᑲᔪᓯᑎᑐᐃᓐᓇᕐᓗᒋᑦ ᐱᐅᓯᕚᓪᓕᕐᓗᒋᓪᓗ ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᕈᑎᐅᔪᖅ 

ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᕈᑎᒥᑦ ᐱᓕᕆᑦᑎᐊᕈᓐᓇᕐᓂᕐᒥᑦ ᐱᕙᓪᓕᐊᒐᔭᖅᑐᑦ ᐃᓄᐃᑦ 

ᐊᐅᓚᑦᑎᔨᐅᓂᕐᒧᑦ ᐊᖏᔪᖅᑳᖑᓂᕐᒧᑦ ᐊᔾᔨᐅᖖᒋᑦᑐᒥᑦ ᐃᓕᓐᓂᐊᕐᓗᑎᒃ. ᖃᖓᑐᐃᓐᓇᑦᑎᐊᖅ, GN−ᑯᑦ 

ᐃᑲᔪᖅᑐᐃᔪᓐᓇᖅᑐᑦ ᑎᑭᓪᓗᒍ 16−ᓄᑦ ᐃᓕᓐᓂᐊᕈᒪᔪᓄᑦ ᐃᖅᑲᓇᐃᔭᕐᕕᖏᓐᓂ.  

ᑲᔪᓰᓐᓇᕐᓂᐊᖅᑐᒍᑦ ᐱᐅᓯᕚᓪᓕᐸᓪᓕᐊᖏᓐᓇᕐᓗᑎᒍᓪᓗ ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᕈᑎᒥᑦ 

ᐱᐅᓂᖅᐹᖅᑎᒍᑦ ᓄᓇᓕᓐᓂᓪᓗ ᐃᖅᑲᓇᐃᔭᖅᑖᖅᑐᕐᓗᑕ ᐃᓄᓐᓂᓪᓗ ᐃᖅᑲᓇᐃᔭᖅᑎᖃᕐᓗᑕ. [ᑲᔪᓰᓐᓇᖅᑐᖅ] 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕗᑦ ᐊᔪᖖᒋᑦᑐᓂᒃ 

ᑲᔪᓯᑎᑐᐃᓇᕐᓗᒍ HᐃᕗᓕᖅᑎᒃHᐊᓄᑦ ᐃᓕᓐᓂᐊᕈᑎ 

ᕼᐃᕗᓕᖅᑎᒃᕼᐊᓄᑦ ᐱᖃᓯᐅᔾᔨᔪᑦ ᐱᖓᓱᓂᒃ ᐃᓕᓐᓂᐊᕈᑎᓂᑦ ᑕᒪᒃᑯᓄᖓ ᓯᕗᓕᖅᑎᔅᓴᐅᓂᕐᒨᖓᔪᓂᒃ ᐱᔨᑦᑎᕋᕐᓂᒧᑦ. 

ᓴᖅᑭᐸᓪᓕᐊᓕᕐᓗᑎᒃ ᓯᕗᓕᖅᑏᑦ, ᐊᖏᔪᖅᑳᑦ ᐊᖏᔪᖅᑲᐅᑏᓪᓗ ᖁᑦᑎᓐᓂᖕᓂᖅᓴᓃᑦᑐᑦ.  

ᑲᔪᓰᓐᓇᕐᓂᐊᖅᑐᒍᑦ ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᕈᑎᒥᒃ ᑕᐃᒫᒃ ᐸᕐᓇᑕᐅᓯᒪᔪᖅ. [ᑲᔪᓰᓐᓇᖅᑐᖅ] 

ᐋᖅᑮᓗᑎᑦ ᓯᕗᓕᖅᑎᔅᓴᐅᓂᕐᒧᑦ ᐃᓕᓐᓂᐊᕈᑎᓂᒃ ᐃᓄᓐᓄᑦ  

ᐊᐅᓚᑦᑎᔩᑦ ᐊᖏᔪᖅᑳᖖᒍᖅᐸᓪᓕᐊᓂᖏᑦ ᓯᕗᓕᖅᑎᐅᓂᕐᒧᑦ ᐊᒃᓱᕈᓐᓇᖅᑲᑦᑕᖅᑐᑦ ᓇᒥᑐᐃᓐᓇᖅ ᑲᑐᔾᔨᖃᑎᒌᒥᑦ. 

ᐋᖅᑭᔅᓱᐃᓂᐊᖅᑐᒍᑦ ᐊᑐᓕᖅᑎᑦᑎᓗᑕᓗ ᐱᔭᕆᐊᑐᔪᓂᒃ ᐃᖅᑲᓇᐃᔮᕐᒥᑦ ᐱᕙᓪᓕᐊᓂᕐᒥᑦ ᐃᓄᓐᓄᑦ 

ᓯᕗᓕᖅᑎᕈᕈᓐᓇᕋᔭᖅᑐᓄᑦ. [2020-21 ᑲᔪᓰᓐᓇᖅᑐᓂᓗ] 

ᑲᒪᐃᓐᓇᕐᓗᑎᑦ ᐱᓕᕆᔪᓐᓇᖅᑐᓂᒃ ᐊᐅᓚᑦᑎᔨᐅᓂᕐᒧᑦ ᐃᑲᔪᖅᑐᐃᓐᓇᕐᓗᒋᑦ ᐃᖅᑲᓇᐃᔮᕆᔪᒪᔭᒥᓃᓪᓗᓂ 

ᐊᐅᓚᑦᑎᔨᓕᕆᓂᖅ ᑐᖖᒐᕕᐅᕙᒃᑐᖅ GN−ᑯᓐᓄᑦ ᐊᖏᔪᖅᑲᐅᑎᓄᑦ ᐱᐅᓯᕚᓪᓕᕐᓗᑎᑦ ᐅᖃᖃᑎᒌᓐᓂᒃᑯᑦ 

ᓇᓗᓇᐃᖅᓯᖁᓪᓗᒋᑦ ᐃᖅᑲᓇᐃᔭᖅᑎᓂᒃ ᐱᔪᒪᒐᔭᖅᑐᓂᒃ ᐱᔪᓐᓇᕋᔭᖅᑐᓂᒃ ᐱᔭᕆᐊᑐᓂᖅᓴᓂᒃ ᐃᓕᓐᓂᐊᕐᓗᑎᒃ 

ᐊᖏᔪᖅᑳᒃᓴᐅᓂᕐᒧᑦ ᓯᕗᓕᖅᑎᔅᓴᐅᓂᕐᒧᓪᓗ. ᑕᒪᒃᑯᐊ ᐱᔪᓇᖅᑐᑦ ᐃᑲᔪᖅᑐᖅᑕᐅᔪᓇᖅᑐᑦ ᐃᖅᑲᓇᐃᔭᒃᑲᓐᓂᕈᒪᔪᑦ  

ᑲᔪᓯᔪᒥᓃᓪᓗ ᐸᕐᓇᑦᑐᑦ ᒐᕙᒪᒃᑯᑦ ᐃᓗᐊᓃᓐᓂᐊᖅᑐᑎᒃ. 

ᓄᑖᕈᕆᐊᖅᑕᐅᓗᑎᑦ ᐱᔪᓐᓇᕐᓂᖏᑦ ᐊᐅᓚᑦᑎᔩᑦ ᐸᓇᐅᑎᖏᑦ ᐱᖃᓯᐅᑎᓗᒋᑦ ᐊᒥᓱᕈᕆᐊᖅᑕᐅᓂᖏᓪᓗ ᐃᓄᐃᑦ 

ᐃᖅᑲᓇᐃᔭᖅᑏᑦ ᓴᖖᒐᑎᑉᐸᓪᓕᐊᒃᑲᓐᓂᕐᓗᑎᓪᓗ ᐃᓄᐃᑦ ᓯᕗᓕᖅᑏᑦ ᒐᕙᒪᒃᑯᓐᓂ ᓄᓇᕗᒻᒥᓗ. [2020-21 

ᑲᔪᓰᓐᓇᖅᑐᓂᓗ] 

ᐱᐅᓯᕚᓪᓕᑎᑦᑎᓂᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐃᑲᔫᑎᓂᒃ ᐱᔨᑦᑎᕋᐅᑎᓂᓪᓗ 

ᕿᒥᕐᕈᔭᐅᓗᑎᒃ ᐃᖅᑲᓇᐃᔮᖅᑖᕋᓱᒃᑐᓄᑦ ᐊᑭᓴᖅᑐᐃᔾᔪᑎᑦ ᐊᖏᔪᖅᑲᐅᑎᒃᓴᓄᑦ 

2013−ᒥ, ᐱᔨᑦᑎᕋᓂᕐᒧᑦ ᒪᓕᒐᐃᑦ ᐃᖅᑲᓇᐃᔭᖅᑎᓂᒡᓗ ᕿᒥᕐᕈᔭᐅᓂᖏᓐᓂ ᐊᑭᓴᖅᑐᐃᓂᕐᒧᑦ ᒪᓕᒐᕋᓛᑦ 
ᐊᓯᔾᔨᖅᑕᐅᓚᐅᖅᓯᒪᔪᑦ ᐊᑭᓴᖅᑐᐃᔪᒪᔪᑦ  ᐃᖅᑲᓇᐃᔮᖅᑖᕋᓱᒃᑐᓕᒪᓄᑦ GN−ᑯᓐᓂ ᐃᖅᑲᓇᐃᔭᖅᑏ ᓄᓇᕗᒻᒥᓪᓗ 

ᐃᓄᓕᒫᑦ ᐊᑭᓴᖅᑐᐃᔪᓐᓇᖅᑐᑎᒃ. ᑕᒪᓇ ᓴᖅᑭᖅᓯᒪᔪᑦ ᐊᒥᓱᑦ ᐊᑭᓴᖅᑐᐃᖃᑦᑕᕐᓂᖏᓐᓄᑦ  ᓇᓪᓕᐊᓗ ᓄᑖᕐᓂᑦ 

ᐃᓕᓯᔪᖃᖃᑦᑕᓚᐅᕋᓂ ᐊᐅᓚᑦᑎᔨᖖᒍᖅᑐᓂᒃ. 

ᕿᒥᕐᕈᓛᖅᑕᕗᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑭᓴᖅᑐᐃᓂᕐᒧᑦ ᒪᓕᒐᕋᓛᑦ ᐃᓕᖅᑯᓯᐅᕙᑦᑐᓪᓗ ᐊᖏᔪᖅᑲᐅᑏᑦ ᐃᓂᖏᓐᓄᑦ 

ᑕᐃᒫᒃ ᑐᕌᒐᕗᑦ ᒪᓕᒐᓕᒐᕋᓛᓪᓗᐱᔭᕆᐊᓖᑦ ᐱᔨᑦᑎᕋᕐᓂᕐᒧᑦ ᒪᓕᒐᐃᑦ ᒪᓕᑦᑕᐅᑦᑎᐊᖁᓪᓗᒋᑦ ᐱᐅᓯᕚᓪᓕᖁᓪᓗᒋᓪᓗ 

ᖃᓄᑎᒋ ᑲᒪᒋᔭᐅᖃᑦᑕᕐᓂᖏᑦ ᑲᒪᒋᔭᐅᓴᕋᐃᖃᑦᑕᕐᓂᖏᓪᓗ. [2020-21 ᑲᔪᓰᓐᓇᖅᑐᓂᓗ] 

ᐊᑐᖅᑕᐅᓂᖏᑦ ᖃᐅᔨᔭᑦ ᐸᕐᓇᓂᕐᒧᑦ ᐃᓱᒪᓕᐅᕋᓱᐊᕐᓂᒧᓪᓗ 

ᑲᒪᐃᓐᓇᖃᑦᑕᕐᓗᑎᑦ ᐃᖅᑲᓇᐃᔮᕆᔪᒪᔭᒥᓂᒃ ᑎᑎᕋᖅᓯᒪᔪᑦ ᐃᓄᖕᓄᑦ ᐊᐅᓚᑦᑎᔨᐅᖃᑕᐅᔪᓄᑦ  

ᓯᕗᒧᐊᖃᑎᒌᑦ ᐊᐅᓚᑦᑎᕙᑦᑐᑦ ᑲᒪᓪᓗᑎᓪᓗ ᐃᖅᑲᓇᐃᔮᓂᑦ ᑲᔪᓯᓯᒪᔪᓂᒃ ᑎᑎᕋᖅᓯᒪᔪᑦ (CAR), ᐱᑕᖃᕆᐊᖃᖅᑐᓂ 

ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐱᒋᐊᕈᑎᖓᑦᑕ ᐃᓚᒋᒻᒪᒍ. ᐱᓇᓱᐊᖅᑐᓕᒫᑦ ᐱᔭᕆᐊᓖᑦ CAR−ᒥᑦ 

ᐃᖅᑲᓇᐃᔮᕆᓯᒪᔭᖏᑦᑕᓗ ᑎᑎᕋᖅᓯᒪᔪᓂᒃ ᓄᑖᕈᖅᑎᓯᒪᔪᒥᒃ ᑐᓂᓯᖃᑦᑕᕆᐊᖃᖅᑐᓂ. CAR ᐊᑐᖅᑕᐅᖃᑦᑕᕋᔭᖅᑐᑦ 

ᖃᐅᔨᓇᓱᐊᕐᓗᑎᒃ ᐃᓄᓐᓂᑦ ᐃᖅᑲᓇᐃᔭᕈᒪᔪᓂᒃ, ᐃᓕᓐᓂᐊᕈᒪᔪᓂᒃ, ᐃᓕᓐᓂᐊᕆᐊᖃᖅᑐᓂᒃ ᐱᓕᒻᒪᓴᖅᑐᓂᓪᓗ. 

ᕿᒥᕐᕈᐃᓐᓇᕐᓂᐊᖅᑐᒍ ᐊᐅᓚᑦᑎᔨᒃᓴᐅᓂᕐᒧᑦ ᓇᓖᕌᕈᑎᔅᓴᓂᒃ ᐱᓯᒪᐃᓐᓇᖁᓪᓗᒋᑦ ᐃᓄᖕᓂᒃ ᐃᓕᓐᓂᐊᕈᒪᓂᖏᑦ 

ᐃᖅᑲᓇᐃᔮᕆᔪᒪᔭᒥᓂᓪᓗ ᑎᑎᕋᖅᓯᒪᔪᓂᒃ ᐱᐅᓯᕚᓪᓕᖁᓪᓗᒋᓪᓗ ᑲᔪᓯᑦᑎᐊᖁᓪᓗᒋᑦ ᐸᕐᓇᒃᓯᒪᓗᑎᑦ. [ᑲᔪᓰᓐᓇᖅᑐᖅ] 

ᑐᕌᒐᖅ 4: ᐃᖅᑲᓇᐃᔭᕐᕕᑦᑎᐊᕙᒃ 

ᐃᑲᔪᖅᑐᐃᒐᑦᑕ ᐃᖅᑲᓇᐃᔭᕐᕕᑦᑎᐊᕙᖕᓂᒃ ᐊᑕᖅᑭᒃᓯᔪᓂᒃ ᐱᔨᑦᑎᕋᑦᑎᐊᕐᕕᐅᔪᓂᒃ 

ᓄᓇᕗᑦ ᓴᖅᑭᖅᑕᐅᓚᐅᖅᓯᒪᔪᖅ ᑕᑯᓐᓇᖅᑐᓂᑦ ᒐᕙᒪᖃᕐᓂᐊᕐᖓᑕ ᐋᖅᑭᐸᓪᓕᐊᓗᓂ ᐃᓂᖃᑦᑎᐊᕐᓗᓂᓗ 

ᓄᓇᕗᒻᒥᐅᑕᕐᓄᑦ, ᐊᑐᕐᓗᑎᓪᓗ ᐃᓄᖕᓂᑦ ᐅᓪᓗᒥᓕᓴᕐᓂᓪᓗ ᐃᓱᒪᒋᔭᐅᔪᓂᑦ ᒐᕙᒪᒃᑯᓐᓂ. ᐊᕐᕌᒍᑦ ᐊᕙᑏᑦ ᑕᐃᒪᖖᒐᓂᑦ 

ᓴᖅᑭᓚᐅᖅᓯᒪᒻᒪᑦ, ᓄᓇᕗᑦ ᐱᔨᑦᑎᕐᖓᑦ ᐊᔾᔨᐅᓐᓇᓂ ᐊᒥᓱᕈᖅᐸᓪᓕᐊᖏᓐᓂᓇᖅᑐᓂ, ᓄᓇᕗᒻᒥᐅᓪᓗ 

ᐃᖅᑲᓇᐃᔭᖃᑎᒌᑦᑐᑎᒃ ᓇᒥᑐᐃᓐᓇᑦᑎᐊᖅ ᑲᓇᑕᒥᓗ ᐊᓯᖏᓐᓂᓪᓗ. ᐊᖏᔪᖅᑲᐅᑏᓪᓗ ᑲᒪᖃᑦᑕᕆᐊᖃᖅᑐᑎᓪᓗ 

ᐱᖅᑯᓯᖏᓐᓂᒃ ᐊᔾᔨᐅᖖᒋᑦᑐᓂᑦ ᐅᑉᐱᕆᔭᖏᓐᓂ, ᖃᓄᐃᑦᑑᓂᖏᓐᓂᓪᓗ ᐊᑐᖃᑦᑕᖅᑐᑎᑦ ᐊᓯᖏᓐᓂᓪᓗ 

ᐃᖅᑲᓇᐃᔭᖅᑎᑦᑎᐊᕙᐅᓂᒥᓪᓗ, ᐃᖅᑲᓇᐃᔮᒥᓂᓪᓗ ᓈᒻᒪᒃᓴᖅᑐᓂᒃ ᐱᓯᒪᐃᓐᓇᕋᓱᐊᖅᑐᒋᓪᓗ ᐊᑕᐅᑦᑎᒃᑯᑦ.  

ᐊᒥᓱᓂᒃ ᐅᖃᐅᓯᓕᓐᓂᒃ ᐃᖅᑲᓇᐃᔭᕐᕕᒃᑕᖃᕐᖓᑦ ᐊᒃᓱᕈᓐᓇᖃᑦᑕᖅᑐᑎᓪᓗ ᓇᓗᓇᖃᑦᑕᖅᑐᑎᓪᓗ, ᓄᓇᕗᒻᒥ 

ᐃᓕᓴᖅᓯᓯᒪᒻᒪᑕ ᐱᖓᓱᓂᒃ ᐅᖃᐅᓯᕐᓂᑦ: ᐃᓄᑦᑎᑐᑦ ᐅᕝᕙᓘᓐᓃᑦ ᐃᓄᒃᑐᑦ (ᐃᓄᑦᑎᑐᑦ ᐃᓄᐃᓐᓇᖅᑐᕐᓘᓐᓃᑦ), 

ᖃᓗᓈᑎᑐᑦ ᐅᐃᑎᑐᓪᓗ. ᓄᓇᕗᑦ ᒐᕙᒪᒃᑯᑦ ᐱᔨᑦᑎᕋᓲᖑᒻᒪᑕ ᓄᓇᕗᒻᒥᐅᑕᕐᓂᑦ ᑖᒃᑯᓂᖓ ᐅᖃᐅᓯᕐᓂᑦ ᒪᓕᒃᑐᑎᒃ 

ᐃᓕᓴᕆᔭᐅᓯᒪᔪᓂᒃ. ᐃᓕᓐᓂᐊᑎᑦᑎᕙᒻᒥᔪᒍᑦ ᐃᓄᑦᑎᑐᑦ, ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ ᐅᐃᕖᑎᑐᓪᓗ 

ᐅᖃᕈᓐᓇᑦᑎᐊᖁᓪᓗᑎᒍ ᐃᖅᑲᓇᐃᔭᖅᑎᕗᑦ ᐃᓄᑦᑎᑐᓪᓗ. 

ᐃᖅᑲᓇᐃᔭᕐᕕᐅᓪᓗᓂ, GN−ᑯᑦ ᐃᓱᒫᓘᑎᖃᕐᖓᑕ ᑕᒪᒃᑯᓂᖓ ᓈᒪᒋᐊᓕᓐᓂᒃ, ᐃᖅᑲᓇᐃᔭᕐᕕᑦᑎᐊᕙᐅᓗᑎᒃ 

ᐅᐱᒋᔭᐅᑦᑎᐊᖅᑐᓂᓪᓗ ᐱᔨᑦᑎᕋᖁᔨᓪᓗᑎᒃ ᐃᖅᑲᓇᐃᔭᖅᑎᓕᒫᓂᒃ. ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᖃᑕᐅᔪᑦ 

ᐅᖃᓚᐅᖅᓯᒪᔪᑦ ᐱᑕᖃᕆᐊᖃᓪᓚᕆᓐᓂᖏᓐᓂᒃ ᐃᖅᑲᓇᐃᔭᖅᑎᓂᒃ ᐊᖏᔪᖅᑳᓂᓪᓗ ᑕᒪᒃᑯᓂᖓ ᑲᒪᖃᑦᑕᖅᑐᓂᒃ. 

ᐱᕙᓪᓕᐊᖏᓐᓇᑎᓪᓗᒋᑦ, ᑐᑭᓯᒃᑲᓐᓂᓛᖅᑐᒍᑦ ᖃᓄᑎᒋ ᐱᕙᓪᓕᐊᓯᒪᒻᒪᖔᑕ ᐃᖅᑲᓇᐃᔭᖅᑏᑦ ᐃᑲᔪᖅᑐᖅᑕᐅᓂᖏᑦ 

ᐃᖅᑲᓇᐃᔭᕐᕕᑦᑎᐊᕙᖃᕐᓗᑎᓪᓗ ᐊᑐᐃᓐᓇᖃᑦᑎᐊᕐᓗᑎᓪᓗ ᐱᔨᑦᑎᕋᖅᑎᓪᓗᒋᑦ. 

ᐱᕙᓪᓕᐊᖏᓐᓇᖅᑐᖅ 2014-ᒥᓂᑦ 

ᐃᕕᖅᑎᑉᐸᓪᓕᐊᔪᑦ: ᑕᒪᓐᓇ ᐋᖅᑭᐸᓪᓕᐊᓕᖅᑐᖅ ᐱᓕᕆᐊᕆᓂᐊᖅᑕᖏᓐᓄᑦ ᐃᓂᓪᓚᐸᓪᓕᐊᓕᖅᑐᑦ ᐃᓄᐃᑦ 

ᖃᐅᔨᒪᓂᖏᑦ ᐅᑉᐱᕆᔭᖏᓪᓗ GN-ᑯᑦ ᐊᑐᐊᒐᖏᓐᓄᑦ, ᐃᑲᔫᑎᖏᓐᓄᑦ, ᐱᔨᑦᑎᕋᐅᑎᖏᓐᓄᑦ, ᐃᖅᑲᓇᐃᔭᕐᕕᖏᓐᓂᓪᓗ. 

ᓴᖅᑭᖅᑕᐅᓚᐅᖅᓯᒪᔪᑦ ᐱᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓄᓪᓗ 2018−ᒥ. ᑖᒃᑯᐊ ᐱᓕᕆᐊᔅᓴᑦ ᑐᖖᒐᕕᐅᓂᐊᖅᑐᑦ 

ᒪᓕᑦᑐᒋᑦ ᒪᓕᒐᖅ 23 ᐊᒻᒪᓗ 32 ᓄᓇᕗᑦ ᐊᖏᕈᑎᖏᓐᓂ, ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖏᑦ ᐊᒻᒪᓗ ᐃᓄᐃᑦ 
ᐅᖃᐅᓯᖏᑕ ᐸᖅᑭᔭᐅᓂᖏᓐᓄᑦ ᒪᓕᒐᖅ. ᑕᒪᒃᑯᐊ ᐊᖅᑯᑕᐅᔪᑦ ᒪᓕᒐᕐᓂᑦ ᒐᕙᒪᒃᑯᓐᓄᑦ ᐊᒻᒪᓗ ᐃᓄᐃᑦ 

ᐅᑉᐱᕆᔭᖏᓐᓄᑦ, ᐃᕕᖅᑎᐸᓪᓕᐊᔪᑦ ᐊᑐᐊᕈᑕᐅᔪᖅ ᐱᒋᐊᕈᑕᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 2019-2023−ᒧᑦ. 

ᐃᓄᐃᑦ ᐱᔪᓐᓇᐅᑎᖏᑦᑕ ᒪᓕᒐᖏᑦ ᐊᓯᔾᔨᖅᑕᐅᓚᐅᖅᓯᒪᔪᑦ 2016-17 ᐱᖃᓯᐅᔾᔨᓯᒪᔪᑦ ᐊᖑᑎᓂᒃ ᐊᕐᓇᓂᓪᓗ 

ᐅᖃᐅᓯᐅᓯᒪᔪᓂᒃ ᑭᒃᑰᓂᖏᓐᓂᓪᓗ ᐃᓚᐃᓐᓈᖅᑕᐅᒋᐊᖃᖖᒋᓐᓂᖏᓐᓄᑦ ᓄᓇᕗᒻᒥ. GN−ᑯᑦ ᕿᒥᕐᕈᓚᐅᖅᑐᑦ ᐅᓪᓗᒥᒧᑦ 

ᐋᖅᑭᑦᑕᐅᓪᓗᑎᒃ ᐸᕝᕕᓴᖅᓯᒋᐊᖃᖖᒋᓐᓂᕐᒥᑦ ᐃᖅᑲᓇᐃᔭᕐᕕᖕᓂ ᐱᖁᔭᕐᓂᑦ ᑎᓕᓯᔾᔪᑎᓂᓪᓗ ᒪᓕᒐᐃᑦ ᐊᓯᔾᔨᕐᓂᖏᓐᓄᑦ, 

ᒪᓕᖁᓪᓗᒋᑦ ᐱᐅᓂᖅᐹᑦ ᐊᑐᖅᑕᐅᔪᓐᓇᖅᑐᑦ ᐊᑐᓕᖅᑎᑕᐅᓗᑎᒃ ᐃᓄᐃᑦ ᐃᓄᓕᕆᓂᕐᒧᑦ ᐅᑉᐱᕆᔭᖏᑦ. 

ᐊᑕᖅᑭᒍᓱᒃᑎᐊᖅᑐᒥᒃ ᐃᖅᑲᓇᐃᔭᕐᕕᖃᕐᓂᕐᒧᑦ ᐃᓕᓐᓂᐊᖅᑎᑦᑎᓯᒪᔪᑦ ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᓄᓪᓗ. 

GN−ᑯᑦ ᓯᕗᓪᓕᖅᐹᒥ ᐃᖅᑲᓇᐃᔭᖅᑎᓂᑦ ᖃᐅᔨᓴᓚᐅᖅᑐᑦ 2006−ᒥ ᐊᐃᑉᐸᖓᓗ 2017−ᒥ. 2017−ᒥ, 

ᐃᖅᑲᓇᐃᔭᐃᓐᓇᖅᑐᑦ, ᐃᓕᓯᒪᑲᐃᓐᓇᖅᑐᑦ ᐃᖅᑲᓇᐃᔭᑲᐃᓐᓇᐸᑦᑐᓪᓗ ᑕᖅᑭᓄᑦ ᐱᖓᓲᔪᖅᑑᖏᑦᑐᓄᑦ ᓱᓕ 

ᐱᔨᑦᑎᕋᖅᑐᑦ ᖃᐃᖁᔭᐅᓪᓗᑎᑦ 55−ᓂᑦ ᐅᓂᒃᑳᓚᐅᖅᑐᑦ ᖃᓄᖅ ᐃᑉᐱᒍᓱᒻᒪᖔᑕ ᐃᖅᑲᓇᐃᔭᕐᕕᖕᓂ. ᐊᒥᓱᓪᓗ 

ᐅᖃᖅᑐᑎᒃ ᒐᕙᒪᑐᖃᒃᑯᑦ, ᑲᓇᑕᒥ ᐊᕕᑦᑐᖅᓯᒪᔪᑦ, ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᑦ ᐱᔨᑦᑎᕋᖅᑏᑦ 

ᖃᐅᔨᓴᖅᑕᐅᓚᐅᕐᖓᑕ ᑲᓇᑕᓕᒫᒥ. ᐃᓚᒃᑲᓐᓂᖏᓐᓂ ᐊᐅᓚᑦᑎᔨᒧᑦ ᐊᖏᔪᖅᑲᐅᑎᓄᓪᓗ ᐅᓂᒃᑳᕈᓐᓇᓚᐅᖅᑐᑎᑦ 

ᐊᑐᖅᓯᒪᔭᖏᓐᓂ ᐃᓱᒪᒋᔭᖏᓐᓂᓪᓗ. 

GN−ᑯᑦ ᐃᖅᑲᓇᐃᖅᑏᑦ ᖃᐃᖁᔭᐅᓚᐅᖅᓯᒪᒻᒥᔪᑦ ᐱᖃᑕᐅᓪᓗᑎ 2016 ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᓂᒃ 

ᖃᐅᔨᓴᕐᓂᒧᑦ (NGES) ᖃᐅᔨᓴᖅᑐᒥᓂᐅᓪᓗᑎᓪᓗ ᓄᓇᕗᑦ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᕿᒥᕐᕈᓪᓗᑎᑦ (NILFA) ᐸᕐᓇᒃᑏ 

ᐅᓂᒃᑳᖁᓪᓗᒋᑦ ᐊᑐᖅᓯᒪᔭᒥᓂᒃ ᐃᓱᒪᒋᔭᒥᓂᓪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ ᒐᕙᒪᑐᖃᒃᑯᓂᓪᓗ ᐃᖅᑲᓇᐃᔭᖅᑎᓂᒃ 

ᓄᓇᕗᒻᒥ. 

ᐱᔨᑦᑎᕋᕐᓂᕐᒧᑦ ᒪᓕᒐᐃᑦ (PSA) ᐱᒋᐊᒃᑲᓐᓂᖁᔨᕗᑦ GN-ᑯᓐᓂ ᐱᑦᑎᐊᖅᑕᐅᓐᓂᖏᑉᐸᑕ, ᐅᕝᕙᓘᓐᓃᑦ 

ᖃᓄᐃᑦᑐᖃᕐᓂᖅᑲᑦ ᐃᖅᑲᓇᐃᔭᕐᕕᖕᓂ. ᐅᓐᓂᕐᓗᖅᓴᖅᑐᖃᕐᓂᖅᑲᑦ ᑲᒪᒋᔭᐅᑦᑎᐊᕐᓂᖏᑉᐸᑕᓗ GN-ᑯᑦ ᐃᓗᐊᓂ, 

ᐱᑦᑎᐊᕆᐊᖃᕐᓂᕐᒧᑦ ᑲᒪᔨ ᐱᓐᓂᖅᑲᑦ ᖃᐅᔨᓴᕋᔭᖅᑐᑦ ᐱᑦᑎᐊᕐᓂᖏᑦᑐᓂᑦ, ᐊᑐᓕᖁᔨᓕᕐᓗᓂᓗ. ᐊᓪᓚᕕᖓ 

ᐱᑦᑎᐊᕆᐊᖃᕐᓂᒧᑦ ᓴᖅᑭᖅᑕᐅᓚᐅᖅᓯᒪᔪᖅ ᐊᐃᐳᓗ 1, 2015 ᐃᓚᖓ 6 ᐱᔨᑦᑎᕋᕐᓂᕐᒧᑦ ᒪᓕᒐᖅ ᓴᖅᑭᕐᖓᑦ.  

ᐱᕙᓪᓕᐊᔪᒍᑦ…  

ᑲᓱᖅᐸᓪᓕᐊᔭᕗᑦ ᒪᓕᒐᐃᑦ ᑭᒃᑯᑐᐃᓐᓇᕐᓄᑦ ᒐᕙᒪᒃᑯᓐᓄᑦ ᐊᒻᒪᓗ ᐃᓄᐃᑦ ᐃᓄᓕᕆᓂᕐᒧᑦ ᐅᑉᐱᕆᔭᖏᑦ  
ᐃᕕᖅᑎᑉᐸᓪᓕᐊᔪᑦ: ᑕᒪᓐᓇ ᐋᖅᑭᐸᓪᓕᐊᓕᖅᑐᖅ ᐱᓕᕆᐊᕆᓂᐊᖅᑕᖏᓐᓄᑦ ᐃᓂᓪᓚᐸᓪᓕᐊᓕᖅᑐᑦ ᐃᓄᐃᑦ 

ᖃᐅᔨᒪᓂᖏᑦ ᐅᑉᐱᕆᔭᖏᓪᓗ GN-ᑯᑦ ᐃᖅᑲᓇᐃᔭᕐᕕᖏᓐᓄᑦ, ᐊᑑᒐᓄᑦ ᐃᑲᔫᑎᓄᑦ, ᐱᔨᑦᑎᕋᐅᑎᖏᓐᓄᑦ, 

ᐃᖅᑲᓇᐃᔭᕐᕕᖏᓐᓂᓪᓗ ᓄᓇᕗᒻᒥᐅᓄᑦ. 

ᓴᖅᑮᓚᐅᕐᒥᔪᒍᑦ ᐱᔪᒥᓴᐅᑎᒥᑦ ᐃᓄᐃᑦ ᐅᖃᐅᓯᖏᓐᓄᑦ ᐊᑐᐊᒐᕐᒥ 

ᓄᑖᕐᒥᑦ ᐊᑐᐊᒐᕐᒥᑦ ᓴᖅᑮᓚᐅᖅᓯᒪᔪᑦ 2017 ᐃᓕᓴᕆᔭᐅᔪᒪᓪᓗᑎᑦ ᑐᓂᓯᓗᒋᓪᓗ GN ᐃᖅᑲᓇᐃᔭᖅᑎᖏᑦ ᐃᓄᒃᑐᑦ 

ᐅᖃᕈᓐᓇᖅᓯᕙᓪᓕᐊᖁᓪᓗᒋᑦ. 

ᖃᐅᔨᓴᓚᐅᕋᑦᑕ ᐃᖅᑲᓇᐃᔭᖅᑎᓂᒃ ᐊᐱᖅᓲᖅᑎᒃᑯᑦ ᑐᑭᓯᒃᑲᓐᓂᕈᒪᓪᓗᑕ ᐃᓱᒪᒋᔭᖏᓐᓂᒃ ᐊᑐᖅᓯᒪᔭᖏᓐᓂᓪᓗ  

GN−ᑯᓐᓂ  ᐃᖅᑲᓇᐃᔭᖅᑐᑦ ᐃᓱᒪᒋᔭᖏᑦ ᖃᐅᔨᓴᐅᑎᑎᒍᑦ ᓄᓇᕗᒻᒥ ᒐᕙᒪᒃᑯᓐᓂᓪᓗ ᐃᖅᑲᓇᐃᔭᖅᑐᓂᒃ ᖃᐅᔨᓴᕐᓂᖅ 

ᐃᓄᖕᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᕐᓇᐅᑎᓄᑦ ᐃᓕᔭᐅᓚᐅᖅᑐᑦ ᑎᑭᓪᓗᒍ 2023 ᐊᒻᒪᓗ ᐱᐅᓯᕙᓪᓕᖁᓪᓗᒋᑦ 

ᐃᖅᑲᓇᐃᔭᖅᑐᓕᕆᓂᖅ ᐊᐅᓚᑕᐅᖃᑦᑕᕐᓂᖏᓐᓄᑦ ᐊᑐᐊᒐᖅᑎᒍᑦ ᐃᓕᓐᓂᐊᕈᑎᓄᓪᓗ. 

ᐊᑐᓕᖅᑎᑦᑎᓚᐅᕋᑦᑕ ᐱᑦᑎᐊᕆᐊᖃᕐᓂᕐᒧᑦ ᐱᓕᕆᔨᐊᓂᐊᖅᑐᓂᑦ ᐊᐅᓚᓂᒃᓴᖏᓐᓂᓪᓗ  
ᐱᑦᑎᐊᕆᐊᖃᕐᓂᕐᒧᑦ ᐱᓕᕆᔨ ᓴᖅᑭᖅᑕᐅᓚᐅᖅᓯᒪᔪᖅ 2015−ᒥ ᑲᖖᒍᓇᖅᑐᓕᕆᓂᕐᒥᒃ ᐃᖅᑲᓇᐃᔭᖅᑐᓄᑦ 

ᐊᑐᖁᓪᓗᒋᑦ ᓄᓇᕗᒻᒥ ᐱᔨᑦᑎᕋᕐᓂᕐᒥᒃ ᐱᑦᑎᐊᖅᑕᐅᔪᖃᕐᓂᖏᑉᐸᑦ ᓄᓇᕗᒻᒥᐅᑕᕐᓂᑦ − ᑕᒪᒃᑯᐊ 

ᖃᓄᐃᒍᓐᓃᖁᓪᓗᒋᑦ ᑕᐃᒪᐃᑦᑐᒃᑰᕋᓗᐊᖅᑎᓪᓗᒋᑦ − ᓄᓇᕗᒻᒥᐅᑕᓕᒫᓄᓪᓗ − ᑕᒪᒃᑯᐊ ᓴᖅᑭᖅᑕᐅᔪᖅ 

ᖃᐅᔨᓴᖅᑕᐅᒋᐊᖃᖅᑐᑎᑦ ᑲᒪᒋᔭᐅᑦᑕᐅᑎᒋᓗᑎᓪᓗ, ᓈᒻᒪᑦᑐᒥᑦ ᐊᑑᑎᖃᑦᑎᐊᖅᑐᒥᓪᓗ. 

ᓯᕗᓪᓕᖅᐸᐅᑎᒋᐊᓖᑦ 2019-2023 

ᐃᕕᖅᑎᑉᐸᓪᓕᐊᔪᖅ GN-ᑯᓐᓂ ᐃᖅᑲᓇᐃᔭᕐᕕᖕᓂᑦ ᑐᖖᒐᓱᑦᑎᑦᑎᕗᑦ ᐃᖅᑲᓇᐃᔭᖅᑎᓕᒫᑦ ᑐᓴᖅᑕᐅᖃᑦᑕᖁᓪᓗᒋᑦ, 

ᑐᑭᓯᔭᐅᓗᑎᒃ ᐃᓕᓴᕆᔭᐅᖃᑦᑕᕐᓗᑎᓪᓗ ᐃᓄᐃᓪᓗ ᐃᓄᓕᕆᓂᕐᒧᑦ ᐅᑉᐱᕆᔭᐃᑦ ᖃᐅᑕᒫᑦ ᐊᑐᖅᑕᐅᖃᑦᑕᕐᓗᑎᑦ.  

ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᓐᓂ 2019-2023, ᐊᑐᐊᖅᓯᓗᑕ ᑕᒪᑐᒥᖓ ᓂᕆᐅᒋᔭᑦᑎᓐᓂ 

ᓴᖅᑭᔮᖅᑎᑦᑎᑲᓐᓂᕐᓗᑎᑦ ᐊᑐᓕᖅᑎᑦᑎᓗᑕᓗ ᐱᐅᔪᓂᒃ ᐃᖅᑲᓇᐃᔭᕐᕕᑦᑎᐊᕙᖕᓂᒃ ᑕᒪᐃᓐᓂ ᐱᔨᑦᑎᕋᕐᓂᕐᒥᑦ 

ᐃᖅᑲᓇᐃᔭᖅᑐᓄᑦ ᐃᒫᒃ: 

• ᐃᖅᑲᓇᐃᔭᖅᑎᑖᖅᑐᕐᓗᑎᑦ ᐱᓕᒻᒪᒃᓯᒪᔪᓂᒃ ᐱᔭᕆᐊᓕᑦᑎᓐᓂ; 

• ᐱᕙᓪᓕᐊᓗᑎᑦ ᐃᖅᑲᓇᐃᔭᖅᑎᓂᒃ; 

• ᐱᐅᓯᕚᓪᓕᑎᑦᑎᓇᓱᐊᕐᓗᓂ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ; ᐊᒻᒪᓗ 

• ᑐᑭᓯᒋᐊᕈᑎᓂᒃ ᐊᑐᕐᓗᑎᑦ ᐸᕐᓇᐅᑎᓅᕐᓗᒋᑦ ᐃᓱᒪᓕᐅᕈᑕᐅᓂᐊᖅᑐᓄᓪᓗ. 

ᐃᖅᑲᓇᐃᔭᖅᑎᑖᖅᑐᐸᓪᓕᐊᓂᖅ ᐱᔨᒻᒪᔅᓯᒪᔪᓂᒃ ᐱᔭᕆᐊᓕᑦᑎᓐᓂ 

ᑕᑯᒃᓴᐅᑎᑦᑎᒃᑲᓐᓂᕐᓗᓂ GN-ᑯᑦ ᐊᑕᖅᑭᒃᓯᓪᓗᓂ ᐃᖅᑲᓇᐃᔭᕐᕕᐅᓂᖓᓂᒃ 

“ᐃᖅᑲᓇᐃᔭᕐᕕᐅᔪᒪᓗᓂ ᓂᕈᐊᖅᑕᐅᓗᓂ” ᐱᐅᓗᓂ ᑕᑯᓐᓇᖅᑕᐅᑦᑎᐊᕐᓗᓂ ᑐᖖᒐᓇᕐᓗᓂ ᐊᑕᖅᑭᒃᓯᓪᓗᓂᓗ 

ᐃᖅᑲᓇᐃᔭᕐᕕᐅᓂᖓ.  

ᐋᖅᑭᒃᓱᐃᓗᑕ ᑲᒪᒌᓐᓇᕐᓗᑎᒍ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓂᒃ ᑕᑯᒃᓴᐅᑎᑦᑎᑲᓐᓂᕐᓗᑕ GN−ᑯᓐᓂᒃ 

ᐃᖅᑲᓇᐃᔭᕐᕕᑦᑎᐊᕙᐅᓂᖓᓂ, ᐃᓄᖕᓄᓪᓗ ᐱᔪᒥᓇᕐᔫᒥᓗᓂ. [2020-21 ᑲᔪᓰᓐᓇᖅᑐᓂᓗ] 

ᐃᖅᑲᓇᐃᔭᖅᑎᑖᖅᐸᓪᓕᐊᖏᓐᓇᕋᓱᐊᕐᓂᖅ 

ᐃᓄᒃᑐᑦ ᐅᖅᑲᕆᒃᓯᑎᑉᐸᓕᐊᖏᓐᓇᕐᓗᒋᑦ ᐃᓄᒃᑐᑦ GN-ᑯᓐᓂ ᐃᖅᑲᓇᐃᔭᖅᑐᓄᑦ ᐊᑐᖅᑕᐅᖃᑦᑕᕐᓂᐊᕐᒪᑦ 

ᐃᓕᓴᕆᔭᐅᓂᖏ ᐅᖃᐅᓯᕐᓄᑦ ᒪᓕᒐᖅ (OLA) ᐃᓕᓴᖅᓯᓯᒪᒻᒪᑕ ᐃᓄᐃᑦ ᐅᖃᐅᓯᖓᓐᓂᑦ ᓄᓇᕗᒻᒥ 

ᐊᑐᖅᑕᐅᔪᓐᓇᖁᓪᓗᒍ ᑭᓇᑐᐃᓐᓇᕐᓗ ᐅᖃᓪᓚᒍᓐᓇᕐᓗᓂ, ᐱᔨᑦᑎᕋᖅᑕᐅᓗᓂ, ᐊᖏᔪᖅᑳᖃᕐᕕᖕᓂ ᑐᑦᑕᕕᖕᓂᓪᓗ 

GN−ᑯᑦ ᐃᖅᑲᓇᐃᔭᕐᕕᖏᓐᓂ ᐅᕝᕙᓘᓐᓃᒃ ᐃᖅᑲᓇᐃᔭᕐᕕᓕᒫᓂᒃ  GN ᐊᓪᓚᕕᖏᓐᓂᓪᓗ. ᐅᖃᐅᓯᕗᑦ 2.0, ᓄᓇᕗᑦ 

ᒐᕙᒪᒃᑯᖏᑕ ᐸᕐᓇᐅᑎᖓ ᐊᑐᓕᖅᑎᑕᐅᒋᐊᖃᕐᓂᖓᓐᓂ ᐃᓕᓴᕆᔭᐅᓯᒪᔪᖅ ᐅᖃᐅᓯᖅ ᒪᓕᒐᖅ ᐊᒻᒪᓗ ᐃᓄᐃᑦ 
ᐅᖃᐅᓯᖏᑦ ᐸᖅᑭᔭᐅᓂᖏᓐᓄᑦ ᒪᓕᒐᖅ, ᐊᑐᖅᑕᐅᒋᐊᖃᕐᖓᑕ ᖁᕝᕙᕆᐊᕆᓗᑎᓪᓗ ᐃᓄᒃᑐᑦ ᐃᖅᑲᓇᐃᔭᕐᕕᓐᓂ 

ᐊᑐᕐᓗᑎᒋᑦ ᒐᕙᒪᒃᑯᓐᓂ, ᐱᔪᓐᓇᐅᑎᖏᓪᓗ ᑎᒍᒥᐊᖏᓐᓇᕐᓗᒋᑦ ᓄᓇᕗᒻᒥ ᐊᓯᖏᓪᓗ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ. 

ᓯᕗᓕᖅᑕᐅᓪᓗᑎᒃ ᐃᓕᖅᑯᓯᓕᕆᔨᒃᑯᓐᓄᑦ, GN−ᑯᑦ ᐊᑐᐃᓐᓇᐅᑎᑦᑎᔪᑦ ᐃᓄᒃᑐᑦ ᐃᓕᓐᓂᐊᖅᑎᑦᑎᓂᕐᒥᒃ 

ᓯᕗᓕᐊᕈᑕᐅᔪᓂᒃ ᐱᔪᓐᓇᒻᒪᕆᑦᑐᓄᓪᓗ ᐊᑐᐊᕆᐊᓖᓪᓗ ᖃᐅᔨᓴᖅᑕᐅᔪᓐᓇᖅᑐᑎᓪᓗ ᐱᓕᒻᒪᒃᓯᒪᒻᒪᖔᑕ ᐃᓄᒃᑐᑦ. 

ᐃᓕᓐᓂᐊᑎᑦᑎᖃᑦᑕᕐᒥᔪᒍᑦ ᖃᓪᓗᓈᑎᑐᑦ ᐅᐃᕖᑎᑐᓪᓗ. ᐃᓕᓐᓂᐊᑎᑦᑎᖃᑦᑕᖅᑐᒍᑦ ᓇᒥᑐᐃᓐᓇᖅ ᓄᓇᕗᒻᒥ 

ᑕᑯᓐᓇᖃᑦᑕᐅᑎᓪᓗᑎᑦ ᑏᕖᒃᑯᓪᓗᓐᓃᑦ. [ᑲᔪᓰᓐᓇᖅᑐᖅ] 

ᐃᓚᒋᓪᓗᓂᐅᒃ ᐊᑐᓕᖅᑎᑕᐅᒋᐊᓕᒻᒧᑦ ᐅᖃᐅᓯᕗᑦ 2.0, ᐱᖅᑯᓯᓕᕆᔨᒃᑯᑦ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐱᖁᔭᕐᓂᒃ 

ᓴᖅᑮᒍᒪᒻᒥᔪᑦ ᖃᓄᖅ ᐃᖅᑲᓇᐃᔭᖅᑏᑦ ᐅᖃᐅᓯᕐᓂᑦ ᐃᓕᓐᓂᐊᖅᑎᑕᐅᖃᑦᑕᕋᔭᕐᒪᖓᑕ ᐱᕙᓪᓕᐊᓗᑎᓪᓗ 

ᓴᖅᑭᓗᑎᒡᓗ ᐅᖃᐅᓯᕐᓂᒃ ᐃᓕᓐᓂᐊᕈᒪᔭᒥᓂᒃ ᐸᕐᓇᐅᑎᓂᒃ GN-ᑯᑦ ᐃᖅᑲᓇᐃᔭᖅᑎᖁᑎᖏᓐᓄᑦ ᖃᓄᑎᒋᓗ 

ᖁᕝᕙᓯᑦᑎᒋᒻᒪᖔᑕ ᖃᐅᔨᓴᖅᑕᐅᓗᑎᒃ. [2021-22 ᑲᔪᓰᓐᓇᖅᑐᓂᓗ] 

ᑲᔪᓰᓐᓇᕐᓗᑎᒃ ᐃᓕᖅᑯᓯᕐᒥᒃ ᑐᑭᓯᐅᒪᓂᕐᒥᒃ ᐃᓕᓐᓂᐊᖅᑎᑦᑎᓐᓂᕐᒥᒃ ᐃᖅᑲᓇᐃᔭᖅᑎᓄᑦ 

ᐊᒥᓱᑲᓪᓚᐃᑦ GN ᐃᖅᑲᓇᐃᔭᖅᑎᖏᑦ ᐸᐃᑉᐹᖅᑖᖅᓯᒪᔪᑦ ᐃᓕᓐᓂᐊᑎᑦᑎᒍᓇᖅᑐᑎᒃ ᓄᓇᖃᖅᑳᖅᑐᒥᓂᕐᓂᑦ 

ᐃᓕᖅᑯᓯᕐᒥᒃ ᑐᑭᓯᐅᒪᓕᕐᓂᕐᒥᒃ ᐃᓕᓐᓂᐊᑎᑦᑎᓗᑎᑦ. ᐅᓪᓗᒧᑦ ᐊᑕᐅᓯᕐᒧᑦ ᒪᕐᕉᓄᓪᓘᓐᓃᑦ ᐃᓕᓐᓂᐊᕈᑎ, ᐱᔪᓐᓇᖅᑐᓂᒃ 

ᐃᓕᓐᓂᐊᑎᑦᑎᔨᖃᖅᑐᑎᑦ ᐋᓐᓂᐊᖅᑕᐃᓕᒪᔪᓕᕆᓂᕐᒥᑦ (Quality of Life Secretariat), ᕿᒥᕐᕈᔪᑦ ᐊᑐᓚᐅᖅᓯᒪᔪᓂᒃ 

ᓄᓇᕗᒻᒥ ᑲᓇᑕᒥᓪᓗ ᐃᓅᖃᑎᖃᕈᓯᖏᑦ ᓄᓇᖃᖅᑳᖅᑐᒥᓂᕐᓂᒃ. ᐱᖃᑕᐅᔪᑦ ᐃᓕᖅᑯᓯᓕᕆᓂᕐᒥᒃ ᑲᒪᕙᓪᓕᐊᓪᓗᑎᒃ 

ᖃᐅᔨᒪᔭᒥᓂᒃ, ᐱᓕᒻᒪᒃᓯᒪᔭᒥᓂᒃ, ᐅᑉᐱᕆᔭᒥᓂᒃ, ᐱᒋᐊᕈᑎᒃᓴᒥᓂᒃ ᐃᒻᒥᓂᒃ ᐅᔾᔨᕆᕙᓪᓕᐊᓕᕐᓗᑎᒃ ᐃᓅᖃᑎᖃᕈᓯᖏᓐᓂᒃ 

ᓄᓇᖃᖅᑳᖅᑐᕕᓂᕐᓂᒃ ᓄᓇᓕᖕᓂᓗ. [ᑲᔪᓰᓐᓇᖅᑐᖅ] 

ᐃᓕᖅᑯᓯᕐᒥᒃ ᐃᓕᓐᓂᐊᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐅᓪᓗᐃᑦ ᐱᕕᖃᖅᑎᑕᐅᕙᖕᒪᑕ ᐃᖅᑲᓇᐃᔭᖅᑏᑦ 

ᐅᔾᔨᕈᓱᒃᐹᓪᓕᑲᓐᓂᕐᓗᑎᒃ ᐃᓄᐃᑦ ᐃᓅᓯᖏᓐᓂᒃ ᐅᑉᐱᕆᔭᖏᓐᓂᒃ ᐅᖃᐅᓯᖏᓐᓂᓪᓗ ᑐᑭᓯᒃᑲᓂᕐᓗᑎᒃ ᐱᔭᕆᐊᓕᖏᓐᓂᒃ  

ᐅᐱᒋᔭᐅᒃᑲᓂᕐᓗᑎᒃ ᐃᓄᐃᑦ ᓄᓇᕗᒻᒥ. [ᑲᔪᓰᓐᓇᖅᑐᖅ] 

ᐃᓕᖅᑯᓯᕐᓂᒃ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ GN−ᑯᑦ ᐃᖅᑲᓇᐃᔭᖅᑎᖏᑦ ᓄᓇᕗᒻᒥ, ᑭᓱᑐᐃᓐᓇᕐᓂᑦ ᒪᑯᓂᖓ 

ᐅᐊᑦᑎᐊᕈᕐᓂᓴᕐᓂᒃ ᓄᓇᕗᒻᒥ  ᐃᓄᐃᑦ ᐃᓅᓯᓕᕆᓂᕐᒥᑦ ᐅᑉᐱᕆᔭᖏᓐᓂᒃ. ᐃᓄᐃᑦ ᐱᖅᑯᓯᖏᓐᓂᒃ 

ᖃᓄᐃᓕᐅᖅᑎᑕᐅᖃᑦᑕᕆᓪᓗᑎᒃ. [ᑲᔪᓰᓐᓇᖅᑐᖅ] 

ᐊᔪᕈᓐᓃᖅᓴᔭᐅᓗᑎᒃ ᐊᑕᖅᑭᒃᓯᓗᑎᒃ ᐱᓕᕆᑦᑎᐊᖅᐹᓪᓕᕐᓂᕐᒥᒃ 

ᐊᑕᖅᑭᒃᓯᓗᑎᒃ ᐱᓕᕆᓇᑦᑎᐊᖅᑐᑦ ᐃᖅᑲᓇᐃᔭᕐᕖᑦ ᐃᑲᔪᖅᑐᖅᑕᐅᒻᒪᑕ ᐊᐅᓚᑦᑎᔨᓄᑦ ᐃᖅᑲᓇᐃᔭᖅᑎᓄᓪᓗ 
ᐱᓕᒻᒪᒃᓴᕐᓂᖏᓄᑦ, ᐃᑉᐱᒍᓱᖕᓂᖓᓐᓄᑦ, ᖃᓄᐃᓕᐅᕈᓐᓇᕐᓂᖓᓐᓄ ᐅᔾᔨᕈᓱᒃᑲᓂᕐᓂᖏᓐᓂᓪᓗ 
ᐃᖅᑲᓇᐃᔭᕐᕕᖃᑦᑎᐊᕐᓗᑎᒃ ᑲᑐᔾᔨᑦᑎᐊᕐᓗᑎᓪᓗ ᑐᕌᒐᖏᓐᓂᒃ.  

GN−ᑯᑦ ᓯᕗᓕᖅᑏᑦ ᐃᓕᓐᓂᐊᕈᑎᖏᑦ ᐱᖃᓯᐅᔾᔨᔪᑦ ᓇᓗᓇᐃᔭᖅᓯᒪᔪᓂᒃ ᐃᓕᖅᑯᓯᐅᔭᕆᐊᖃᖅᑐᓂᒃ 
ᓂᕆᐅᒋᔭᐅᓪᓗᑎᒡᓗ  ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᒫᓂᑦ, ᓱᓕᓗ ᐃᓕᖅᑯᓰᑦ ᓂᕆᐅᒋᔭᐅᒻᒪᑕ GN ᓯᕗᓕᖅᑎᖏᓐᓂᑦ. 
ᐃᓄᐃᑦ ᐃᓅᓯᓕᕆᓂᕐᒥᑦ ᐅᑉᐱᕆᔭᖏᑦ ᐱᖃᓯᐅᑎᓯᒪᔪᑦ ᐃᓕᖅᑯᓯᕐᓄᑦ ᓇᓗᓇᐃᖅᑕᐅᓯᒪᔪᓄᑦ. ᑐᑭᓯᐅᒪᓂᖅ  
ᐊᑐᖅᑕᐅᕙᒃᑐᖅ ᑐᖖᒐᕕᒋᔭᐅᓪᓗᓂ ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᕈᑎᓄᑦ: ᐃᓕᓐᓂᐊᖅᑐᑦ ᓯᕗᓕᖅᑎᐅᓂᕐᒥᒃ, 
ᐊᖏᔪᖅᑳᖑᓂᕐᒥᒃ ᐊᖏᔪᖅᑳᖑᖃᑕᐅᓂᕐᒥᒃ ᖁᕝᕙᓯᓐᓂᖅᓴᓂᑦ. [ᑲᔪᓰᓐᓇᖅᑐᖅ] 

ᑲᔪᓰᓐᓇᕐᓂᐊᖅᑐᒍᑦ ᐊᑕᖅᑭᒍᓱᖕᓂᕐᒥᒃ ᐃᖅᑲᓇᐃᔭᕐᕕᑦᑎᐊᕙᒻᒥᑦ ᐃᖅᑲᓇᐃᔭᖅᑎᓄᑦ ᐊᖏᔪᖅᑲᓄᓪᓗ, 
ᐱᐅᓯᕚᓪᓕᑲᓐᓂᕐᓗᑎᒍᓪᓗ ᑐᖖᒐᕕᒋᔭᐅᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᐃᑦ ᐃᓅᓯᓕᕆᓂᕐᒧᑦ 
ᐅᑉᐱᕆᔭᖏᓐᓂᓪᓗ. [ᑲᔪᓰᓐᓇᖅᑐᖅ] 

ᐋᖅᑭᒃᓱᐃᓗᑕ ᐊᑐᐃᓐᓇᐅᑎᑦᑎᓗᑕᓗ ᓄᑖᓄᑦ ᐊᖏᔪᖅᑳᒃᓴᐅᓂᕐᒧᑦ ᐃᓕᓐᓂᐊᕈᑎᓂᒃ, ᐊᐅᓚᑦᑎᓗᑕ ᐊᓪᓚᕕᐅᑉ 
ᐃᓗᐊᓂ ᐊᑐᕋᒃᓴᓂᒃ, ᐋᖅᑭᒃᓱᐃᓗᑕ ᖃᐅᔨᒪᓂᕐᒥᑦ ᐱᓕᒻᒪᓴᕐᓂᒥᓪᓗ ᐊᖏᔪᖅᑲᐅᑎᓄᑦ ᑐᕌᖓᔪᓄᑦ GN−ᑯᑦ 
ᐊᖏᕈᑎᖓᓐᓂ ᐃᖅᑲᓇᐃᔭᖅᑏᓪᓗ ᐃᓕᓐᓂᐊᕈᑎᖏᓐᓂᒃ. [2020-21 ᑲᔪᓰᓐᓇᖅᑐᓂᓗ] 

ᐱᐅᓯᕚᓪᓕᖅᑎᑦᑎᓂᖅ ᐃᖅᑲᓇᐃᔭᖅᑐᓕᕆᓂᕐᒥᓪᓗ ᐃᑲᔫᑎᓂᒃ ᐱᔨᑦᑎᕋᐅᑎᓂᓪᓗ 

ᐋᖅᑭᒋᐊᕐᓗᒋᑦ ᐃᓄᐃᑦ ᐅᖃᐅᓯᖓᓂᒃ ᐱᔪᒪᓵᕆᔾᔪᑎᖏᓄᑦ ᐊᑐᐊᒐᐃᑦ 

ᐊᖅᑯᑎᖃᕐᓗᑎᑦ ᐃᓄᐃᑦ ᐅᖃᐅᓯᖏᓐᓂ ᐸᖅᑭᑦᑎᓂᕐᒧᑦ ᒪᓕᒐᑦ (ILPA) GN−ᑯᑦ ᑐᕌᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ 

ᐊᑐᓕᖅᑎᑦᑎᒃᑲᓐᓂᕋᓱᐊᕐᓂᕐᒥᒃ ᐅᖃᓪᓚᖃᑦᑕᐃᓐᓇᓕᕐᓗᑎᒡᓗ ᓄᓇᕗᒻᒥ. ᐃᓄᐃᑦ ᐅᖃᐅᓯᖏᑦ ᐱᔪᒥᓵᕈᑎᖓᓄᑦ  

ᐊᑐᐊᒐᐃᑦ ᐊᔭᐅᖅᑐᐃᔪᑦ ᐃᖅᑲᓇᐃᔭᖅᑎᓂᒃ ᐅᖅᑲᕆᒃᓯᔪᓐᓇᖅᓯᖁᓪᓗᒋᑦ ᑐᑭᓯᔪᓐᓇᖅᓯᓂᖏᑦ, ᐅᖃᓕᒫᕈᓐᓇᕐᓂᖏᑦ 

ᑎᑎᕋᕈᓐᓇᕐᓂᖏᓪᓗ ᐃᓄᐃᑦ ᐅᖃᐅᓯᖏᓐᓂ ᐊᑭᓕᖅᓱᕐᓗᒋᑦ ᐊᔪᕈᓐᓃᕐᓂᖏᓐᓄᑦ.  

ᐋᖅᑭᒋᐊᕐᓗᑎᒍ ᒫᓐᓇᓕᓴᕐᒧᓪᓗ 2017 ᐱᖁᔭᑦ ᒪᓕᑦᑐᒋᑦ ᐊᑐᖅᓯᒪᔭᖏᓐᓂᒃ ᐊᑐᓕᖅᑎᓯᒪᔭᑦᑎᓐᓂ ᐊᕐᕌᒎᖕᓂᒃ ᒪᕐᕉᖕᓂᒃ 
ᐊᑐᖅᑕᑎᓐᓂ. [2019-20] 

ᐃᓐᓂᐊᑎᑦᑎᔾᔪᑎᓂᑦ ᐃᓱᒪᒃᑯᑦ ᐃᓱᐊᕐᓂᕐᒥᒃ ᐃᖅᑲᓇᐃᔭᕐᕕᖕᓂ ᑲᔪᓯᑎᓪᓗᒋᑦ 
ᐃᓱᒪᒃᑯᑦ ᐃᓱᐊᖖᒋᔾᔪᑎᑦ ᐊᒃᑐᐃᓂᖃᕈᓐᓇᕐᖓᑦ ᐃᖅᑲᓇᐃᔭᖅᑏᑦ ᖃᓄᐃᓐᓂᖏᓐᓂᒃ, ᐅᐸᒍᓐᓇᕐᓂᖏᓐᓂᒃ, 
ᐱᓕᕆᔪᓐᓇᕐᓂᖏᓐᓂᒃ, ᑲᒪᒍᓐᓇᕐᓂᖏᓐᓂᒃ, ᐱᓯᒪᑦᑎᑦᑎᐊᕈᓐᓇᕐᓂᖏᓐᓂᓪᓗ. ᑕᒪᓐᓇ ᐊᒃᓱᕉᑕᐅᔪᓇᕐᖓᑦ 
ᐃᖅᑲᓇᐃᔭᖅᑎᓄᑦ ᐊᖏᔪᖅᑳᓄᓪᓗ ᐱᓕᕆᖃᑎᒌᑦᑎᓪᓗᒋᑦ. 

ᐋᖅᑭᔅᓱᐃᓂᐊᖅᑐᒍᑦ ᐊᑐᐃᓐᓇᕈᕐᓗᑎᒍᓪᓗ ᐃᓕᓐᓂᐊᑎᑦᑎᔾᔪᑎᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᔨᒻᒪᕆᒻᒧᑦ, 
ᐊᐅᓚᑦᑎᔨᓄᑦ ᓯᕗᓕᖅᑎᓄᓪᓗ ᐃᖅᑲᓇᐃᔭᖅᑎᓄᑦ ᐅᔾᔨᕈᓱᑦᑎᑦᑎᒃᑲᓐᓂᕐᓗᑕ ᖃᓄᖅ ᐃᑲᔪᖅᑐᐃᒃᑲᓐᓂᕆᐊᖃᕐᓂᑦᑎᓐᓂ 
ᐃᓱᒪᓕᕆᓂᕐᒨᖓᔪᓂᒃ ᑲᒪᒋᖃᑦᑕᕐᓗᒋᓪᓗ ᐃᖅᑲᓇᐃᔭᕐᕕᑎᓐᓂ. [2019-20 ᑲᔪᓰᓐᓇᖅᑐᓂᓗ] 

ᐱᐅᓯᕚᓪᓕᖅᑎᓪᓗᒍ ᐃᖅᑲᓇᐃᔭᖅᑏᑦ ᐃᓄᑦᑎᐊᕈᓐᓇᕐᓂᖏᓐᓄᑦ ᐃᑲᔫᑏᑦ 

GN ᑐᕌᖅᑐᑦ ᐃᖅᑲᓇᐃᔭᕐᕕᖕᓂ ᑐᖖᒐᓇᖅᑎᑦᑎᓇᓱᐊᖅᑐᑎᒃ, ᖃᓄᐃᖖᒋᑦᑎᐊᖅᑐᒥᑦ ᐅᐱᒋᔭᐅᑦᑎᐊᖅᑐᒥᓪᓗ 
ᐃᖅᑲᓇᐃᔭᖅᑎᓕᒫᓄᑦ. 

ᐋᖅᑮᓯᒪᔪᒍᑦ ᓄᑖᓂᒃ ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᐱᓕᕆᔨᓂᒃ ᐃᖅᑲᓇᐃᔭᖅᑐᓕᕆᓂᕐᒥ; ᐱᓕᕆᔨᒻᒪᕆᖕᓂᒃ 
ᐱᓕᕆᖃᑎᖃᕐᓗᑎᑦ ᐊᓯᖏᓐᓂᓪᓗ ᑎᒍᒥᐊᖅᑎᐅᖃᑕᐅᔪᓂᒃ ᐊᑯᓂ ᐃᖅᑲᓇᐃᔭᖅᓯᒪᔪᓂᒃ ᑲᒪᑦᑎᐊᕐᓂᕐᒧᑦ ᐸᕐᓇᐅᑎᓂᒃ 
ᑲᒪᔪᓂᒃ ᐱᔭᕆᐊᑐᔪᓂᒃ ᐊᔾᔨᐅᖖᒋᑦᑐᓂᓪᓗ ᐃᖅᑲᓇᐃᔭᕐᕕᖕᓂ ᐊᒥᓱᕈᖅᐸᓪᓕᐊᔪᓂᒃ, ᐸᕐᓇᓪᓗᑎᓪᓗ ᐊᕐᕌᒍᓄᑦ 
ᐱᖓᓱᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᐱᒋᐊᕈᑎᓂᒃ ᐱᔨᑦᑎᕋᓂᕐᒧᑦ. [2020-21 
ᑲᔪᓰᓐᓇᖅᑐᓂᓗ] 

ᐱᐅᓯᕚᓪᓕᕐᓗᒋᑦ ᐅᑎᖅᐸᓪᓕᐊᓂᖏᓐᓄᑦ ᐃᖅᑲᓇᐃᔭᕐᕕᖕᒧᑦ 

GN−ᑯᑦ ᐃᖅᑲᓇᐃᔭᖅᑎᓂᑦ ᐃᑲᔪᕆᐊᖃᕐᖓᑕ, ᖃᓂᒻᒪᒃᑐᒥᓂᕐᓂᒃ, ᐋᓐᓂᖅᑐᒥᓂᕐᓂᒃ ᖃᓄᐃᑦᑐᒥᓂᕐᓂᓪᓘᓐᓃᑦ, 
ᐃᖅᑲᓇᐃᔭᕈᓐᓇᐃᓕᔪᓂᒃ ᐃᖅᑲᓇᐃᔮᒥᓂᒃ. GN−ᑯᑦ ᖃᓄᑐᐃᓐᓇᑦᑎᐊᖅ ᐱᓇᓱᖕᓂᐊᖅᑯᑦ ᐊᑦᑕᓇᖅᑐᒦᖁᔨᒐᑎᒃ 
ᐃᖅᑲᓇᐃᔭᕐᕕᒥᓄᓪᓗ ᐅᑎᑦᑎᐊᕐᓗᑎᑦ ᖃᓄᐃᒍᓐᓃᖅᑲᑕ. 

ᐱᐅᓯᕚᓪᓕᑲᓐᓂᕐᓂᐊᖅᑕᕗᑦ ᑕᒪᓐᓇ ᒪᓕᑦᑎᐊᖁᓪᓗᒋᑦ ᒪᓕᒐᕐᔪᐊᕐᓂᑦ, ᐊᑐᖅᑕᐅᑦᑎᐊᖃᑦᑕᖅᑐᓂᒃ, ᐃᓄᐃᑦ 
ᐃᓄᓯᓕᕆᕐᒧᑦ ᐅᑉᐱᕆᔭᖏᓐᓂᒃ, ᐱᕙᓪᓕᐊᓂᕐᒧᑦ GN−ᑯᓪᓗ ᐱᔭᕆᐊᓕᖏᓐᓄᑦ. [2020-21] 

ᐱᐅᓯᕚᓪᓕᕐᓗᒋᑦ ᐃᖅᑲᓇᐃᔭᖅᑏᑦ ᐃᓚᒌᓪᓗ ᐃᑲᔪᖅᑕᐅᔪᓐᓇᕐᓂᖏᓐᓄᑦ ᐃᑲᔫᑎᑦ 
ᐃᖅᑲᓇᐃᔭᖅᑏᑦ ᐃᓚᖏᓪᓗ ᐃᑲᔪᖅᑕᐅᔪᓐᓇᕐᓂᖏᓐᓄᑦ ᐃᑲᔫᑏᑦ GN−ᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓚᖏᓐᓄᓪᓗ 

ᖃᓄᐃᖁᓇᒋᑦ ᐱᐅᓯᕙᓪᓕᖁᓪᓗᒋᓪᓘᓐᓃᑦ ᐃᓅᓇᓱᐊᕐᓂᖏᑦ. ᕿᓚᒥᒧᓪᓗ, ᑲᖖᒍᓇᖅᑑᓪᓗᑎᒃ, ᐃᓅᓯᓕᕆᔨᒥᑦ 

ᑕᑯᖃᑦᑕᕐᓗᑎᑦ ᐃᒻᒥᓄᑦ ᐃᖅᑲᓇᐃᕐᕕᒥᓪᓗ ᐱᔾᔪᑎᖃᖅᑐᓂᒃ. ᐱᔨᑦᑎᕋᖅᑐᑦ ᐊᑐᐃᓐᓇᐅᕗᑦ ᖃᖓᓕᒫᑦᑎᐊᖅ 

ᐊᑭᖃᕐᓇᑎᓪᓗ, ᐃᑲᕐᕋᓄᑦ 24−ᓄᑦ, ᐅᓪᓗᓄᑦ 7−ᓄᑦ ᐱᓇᓱᐊᕈᓯᖅᑕᒫᑦ. ᐱᔨᑦᑎᕋᕐᓗᑎᑦ ᐊᑐᐃᓐᓇᐅᓗᑎᒡᓗ 

ᐃᓄᑦᑎᑐᑦ ᐃᓄᐃᓐᓇᖅᑐᓪᓗ ᑐᓵᔨᑎᒍᑦ, ᖃᓪᓗᓈᑎᑐᑦ ᐅᐃᕕᑎᑐᓪᓗ.  

ᐱᐅᓯᕚᓪᓕᑎᓪᓗᑎᒍ ᐃᑲᔫᑎ ᒪᓕᖁᓪᓗᒋᑦ ᐃᓄᐃᑦ ᐃᓅᓯᓕᕆᓂᕐᒧᑦ ᐅᑉᐱᕆᔭᖏᓐᓂᒃ ᓄᓇᕗᒻᒥ ᐃᖅᑲᓇᐃᔭᕐᕕᖕᓄᓪᓗ. 

[2020-21] 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᐊᑐᖅᑕᐅᓂᖏᑦ ᖃᐅᔨᔭᑦ ᐸᕐᓇᓂᕐᒧᑦ ᐃᓱᒪᓕᐅᕋᓱᐊᕐᓂᒧᓪᓗ 

ᐋᖅᑮᓗᑎᒃ ᐊᑐᓕᖅᑎᑦᑎᓗᑎᓪᓗ ᖃᐅᔨᒋᐊᕈᑏᑦ ᐃᓱᐊᕐᓂᖏᑦᑐᓂᒃ ᐊᑦᑕᓇᖅᑐᒦᑦᑐᒥᓃᕐᓂᓪᓗ 

GN−ᑯᑦ ᑲᒪᐃᓐᓇᖅᑐᑦ ᑎᑎᕋᖅᓯᒪᔪᓂᒃ ᐃᓱᐊᕐᓂᖖᑎᑦᑐᓂᒃ ᖃᓄᐃᑦᑐᒥᓂᕐᓂᓪᓗ ᑐᖅᑯᐃᓯᒪᔾᔪᒥᒃ. 

ᐋᖅᑭᒃᓱᐃᓗᑕ ᐊᑐᓕᖅᑎᓪᓗᑎᒍᓪᓗ ᖃᕋᓴᐅᔭᒃᑯᑦ ᖃᐅᔨᒋᐊᖅᑕᐅᔪᓐᓇᕐᓗᑎᒃ ᐃᓱᐊᕐᓂᖖᒋᑦᑐᓂᒃ 

ᐊᑦᑕᓇᖅᑐᒦᑦᑐᒥᓂᕐᓂᓪᓗ. ᑖᒃᑯᐊ ᖃᐅᔨᓴᖅᑕᐅᒍᑎᓄᑦ ᐊᓯᔾᔨᕐᓂᖏᓐᓄᑦ ᖃᐅᔨᒋᐊᖅᑕᐅᔪᓐᓇᕐᖓᑕ 

ᐱᐅᓯᒋᐊᖅᑕᐅᓗᑎᓪᓗ ᐃᖅᑲᓇᐃᔭᖅᑏᑦ ᖃᓄᐃᖁᓇᒋᑦ ᐃᖅᑲᓇᐃᔭᕐᕕᒥ. [2020-21] 

ᐋᖅᑭᒃᓱᐃᓗᑎᒃ ᐊᑐᓕᖅᑎᑦᑎᓗᑎᒡᓗ ᐃᖅᑲᓇᐃᔭᖅᑎᓂᒃ ᐱᓕᕆᖃᑎᖃᑦᑎᐊᕐᓂᕐᒧᑦ ᖃᐅᔨᒋᐊᖅᑕᐅᔪᓐᓇᖅᑐᓂᒃ  
GN−ᑯᑦ ᑲᒪᐃᓐᓇᖅᑐᑦ ᑎᑎᕋᖅᓯᒪᔪᓂᒃ ᐃᖅᑲᓇᐃᔭᖅᑏᑦ ᐱᓕᕆᖃᑎᒌᓐᓂᖏᓐᓂᒃ. ᐃᖅᑲᓇᐃᔭᖅᑏᑦ 

ᖃᐅᔨᓴᐅᑎᒥᓂᖏᓐᓂᒃ ᓄᖅᑲᖅᑐᓂᑦ ᐊᐱᖅᓲᑎᒥᓂᕐᓂᑦ ᑎᑎᕋᖅᓯᒪᓪᓗᑎᑦ ᐸᐸᑦᑎᔪᑦ. 

ᐋᖅᑭᒃᓱᐃᓂᐊᖅᑐᒍᑦ ᐊᑐᓕᖅᑎᑎᓗᑕᓗ ᖃᕋᓴᐅᔭᒃᑯᑦ ᖃᐅᔨᒋᐊᖅᑕᐅᔪᓐᓇᖅᑐᓂᑦ ᐃᖅᑲᓇᐃᔭᖅᑏᑦ 

ᐱᓕᕆᖃᑎᒌᓐᓂᖏᓐᓂᒃ ᑐᑭᓯᒋᐊᕈᑎᓂᒡᓗ ᓄᖅᑲᖅᑐᒥᓂᕐᓂᒃ ᖃᐅᔨᓴᐅᑎᒥᓂᕐᓂᒃ. ᑕᐃᒫᒃ ᐊᓯᔨᖅᑐᓂᒃ 

ᐱᐅᓯᕚᓪᓕᕆᐊᓕᖕᓂᓪᓗ ᖃᓄᐃᖖᒋᑦᑎᐊᕐᓂᕐᒧᑦ ᐃᖅᑲᓇᐃᔭᕐᕕᓐᓂᓪᓗ. [2021-22] 

ᐃᖅᑲᓇᐃᔭᖅᑎᓂᒃ ᖃᐅᔨᓴᒃᑲᓂᕐᓗᑎᒃ 

ᐃᖅᑲᓇᐃᔭᖅᑎᓂᒃ ᖃᓄᐃᓐᓂᖏᓐᓂᒃ ᓄᖅᑲᖅᑐᓂᓪᓗ ᐊᐱᖅᓲᑎᓂᒃ ᐱᒃᑲᓂᕐᓗᑎᑦ ᓯᕗᓂᑦᑎᓐᓂᑦ 

ᐸᕐᓇᐅᑎᓕᐅᕈᓐᓇᖁᓪᓗᒋᑦ ᐃᑲᔫᑎᖃᕋᔭᕐᖓᑕᓗ ᐅᕙᑦᑎᓐᓄᑦ ᐃᖅᑲᓇᐃᔭᕐᕕᑦᑎᐊᕙᐅᒃᑲᓐᓂᕋᓱᐊᕐᓗᑕ, 

ᐃᖅᑲᓇᐃᔭᖅᑎᑖᖅᑐᒃᑲᓐᓂᕋᓱᐊᕐᓗᑕ, ᐱᔨᑦᑎᕋᐅᑎᑦᑎᓂᓪᓗ ᐱᐅᓯᕚᓪᓕᑎᑦᑎᓗᑕ ᓄᓇᕗᒻᒥᐅᑕᕐᓄᑦ.  

ᐱᖓᔪᐊᓐᓂ ᖃᐅᔨᓴᕈᒫᖅᑐᒍᑦ ᐊᑐᕐᓗᑎᓪᓗ ᖃᐅᔨᔭᒥᓂᖅᐳᑦ ᐃᓱᒪᔭᐅᔪᓪᓗ. [2021-22]  

ᓇᐃᓈᖅᓯᒪᔪᑦ ᐅᓂᒃᑳᑦ ᑐᕌᒐᑦ, ᓯᕗᓪᓕᖅᐸᐅᑎᒋᐊᓖᑦ 
ᐱᓕᕆᔭᕆᐊᓖᓪᓗ 

 ᑐᕌᒐᐃᑦ 

ᐃᓄᐃᑦ ᐃᖅᑲᓇᐃᔭᕐᓂᖏᑦ ᐱᓕᒻᒪᒃᓯᒪᔪᑦ ᐃᓄᐃᑦ 
ᓯᕗᓪᓕᖅᐸᐅᑎᒋᐊᓖᑦ 
ᐱᒋᐊᕈᑎᒃᓴᐃᓪᓗ 

ᐊᒥᓱᕈᖅᑎᑦᑎᕙᓪᓕᐊᖏᓐᓇᕐᓂᐊᖅᑐᒍᑦ ᐱᐅᓯᕚᕐᓕᕐᓗᑎᒍᓪᓗ 
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᑦ ᐱᔨᑦᑎᕋᕐᓂᕐᒥᑦ 

ᐱᔪᒥᒋᔭᐅᕝᑲᑐᒍᑦ, ᐱᕙᓪᓕᐊᓪᓗᑕ ᐱᓯᒪᑦᑏᓐᓇᕋᓱᐊᖅᑐᑕᓗ 
ᐊᔪᖖᒋᑦᑐᓂᒃ ᐃᓄᓐᓂᑦ 

ᐃᖅᑲᓇᐃᔭᖅᑎᑖᖅᑐᕐᓂᖅ 
ᐊᔪᖖᒋᑦᑐᓂᒃ ᐱᔭᕆᐊᓕᑦᑎᓐᓂ 
 

• ᐃᖅᑲᓇᐃᔭᕐᕕᐅᔪᒪᓕᕐᓗᑎᒃ ᓄᓇᕗᒻᒥᐅᑕᕐᓄᑦ ᐃᓄᖕᓄᑦ 
• ᓴᖅᑭᔮᖅᑎᑦᑏᓐᓇᕐᓗᑎᑦ ᐱᒃᑯᓇᖅᑐᓂᑦ ᐃᖅᑲᓇᐃᔭᖅᑎᓂᒃ 
• ᐋᖅᑮᓗᑎᑦ ᐃᓄᓐᓂᑦ ᐃᖅᑲᓇᐃᔭᓕᒻᒪᒃᓴᓂᕐᒧᑦ 

ᑲᑎᒪᔨᕋᓛᓂᒃ 
• ᐃᓕᓐᓂᐊᑎᑦᑎᖃᑦᑕᕐᓗᑎᒃ ᐸᕐᓇᓐᓂᖏᓐᓂ ᐃᓄᐃᑦ 

ᓅᑕᐅᔪᓄᑦ ᐃᖅᑲᓇᐃᔭᕐᓄᑦ 

• GN−ᑯᑦ ᐅᖃᐅᓯᕆᖃᑦᑕᐃᓐᓇᕐᓗᒋᑦ 
ᐃᖅᑲᓇᐃᔭᕐᕕᑦᑎᐊᕙᐅᓂᖓᓂᒃ  

• ᕿᒥᕐᕈᓗᒋᑦ ᓄᑖᖖᒍᕆᐊᕐᓗᒋᑦ ᐃᖅᑲᓇᐃᔭᖅᑎᓄᑦ ᐃᓕᖅᑯᓰᑦ 
ᐊᑐᐊᕈᑏᓪᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ 

• ᐋᖅᑭᒋᐊᕐᓗᒋᑦ ᐱᐅᓯᒋᐊᕐᓗᒋᓪᓗ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ 
ᐊᑐᐊᒐᖏᑦ, ᐱᓕᕆᔾᔪᓯᖏᑦ ᐃᑲᔫᑏᓪᓗ 

• ᕿᒥᕐᕈᓗᒋᑦ ᖃᓄᖅᑑᕈᓐᓇᖁᓪᓗᒋᑦ ᑲᒪᒋᔭᐅᒋᐊᖃᕐᓂᖏᓐᓂᒃ 
ᐊᑯᓂᒧᑦ ᐃᓐᓄᓇᓵᖃᑦᑕᖅᑐᑦ ᐃᖅᑲᓇᐃᔭᑦ 

 
 
 

ᐱᐅᓂᖅᓴᓂᑦ ᐱᕙᓪᓕᐊᑎᑦᑎᓂᕐᒥᓪᓗ 
ᐃᖅᑲᓇᐃᔭᖅᑎᓂᒃ  

• ᐊᑑᑎᖃᑦᑎᐊᕐᓗᒋᑦ ᑮᓇᐅᔭᐃᑦ ᐃᓄᖕᓂᒃ 
ᐃᓕᓐᓂᐊᑎᑦᑎᓂᕐᒧᑦ ᐃᓕᓐᓂᐊᒃᑲᓐᓂᖅᑎᑦᑎᓂᕐᒧᓪᓗ 

• ᐃᓕᓐᓂᐊᕈᒪᔪᑦ ᐃᓄᐃᑦ 
ᓄᖅᑲᖓᒍᓐᓇᖅᑎᑕᐅᖏᓐᓇᕐᓗᑎᒃ  

• ᐃᖅᑲᓇᐃᔮᕆᔪᒪᔭᒥᓂᒃ ᐱᔪᓐᓇᕋᓱᐊᖏᓐᓇᕐᓗᑎᒃ ᐃᓄᐃᑦ 
• ᐃᖅᑲᓇᐃᔭᕐᕕᖕᓂ ᐃᓄᖕᓂᒃ ᐃᓕᓐᓂᐊᖅᓯᓐᓈᖅ 

ᐃᖅᑲᓇᐃᔭᖅᑎᑦᑎᖃᑦᑕᕐᓗᓂ 
• ᕿᒥᕐᕈᓗᒋᑦ ᐊᐳᖅᑕᕈᑕᐅᕙᒃᑐᑦ ᐃᓄᖕᓄᑦ 

ᐃᖅᑲᓇᐃᔭᕈᒪᔪᓄᑦ 
• ᑎᑎᕋᖅᑕᐅᓗᑎᒃ ᐊᕐᕌᒍᒐᓴᒃᑲᓂᕐᓄᑦ ᐃᓄᐃᑦ 

ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑏᑦ ᐅᖓᑖᓄᖁᓪᓗᒋᑦ 2023 
 
 
 

• ᐊᑐᐃᓐᓇᐅᑎᑦᑏᓐᓇᕐᓗᑎᒃ ᐊᒥᓱᕈᕆᐊᕐᓗᒋᑦ 
ᐃᓕᓐᓂᐊᕈᑎᒃᓴᐃᑦ ᐱᕙᓪᓕᐊᓂᐅᔪᓪᓗ 

• ᐊᔾᔨᐅᖖᒋᑦᑐᓂᒃ ᐃᓕᓐᓂᐊᕈᒪᔪᓄᑦ ᐊᑐᐃᓐᓇᖃᐃᓐᓇᕐᓗᑎᒃ 
• ᐊᑐᐃᓐᓇᐅᑎᑦᑏᓐᓇᕐᓗᑎᑦ ᐊᑐᐊᒐᕐᓂᒃ ᐱᓕᒻᒪᓴᕐᓂᕐᒧᑦ 

ᐃᓕᓐᓂᐊᕈᑎᓂᒃ 
• ᐊᑐᐃᓐᓇᖃᐃᓐᓇᕐᓗᑎᑦ ᐱᐅᓯᕙᓪᓕᕐᓗᒋᓪᓗ ᐃᓕᓐᓂᐊᕈᒪᔪᑦ  

ᐃᓕᓴᐃᔨᖃᕐᓗᑎᒃ 

ᐱᐅᓯᕚᓪᓕᑎᑦᑎᑲᓐᓂᕐᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ 

• ᕿᒥᕐᕈᓗᒋᑦ ᐱᐅᓯᕚᓪᓕᕐᓗᒋᓪᓗ HR ᐊᑐᐊᒐᖏᑦ 
ᐃᓕᓐᓂᐊᕈᑎᓂᑦ ᐃᓄᓐᓄᑦ ᐃᖅᑲᓇᐃᔭᖅᑏᑦ ᑲᔪᓯᖁᓪᓗᒋᑦ 

 
 
 

• ᐱᐅᓯᕚᓪᓕᕐᓗᒋᑦ ᖃᖓᒃᑰᓂᖏᓐᓂᓪᓗ 
ᐃᖅᑲᓇᐃᔭᖅᑎᑖᖅᑐᓂᕐᒧᑦ ᐃᖅᑲᓇᐃᔭᖅᑎᓂᓪᓗ 
ᐱᔨᑦᑎᕋᕐᓂᕐᒥᑦ 

ᐊᑐᖃᑦᑕᕐᓂᖅ ᑐᑭᓯᒋᐊᕈᑎᓂᒃ 
ᐸᕐᓇᐅᑎᓄᑦ ᐃᓱᒪᓕᐅᕐᓂᒧᓪᓗ 

• ᑲᒪᒌᓐᓇᕐᓗᒋᑦ ᐊᑐᓕᖅᑎᓪᓗᒋᓪᓗ ᐊᕐᕌᒍᑕᑦ 
ᐊᕐᕌᒍᒐᓴᖕᓄᓪᓗ ᐸᕐᓇᐅᑎᑦ ᐃᓄᖕᓂᒃ 
ᐃᖅᑲᓇᐃᔭᖅᑎᑖᒃᑲᓐᓂᕋᓱᖕᓂᕐᒧᑦ 

• ᐊᑐᕐᓗᑎᑦ ᐃᖅᑲᓇᐃᔭᖅᑎᓄᑦ ᑐᑭᓯᒋᐊᕈᑎᓂᒃ 
ᖃᐅᔨᒃᑲᐃᓗᑎᒃ ᐃᓄᓐᓂᒃ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓂᒃ 
ᐃᑲᔫᑎᓂᓪᓗ 

 
 

• ᐊᑐᕈᓐᓇᐃᓇᕐᓗᑎᒃ ᐃᖅᑲᓇᐃᔭᖅᑎᓂᔾ ᐸᕐᓇᐅᑎᓄᑦ 
• ᐋᖅᑮᓗᑎᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐱᕙᓪᓕᐊᓂᕐᒧᑦ 

ᑲᑎᒪᔨᕋᓛᓂᑦ 

 ᑐᕌᒐᐃᑦ 

ᐊᔪᖖᒋᑦᑐᑦ ᓯᕗᓕᖅᑏᑦ ᐃᖅᑲᓇᐃᔭᕐᕕᒃᑎᐊᕙᒃ 

ᓯᕗᓪᓕᖅᐸᐅᑎᒋᐊᓖᑦ 
ᐱᒋᐊᕈᑎᒃᓴᐃᓪᓗ 

ᐊᔪᕈᓐᓃᖅᑎᑦᑎᕙᓪᓕᐊᔪᒍᑦ  ᐱᔪᓐᓇᑦᑎᐊᖅᑐᓂᒃ ᓯᕗᓕᖅᑎᓂᒃ 
 

ᐃᑲᔪᖅᑐᐃᔪᒍᑦ ᐃᖅᑲᓇᐃᔭᕐᕕᑦᑎᐊᕙᖕᒥᒃ ᐊᑕᖅᑭᒃᓯᔪᒥᒃ 
ᐱᔨᑦᑎᕋᕐᓂᒃᑯᑦ 

ᐃᖅᑲᓇᐃᔭᖅᑎᑖᖅᑐᕐᓂᖅ 
ᐊᔪᖖᒋᑦᑐᓂᒃ ᐱᔭᕆᐊᓕᒃᑎᓐᓂᒃ 

• ᐊᑐᐃᓐᓇᖃᐃᓐᓇᕐᓗᑎᒃ ᐱᐅᓯᕚᓪᓕᕐᓗᒋᓪᓗ 
ᓯᕗᓕᖅᑎᒃᓴᒧᑦ ᐃᓕᓐᓂᐊᕈᑎᑦ 

• ᑕᑯᒃᓴᐅᑎᒋᐊᒃᑲᓂᕐᓗᒍ GN ᐃᖅᑲᓇᐃᔭᕐᕕᑦᑎᐊᕙᐅᓂ 

ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᐊᕐᓂᖅ • ᑲᔪᓰᓐᓇᕐᓗᑎᒃ ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᕈᑎᑦ 

• ᓯᕗᓕᖅᑏᑦ ᐃᖅᑲᓇᐃᔮᒃᓴᓄᑦ ᐃᓕᓐᓂᐊᕈᑏᑦ ᐃᓄᓐᓄᑦ 
ᓴᖅᑭᕐᓗᒋᑦ 

• ᑲᒪᐃᓐᓇᕐᓗᑎᑦ ᐊᐅᓚᑦᑎᔨᓂᒃ ᐃᑲᔪᖅᑐᕐᓂᕐᒥᒃ 
ᐃᓕᓐᓂᐊᕈᒪᔪᓂᒃ ᐃᖅᑲᓇᐃᔮᕆᔪᒪᔭᒥᓂᒃ 

• ᑲᔪᓰᓐᓇᕐᓗᑎᑦ ᐱᓕᒻᒪᓴᕈᒪᔪᓄᑦ ᐃᓄᒃᑎᑐᑦ ᐊᑐᕈᓐᓇᕐᓗᑎᑦ 
GN−ᑯᓐᓂ 

• ᐱᖅᑯᓯᕐᒥᓂᑦ ᐊᑐᕐᓗᑎᑦ ᐃᖅᑲᓇᐃᔭᖅᑏᑦ 
• ᐱᓕᒻᒪᓴᒃᑲᓂᕐᓗᑎᒃ ᐊᑕᖅᑭᒍᓱᒡᓗᑎᒃ ᐱᓕᕆᔪᓐᓇᑦᑎᐊᕐᓗᑎᓪᓗ 

ᐃᖅᑲᓇᐃᔭᕐᕕᓐᓂ 

ᐱᐅᓯᕚᓪᓕᑎᑦᑎᑲᓐᓂᕐᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ 

• ᕿᒥᕐᕈᓗᒋᑦ ᐃᖅᑲᓇᐃᔭᖅᑏᓪᓗ ᐊᑭᓴᖅᑐᐃᓂᖏ 
ᐃᓕᖅᑯᓯᐅᕙᑦᑐᑦ ᐊᖏᔪᖅᑲᐅᑎᓄᑦ ᐱᔾᔪᑎᖃᖅᑐᑎᑦ 

• ᐋᖅᑭᒋᐊᕐᓗᒋᑦ ᐃᓄᐃᑦ ᐅᖃᐅᓯᖏᓐᓄᑦ ᐱᔪᒥᖅᓴᐅᑎᓄᑦ 
ᐊᒍᐊᒐᑦ 

• ᐃᓕᓐᓂᐊᑎᑦᑎᒍᓐᓇᕐᓗᑎᑦ ᐃᓱᒪᓕᕆᓂᕐᒨᖓᔪᓂᒃ 
• ᐱᐅᓯᒋᐊᒃᑲᓐᓂᕐᓗᒋᑦ ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ 

ᐃᓕᓐᓂᐊᕈᑏᑦ 
• ᐱᐅᓯᕚᓪᓕᒃᑲᓐᓂᕐᓗᒋᑦ ᐃᖅᑲᓇᐃᔭᕐᕕᒥᓄᑦ ᐅᑎᖅᐸᒃᑐᓄᑦ 
• ᐃᖅᑲᓇᐃᔭᖅᑏᑦ ᐃᓚᒌᓪᓗ ᐃᑲᔪᖅᑕᐅᓂᕆᖃᑦᑕᖅᑕᒋᑦ 

ᐱᐅᓯᒋᐊᒃᑲᓂᕐᓗᒋᑦ 

ᐊᑐᖃᑦᑕᕐᓂᖅ ᑐᑭᓯᒋᐊᕈᑎᓂᒃ 
ᐸᕐᓇᐅᑎᓄᑦ ᐃᓱᒪᓕᐅᕐᓂᒧᓪᓗ 

• ᑲᒪᐃᓐᓇᕐᓗᑎᑦ ᐃᖅᑲᓇᐃᔭᕐᒥᑦ ᑎᑎᕋᖅᓯᒪᔪᓂᒃ ᐃᓄᓐᓄᑦ 
ᐊᐅᓚᑦᑎᔩᑦ ᐃᓂᖏᓐᓄᑦ 

• ᐋᖅᑭᒃᓯᓗᑎᒃ ᐊᑐᓕᖅᑎᑦᑎᓗᑎᓪᓗ 
ᖃᐅᔨᒋᐊᖅᑕᐅᔪᓐᓇᖅᑐᓂᒃ ᐃᓱᐊᕈᓐᓃᑐᒥᓂᑦ 
ᖃᓄᐃᑦᑐᒥᓂᕐᓂᓪᓗ 

• ᐋᖅᑮᓗᑎᑦ ᐊᑐᓕᖅᑎᑦᑎᓗᑎᓪᓗ ᐃᖅᑲᓇᐃᔭᖃᑎᒌᑦ 
ᐱᓕᕆᖃᑎᒌᖃᑦᑕᕐᓂᖏᑦ 

• ᖃᐅᔨᓴᒃᑲᓂᕐᓗᑎᑦ ᐃᖅᑲᓇᐃᔭᖅᑎᓂᒃ 

 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᓇᐃᓈᖅᓯᒪᔪᑦ ᐅᓂᒃᑳᑦ ᐱᒋᐊᕈᑎᔅᓴᓂᑦ ᐸᕐᓇᐅᑎᓂᒃ 2019−ᒥ 
2023−ᒧᑦ 

ᕿᒥᕐᕈᔭᐅᓂᖏᑦ 

ᑖᒃᑯᐊ ᓇᐃᓈᖅᓯᒪᔪᑦ ᐅᓂᒃᑳᑦ ᐸᕐᓇᐅᑎᓂᒃ ᐱᒋᐊᕈᑎᓂᒃ ᐋᖅᑭᑦᑕᐅᓯᒪᔪᑦ ᑎᓴᒪᐅᓪᓗᑎ ᑐᕌᒐᐃᑦ. ᓇᓗᓇᐃᖅᓯᒪᔪᑦ 

ᖃᓄᖅ ᐱᒋᐊᖅᑕᐅᒐᔭᕐᒪᖔᑕ ᐊᕐᕌᒍᖓᓐᓂ ᓯᕗᓪᓕᖅᐸᐅᑎᒋᐊᓕᖕᓃᑦᑐᓂᒃ. ᐊᒥᓱᑦ ᐱᒋᐊᕈᑎᒃᓴᐃᑦ ᑲᔪᓰᓐᓇᓂᐊᖅᑐᑦ 

ᐊᕐᕌᒍᖏᑦ ᒪᓕᓪᓗᒋᑦ ᐱᒋᐊᕐᕕᖏᓐᓂᓪ; ᖃᕐᔪᖖᒍᐊᓖᑦ ᑲᔪᓰᓐᓇᕐᓂᐊᖅᑐᑦ.  

ᑐᕌᒐᖅ 1: ᐃᓄᐃᑦ ᐃᖅᑲᓇᐃᔭᕐᓂᖏᑦ 

ᓯᕗᓪᓕᖅᐸᐅᑎᒋᐊᓖᑦ 
ᐱᒋᐊᕈᑏᑦ 2019-ᒥᑦ 2023-ᒧᑦ 

2019-2020 
2020-
2021 

2021-2022 2022-2023 

ᐃᖅᑲᓇᐃᔭᖅᑎᑖᖅᑐᕐᓂᖅ 
ᐊᔪᖖᒋᑦᑐᓂᒃ ᐱᔭᕆᐊᓕᑦᑎᓐᓂᒃ 

ᐃᖅᑲᓇᐃᔭᖅᑎᕈᕐᓗᑎᒃ ᓄᓇᕗᒻᒥ 
ᐃᓄᓐᓄᑦ 

 

 

  

ᓴᖅᑭᔮᖅᑎᑦᑏᓐᓇᕐᓗᓂ ᐃᓄᖕᓂᒃ 
ᑕᑯᓐᓇᒐᑦᑎᐊᕙᖕᓂᒃ 
ᐃᖅᑲᓇᐃᔭᖅᑎᓂᒃ 

 

 

  

  ᐋᖅᑮᓗᑎᑦ ᐃᓄᖕᓂᒃ 
ᐃᖅᑲᓇᐃᔭᓕᒻᒪᒃᓴᖅᑐᓄᑦ 
ᑲᑎᒪᔨᕋᓛᓂᑦ 

 

 

  ᐊᑐᐃᓐᓇᐅᑎᑦᑎᓗᓂ 
ᐃᓕᓐᓂᐊᕈᑎᓂᒃ 
ᐃᓕᓐᓂᐊᕋᒃᓴᑲᓐᓂᕐᓂᓪᓗ 
ᐸᕐᓇᖁᓪᓗᒋᑦ ᐃᓄᖕᓄᑦ 
ᓅᑕᐅᔪᓄᑦ ᐃᖅᑲᓇᐃᔮᕐᓄᑦ 

 

 

ᐃᖅᑲᓇᐃᔭᖅᑎᒃᓴᖅᓯᐅᖏᓐᓇᕐᓂᖅ ᑮᓇᐅᔭᓂᒃ ᐊᑑᑎᖃᑦᑎᐊᖅᑎᑦᑎᓗᓂ 
ᐃᓄᐃᑦ ᐃᓕᓐᓂᐊᕈᑎᒃᓴᖏᓐᓄᑦ 
ᐃᓕᓐᓂᐊᒃᑲᓐᓂᕐᓂᕐᒧᓪᓗ  

 

 

 

  

ᓄᖅᑲᖓᔪᒪᔪᓄᑦ ᐃᓕᓐᓂᐊᕆᐊᕐᓗᑎᒃ 
ᐊᑐᐃᓐᓇᐅᖏᓐᓇᕐᓗᓂ ᐃᓄᖕᓄᑦ  

 

 

  

ᐃᖅᑲᓇᐃᔮᕆᔪᒪᔭᒥᓂᒃ 
ᐃᓕᓐᓂᐊᕈᑎᑕᖃᐃᓐᓇᕐᓗᓂ 

 

 

  

ᐃᖅᑲᓇᐃᔭᕐᕕᖕᓂᑦ 
ᐃᓕᓐᓂᐊᕈᑎᑕᖃᐃᓐᓇᕐᓗᓂ 
ᐃᓄᖕᓄᑦ ᐃᖅᑲᓇᐃᔭᖅᓯᓐᓈᖅᑐᓄᑦ 
ᐃᓕᓐᓂᐊᖅᑐᓄᑦ 
ᐃᓕᓐᓂᐊᒃᑲᓐᓂᖅᑐᓄᓪᓗ 

 

 

 

 

 

ᐱᐅᓯᕚᓪᓕᑎᑦᑎᑲᓐᓂᕐᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ 

ᕿᒥᕐᕈᓗᒋᑦ ᐱᐅᓯᕙᓪᓕᑎᕐᓗᒋᓪᓗ 
HR ᐊᑐᐊᒐᖏᑦ ᐃᑲᔫᑎᖏᓪᓗ 
ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 

 

 

  

ᐊᑐᖃᑦᑕᕐᓂᖅ ᖃᐅᔨᔭᓂᒃ 
ᐸᕐᓇᐅᑎᓄᑦ ᐃᓱᒪᓕᐅᕐᓂᒧᓪᓗ 

ᑲᒪᐃᓐᓇᕐᓗᓂ ᐊᑐᓕᖅᑎᑦᑎᓗᓂᓗ 
ᐊᕐᕌᒍᑕᒫᑦ ᐊᕐᕌᒍᒐᓴᓐᓄᑦ ᐃᓄᓐᓂᑦ 
ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓂᑦ 

 

 

  

ᐃᖅᑲᓇᐃᔭᖅᑎᓂᒃ ᑎᑎᕋᖅᓯᒪᔪᓂᒃ 
ᐊᑐᕐᓗᑎᑦ ᖃᐅᔨᒃᑲᖃᑦᑕᕐᓗᒋᑦ 
ᐃᓄᐃᑦ ᐃᖅᑲᓇᐃᔭᕐᓂᕐᒧᑦ 

 

 

  



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᓯᕗᓪᓕᖅᐸᐅᑎᒋᐊᓖᑦ 
ᐱᒋᐊᕈᑏᑦ 2019-ᒥᑦ 2023-ᒧᑦ 

2019-2020 
2020-
2021 

2021-2022 2022-2023 

ᐸᕐᓇᐅᑎᓂᑦ ᐃᓕᓐᓂᐊᕈᑎᓂᓪᓗ 
ᐊᑐᐃᓐᓇᖅᑕᖃᕐᓂᖏᓐᓂᒃ 

  ᕿᒥᕐᕈᓗᒋᑦ 
ᐊᐳᖅᑕᕈᑕᐅᒍᓐᓇᖅᑐᑦ 
ᐃᓄᖕᓄᑦ ᐃᖅᑲᓇᐃᔭᖅᑎᓄᑦ 

ᐋᖅᑭᒋᐊᒃᑲᓐᓂᕋᓱᐊᕐᓗᒋᑦ IEP ᐅᖓᑖᓄᑦ 2023 

 

ᑐᕌᒐᖅ 2: ᐊᔪᖖᒋᑦᑐᑦ ᐃᓄᐃᑦ 

ᓯᕗᓪᓕᖅᐸᐅᑎᒋᐊᓖᑦ 
ᐱᒋᐊᕈᑏᑦ 2019-ᒥᑦ 2023-ᒧᑦ 

2019-2020 2020-2021 2021-2022 2022-2023 

ᐃᖅᑲᓇᐃᔭᖅᑎᑖᖅᑐᕐᓂᖅ 
ᐊᔪᖖᒋᑦᑐᓂᒃ  ᐱᔭᕆᐊᓕᑦᑎᓐᓂᒃ 

ᓴᖅᑭᔮᖅᑏᓐᓇᕐᓗᒋᑦ GN−ᑯᑦ 
ᐃᖅᑲᓇᐃᔭᕐᕕᑦᑎᐊᕙᐅᓂᖓᓂᑦ 

 

 

  

ᕿᒥᕐᕈᓗᒋᑦ ᐋᖅᑭᒋᐊᕐᓗᒋᓪᓗ 
ᐃᖅᑲᓇᐃᔭᖅᑎᓄᑦ ᐃᓕᖅᑯᓯᐅᕙᑦᑐᑦ 
ᐊᑐᐊᒐᓪᓗ ᐃᖅᑲᓇᐃᔭᑲᐃᓐᓇᖅᑐᓄᑦ 

 

 

  

ᐋᖅᑭᒋᐊᕐᓗᒋᑦ ᐱᐅᓯᕚᓪᓕᑎᓪᓗᒋᓪᓗ 
ᐃᖅᑲᓇᐃᔭᖅᑎᓄᑦ ᐃᒡᓗᓄᑦ ᐊᑐᐊᒐᐃᑦ, 
ᐊᑐᐊᕆᐊᓖᑦ ᐃᑲᔫᑏᓪᓗ 

ᕿᒥᕐᕈᓗᒋᑦ ᖃᓄᖅ 
ᑲᒪᒋᔭᐅᔪᓐᓇᕐᒪᖔᑕ ᐊᑯᓂ 
ᐃᓐᓄᒃᓯᒪᓐᓂᖖᒋᑦᑐᑦ 
ᐃᖅᑲᓇᐃᔮᑦ 

 

 

 

 

ᐃᖅᑲᓇᐃᔭᖅᑎᑖᖅᐸᓪᓕᐊᖏᓐᓇᕐᓂᖅ ᐊᑐᐃᓐᓇᖃᐃᓐᓇᕐᓗᓂ 
ᐊᒥᓱᕈᕆᐊᕐᓗᒋᑦ 
ᐱᕙᓪᓕᐊᓂᐅᒍᓐᓇᖅᑐᑦ 

 

 

 

  

ᐊᔾᔨᐅᖖᒋᑦᑐᓂᒃ ᐃᓕᓐᓂᐊᕈᒪᔪᓄᑦ 
ᐊᑐᐃᓐᓇᖃᐃᓐᓇᕐᓗᓂ 

 

 

  

ᐊᑐᐃᓐᓇᖃᐃᓐᓇᕐᓗᓂ ᐊᑐᐊᒐᕐᓂᒃ 
ᐱᓕᒻᒪᓴᕐᓂᕐᒥᑦ ᐃᓕᓐᓂᐊᕈᑦ 

 

 

  

ᐊᑐᐃᓐᓇᐅᑎᑦᑏᓐᓇᕐᓗᓂ 
ᐱᐅᓯᕙᓪᓕᕐᓗᒋᓪᓗ  ᐃᓕᓐᓂᐊᑎᑦᑎᓂᖅ 

 

 

 

 

 

 

 

ᐱᐅᓯᕚᓪᓕᑎᑦᑎᑲᓐᓂᕐᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ 

ᐱᐅᓯᕚᓪᓕᕐᓗᒋᑦ ᖃᖓᒃᑯᓪᓗ 
ᐃᖅᑲᓇᐃᔭᖅᑖᖅᑐᓂᕐᒥᒃ 
ᐱᔨᑦᑎᕋᕐᓂᕐᒥᓪᓗ ᐃᖅᑲᓇᐃᔭᖅᑎᓂᒃ 

 

 

  

ᐊᑐᖃᑦᑕᕐᓂᖅ ᑐᑭᓯᒋᐊᕈᑎᓂᒃ 
ᐸᕐᓇᐅᑎᓄᑦ ᐃᓱᒪᓕᐅᕐᓂᒧᓪᓗ 

ᐊᑐᐃᓐᓇᕐᓗᒋᑦ ᐃᖅᑲᓇᐃᔭᕈᓇᖅᑐᓂᒃ 
ᑐᑭᓯᒋᐊᕈᑎᓂᒃ 
ᐸᕐᓇᐅᑎᓅᖓᓂᐊᖅᑐᓂᒃ 

 

 

  

  ᐋᖅᑮᓗᑎᑦ 
ᐃᓕᓐᓂᐊᕈᑎᒃᓴᓂᒃ 
ᐱᕙᓪᓕᐊᓂᕐᒧᓪᓗ 
ᑲᑎᒪᔨᕋᓛᓂᑦ 

 

 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᑐᕌᒐᖅ 3: ᐊᔪᖖᒋᑦᑐᐊᓗᐃᑦ ᓯᕗᓕᖅᑏᑦ 

ᓯᕗᓪᓕᖅᐸᐅᑎᒋᐊᓖᑦ 
ᐱᒋᐊᕈᑏᑦ 2019-ᒥᑦ 2023-ᒧᑦ 

2019-2020 2020-2021 2021-2022 2022-2023 

ᐃᖅᑲᓇᐃᔭᖅᑎᑖᖅᑐᕐᓂᖅ 
ᐊᔪᖖᒋᑦᑐᓂᒃ ᐱᔭᕆᐊᓕᑦᑎᓐᓂᒃ 

ᐊᑐᐃᓐᓇᐅᑎᑦᑏᓐᓇᕐᓗᑎᑦ 
ᐱᐅᓯᕙᓪᓕᕐᓗᒋᓪᓗ 
ᓯᕗᓕᖅᑎᒃᓴᑦ 
ᐃᖅᑲᓇᐃᔭᖅᓯᓐᓈᖅ 
ᐃᓕᓐᓂᐊᕈᑏᑦ 

 

 

  

ᐱᐅᓯᕚᓪᓕᑎᑦᑎᑲᓐᓂᕐᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ 

ᐊᑐᐃᓐᓇᐅᑏᓐᓇᕐᓗᒍ 
Hᐃᕗᓕᖅᑎᒃᕼᐊᓄᑦ 
ᐃᓕᓐᓂᐊᕈᑎ 

 

 

  

 ᐋᖅᑮᓗᑎᑦ ᐃᖅᑲᓇᐃᔭᒃᓴᓂᒃ 
ᐃᓕᓐᓂᐊᕐᓗᑎᑦ ᐃᓄᓐᓄᑦ 

 

 

 

 ᐱᓯᒪᑦᑏᓐᓇᕐᓗᑎᒃ 
ᐱᔪᓐᓇᖅᑐᓂᒃ 
ᐊᐅᓚᑦᑎᓂᕐᒧᑦ 
ᐃᑲᔪᖅᑐᕐᓗᒋᓪᓗ 
ᐃᖅᑲᓇᐃᔮᖅᑖᕈᒪᔪᑦ 

 

 

 

ᐱᐅᓯᕚᓪᓕᑎᑦᑎᑲᓐᓂᕐᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ 

 ᕿᒥᕐᕈᓗᒋᑦ 
ᐃᖅᑲᓇᐃᔭᖅᑎᓄᑦ 
ᐅᓐᓂᕐᓘᑕᐅᔪᑦ 
ᐊᖏᔪᖅᑲᐅᑏᑦ ᐃᓂᖏᓐᓄᑦ 

 

 

 

ᐊᑐᖃᑦᑕᕐᓂᖅ ᑐᑭᓯᒋᐊᕈᑎᓂᒃ 
ᐸᕐᓇᐅᑎᓄᑦ ᐃᓱᒪᓕᐅᕐᓂᒧᓪᓗ 

ᐱᓯᒪᑦᑏᓐᓇᕐᓗᑎᑦ ᐃᖅᑲᓇᐃᔮᑦ 
ᐱᕚᓪᓕᕋᓱᐊᕈᑎᑦ ᐸᐃᑉᐹᖏᑦ 
ᐃᓄᖕᓂᒃ ᐊᐅᓚᑦᑎᔨᓅᖓᔪᑦ 

 

 

  

 

ᑐᕌᒐᖅ 4: ᐊᑕᖅᑭᒍᓱᒃᑐᖅᐃᖅᑲᓇᐃᔭᕐᕕᒃ 

ᓯᕗᓪᓕᖅᐸᐅᑎᒋᐊᓖᑦ 
ᐱᒋᐊᕈᑏᑦ 2019-ᒥᑦ 2023-ᒧᑦ 

2019-2020 2020-2021 2021-2022 2022-2023 

ᐃᖅᑲᓇᐃᔭᖅᑎᑖᖅᑐᕐᓂᖅ 
ᐊᔪᖖᒋᑦᑐᓂᒃ ᐱᔭᕆᐊᓕᑦᑎᓐᓂ 

 ᑕᑯᒃᓴᐅᑎᒐᓱᒃᑲᓂᕐᓗᒍ GN 
ᐃᖅᑲᓇᐃᔭᕐᕕᑦᑎᐊᕙᐅᓂᖓᓂ 

 

 

 

ᐱᐅᓂᖅᓴᓂᒃ 
ᐱᕙᓪᓕᐊᑎᑦᑎᓂᕐᒥᓪᓗ 
ᐃᖅᑲᓇᐃᔭᖅᑎᓂᒃ 

ᐋᖅᑭᒃᓱᐃᖏᓐᓇᕐᓗᑎᒃ 
ᐊᑐᑦᑎᐊᕈᓇᖁᓪᓗᒋᑦ ᐃᓄᒃᑎᑐᑦ 
ᐃᖅᑲᓇᐃᔭᕐᕕᖕᓂ GN−ᒥ  

 

 

  

ᐱᕙᓪᓕᐊᖏᓐᓇᕐᓗᑎᒃ 
ᐱᖅᑯᓯᖏᓐᓂ ᐊᑐᕈᓐᓇᕐᓗᑎᑦ 
ᐃᖅᑲᓇᐃᔭᖅᑏᑦ 

 

 

  

ᐱᕚᓪᓕᖅᑎᓪᓗᒋᑦ  
ᐊᑕᖅᑭᒍᓱᓪᓗᑎᒃ 
ᐃᖅᑲᓇᐃᔭᕐᕕᑦᑎᐊᕙᐅᓗᓂᓗ 

 

 

  

ᐱᐅᓯᕚᓪᓕᑎᑦᑎᑲᓐᓂᕐᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ ᐱᔨᑦᑎᕋᐅᑎᓂᓪᓗ 

ᐅᖅᑲᕆᒃᓴᖅᑎᑉᐸᓪᓕᐊᖏᓐᓇᕐᓗᒋᑦ 
ᐃᓄᒃᑐᑦ GN-ᒥ ᐃᖅᑲᓇᐃᔭᖅᑐᓄᑦ 

ᐅᖃᓪᓚᐅᓯᕆᔭᐅᓕᕐᓗᓂ 

 

 

  

ᐃᓕᓐᓂᐊᖅᑎᑦᑎᕙᓪᓗᑎᒃ ᐃᓱᒪᒃᑯᑦ 
ᐃᓱᐊᕐᓂᕐᒥᒃ ᐃᖅᑲᓇᐃᔭᕐᕕᖕᒥ 

 

 

 

 

 

 

 ᐱᐅᓯᕚᓪᓕᖅᑎᓪᓗᒍ 
ᖃᓄᐃᖏᑦᑎᐊᕐᓂᕐᒧᑦ ᐃᓕᓐᓂᐊᕈᑎᑦ  

  



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᓯᕗᓪᓕᖅᐸᐅᑎᒋᐊᓖᑦ 
ᐱᒋᐊᕈᑏᑦ 2019-ᒥᑦ 2023-ᒧᑦ 

2019-2020 2020-2021 2021-2022 2022-2023 

 

 ᐱᐅᓯᕚᓪᓕᕐᓗᒋᑦ ᐃᖅᑲᓇᐃᔭᒥᓄᑦ 
ᐅᑎᖅᐸᓪᓕᐊᔾᔪᑎ 

  

 ᐱᐅᓯᕚᓪᓕᕐᓗᒋᑦ ᐃᖅᑲᓇᐃᔭᖅᑏᑦ 
ᐃᓚᖏᓪᓗ ᐃᑲᔪᖅᑕᐅᔪᓐᓇᕐᓂᖏᓐᓄᑦ 
ᐃᑲᔫᑎ 

  

ᐊᑐᖃᑦᑕᕐᓂᖅ ᖃᐅᔨᔾᔭᓂᒃ 
ᐸᕐᓇᐅᑎᓄᑦ ᐃᓱᒪᓕᐅᕐᓂᒧᑦ 

 ᐋᖅᑮᓗᑎᑦ ᐊᑐᓕᖅᑎᑦᑎᓗᑎᓪᓗ 
ᓇᓂᔭᒃᓴᐅᑦᑎᐊᕈᓐᓇᕐᓗᑎᒃ 
ᐃᓱᕋᕉᓐᓃᖅᑐᕕᓃᑦ ᖃᓄᐃᖁᓇᒋᓪᓗ 
ᓱᔪᒥᓃᑦ 

ᐋᖅᑮᓗᑎᑦ 
ᐊᑐᓕᖅᑎᑦᑎᓗᑎᓪᓗ 
ᐃᖅᑲᓇᐃᔭᖅᑎᓂᒃ 
ᓇᓂᒐᕐᓂᕐᓗᑎᒃ 

 

  ᖃᐅᔨᓴᖅᑕᐅᑲᓐᓂᕐᓗᑎᒃ 
ᐃᖅᑲᓇᐃᔭᖅᑏᑦ 

 

 

 



 
ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ 

ᐊᑐᓕᖅᑎᒃᑲᓐᓂᖅᓯᓂᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᒻᒥ 

ᐊᑐᓕᖅᑎᑕᐅᒋᐊᖃᕐᓂᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖏᑦ 

ᐊᒥᓱᑦ ᐱᒋᐊᕈᑎᒃᓴᑦ ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᒍᑎᒃᓴᐃᑦ ᐸᕐᓇᐅᑎᒋᔭᖏᑦ ᐃᖅᑲᓇᐃᔭᖅᑐᓕᕆᓂᕐᒥᑦ ᐸᕐᓇᐅᑎᓂᒃ 

ᐱᔭᕆᐊᖃᖅᑎᑦᑎᒻᒪᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐋᖅᑭᒋᐊᕆᓗᑎᒃ ᐊᑐᐊᒐᕐᓂᒃ, ᐋᖅᑭᔅᓯᒪᓂᖏᓐᓂᒃ, ᓄᑖᓂᒃ 

ᐃᓕᓐᓂᐊᕈᑎᓂᒃ, ᐅᕝᕙᓘᓐᓃᑦ ᐱᓕᕆᔾᔪᑎᒃᓴᓂᒃ ᐋᖅᑭᒃᓱᐃᓗᑎᒃ ᐊᑐᓕᖅᑎᑕᐅᓗᑎᓪᓗ. ᐃᓚᖏᑦ ᐱᕙᓪᓕᐊᓕᕇᖅᑐᑦ; 

ᐊᓯᖏᑦ ᐸᕐᓇᑕᐅᓪᓗᑎᒃ. ᑭᓯᐊᓂᓕ, ᐊᑐᐊᒐᐃᑦ ᐃᓕᓐᓂᐊᕈᑎᒃᓴᓪᓗ ᓇᒧᖖᒐᕋᓱᖕᓂᑎᓐᓄᑦ ᑎᑭᐅᑎᔾᔮᖏᑦᑐᒍᑦ  

ᐱᔨᑦᑎᕋᖅᑎᐅᓗᑎᒃ ᑭᓯᐊᓂᓕ ᐊᑐᕈᓐᓇᑎᑦᑎᒻᒪᑦ ᐊᒥᓱᓂᒃ ᓴᓇᕐᕈᑎᓂᒃ ᐅᕙᑦᑎᓐᓄᑦ ᑲᔪᓯᓂᐊᕋᑦᑕ ᑐᕌᒐᑦᑎᓐᓂ. 

ᐊᑐᓕᖅᑎᑦᑎᒍᒪᒐᑦᑕ ᐱᒋᐊᕈᑎᓂᒃ ᑕᐃᒫᒃ ᓇᓗᓇᐃᔭᖅᓯᒪᒻᒪᑕ ᐸᕐᓇᐅᑎᓂᒃ ᐃᖅᑲᓇᐃᔭᕐᕕᑎᓐᓂ, ᐱᓕᕆᖃᑎᒌᓪᓗᑕ 

ᑕᒪᒃᑯᐊ ᑲᔪᓯᑎᒐᓱᐊᕐᓗᒋᑦ ᑐᕌᒐᕗᑦ. 

ᑐᖏᓕᕆᔭᐅᔪᑦ ᐊᖏᔪᖅᑲᐅᑎᑦ ᑲᒪᒋᐊᓖᑦ ᐊᑐᓕᖅᑎᑦᑎᓗᑎᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓂᒃ ᐃᖅᑲᓇᐃᔭᕐᕕᐅᑉ 

ᐃᓗᐊᓂ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ ᑯᐊᐳᕇᓴᓂᒃ. ᐅᖃᐅᔾᔨᒋᐊᖅᑎᒃᓴᒥᑦ ᕿᓂᕋᔭᖅᑐᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᔨᒥᑦ ᐱᓕᕆᖃᑎᖃᕐᓗᑎᑦ ᓯᕗᓕᖅᑎᖏᓐᓂᒃ ᐊᖏᔪᖅᑲᐅᑎᓂᓪᓗ ᐱᒋᐊᖅᑎᑦᑎᔾᔪᑎᓂᒃ 

ᐃᑲᔫᑎᖃᕋᔭᖅᑐᓂᒃ ᐱᕙᓪᓕᐊᓂᖏᓐᓂ ᑐᕌᒐᖏᓐᓄᑦ ᑕᐃᒫᒃ ᓇᓗᓇᐃᖅᓯᒪᒻᒪᑕ ᐸᕐᓇᐅᒻᒥ. ᑐᖏᓕᖏᑦ ᐊᖏᔪᖅᑲᐅᑏᑦ 

ᓇᓗᓇᐃᖅᓯᒋᐊᓖᑦ ᐊᕐᕌᒍᑕᒫᑦ ᓯᕗᓪᓕᖅᐸᐅᔾᔭᐅᒋᐊᓕᖕᓂᒃ ᐱᒋᐊᕈᑎᖏᓐᓂᒃ ᐱᓕᕆᐊᓄᑦ ᐸᕐᓇᐅᑎᖏᓐᓂᒃ 

ᐊᕐᕌᒍᑕᒫᓪᓗ ᐃᓄᐃᑦ ᐃᖅᑲᓇᐃᔭᕐᓂᒧᑦ ᐸᕐᓇᐅᑎᓂᒃ ᐅᓂᒃᑳᓕᐅᖃᑦᑕᕐᓗᑎᓪᓗ ᐊᕐᕌᒍᑕᒫᑦ ᐱᕙᓪᓕᐊᓂᖏᓐᓂᒃ 

ᐃᖅᑲᓇᐃᔭᕐᕕᖏᓐᓂᓪᓗ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ ᑯᐊᐳᕇᓴᓂᒃ ᐊᑐᓕᖅᑎᑕᐅᓗᑎᓪᓗ ᑕᒪᒃᑯᐊ 

ᐱᒋᐊᕈᑏᑦ. 

ᐊᖏᔪᖅᑳᓕᒫᑦ ᑲᔪᓰᓐᓇᕐᓂᐊᖅᑐᑦ ᐅᖃᐅᔨᒋᐊᕆᖃᑦᑕᕐᓗᑎᒃ ᐃᑲᔪᖅᑐᐃᖃᑦᑕᕐᓗᑎᓪᓗ ᐱᓕᕆᖃᑎᖏᓐᓂᒃ, 

ᐊᐅᓚᑦᑎᖃᑦᑕᕐᓗᑎᒃ ᖃᐅᔨᓴᕐᓗᑎᒃ ᐊᓯᖏᓐᓂᓪᓗ ᐅᖃᖃᑎᖃᖃᑦᑕᕐᓗᑎᒃ. ᐱᓕᕆᖃᑎᖃᕐᓗᑎᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᔨᒻᒪᕆᖕᓂᒃ ᐊᑐᕐᓗᑎᒃ ᐃᓕᓐᓂᐊᕈᑎᓂᒃ, ᐱᓕᕆᔾᔪᑎᓂᒃ ᐊᑐᐃᓐᓇᐅᑎᑦᑎᓗᑎᒃ 

ᐸᕐᓇᐅᑎᑎᒍᑦ. ᐊᖏᔪᖅᑳᑦ ᕿᒥᕐᕈᖃᑦᑕᕐᓗᑎᒃ ᐊᑐᓂ ᐃᖅᑲᓇᐃᔭᖅᑏᑦ ᐊᔪᖖᒋᓐᓂᖏᓐᓂᒃ ᐃᖅᑲᓇᐃᔮᕆᔪᒪᔭᖏᓐᓂᒃ, 

ᐊᑐᐊᖅᓯᓗᑎᒡᓗ ᐱᓕᕆᐊᕆᔪᒪᔭᖏᓐᓂᒃ ᐱᕙᓪᓕᐊᓗᑎᑦ ᐃᖅᑲᓇᐃᔮᖏᑦ ᑲᔪᓯᖁᓪᓗᒋᑦ, ᐱᓕᒻᒪᓴᒃᑲᓂᕐᓗᑎᓪᓗ 

ᐊᓯᖏᓐᓂᒃ ᑲᒪᒃᑲᓐᓂᖃᑦᑕᕐᓂᐊᕐᖓᑕ.   

ᐃᖅᑲᓇᐃᔭᖅᑎᓕᒫᑦ ᑲᒪᐃᓐᓇᕐᓂᐊᖅᑐᑦ ᓇᒻᒥᓂᖅ ᐃᖅᑲᓇᐃᔮᕆᔪᒪᔭᒥᓂᒃ ᐱᕙᓪᓕᐊᓂᕐᒥᓂᒡᓗ. ᐊᑐᕐᓗᑎᑦ ᑖᒃᑯᓂᖓ 

ᐸᕐᓇᐅᑎᒥᒃ ᓇᓗᓇᐃᖅᓯᒍᓐᓇᖅᑐᑦ ᖃᓄᐃᑦᑐᓂᑦ ᐃᓕᓐᓂᐊᕆᐊᖃᕐᒪᖔᑖ ᖃᓄᐃᑦᑐᓂᓪᓗ ᐱᓕᒻᒪᒃᓴᕆᐊᖃᕐᒪᖔᑕ  

ᐃᖅᑲᓇᐃᔮᕆᔪᒪᔭᕐᒥᓂᒡᓗ ᐱᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. 

ᕿᒥᕐᕈᐊᖅᑕᐅᓂᖏᑦ ᐱᕙᓪᓕᐊᓂᕗᑦ 

ᐃᓕᓴᖅᓯᓯᒪᒐᑦᑕ ᑐᕌᒐᕗᑦ ᐊᕐᕌᒍᒐᓴᖕᓄᑦ ᑭᓯᐊᓂ ᑲᔪᓯᒍᓐᓇᓛᕐᖓᑕ. ᐃᖅᑲᓇᐃᔭᕐᕖᑦ ᐊᕕᒃᑐᖅᓯᒪᔪᓪᓗ ᐅᑭᐅᖅᑕᖅᑐᒥ 

ᑯᐊᐳᕇᓴᐃᑦ ᐅᓂᒃᑳᓕᐅᕈᓐᓇᓛᖅᑐᑦ ᐃᖅᑲᓇᐃᔭᖅᑐᓕᕆᓂᕐᒥᑦ ᐱᖃᑕᐅᔪᖃᖅᑎᓪᓗᒍ ᐃᓕᓐᓂᐊᕈᑎᓂᒃ ᑲᔪᓯᓐᓂᖅᑲᑕᓗ 

ᐊᑐᓕᖅᑎᑕᐅᓯᒪᔪᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓂᒃ. 

ᑕᒪᐃᓐᓄᑦ ᑐᕌᕐᓗᒋᑦ ᐅᓂᒃᑳᓕᐅᓛᖅᑐᒍᑦ ᐊᑐᓕᖅᑎᑕᐅᓯᒪᔪᓂᒃ ᐱᕙᓪᓕᐊᓯᒪᔪᓂᓪᓗ ᑐᕌᒐᒋᔭᑦᑎᓐᓂ ᐊᕐᕌᒍᑕᒫᑦ 

ᐱᔨᑦᑎᕋᕐᓂᒨᖓᔪᓂᒃ ᐊᕐᕌᒍᑕᒫᑦ ᐅᓂᒃᑳᓕᐅᕐᓗᑕ ᐱᓕᕆᐊᕆᔭᑦᑎᒍᑦ ᐸᕐᓇᐅᑎᑎᒍᑦ. 

